
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᐊᒃᑑᕝᕙ 26, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᐃᓄᖃᕈᓐᓃᖅᑐᖅ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐊᒃᑑᕝᕙ 26, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄ; ᒥᔅᑕ ᓴᐃᒻᒪ ᑯᓕᒃᑖᓇ, 

ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ 

ᑕᐃᕕᑦ ᐳᐊᑐ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ 

 

>>ᑲᑎᒪᓯᒋᐊᖅᑐᑦ 13:32ᒧᐊᖅᑎᓪᓗᒍ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ): ᒥᔅᑕ ᐊᕿᐊᕈᖅ, ᑐᒃᓯᐊᓂᒃᑯᑦ ᒪᑐᐃᖅᓯᒍᓐᓇᕈᕕᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ, ᐳᓛᕆᐊᖅᓯᒪᔪᓪᓗ ᑐᙵᓱᑦᓯᐊᕆᑦᓯ ᐅᓪᓗᒥ 

ᑲᑎᒪᓂᑦᑎᓐᓄᑦ. ᑲᑎᒪᔾᔪᑎᑦᑕ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ ᓯᕗᒃᑲᑕᖅᑎᖓ, ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 98 - 7(2): ᒥᓂᔅᑕ ᐅᐸᒍᑎᔪᓐᓇᖏᑦᑐᖅ ᐃᒡᓗᒧᑦ ᐅᓪᓗᒥ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᐅᒪᑎᑦᑎᔪᒪᕗᖓ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ 

ᔮᓐ ᒪᐃᓐ, ᐅᓪᓗᒥ ᑕᕝᕙᓃᔾᔮᙱᒻᒪᑦ ᐃᒡᓗᕐᔪᐊᒥ, ᒫᓐᓇ ᑲᑎᒪᔭᖅᑐᖅᓯᒪᒻᒪᑦ ᓄᓇᖅᑲᖅᑳᖅᓯᒪᔪᓂᓪᓗ 

ᓯᕗᓕᐅᖅᑏᓪᓗ ᑲᑎᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 99 - 7(2): ᒥᓂᖦᑑᑉ ᒪᒃᑯᒃᑐᓄᑦ ᐊᐅᓚᔾᔭᐃᒋᐊᕆᔨᑦ ᐱᓕᕆᔨᖏᑦ (ᕼᐄᓕ 

ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᖁᕕᐊᓇᖅᑐᒥᒃ ᑐᑭᖃᑦᑎᐊᖅᑐᒥᒡᓗ ᐃᓕᐅᖅᑲᐃᓂᕐᒥᒃ ᓯᕗᓂᒃᓴᖓᓄᑦ 

ᓄᓇᕘᑉ: ᓴᖅᑭᑕᐅᓂᖓ ᒥᓂᔅᑕᐅᑉ ᒪᒃᑯᒃᑐᓄᑦ ᐱᓕᕆᖃᑎᒌᑦ. ᑖᓐᓇ ᐆᒃᑐᕋᐅᑕᐅᔪᖅ ᐱᓕᕆᐊᖅ 

ᐋᖅᑭᒃᑕᐅᓯᒪᕗᖅ ᓄᓇᕗᒻᒥ ᒪᒃᑯᒃᑐᖁᑎᖏᓐᓄᑦ, ᐃᓕᓐᓂᐊᖅᑎᑕᐅᓗᑎᒃ, ᐊᔪᕆᖅᓱᖅᑕᐅᓗᑎᒃ, ᐊᒻᒪᓗ 

ᐃᓕᖅᑯᓯᒃᑯᑦ ᓄᓇᒦᓪᓗᑎᒡᓗ ᐱᓕᕆᑎᑕᐅᓗᑎᒃ. ᑲᑎᓯᕙᒃᐳᖅ ᒪᒃᑯᒃᑐᓂᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ 

ᐃᓅᓯᖏᓐᓂ, ᐃᑲᔪᖅᑐᐃᓪᓗᓂᑦ ᖃᐅᔨᕙᓪᓕᐊᑎᓪᓗᒋᑦ ᐊᔪᙱᓐᓂᕆᔭᖏᓐᓂᒃ ᐊᔪᕆᖅᓲᑕᐅᓪᓗᑎᑦ ᓄᑖᓄᑦ 

ᖁᕕᐊᓇᖅᑐᓄᓪᓗ ᐊᖅᑯᑎᐅᔪᓄᑦ.    

  

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᐱᓕᕆᐊᒃᓴᑐᖃᕐᒨᖓᑐᐃᓐᓇᙱᓚᖅ. ᐊᓯᔾᔨᖅᓯᕗᖅ ᖃᓄᖅ ᒐᕙᒪᒃᑯᑦ 

ᓈᓚᒃᐸᖕᓂᖏᓐᓂᒃ. ᑐᙵᕕᖃᖅᑎᑕᐅᓪᓗᓂ ᓱᓕᔪᒥᒃ ᐊᔾᔨᒌᒃᑎᑦᑎᓂᕐᒥᒃ, ᐃᓚᐅᔪᑦ ᒪᒃᑯᒃᑐᑦ 

ᐊᑭᓕᖅᑕᐅᖃᑦᑕᕐᓂᐊᖅᐳᑦ, ᐊᑦᑕᕐᓇᙱᑦᑐᒥᒃ ᐃᑲᔪᖅᑐᖅᑕᐅᓗᑎᒃ, ᐱᕕᒃᓴᖃᖅᑎᑕᐅᓗᑎᒡᓗ ᐱᑎᑦᑎᔪᓐᓇᕐᓂᕐᒥᒃ 

ᐋᖅᑭᒃᓯᒪᑦᑎᐊᖅᑐᓂᒃ ᐅᖃᐅᔾᔪᐃᓂᕐᒥᒃ ᐊᑐᐊᒐᕐᓄᑦ ᐋᖅᑭᒃᓯᒪᓕᖅᑎᑕᐅᔪᓄᓪᓗ ᐃᒻᒥᓄᑦ ᐊᒃᑐᖅᓯᕙᒃᑐᓄᑦ.   

  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᑕᒪᓐᓇ ᐃᓚᐅᑎᑦᑎᓂᖅ ᑐᙵᕕᖃᖅᐳᖅ ᓄᓇᓕᖕᓂ ᓴᙱᓂᕆᔭᐅᔪᓂᒃ ᑲᑐᔾᔭᐅᓪᓗᑎᒡᓗ ᐊᑐᕐᓂᑯᒋᔭᐅᔪᑦ, 

ᖃᓄᐃᙱᑦᑎᐊᕈᓐᓇᕐᓂᕐᒥᒡᓗ ᖁᐊᖅᓵᕐᓇᖅᑐᒦᙱᓐᓂᕐᒥᒡᓗ, ᓇᓗᙱᑦᑎᐊᕈᒪᓂᕐᒧᑦ ᒪᒃᑯᒃᑐᑦ 

ᑐᓴᖅᑕᐅᒐᓗᐊᕐᒪᖔᑕ ᐃᒃᐱᒋᔭᐅᑦᑎᐊᕋᓗᐊᕐᒪᖔᑕᓗ ᐅᖃᐅᓯᖃᕆᐊᖃᓚᐅᖅᓯᒪᙱᓪᓗᑎᒃ 

ᖁᐊᖅᓵᖅᓯᒪᓂᕆᔭᐅᔪᒥᒃ.   

  

ᒥᓂᔅᑕᐅᑉ ᒪᒃᑯᒃᑐᓄᑦ ᐱᓕᕆᖃᑎᒌᑦ 18-ᓄᑦ ᑕᖅᑭᓄᑦ ᐆᒃᑐᕋᐅᑕᐅᓂᐊᐳᖅ ᐃᑲᔪᕐᓂᐊᖅᖢᓂ ᐅᕙᑦᑎᓐᓂᒃ 

ᖃᐅᔨᓴᑦᑎᐊᕐᓗᑕ ᑕᒪᑐᒥᖓ ᐊᑐᖅᑕᐅᔪᓐᓇᖅᑐᒥᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ ᐊᔪᕐᓇᕋᔭᙱᒻᒪᖔᑦ ᓄᓇᕗᒻᒥ 

ᒪᒃᑯᒃᑐᓄᑦ ᐱᓕᕆᐊᖑᕙᓪᓕᐊᔪᒪᔪᒥᒃ. ᖃᐅᔨᓴᕐᓗᒋᑦ ᐃᓚᐅᔪᑦ, ᐊᔪᕈᓐᓃᖅᐸᓪᓕᐊᔪᑦ, ᐃᖅᑲᓇᐃᔮᕆᓛᕈᒪᔭᖏᑦ, 

ᐃᓕᖅᑯᓯᕐᒧᓪᓗ ᐊᒃᑐᐊᓂᓖᑦ, ᓄᐊᑦᑎᓂᐊᖅᐳᒍᑦ ᓇᓗᓇᙱᑦᑎᐊᖅᑐᓂᒃ ᖃᐅᔨᔾᔪᑕᐅᔪᓐᓇᖅᑐᓂᒃ ᑭᓱᑦ 

ᐱᐅᓛᖑᖕᒪᖔᑕ ᒪᒃᑯᒃᑐᖁᑎᑦᑎᓐᓄᑦ.  

  

ᑕᒪᓐᓇ ᖁᕕᐊᓇᑦᑎᐊᖅᑐᖅ ᐱᓕᕆᐊᖅ ᓴᖅᑭᑎᑦᑐᒪᓪᓗᒍ ᐊᑑᑎᖃᒻᒪᕆᒃᐳᖅ ᑮᓇᐅᔭᓕᐅᕈᑕᐅᓪᓗᓂ ᐊᒻᒪᓗ 

ᐊᖏᖅᓯᒪᓂᐅᓪᓗᓂ ᓄᓇᓕᑦᑎᓐᓄᑦ, ᒪᒃᑯᒃᑐᖁᑎᕗᑦ ᓴᙱᓂᖅᐸᐅᖕᒪᑕ ᐊᒻᒪᓗ ᓯᕗᓂᒃᓴᖃᑦᑎᐊᓛᖑᓪᓗᑎᒃ.   

  

ᐅᖃᖅᑏ, ᓂᕆᐅᑦᑎᐊᖅᐳᖓ ᑐᙵᓱᒃᑎᑦᑎᓂᐊᕐᓂᓐᓂᒃ ᓯᕗᓪᓕᖅᐹᖑᔪᓂᒃ ᐃᓚᐅᖃᑕᐅᓂᐊᖅᑐᓂᒃ ᒥᓂᔅᑕᐅᑉ 

ᒪᒃᑯᒃᑐᓄᑦ ᐱᓕᕆᖃᑎᒌᒧᑦ ᐊᒻᒪᓗ ᑕᑯᓂᐊᕐᓗᒋᑦ ᐊᔪᙱᓐᓂᖏᑦ, ᐊᒃᓱᕈᕐᓂᖏᑦ ᐊᒻᒪᓗ ᐱᔪᒪᓂᖃᑦᑎᐊᕐᓂᖏᑦ 

ᓇᒧᙵᐅᕙᓪᓕᐊᓂᐊᕐᒪᖔᑕ. ᓇᓗᓇᐃᔭᖅᓯᒪᔪᑦ ᖃᓄᖅ ᐱᓇᔪᒍᓐᓇᕐᒪᖔᖅᐱᑦ ᐊᑐᐃᓐᓇᐅᓕᓛᖅᑐᑦ ᖃᖓᑦᑎᐊᖅ.  

  

ᖁᔭᓐᓇᒦᒃ, ᐅᖃᖅᑎᑦᑎᔨ (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 100 - 7(2): ᐸᖕᓂᖅ ᖁᑦᑎᓐᓂᖅᓴᓄᑦ ᐃᓕᓴᕕᒃ ᒪᑐᐃᖅᑕᐅᓂᒃᓵᖅ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᑲᓂ ᐊᒃᑑᕝᕙ 16-ᖑᑎᓪᓗᒍ, 

ᖁᕕᐊᓱᑦᑎᐊᓚᐅᖅᐳᖓ ᐅᐸᒍᑎᒍᓐᓇᓚᐅᕋᒪ ᑖᓐᓇ ᒪᒃᐱᖅᑕᐅᑎᓪᓗᒍ ᓄᓇᕗᒻᒥ ᓄᑖᖑᓛᖑᔪᖅ ᐃᓕᓐᓂᐊᕐᕕᖅ, 

ᐸᖕᓂᖅ ᐃᓕᓐᓂᐊᕐᕕᒃ, ᖁᕝᕙᓯᓐᓂᔅᓴᖅ ᐃᓕᓐᓂᐊᕐᕕ ᑕᓗᕐᔪᐊᕐᒥ.  

 

ᖁᕕᐊᓱᖃᑎᖃᓚᐅᖅᐳᖓ ᑖᓐᓇ ᓄᑖᖅ ᐃᓕᓴᕐᕕᒃ ᓄᓇᓕᖕᓄᑦ, ᑖᒃᑯᐊ ᐱᖃᑎᓪᓗᒋᑦ ᓯᕗᓕᐅᖅᑎᕗᑦ ᒪᐃᓐ, 

ᓯᕗᓕᐅᖅᑎᑦᑕ ᑐᖏᓕᖓ ᕼᐃᒃᔅ, ᒥᓂᔅᑕᐅᖃᑎᒐ ᕼᐄᓕ ᐊᕿᐊᕈᖅ, ᒥᓂᔅᑕ ᑕᑦᑐᐃᓂ, ᐊᒻᒪᓗ ᒥᓂᔅᑕ ᓚᐃᔪᓪ, 

ᑖᓐᓇ ᑭᒡᒐᑐᐃᓪᓗᓂ ᓇᑦᓯᓕᖕᒧᑦ, ᑖᒃᑯᐊᓗ ᑕᓗᕐᔪᐊᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᒪᐃᔭᐅᑉ ᑐᖏᓕᖓ 

ᐊᒻᒪᓗ ᑲᑎᒪᔩᑦ, ᐃᓕᓐᓂᐊᖅᑏᑦ.  

 

ᐅᖃᖅᑎᑦᑎᔩ, ᑖᓐᓇ ᓄᑖᖅ ᐃᓕᓐᓂᐊᕐᕕᒃ 198-ᓂᑦ ᐃᓕᓐᓂᐊᖅᑎᖃᕈᓐᓇᑕᖅᑯ, 25-ᓂ ᐃᓕᓴᐃᔨᖃᕐᓗᓂ, 

ᐊᒻᒪᓗ ᐸᐃᕆᕕᖕᒧᑦ ᐊᑐᐃᓐᓇᖅᑕᖃᓕᕆᓪᓗᓂ ᑕᐃᑲᓂ 25-ᓂᑦ ᕿᑐᕐᒐᕆᔭᐅᔪᓂᑦ ᐃᖅᑲᓇᐃᔭᖅᑎᓂᓪᓗ 

ᐃᓂᖃᕈᓐᓇᕐᓗᓂ. ᑖᓐᓇᓗ ᐱᙳᐊᕐᕕᖓ ᐊᖏᔾᔫᒥᓪᓗᓂ ᑖᒃᑯᐊᓗ ᑕᑯᔅᓴᐅᕕᒋᔪᓐᓇᖅᑕᖏᑦ ᑕᒪᒃᑯᐊᓗ 

ᖃᕋᓴᐅᔭᒃᑯᑦ ᐃᓕᓐᓂᐊᕈᑏᑦ ᐊᑐᐃᓐᓇᐅᑦᑎᐊᖅᑐᑎᒃ ᑕᐃᑲᓂ ᐃᓕᓐᓂᐊᕐᕕᖁᑖᓂ. ᐊᒻᒪᓗ ᑖᓐᓇ ᐃᓕᓐᓂᐊᕐᕕᒃ 

ᐃᓕᓴᐃᔨᓄᓪᓗ ᐃᓕᓐᓂᐊᖅᑎᓄᓪᓗᑑᔾᔮᙱᒻᒪᑦ, ᑭᓯᐊᓂ ᓄᓇᓕᓕᒫᒧᑦ.  

 

ᐅᖃᖅᑎᑦᑎᔩ, ᓴᓇᔭᐅᒋᐊᓕᖅᑎᓪᓗᒍ ᑕᐃᑲᓂ 2023 ᐅᑭᐊᖓᓂ, ᖁᕕᐊᓱᑦᑎᐊᖅᐳᖓ ᑖᒃᑯᐊ 

ᐱᔭᕇᖅᑕᐅᓯᒪᓕᖅᑎᓪᓗᖑ ᑕᒫᓂ ᖃᓂᒋᔮᓂ 55%-ᒥ ᐃᓄᓐᓄᑦ ᓴᓇᐅᔭᐅᓚᐅᕐᒪᑦ ᑖᓐᓇ ᓴᓇᔭᐅᓕᖅᑎᓪᓗᒍ.  

 

ᐃᓚᖏᑦ ᒪᓕᒐᓕᐅᖅᑏᑦ: ᐃᓛᒃ! ᐃᓛ! 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑖᓐᓇ ᑎᑎᕋᐅᔭᖅᑕᐅᓯᒪᓪᓗᓂ ᐃᓕᓐᓂᐊᕐᕕᒃ ᐊᒻᒪᓗ ᑐᖑᔪᖅᓱᓂ 

ᐅᔭᐅᔭᐅᓪᓗᓂᓗ ᐊᒻᒪᓗ ᐊᑎᖃᖅᑐᓂ ᑖᔅᓱᒥᖓ ᐸᖕᓂᕐᒥᒃ, ᑖᓐᓇ ᓂᕈᐊᖅᑕᐅᓯᒪᑦᑎᐊᓚᐅᕐᒪᑦ ᐊᒻᒪᓗ 

ᐃᓚᒋᔭᐅᑦᑎᐊᓚᐅᕐᒪᑕ ᑖᒃᑯᐊ ᓄᓇᓕᓐᓂ ᐊᐱᖅᓱᖅᑕᐅᑎᓪᓗᒋᑦ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᐊᕐᕌᒍᒐᓴᐃᑦ ᐃᖅᑲᓇᐃᔭᖅᑎᓪᓗᒋᑦ ᑖᓐᓇ ᑎᑎᕋᐅᔭᖅᑕᐅᓚᐅᖅᓱᓂ 

ᓴᓇᔭᐅᓕᖅᓯᒪᓕᖅᑎᓪᓗᒍ, ᑖᓐᓇ ᓄᑖᖅ ᐃᓕᓐᓂᐊᕐᕕᒃ ᓴᖅᑭᑎᐊᕐᓂᐊᖅᑐᐊᓘᒻᒪᑦ ᐃᓕᓐᓂᐊᖅᑎᓄᑦ ᐊᒻᒪᓗ 

ᓄᓇᓕᖕᓐᓄᑦ ᐊᒥᓱᒐᓴᓐᓄᑦ ᐊᕐᕌᒍᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᑉ ᐅᖃᐅᓯᖓ 101 - 7(2): ᑭᖑᓪᓕᖅ ᐊᕐᕌᒍᒧᑦ ᐊᖏᕈᑎᐊᓛᖅ 23 ᑲᑎᒪᔾᔪᐊᕈᑎᐊ: ᓴᙱᔪᑦ 

ᑐᙵᕕᕗᑦ, ᓴᙱᔪᖅ ᓯᕗᓂᒃᓴᕗᑦ (ᑕᑦᑐᐃᓐ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐊᐃᑉᐸᕆᓕᖅᑕᖓᓂ 

ᐊᕐᕌᒍᑕᒫᖅᓯᐅᑦ ᐃᓛᖓ 23 ᑲᑎᒪᓂᐅᔪᒥᒃ, ᐊᐅᓚᑕᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖃᓗᖕᓂ ᐅᑐᐱᕆ 6-ᒥᑦ 

8-ᒧᑦ.  

 

ᖁᕕᐊᓱᖅᑲᐅᔪᖓ ᐅᖃᐅᓯᕐᖓᐅᑎᓂᒃ ᐅᖃᐅᓯᖃᕆᐊᒃᓴᖅ ᐊᒻᒪᓗ ᑐᙵᓱᑦᑎᑦᑎᓪᓗᖓ 91−ᓂᒃ ᐅᐸᒍᑎᓪᓗᑎᒃ 

ᐊᒻᒪ 31 ᖃᕆᓴᐅᔭᒃᑰᖅᖢᑎᒃ ᐃᓚᐅᓚᐅᖅᑐ. ᑲᑎᒪᓂᖅ ᑲᑎᑎᑦᑎᓚᐅᖅᐳᖅ ᐱᓕᕆᖃᑎᒋᔭᑦᑎᓐᓂᒃ ᓄᓇᕗᑦ 

ᑐᙵᕕᒃᑯᓐᓂᙶᖅᑐᓂᒃ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᐃᓚᐅᖃᑕᐅᓪᓗᑎᑦ ᐃᓕᓴᐃᔨᑦ, ᐱᓕᕆᐊᒃᓴᓄᑦ 

ᓯᕗᓕᖅᑎᑦ ᐊᓯᖏᓐᓂᒡᓗ ᐱᓕᕆᔪᓂᒃ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ.  

 

ᐱᔾᔪᑕᐅᓚᐅᖅᑐᖅ ᑐᙵᕕᖃᑦᑎᐊᕐᓂᖅ, ᓯᕗᓂᒃᓴᖃᑦᑎᐊᕐᓂᖅ. ᑕᑯᒃᓴᐅᑎᑦᑎᕗᖅ ᓱᓕᔪᒥᒃ: ᐋᖅᑭᒃᓱᐃᕙᓪᓕᐊᓂᖅ 

ᑭᒡᒐᖅᑐᐃᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᐱᒋᐊᓲᖑᕗᖅ ᑭᓇᑐᐃᓐᓇᖅ ᐃᖅᑲᓇᐃᔮᖅᑖᕋᓱᓚᐅᖅᑳᖅᑎᓐᓇᒍ 

ᒐᕙᒪᒃᑯᓐᓄᑦ. ᐃᓄᐃᑦ ᐱᕕᒃᓴᖃᕆᐊᖃᖅᐳᑦ ᐃᓕᑦᑎᕙᓪᓕᐊᓂᕐᒥᒃ, ᐋᖅᑭᒃᓱᐃᕙᓪᓕᐊᓂᕐᒥᒃ ᐊᔪᕈᓐᓃᖅᑕᐅᕙᒃᑐᓂᒃ 

ᑕᑯᔪᓐᓇᕐᓂᕐᒥᒡᓗ ᐊᖅᑯᑎᒃᓴᒥᒃ ᐃᖅᑲᓇᐃᔮᕆᔪᒪᔭᒥᓄᑦ ᐱᕈᖅᐸᓪᓕᐊᕝᕕᒋᔪᓐᓇᖅᑕᒥᓂᒃ. 

 

ᐅᖃᖅᑎᑦᑎᔩ, ᑎᑎᕋᖅᓯᒪᓂᓕᒃ 23 ᓄᓇᕗᒻᒥ ᐊᖏᖃᑎᒌᒍᑎᒥ ᐃᒪᐃᖁᔨᖕᒪᑦ ᐃᓄᖕᓂᒃ 

ᑭᒡᒐᖅᑐᐃᔨᖃᕆᐊᖃᖁᔨᓪᓗᓂ ᖃᓄᑐᐃᓐᓇᑦᑎᐊᖅ ᐃᖅᑲᓇᐃᔮᕆᔭᐅᔪᓂ ᓇᐅᒃᑯᓕᒫᕐᓗ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂ. ᐱᔾᔪᑎᖃᖅᐳᖅ ᐃᖅᑲᓇᐃᔮᒃᓴᑐᐃᓐᓇᐅᙱᑦᑐᓂᒃ. ᐃᓄᐃᑦ ᖃᐅᔨᒪᓂᖏᑦ, ᐊᔪᙱᑕᖏᑦ 

ᐊᒻᒪ ᓯᕗᓕᖅᑎᐅᓂᖏᑦ ᐃᑲᔪᖁᓪᓗᒋᑦ ᐋᖅᑭᒃᓱᐃᓂᕐᒥᒃ ᒐᕙᒪᒥᒃ ᐱᔨᑦᑎᕋᖅᑐᒥᒃ ᓄᓇᕗᒻᒥᐅᓂᒃ. 

 

ᐅᓪᓗᓄᑦ ᐱᖓᓱᓄᑦ, ᐃᓚᐅᔪᑦ ᕿᒥᕐᕈᓚᐅᖅᐳᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ, ᐱᕕᒃᓴᓂᒃ ᓴᓇᔪᓕᕆᓂᕐᒧᑦ, ᐃᑲᔪᖅᑐᐃᓂᕐᒧᓪᓗ ᐱᔭᐅᔭᕆᐊᓕᖕᓂᒃ 

ᓅᓐᓂᐊᕐᓗᓂ ᐃᓕᓐᓂᐊᕐᓂᕐᒥ ᐊᔪᕈᓐᓃᖅᓴᕐᓂᕐᒥᒡᓗ ᐃᖅᑲᓇᐃᔭᓕᕐᓂᕐᒧᑦ. ᐅᖃᐅᓯᐅᖏᓐᓇᐅᔭᖅᑐᖅ ᐱᕕᒃᓴᐃᑦ 

ᐊᑐᐃᓐᓇᐅᔭᕆᐊᖃᕐᓂᖏᓐᓂᒃ ᑐᕌᖅᑎᑦᑎᓗᑎᒡᓗ ᐊᑯᓂᐅᔪᒃᑯᑦ ᐃᖅᑲᓇᐃᔮᕆᔪᒪᔭᒥᓂᒃ. 

 

ᐅᖃᖅᑎᑦᔩ, ᑲᔪᖏᖅᓴᖅᑕᐅᑦᑎᐊᓚᐅᖅᑐᖓ ᑕᐃᒃᑯᐊ ᑲᑎᓚᐅᖅᑐᑦ ᐱᔪᒪᓂᖃᑦᑎᐊᓚᐅᕐᒪᑕ. ᑕᒪᓐᓇ ᑲᑎᒪᓂᐅᔪᖅ 

ᐱᔪᒪᔭᐅᒻᒪᕆᖕᒪᑦ ᑕᑯᒃᓴᐅᑎᑦᑎᕗᖅ ᖃᔅᓯᑦ ᐃᓄᐃᑦ ᓄᓇᕗᒻᒥ ᐃᑲᔪᕈᒪᖕᒪᖔᑕ ᑕᒪᔅᓱᒧᖓ ᐱᒻᒪᕆᐅᔪᒧᑦ 

ᐱᓕᕆᐊᒧᑦ. 

 

ᖁᔭᒋᕙᒃᑲ ᓄᓇᕗᑦ ᑐᙵᕕᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ, ᐅᓂᒃᑳᕆᐊᖅᑐᖅᓯᒪᔪᑦ ᐊᒻᒪ ᑭᒃᑯᓕᒫᑦ ᖃᐅᔨᒪᔭᒥᓂᒃ 

ᐃᓱᒪᒋᔭᒥᓂᒡᓗ ᑐᓴᖅᑎᑦᑎᓚᐅᖅᑐᑦ. ᑖᒃᑯᐊ ᐅᖃᖃᑎᒌᖕᓂᐅᔪᑦ ᑐᓴᖅᑎᑦᑎᓂᐊᖅᐳᑦ ᐱᓇᔪᐃᓐᓇᕐᓂᑦᑎᓐᓂᒃ 

ᐃᑲᔪᕈᒪᓪᓗᑕ ᐅᓄᕐᓂᖅᓴᓂᒃ ᐃᓄᖕᓂᒃ ᐃᓯᖅᐸᓪᓕᐊᔪᓂᒃ, ᐱᕈᖅᐸᓪᓕᐊᔪᓂᒃ ᓯᕗᓕᖅᑎᐅᔪᓐᓇᕐᓂᕐᒥᒡᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑐᕌᒐᕆᔭᕗᑦ ᓯᕗᓂᒃᓴᕗᑦ ᐃᓄᐃᑦ ᐃᒻᒥᓂᒃ ᑕᑯᔪᓐᓇᕐᓗᑎᒃ ᑕᑯᒃᓴᐅᑎᑕᐅᓗᑎᒃ 

ᐅᓪᓗᒥᑐᐊᖑᙱᑦᑐᖅ ᐃᖅᑲᓇᐃᔭᕐᕕᖕᓂ, ᑭᓯᐊᓂᑦᑕᐅᖅ ᓯᕗᓂᒃᓴᑦᑎᓐᓂ ᓯᕗᓕᖅᑎᒃᓴᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 102 - 7(2): ᐅᖃᐅᓯᖃᓐᓂᖅ 2026 ᓗᐊᕋ ᐅᓪᓗᕆᐊᖅ ᒐᐅᑦᑎᔭᐃ ᐊᒻᒪ ᓄᐊ ᔨ 

ᐸᓂᔪᒃ ᐃᓕᓐᓂᐊᕈᑎᓄᑦ ᐃᑲᔫᓯᐊᕆᔮᒃ (ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᐊᔪᙱᑦᑎᐊᖅᑐᓂᒃ ᐱᓇᔪᒍᒪᑦᑎᐊᖅᑐᓂᒡᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᑕ 2026-ᒥ ᐱᑎᑕᐅᓚᐅᖅᑐᓂᒃ ᓘᕋ ᐅᓪᓗᕆᐊᖅ ᒎᑦᑎᐊᐃ ᐃᓕᓐᓂᐊᕈᑎᒃᓴᓄᑦ ᐃᑲᔫᓯᐊᕐᒥᒃ ᐊᒻᒪᓗ ᓄᐊ 

ᐸᓂᔪᒃ ᐃᓕᓐᓂᐊᕈᑎᒃᓴᓄᑦ ᐃᑲᔫᓯᐊᒥᒃ. 

 

ᑕᒪᑐᒪᓂ ᐊᕐᕌᒍᒥ ᓘᕋ ᐅᓪᓗᕆᐊᖅ ᒎᑦᑎᐊᐃ ᐃᓕᓐᓂᐊᕈᑎᒃᓴᓄᑦ ᐃᑲᔫᓯᐊᖅᑖᖅᑐᑦ ᑕᑯᒃᓴᐅᑎᑦᑎᕗᑦ 

ᓯᕗᓕᖅᑎᐅᓂᕐᒥᒃ, ᐱᓇᔪᐃᓐᓇᕈᓐᓇᕐᓂᕐᒥᒃ, ᐊᔪᙱᓐᓂᖃᕐᓂᕐᒥᒡᓗ ᖃᓄᕈᓘᔭᖅ ᐱᓕᕆᐊᖑᕙᒃᑐᓂ. 

ᐊᐅᓚᐅᓯᕆᔨᐅᓂᕐᒧᑦ, ᓛᓇ ᓕᓐᑎᐅᓪ ᑲᖏᖅᖠᓂᕐᒥᐅᑕᖅ ᐱᔭᕇᕈᓯᐊᕋᓱᒃᑐᖅ ᐊᐅᓚᐅᓯᕆᔨᐅᓂᕐᒧᑦ 

ᓯᓚᑦᑐᓴᕐᕕᔾᔪᐊᖓᓂ ᓴᔅᑳᑦᓱᐊᓐ. ᒥᔅ ᓕᓐᑎᐅᓪ ᐱᓕᕆᕙᓪᓕᐊᕗᖅ ᐊᐅᓚᐅᓯᕆᔨᒻᒪᕆᐅᔪᒪᓪᓗᓂ ᐅᑎᓛᕋᓱᕐᖢᓂ 

ᓄᓇᕗᒻᒧᑦ ᐱᓕᕆᐊᖃᕆᐊᖅᑐᕐᓗᓂ ᓄᓇᓕᖕᓂ ᐃᒡᓗᓕᕆᓂᕐᒥᒃ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐊᒃᓱᕉᑕᐅᕙᒃᑐᓂᒃ.  

 

ᖃᓄᑐᐃᓐᓇᖅ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓂᕐᒧᑦ, ᐊᓚᐃᓇ ᓂᖏᐅᙵᓐ, ᑲᖏᖅᖠᓂᕐᒥᐅᑕᐅᖕᒥᔪᖅ, 

ᐱᔭᕇᖅᓯᕙᓪᓕᐊᓕᖅᑐᖅ ᓯᓚᑦᑐᖅᓴᕐᕕᒡᔪᐊᒥ ᐃᓕᓴᕆᔭᐅᔾᔪᑎᑖᕋᓱᖕᓂᕐᒧᑦ ᐊᐅᓚᑦᑎᕕᖃᕐᓂᕐᒥᒃ 

ᓇᖕᒥᓂᖃᕐᓂᕐᒥᒡᓗ ᐅᑭᐅᖅᑕᖅᑐᒥ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᓂᒋᔭᖏᓐᓂᒃ ᓴᔅᑳᑦᓱᐋᓐ 

ᓯᓚᑦᑐᖅᓴᕐᕕᒡᔪᐊᖓᑎᒍᑦ ᐊᒻᒪᓗ ᓄᐊᕙᐃᒥ ᓯᓚᑦᑐᖅᓴᕐᕕᒡᔪᐊᒃᑯᑦ ᐃᓕᓐᓂᐊᖅᑕᖓ ᑕᐅᑐᒐᖃᓪᓗᐊᑕᖅᐳᖅ 

ᐱᙳᐊᖅᑐᓕᕆᓂᕐᒥᒃ ᑭᐱᙳᐃᔭᖅᑎᑦᑎᓂᕐᒥᒡᓗ ᐊᐅᓚᑦᑎᕝᕕᖃᕐᓂᕐᒥᒃ, ᐱᓇᔪᒍᒪᓪᓗᓂᓗ ᐳᖅᑐᓂᖅᐹᒧᑦ 

ᓇᓗᓇᐃᒃᑯᑕᖅᑖᕈᒪᓪᓗᓂ ᐃᓕᓴᐃᔪᒪᓪᓗᓂᓗ ᓯᕗᓂᒃᓴᒥ ᐃᓄᐃᑦ ᓄᓇᖓᑦ ᓯᓚᑦᑐᖅᓴᕐᕕᒡᔪᐊᒥ. 

 

ᑕᐃᒫᔅᓴᐃᓐᓇᖅᑕᐅᖅ ᐱᒃᑯᓐᓇᑦᑎᐊᕐᒥᔪᑦ ᑐᓂᔭᐅᓚᐅᖅᑐᑦ ᓄᐊ ᐸᓂᔪᒃ ᐃᓕᓐᓂᐊᕈᑎᒃᓴᓄᑦ ᐃᑲᔫᓯᐊᖅᑖᖅᑐᑦ. 

ᕼᐊᐃᓕ ᐊᕐᓇᕐᔪᐊᖅ ᓴᓂᕋᔭᖕᒥᐅᑕᖅ ᐃᓕᓴᕆᔭᐅᕗᖅ ᐃᓕᓐᓂᐊᑦᑎᐊᖏᓐᓇᖃᑦᑕᕐᓂᖓᓄᑦ ᐊᒻᒪᓗ 

ᐱᓕᕆᑦᑎᐊᒃᑲᐅᓂᖓᓄᑦ. ᐱᔭᕇᖅᓯᕌᓪᓚᓚᐅᖅᖢᓂ ᓚᐃᒃᕼᐊᑦ (Lakehead) ᓯᓚᑦᑐᖅᓴᕐᕕᒡᔪᐊᕐᒥ ᓴᓇᔪᓕᕆᓂᕐᒧᑦ 

ᐱᓕᕆᐊᖑᕙᒃᑐᒥᒃ, ᐊᖏᖅᑕᐅᓯᒪᓕᖅᐳᖅ ᓴᓇᔪᓕᕆᓂᕐᒧᑦ ᑐᕌᕆᔭᖃᖅᖢᓂᓗ ᐃᑲᔪᖅᑐᐃᓂᕐᒥᒃ 

ᑲᔪᓰᓐᓇᕈᓐᓇᖅᑐᓂᒃ ᓄᓇᓕᖕᓂ ᓇᑉᐸᖅᑎᖅᑕᐅᓯᒪᔪᓂᒃ ᓄᓇᕘᑉ ᐊᕕᒃᓯᒪᓂᖏᑕ ᓯᓚᑖᓃᑦᑐᓂᒃ.  

 

ᐃᖃᓗᒻᒥᐅᑕᖅ, ᐃᐅᕋᓐ ᓘᐃᔅ ᐃᓕᓐᓂᐊᖅᑐᖅ ᐊᕙᑎᓕᕆᓂᕐᒥᒃ ᓄᓇᕗᑦ ᓯᓚᑦᑐᓴᕐᕕᒻᒥ ᐊᕙᑎᓕᕆᓂᕐᒧᑦ 

ᓯᕗᓕᖅᑎᐅᖏᓐᓇᖅᑐᖅ, ᐃᓄᒃᓱᒃ ᐃᓕᓐᓂᐊᕐᕕᖕᒥ ᐱᕈᖅᓴᐃᔨᓄᑦ ᑭᒡᒐᖅᑐᐃᔨ, ᐊᒻᒪᓗ ᒥᕐᙳᐃᖅᓯᕐᕕᓕᕆᔨᒃᑯᑦ 

ᑲᓇᑕᒥ ᐃᓕᓴᕆᔭᐅᔾᔪᑎᑖᖅᓯᒪᔪᖅ, ᐃᐅᕋᓐ ᐃᑲᔪᕈᒪᑦᑎᐊᖅᑐᖅ ᓄᓇᕗᒻᒥ ᓯᐊᒻᒪᒃᑎᕆᕙᓪᓕᐊᓂᕐᒧᑦ 

ᑲᔪᓰᓐᓇᕈᓐᓇᖅᑐᓂᒡᓗ ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ. 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐅᐱᒍᓱᒃᐳᑦ ᑖᒃᑯᓂᖓ ᐃᓕᓐᓂᐊᖅᑎᓂᑦ ᑮᓇᐅᔭᖅᑖᖅᑎᑕᐅᓂᕐᒧᑦ, 

ᐊᖏᖅᓯᒪᓂᖏᑦ ᐊᒻᒪᓗ ᐱᔭᕇᖅᑕᖏᑦ ᑕᑯᓐᓇᒐᑦᑎᐊᕙᐅᒻᒪᑕ ᑭᖑᕚᕆᓂᐊᖅᑕᑎᓐᓄᑦ ᓄᓇᕗᒻᒥᐅᓄᑦ. 

ᐊᓕᐊᓇᐃᒍᓱᖃᑎᒋᕙᔅᓯ! (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᐅᐱᒍᓱᖃᑎᒋᕙᕗᑦ. ᑲᑎᒪᔾᔪᑎᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᐅᓯᖏᑦ. ᖁᕐᓗᖅᑑᒧᑦ 

ᒪᓕᒐᓕᐅᖅᑎ, ᖁᓕᒃᑖᓇ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 114 - 7(2): ᐃᓕᓴᕆᔭᖃᓐᓂᖅ ᐃᓚᒋᓚᐅᖅᑕᑦᑎᓐᓂᒃ ᐆᓂ ᐳᓐᕼᐊᐅᑦ 

(ᖁᓕᑦᑖᓇ)  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒍ ᐃᓅᔪᓐᓃᖅᓯᒪᓕᖅᑐᖅ 

ᐆᓂ ᐴᓐᕼᐋᑦ.  ᑖᓐᓇ ᐅᐱᓐᓇᖅᖢᓂ ᓯᕗᒃᑲᑕᖅᑎᒋᔭᐅᓚᐅᖅᑐᖅ ᒪᒃᑯᑦᑐᓂᑦ ᐊᒃᓱᕉᑎᖃᖅᖢᓂ ᐃᓄᐃᓪᓗ 

ᐱᙳᐊᕈᓯᖏᓐᓂ. ᐃᖅᑲᓇᐃᔮᒥᓂᒃ ᐃᓅᓯᕐᒥᓗ ᐃᓄᐃᑦ ᐱᖅᑯᓯᑐᖃᖏᑦ ᑖᒃᑯᐊ ᒪᒃᑯᑦᑐᓄᑦ 

ᐃᓕᓐᓂᐊᖅᑎᖃᑦᑕᓚᐅᖅᑕᖏᑦ ᓇᓗᓇᐃᒃᑯᑎᐅᔪᒻᒪᔾᔪᒃ ᐱᖅᑯᓯᑐᖃᕆᒻᒪᒍ ᐋᖅᑭᒋᐊᕈᓐᓇᕐᕕᖃᖃᑦᑕᒪᓪᓗ. ᐊᒻᒪ 

ᐱᙳᐊᕐᓂᖅ ᑕᒪᓐᓇ ᐊᒃᓱᕈᑎᒋᔭᐅᓚᐅᖅᓯᒪᔪᖅ ᐅᔾᔨᕆᔭᐅᓪᓚᕆᓚᐅᖅᖢᓂᓗ.  

 

ᒥᔅᑕ ᐴᓐᕼᐋᑦ ᓄᓇᓕᖕᓂ ᒐᕙᒪᓕᕆᓂᕐᒥ ᐃᓚᐅᖃᑦᑕᖅᓯᒪᔪᖅ, ᒪᐃᔭᐅᖃᑦᑕᖅᓯᒪᓪᓗᓂ ᖁᕐᓗᖅᑑᕐᒧᑦ, 

ᐃᓅᓯᓕᕆᔨᐅᓪᓗᓂᓗ ᐊᒻᒪᓗ ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓚᐅᖅᓯᒪᓪᓗᓂ 1991-ᒥ. ᐊᖏᖅᓯᒪᑦᑎᐊᖅᑐᖅ 

ᒐᕙᒪᒃᑯᑦ ᒪᑭᑕᓂᖏᓐᓂᒃ ᓄᓇᖅᑲᑎᒌᑦ ᐃᓅᓯᖃᑦᑎᐊᕐᓂᖏᓐᓂᒃ, ᐊᒻᒪᓗ ᕿᑎᕐᒥᐅᓂᑦ ᐊᒃᓱᕉᑎᖃᖅᖢᓂ. 

ᐃᖅᑲᓇᐃᔭᖃᑕᐅᓪᓗᓂ, ᒪᒃᑯᒃᑐᓂᒃ ᐃᑲᔪᖅᑎᐅᓪᓗᓂ, ᐃᓄᐃᑦ ᐱᖅᑯᓯᖏᑦᑎᒍᑦ ᐱᙳᐊᕈᓯᖏᑦ 

ᒪᑭᒪᑎᓚᐅᖅᑕᖏᑦ ᓄᓇᕘᓕᒫᕐᒥ.  

 

ᐃᑲᔪᕐᓂᖓ ᐃᓚᖃᖅᐳᖅ ᑐᑭᒧᐊᒃᑎᒋᔭᐅᓚᐅᖅᖢᓂ ᐅᑭᐅᖅᑕᖅᑐᒥ ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓅᕕᒻᒥ 

ᐊᒻᒪᓗ ᕿᑎᕐᒥᐅᓂ. ᐃᑲᔪᖅᓱᐃᓚᐅᕐᒥᔪᖅ ᐃᓄᐃᑦ ᐱᖅᑯᓯᖏᓐᓂᑦ 1976-ᒥ ᒪᓐᑐᕆᔮᓪᒥ ᐊᐅᔭᒃᑯᑦ 

ᐱᙳᐊᕕᒡᔪᐊᖅᑎᓪᓗᒋᑦ ᐊᒻᒪᓗ 1998-ᒥ ᐊᒻᒪᓗ ᖁᕐᓗᖅᑑᕐᒥ ᐃᓄᐃᑦ ᑲᑎᒪᔨᖏᑦ ᑕᐃᑲᓃᓚᐅᖅᓯᒪᓪᓗᑎᒃ 

2023-ᒥ.  

 

ᐊᖏᖅᓯᒪᑦᑎᐊᖅᑐᖅ ᐊᒻᒪ ᖃᐅᔨᒪᓚᐅᖅᖢᒍᒃ ᑖᓐᓇ, ᓯᕗᓪᓕᖅᐹᑦᑎᐊᕐᒥᒃ ᐅᑭᐅᖅᑕᖅᑐᒧᐊᕋᒥᒃ ᒪᓕᒐᓕᐅᖅᑎᓕᒫᑦ 

ᑭᒡᒐᖅᑐᖅᖢᒋᑦ ᒪᒥᐊᑉᐳᖓ ᓄᓕᐊᖓᓄᑦ, ᐲᑦᑐᕆᔅ ᐴᓐHᐊᐅᕐᑦ, ᕿᑐᕐᖓᖏᓐᓄᓪᓗ ᐊᒻᒪᓗ ᐊᒥᓱᑦ ᓄᓇᖅᑲᑎᖏᑦ 

ᐱᔨᑦᑎᕈᑎᖃᑦᑕᓚᐅᖅᓯᒪᔭᖏᑦ. ᐳᐃᒍᖅᑕᐅᔾᔮᖏᑦᑐᖅ, ᐅᐱᒋᔭᐅᖏᓐᓇᕐᓂᐊᖅᑐᖅ, ᖁᔭᓐᓇᒦᖅᑕᐅᔪᕐᓗ 

ᓯᕗᓂᒃᓴᑦᑎᓐᓂ ᓯᕗᓂᒃᓴᖃᑦᑎᐊᖁᓪᓗᒍ, ᐊᑏ’, ᖁᕕᐊᓲᑎᒋᔭᐅᓕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᐊᓈᖅᐸᒋᑦ, ᐊᒻᒪᓗ ᐃᓚᒋᔭᖏᑦ ᓄᓇᖅᑲᑎᖏᑦ ᐃᓱᒪᒋᔭᐅᑦᓯᐊᖅᐳᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 115 - 7(2): ᓄᓇᕘᑉ ᓄᓇᖏᓄᑦ ᐊᑐᖅᑕᐅᔪᓐᓇᕐᓂᐊᓄᑦ ᐸᕐᓇᐅᑖ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᖃᐅᓯᔅᓴᖃᕐᓂᐊᕐᒥᔪᖓ ᓄᑖᖑᙱᑦᑐᒥᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᓐᓃᓐᓂᑦᑎᓐᓂ.  

 

ᑕᐃᒪ ᐊᑦᑑᕝᕙ 22-ᖑᑎᓪᓗᒍ, ᐊᐱᖅᑯᑎᒋᓚᐅᖅᓯᒪᒐᒃᑯᒃ ᓄᓇᕘᑉ ᓄᓇᖓᑕ ᐊᑐᖅᑕᐅᓂᔅᓴᖓᑕ 

ᐸᕐᓇᑕᐅᓂᖓᓄᑦ. ᑕᕝᕙᓂ ᑲᑎᒪᔾᔪᑎᒥᓂᕐᓃᑦᑐᑦ, ᑭᐅᒻᒪᕆᔅᓯᒪᔪᑯᓘᔮᙱᒻᒪᑕ ᑖᔅᓱᒧᖓ ᓄᓇᐅᑉ, ᓄᓇᕘᑉ 

ᓄᓇᖓᑕ ᐸᕐᓇᑕᐅᓂᖓᓄᑦ ᐸᕐᓇᐃᔨᒃᑯᓐᓄᑦ, ᐃᓛᒃ, ᐃᓕᖅᑯᓯᖃᕐᕕᐅᓚᐅᖅᑐᖅ ᐊᑐᓕᖁᔭᖓᑦ 

ᐊᖏᖅᑕᐅᓚᐅᙱᒻᒪᑦ, ᕿᐱᓗᑦᑕᐅᓪᓗᓂᓗ. ᑕᒪᓐᓇ ᐃᓄᓐᓄᑦ ᐊᖏᖅᑕᐅᓯᒪᔪᒧᑦ ᐊᖏᖃᑎᒌᒍᑎᒧᑦ, 

ᐅᖃᖅᑎᑦᑎᔩ, ᐅᓗᕆᐊᓇᕐᖓᑦ, ᐊᖏᖃᑎᒌᒍᑏᓪᓗ ᐊᑐᖅᑕᐅᓗᐊᕈᒪᔫᔮᕋᑎᑦ ᑐᑭᓕᐅᖅᓯᒪᑦᑎᐊᕋᓗᐊᖅᑎᓪᓗᒋᑦ. 

ᐊᒻᒪᓗ ᑲᓇᑕᒥ ᐱᖁᔭᕐᔪᐊᖓᑕ ᐃᓗᐊᓃᑦᑐᓂ. 

 

ᐅᑯᐊ ᓯᕗᓕᖅᑎᕗᑦ ᐅᑎᖅᓯᒪᓕᖅᑲᑦ ᑕᕝᕗᖓ ᐊᐱᖅᓲᑎᒋᓛᕈᒪᔭᒃᑲ, ᒫᓐᓇ ᓇᓗᓇᐃᕈᒪᓪᓗᒋᑦ. ᑖᓐᓇ 

ᐊᖏᖃᑎᒌᒍᑦ ᓈᓴᐅᑎᖃᖅᑐᖅ 11.5.6, ᑕᐃᒪ ᐊᑐᖅᓯᒪᒌᖅᑐᑦ ᑖᒃᑯᐊ ᓄᓇᐅᑉ ᐸᕐᓇᑕᐅᓂᖓᑕ ᖃᓄᖅ 

ᐊᑐᖅᑕᐅᒐᔭᕐᒪᖔᖅ ᑐᓂᔭᐅᓯᒪᓚᐅᕐᖓᑦ ᐊᑐᓕᖁᔭᐅᓪᓗᓂ. ᑕᐃᒪ ᕿᐱᓗᑦᑕᐅᓚᐅᕐᖓᑦ, ᑖᓐᓇ 11.5.6 ᑕᕝᕙᓂ 

(A)-ᖓᓂ, ᐅᖃᖅᓯᒪᒻᒪᑦ ᐊᖏᕐᓗᒍᓘᓐᓃᑦ ᑖᓐᓇ ᐸᕐᓇᐅᑦ. ᐅᕝᕙᓘᓐᓃᑦ (B)-ᒥ, ᐅᖃᖅᓯᒪᔪᖅ “ᐅᑎᖅᑎᓪᓗᒍ 

ᐸᕐᓇᐃᔨᒃᑯᓐᓄᑦ”, “ᖁᔭᓈᕐᓗᒎᓕᓯᒪᙱᑦᑐᖅ”.  

 

ᐅᑎᖅᑎᓪᓗᒍ ᑖᒃᑯᓄᖓ ᐸᕐᓇᐃᔨᒃᑯᓐᓄᑦ ᐋᖅᑭᒋᐊᕆᐊᓖᑦ ᓇᓗᓇᐃᖅᓯᒪᑦᑎᐊᕐᓗᒋᑦ ᑎᑎᖅᑲᑎᒍᑦ, ᑖᒃᑯᓇᙵᑦ 

ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ, ᑐᙵᕕᒃᑯᓐᓂᑦ. ᑕᐃᒪᐃᓕᖓᑦᑎᐊᖅᑐᒥᒃ ᐊᑐᖁᔨᔪᐃᑦ, 

ᐅᖃᖅᑏ, ᐱᕕᖃᒃᑲᓐᓂᕈᒪᒐᓗᐊᖅᑐᖓ ᐱᔭᕇᙱᓐᓇᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ ᐅᖃᐅᓯᒃᓴᕆᔭᒥᓂᒃ ᐅᓪᓗᒥ ᐃᓱᓕᒍᒪᓪᓗᓂᐅᒃ, 

ᐋᒃᑳᖅᑐᖃᖅᐹ?  

ᑐᓴᙱᓐᓇᒪ, ᒥᔅᑕ ᒪᐃᒃ, ᑲᔪᓯᓚᐅᕐᒥᒋᑦ.  

 

ᒪᐃᒃ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐃᓛᒃ, ᑖᓐᓇ ᐊᐃᕙᔭᒥᓂᐅᓪᓗᓂ ᓄᓇᑖᕋᓱᓐᓂᕐᒧᑦ ᐆᒻᒪᑎᓐᓃᒻᒪᑦ, 

ᓲᖃᐃᒻᒪᑦ ᐃᓄᓐᓄᑦ ᐊᖏᖅᑕᐅᓯᒪᒻᒪᑦ ᐊᖏᖃᑎᒌᒍᑦ. ᑕᐃᒪ, ᐸᕐᓇᐅᑎᒥᒃ ᐅᐱᕐᖓᔅᓵᖅ 

ᐊᐱᕆᓚᐅᖅᓯᒪᒐᓗᐊᕐᒥᒐᒪ ᐸᕐᓇᐅᑎ ᖃᓄᖅ ᓄᓇᕗᑦ ᒐᕙᒪᒃᑯᓂᙶᖅᑐᖅ ᐸᕐᓇᐃᔨᒃᑯᓐᓄᑦ ᖃᓄᖅ 

ᐋᖅᑭᔅᓯᒪᔪᓐᓇᖅᑐᒥᒃ ᐃᓕᖅᑯᓯᖃᕐᕕᖃᕐᓂᐊᕐᒪᖔᑕ.  

 

ᓱᓕᒃᑲᓐᓂᖅ 11.2.1, ᐊᖏᖃᑎᒌᒍᑦ, ᐃᓄᓐᓄᑦ ᐊᖏᖅᑕᐅᓯᒪᔪᖅ, ᒐᕙᒪᒃᑯᓄᓪᓗ, ᐅᓇ ᐱᒻᒪᕆᒻᒥᒃ ᐅᖃᐅᓯᖃᕐᖓᑦ 

ᑕᕝᕙᓂ ᓇᓗᓇᐃᙳᓱᑉᐸᕋ. ᑖᓐᓇ 11.2.1 (B), ᐅᖃᖅᓯᒪᓪᓚᑦᑖᖅᑐᖅ “ᐱᒻᒪᕆᒋᔭᐅᓗᑎᒃ ᑖᒃᑯᐊ 

ᓴᐳᒻᒥᔭᐅᑦᑎᐊᕐᓗᑎᒃ ᐱᕚᓪᓕᖅᑎᑕᐅᒍᓐᓇᕐᓗᑎᒃ ᓴᖅᑭᔮᕇᖅᑐᑦ ᓴᖅᑭᕈᒫᖅᑐᓪᓗ ᐃᓄᐃᑦ ᐊᒻᒪᓗ ᐃᓄᐃᑦ 

ᓄᓇᖁᑎᖏᑦ.” ᑖᓐᓇ ᐱᑕᖃᓚᐅᙱᑦᑐᖅ ᓄᓇᕗᑦ ᒐᕙᒪᒃᑯᑦ ᐃᓗᐊᓂ, ᐸᕐᓇᐅᒻᒥᒃ ᐊᑐᓕᖁᔨᔾᔪᑎᒋᓚᐅᖅᑕᖓ 

ᐃᓚᑰᓚᐅᕐᖓᑦ, ᑕᒪᑐᒪᓂ ᐃᓚᑰᖁᓇᔾᔮᖏᑦᑐᖅ. ᑖᒃᑯᐊ ᑎᑎᖃᓯᐅᑎᓯᒪᒋᐊᖃᕐᓂᐊᖅᑐᑦ, ᑕᐃᒫᒃ ᑭᓯᐊᓂ 

ᐊᖏᖅᑕᐅᔪᒫᕐᒪᑦ.  

 

ᐅᖃᖅᑎᑦᑎᔩ, ᑖᓐᓇ ᓯᕗᓕᖅᑎᕗᑦ ᐅᑎᖅᓯᒪᓕᖅᑲᑦ ᑖᒃᑯᐊ ᐊᐱᖅᑯᑎᒋᓛᖅᑕᒃᑲ, ᒫᓐᓇ ᓇᓗᓇᐃᑲᐃᓐᓇᖅᑕᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐃᖃᓗᑦᑑᑦᓯᐊᕐᒧᑦ 

ᒪᓕᒐᓕᐅᖅᑎ, ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 116 - 7(2): ᓄᑖᕈᖅᓯᒪᔪᓐ ᖃᖓᑕᓲᒃᑯᑦ ᐱᔨᑦᑎᖅᑕᒃᑯᑦ ᐃᖃᓗᒃᑑᑦᑎᐊᕐᒥ 

(ᐲᑐᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᑕᒪᑉᓯ, ᓄᓇᖃᖅᑑᔪᓪᓗ ᐃᖃᓗᑦᑑᑦᓯᐊᕐᒥ, ᑕᓚᕖᓴᒃᑯᑦ 

ᓈᓚᑦᑐᑦ, ᖃᕆᑕᐅᔭᒃᑯᓘᕝᕙ.  

 

ᐅᓪᓗᒥ ᑐᓴᖅᑎᑕᐅᔪᒪᓂᐊᖅᐳᖓ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ, ᑎᒻᒥᓲᓕᕆᓂᖅ ᐃᖃᓗᑦᑑᑦᑎᐊᕐᒥ ᐱᓪᓗᒍ. 

ᖃᐅᔨᒪᒐᑦᑎᒍᑦ ᒥᑦᑕᕐᕕᕗᑦ ᓇᓕᐊᓐᓄᕋᐅᑎᑑᒻᒪᑕ ᓄᓇᓕᑦᑎᓐᓂ, ᑕᐃᒫᒃ ᐊᑦᑕᕐᓇᙱᑦᑐᒥᒃ 

ᒥᑦᑕᕐᕕᖃᑦᓯᐊᕆᐊᖃᖅᐳᒍᑦ. ᐅᐃᒍᔭᐅᓂᑦᓴᖓ ᒥᑦᑕᕐᕕᐅᑉ ᖁᐊᖅᑎᖅᑕᐅᓗᓂᓗ ᐱᒻᒪᕆᐅᑎᑕᐅᕗᖅ 

ᓄᓇᓕᖁᑎᖏᑕ Hᐋᒻᒪᓚᖏᓐᓄᑦ, ᒫᓐᓇᐅᖁᒥᓇᖅᓱᓂ ᐅᐊᑦᑎᐊᕉᙱᑦᑐᖅ. ᑖᓐᓇᓗ ᐃᖃᓗᑦᑑᑦᓯᐊᕐᒧᑦ 

ᑐᙵᕕᒻᒪᕆᐅᓂᖓᓂ ᐅᓇᓕᑦᓴᔭᒃᑯᓐᓄᑦ, ᑮᓇᐅᔭᖅᑐᕈᑎᑦᓴᐃᑦ ᐊᑭᑐᔫᑎᓄᑦ ᒐᕙᒪᑐᖃᒃᑯᓐᓃᖔᓚᖓᒻᒪᑦ, 

ᒐᕙᒪᒃᑯᑎᓐᓂᐅᖏᑦᑐᖅ ᐊᒥᒐᓗᐊᕐᒪᑕ ᑮᓇᐅᔭᓂᒃ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᖅᑎᑕᐅᒍᓂ ᒥᑦᑕᕐᕕᒃ, 20%-ᒥᒃ ᐊᑭᑭᓪᓕᕚᓪᓕᕋᔭᖅᑐᑦ ᖃᖓᑦᑕᐅᑏᑦ, 20%-ᒥᒃ 

ᐊᑭᑭᓪᓕᒋᐊᕈᑕᐅᑲᐅᑎᒋᒐᔭᖅᑐᖅ ᑎᑭᓵᖑᕙᑦᑐᓄᑦ. ᑖᓐᓇ ᑎᒻᒥᓲᓕᕆᔩᑦ ᑎᑭᓵᖑᕙᑦᑐᓄᑦ ᐅᖃᐅᓯᐅᓚᐅᖅᓯᒪᔪᖅ 

ᐊᐱᖅᓲᑦ ᓈᓚᓐᓂᖃᖅᑎᓪᓗᒍ ᑕᒪᒃᑯᓇᙵᑦ 

ᒐᕙᒪᑐᖃᒃᑯᓐᓂᒃ ᑐᓴᕈᒥᓇᓛᖅᑐᖅ ᖃᓄᖅ ᐅᖃᐅᓯᔅᓴᖃᓛᕐᒪᖔᖅ ᒥᓂᔅᑕᐅᔪᖅ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 3-ᒦᑦᑐᒍᑦ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ 

ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 117 - 7(2): ᐊᒡᓃᑯ ᐄᒍᓪ ᒪᒃᑯᒃᑐᓄᑦ ᐱᒋᐊᖅᑎᓯᒪᔭᖓ (ᖃᑉᓗᑦᓯᐊᖅ)  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᐅᓯᐊᓚᐅᕋᒪ ᐳᔾᔫᑦ ᑯᓱᒐᕐᒥᑦ, ᐊᐅᓚᑦᓯᔨᐅᔪᖅ 

ᓄᓇᕘᓕᕆᓂᐅᔪᒥ ᐊᒡᓃᑯ ᐄᒍᓪ ᐅᔭᕋᕐᓂᐊᖅᑎᒃᑯᓐᓄᑦ, ᐃᑲᔫᑎᖃᕈᓐᓇᖅᑐᓂᒃ ᐃᓕᓐᓂᐊᖅᑎᓄᑦ, ᐅᖃᖅᑐᒍ 

“ᑐᓴᖅᑎᑦᑎᒋᐊᖅᐳᖓ ᐊᒡᓃᑯ ᐄᒍᓪᒃᑯᑦ ᓄᑖᕐᓂᒃ ᐱᕈᖅᐸᓪᓕᐊᓂᐊᖅᑐᓄᑦ ᐃᑲᔫᑎᑦᓴᒥᑦ ᐃᓕᓐᓂᐊᖅᑎᓄᑦ ᑖᓐᓇ 

ᐃᑲᔪᖅᑐᐃᒍᑎᐅᓇᓱᑦᑐᖅ ᓄᓇᖃᖅᑳᖅᑐᓂᒃ ᐃᓕᓐᓂᐊᖅᑎᓂᒃ ᖁᑦᓯᓂᖅᓴᒥᒃ ᐃᓕᓐᓂᐊᕋᓱᓐᓂᐊᖅᑐᓄᑦ ᐊᒻᒪᓗ 

ᐱᓕᒻᒪᒃᓴᖅᑕᐅᒻᒪᕆᒍᓐᓇᕐᓗᑎᒃ ᐊᔪᙱᓐᓂᖃᖅᑐᓄᑦ ᑎᒥᖁᑎᑦᑎᓐᓂ.”  

 

ᑖᒃᑯᑎᒎᓇ ᑖᒃᑯᐊ ᐊᖏᖅᑕᐅᔪᓐᓇᖅᑐᑦ ᐃᓕᓐᓂᐊᖅᑏᑦ ᓄᓇᖃᖅᑳᖅᑐᑦ ᐃᑲᔪᖅᑕᐅᒐᓱᒍᓐᓇᖅᐳᑦ 

ᐃᓕᓐᓂᐊᕐᓂᔅᓴᒥᓐᓄᑦ, ᑐᑭᒧᐊᖅᑕᐅᓗᑎᑦ ᐊᒻᒪᓗ ᐃᑲᔪᖅᑕᐅᓪᓚᑦᑖᕐᓗᑎᒃ ᐃᓕᓐᓂᐊᖅᑕᒥᓐᓄᑦ ᐱᓇᓱᒍᒪᔭᒧᑦ 

ᑐᕌᒐᕆᔭᒥᓄᑦ.  

 

ᑖᓐᓇ ᑕᑯᑎᑦᓯᔪᖅ ᐊᒡᓃᑯ ᐄᒍᓪᑯᑦ ᐊᖏᖅᓯᒪᑦᓯᐊᕐᓂᖏᑦ ᐃᑲᔪᖅᑐᐃᕙᓐᓂᖏᑦ ᓄᓇᖃᖅᑳᖅᑐᑦ 

ᐃᓕᓐᓂᐊᕐᓂᑦᓴᒧᑦ ᐱᒍᓐᓇᖅᓯᕙᓪᓕᐊᓂᕐᒧᑦ ᑭᖑᕚᑦᓴᓂᓪᓗ ᓯᕗᓕᖅᑎᐅᒍᒫᖅᑐᓂᒃ ᐊᐅᓚᕙᑦᑕᑎᓐᓂᑦ.  

 

ᐱᕕᖃᖅᑎᑕᐅᓂᖓ ᑕᒪᓐᓇ ᐃᓕᓐᓂᐊᖅᑎᓄᑦ ᐃᓚᒌᓄᓪᓗ ᓄᓇᖃᖅᑐᓄᓪᓗ ᐃᓚᐅᑎᑦᓯᑲᓐᓂᕈᑎᐅᓂᐊᕐᒪᑦ 

ᐃᑲᔪᖅᑕᐅᒃᑲᓐᓂᖁᒥᓇᕋᔭᖅᐳᖅ ᐃᓕᑦᓯᓐᓂ ᐅᓐᓂᖅᓯᐅᖃᑎᒌᓪᓗᑕᓗ ᐱᓕᕆᐊᒃᓴᑎᓐᓂᑦ ᑐᓴᕈᑎᑎᒍᑦ, 

ᐱᕙᓪᓕᐊᔪᑎᒍᑦ, ᖃᕆᑕᐅᔭᒃᑯᑦ ᐅᕝᕙᓘᓐᓃᑦ ᐊᑭᓐᓇᕐᒥ ᑐᓴᕋᔅᓴᐅᕙᑦᑐᑎᒍᑦ ᐅᕝᕙᓘᓐᓃᑦ ᐅᐸᑦᑕᐅᕙᓐᓂᒃᑯᑦ. 

ᑭᓇᑐᐃᓐᓇᕐᒥᒃ ᑐᓴᒃᑲᓐᓂᖅᑐᖃᕈᒪᒍᓂ Pujjuut.kusugak@agnicoeagle.com -ᒧᑦ, ᑎᑎᕋᕈᓐᓇᖅᐳᓯᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕋᓗᐊᖅᓱᖓ ᑭᓯᐊᓂ ᖃᐅᔨᒪᖁᔨᕗᖓ 

ᒪᓕᒐᓕᐅᖅᑎᐅᖃᑎᒃᑲ, ᐊᒥᑦᑐᕐᒧᑦ ᒪᓕᒐᓕᐅᖅᑎ, ᖃᒪᓂᖅ, ᓱᓕ ᑎᑭᓚᐅᙱᒻᒪᑦ ᖃᐅᑉᐸᑦ ᐅᓐᓄᓴᒃᑯᑦ 

ᖃᖓᑕᓲᖓ ᑲᔪᓯᓐᓂᖅᐸᑦ, ᑕᒫᓃᒍᒫᕐᓂᐊᖅᑑᒐᓗᐊᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᓇᑦᓯᓕᖕᒧᑦ ᒪᓕᒐᓕᐅᖅᑎ, 

ᓚᐃᔪᓪ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 118 - 7(2): ᐸᖕᓂᖅ ᐃᓕᓐᓂᐊᕝᕕᐊ ᒪᑐᐃᓐᓂᖅᓴᖓ ᑕᓗᕐᔪᐊᕐᒥ (ᓚᐃᔪᓪ)  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᐱᒍᓱᓚᐅᖅᐳᖓ ᑕᓗᕐᔪᐊᕐᒦᒋᐊᖅ, ᐸᖕᓂᖅ ᐃᓕᓐᓂᐊᕐᕕᐊᓗᒃ ᒪᑐᐃᖅᑕᐅᑎᓪᓗᒍ. ᐊᒥᓱᑦ ᐃᓕᓐᓂᐊᖅᑏᑦ, 

ᐃᖅᑲᓇᐃᔭᖅᑏᓪᓗ ᐃᓕᓴᐃᔩᑦ, ᓄᓇᖃᖅᑐᓪᓗ ᑲᑎᖃᑎᒌᓚᐅᖅᑐᑦ ᖁᕕᐊᓱᖃᑎᒌᑦᓱᑎᒃ 

ᐊᕗᖓᐅᔨᓯᒪᓪᓚᕆᓐᓂᖏᓐᓂᒃ, ᐊᔪᕐᓇᖏᑦᑑᔪᓐᓇᖅᑐᓂᓪᓗ ᐃᓅᓱᑦᑐᓄᑦ ᑕᓗᕐᔪᐊᕐᒥ.  

 

ᖁᕕᐊᓱᓚᐅᖅᐳᖓ ᑲᑎᖃᑎᒋᒋᐊᖓ, ᓯᕗᓕᖅᑎ ᒪᐃᓐ, ᑕᕝᕙᓂᓗ ᑲᑎᒪᔨᐅᖃᑎᓐᓂᑦ ᓇᓪᓕᐅᓂᖅᓯᐅᖅᑎᓪᓗᒋᑦ. 

ᐊᒻᒪ ᒥᓂᔅᑕ ᐊᕿᐊᕈᖅ ᑐᙵᓱᑦᑎᑦᑎᓚᐅᕐᒪ ᖁᔭᓕᕙᕋ ᐃᓚᐅᒍᓐᓇᖃᑎᒋᓚᐅᕋᒃᑯ.  

 

mailto:Pujjuut.kusugak@agnicoeagle.com

ᐅᖃᖅᑏ, ᐃᓕᑕᖅᓯᔪᒪᓪᓗᖓ ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂᑦ ᑲᑎᒪᔨᖏᓐᓂᒃ, ᓇᑦᓯᓕᒻᒥᓪᓗ 

ᒪᓕᒐᓕᐅᖅᑎᐅᓚᐅᖅᑐᒥᒃ, ᐊᔭᐅᖅᑐᖅᐸᓚᐅᕐᒪᑕ ᐃᓕᓐᓂᐊᕐᕕᒃ ᑖᓐᓇ ᐱᙳᖅᑎᑕᐅᔪᒫᕐᓂᖓᓂᒃ.  

 

ᖁᔭᓕᕗᖓᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᓐᓂᒃ, ᑕᒪᑦᓱᒪᙵᑦ ᐱᔭᕇᖅᓯᓇᓱᓚᐅᖅᑐᓄᑦ, 

ᓄᓇᖃᖅᑐᓂᓪᓗ ᐊᒻᒪ Hᐋᒻᒪᓚᒃᑯᑦ ᑲᑎᒪᔨᖏᓐᓂᑦ ᐃᓱᒪᒥᓂᑦᑕᐅᖅ ᐃᓚᐅᑎᕙᓚᐅᕐᒪᑕ ᓴᓇᔭᐅᕙᓪᓕᐊᑎᓪᓗᒍ. 

ᐃᓚᐅᓂᕆᓚᐅᖅᑕᖓᓄᑦ ᐃᓕᓴᕕᖃᓕᖅᐳᒍᑦ ᑕᑯᑎᑦᓯᓪᓗᐊᖅᑐᒥᒃ ᓄᓇᓕᑦᑎᓐᓂ ᑭᙳᖅᑕᑎᓐᓂᓪᓗ.  

 

ᐅᖃᖅᑏ, ᑖᓐᓇ ᐃᓕᓴᕐᕕᒃ ᐃᓂᑦᓴᖃᑦᓯᐊᕐᓂᖅᓴᐅᓂᐊᓕᖅᐳᖅ ᐃᓕᓐᓂᐊᕈᒪᔪᓄᑦ ᐱᓕᒻᒪᒃᓴᕈᒪᔪᓄᑦ ᐊᒻᒪᓗ 

ᐃᓕᖅᑯᓯᑦᑎᓐᓄᑦ ᑐᙵᐃᓐᓇᕐᓂᕐᒧᑦ.  

 

ᑖᓐᓇ ᐊᖏᕐᕋᓂ ᐃᓕᓐᓂᐊᕐᓂᕐᒧᑦ, ᓴᓇᔨᐅᓂᕐᒧᓪᓗ ᐃᓕᓐᓂᐊᕈᑕᐅᒍᓐᓇᕐᓂᐊᖅᑐᖅ ᓂᖅᑎᐅᖃᑦᑕᓂᕐᒥᒃ, ᐊᒻᒪ 

ᓴᓇᖃᑦᑕᕐᓂᕐᒥᒃ ᓴᓇᔾᔪᑎᓄᑦ, ᐊᒻᒪᓗ ᐱᓕᒻᒪᒃᓵᕆᔪᓐᓇᖅᑕᒥᓄᑦ ᐃᖅᑲᓇᐃᔮᕆᒐᔭᖅᑕᒥᓐᓄᑦ.  

 

ᐃᑲᔪᖅᑐᐃᓪᓗᓂᓗ ᐃᓚᒌᓄᑦ, ᓄᓇᓕᑦᑎᓂᓪᓗ, ᐃᓕᓐᓂᐊᖅᑏᑦ ᑐᑭᒧᐊᓕᖁᓪᓗᒋᑦ ᐊᑐᕈᒪᓛᖅᑕᒥᓂᒃ 

ᐱᐊᓂᒃᓯᓪᓗᐊᕈᑎ ᐃᓕᓐᓂᐊᕐᕕᐊᓗᒻᒥᑦ.  

 

ᐃᓕᓴᐃᔩᓪᓗ ᖁᔭᓐᓇᒦᕈᒪᓪᓗᒋᑦ, ᐊᐅᓚᑦᓯᔩᓪᓗ ᐃᖅᑲᓇᐃᔭᖅᑏᑦ, ᐸᖕᓂᖅ ᐊᒻᒪ ᓇᑦᓯᓕᒃ ᐃᓕᓴᕐᕕᖏᑦ 

ᐃᑉᐱᒍᓱᑦᓯᐊᖅᐸᓐᓂᖏᓐᓄᑦ ᑲᔪᖏᖅᓴᐃᑦᓯᐊᖅᐸᓐᓂᖏᓐᓄᑦ ᐃᓕᓐᓂᐊᖅᑎᖁᑎᑦᑎᓐᓂᑦ ᖃᐅᑕᒫᑦ.  

 

ᐅᐱᓐᓇᖅᑐᒻᒪᕆᐅᓚᐅᖅᐳᖅ ᐃᓕᓐᓂᐊᖅᑎᓄᑦ ᑕᓗᕐᔪᐊᕐᒥ, ᐊᔪᙱᓐᓂᖏᑦ ᓂᐲᓪᓗ ᑭᒃᑯᑐᐃᓐᓇᐃᑦ 

ᐱᓪᓚᕆᐅᒻᒪᑕ ᐊᒻᒪᓗ ᑕᑯᔪᒪᓂᐊᖅᑐᖓ ᓯᕗᒧᒍᑎᒋᓚᐅᖅᑕᒥᓂ ᐃᓕᓴᕕᑦᑖᕐᒥᓂᒃ. ᖁᔭᓐᓇᒦᖅᑐᒋᓪᓗ ᑖᒃᑯᐊ 

ᓄᓇᖃᖅᑑᔪᑦ ᐊᒻᒪᓗ ᑲᔪᓯᑦᓯᐊᖁᒥᓇᕐᓂᐊᕆᕗᑦ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᐊᖑᑎᐊᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 119 - 7(2): ᐃᖅᑲᐅᒪᔭᖃᓐᓂᖅ ᓗᐃᔅ ᒪᓕᑭᒥᒃ (ᐊᖑᑎᐋᓗᒃ)  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇᓕ ᐊᕐᓇᐃᑦ ᐃᓱᒪᒋᔭᐅᓗᐊᕈᓐᓇᖏᒻᒪᑕ ᐃᓅᒍᓐᓃᖅᑎᓪᓗᒋᑦ, ᑖᓐᓇ 

ᐃᖅᑲᐅᒪᒍᒪᓪᓗᒍᒃ ᐱᖃᑎᑯᓗᒋᓚᐅᖅᑕᕋ, ᓗᐃᔅ ᒪᓕᑭ, ᓇᐅᔮᕐᒥᐅᑕᖅ. ᑐᓴᐅᒪᕈᓘᔭᓕᕐᒪᑕᐃᓛᒃ, 

ᐅᖃᑲᐅᑎᒋᒍᒪᓚᐅᙱᓐᓇᒪ.  

 

ᑖᓐᓇ ᐊᓈᓇᐅᓪᓗᓂ, ᐊᓈᓇᑦᑎᐊᖑᓪᓗᓂ, ᐊᒪᐅᖑᓪᓗᓂ, ᓴᑭᒥᓂᓪᓗ ᐸᐃᕆᔨᐅᓚᐅᖅᓱᓂ.  

 

ᐱᖃᑎᐊᓗᒃᑖᕆᓚᐅᖅᓯᒪᔭᕋ ᓇᐅᔮᓂ ᕿᑎᒋᐊᖅᑐᕋᑦᑕ 1980-ᓂ ᐱᒋᐊᕋᑖᖅᑐᒥᓂᐅᑎᓪᓗᒍ ᐊᐅᔭᒃᑯᑦ ᐃᓄᐃᑦ 

ᐱᙳᐊᕕᔾᔪᐊᖅᑐᓂ. ᐃᖅᑲᐅᒪᐃᓐᓇᕐᓂᐊᖅᑕᕋ ᑖᒃᑯᐊ ᐃᓚᑯᓗᖏᑦ ᐃᓱᒪᒋᕙᒃᑲ ᓵᓚᒪᓐ, ᐹᓪ, ᔨᐊᓯ, ᓄᑕᕋᖏᓪᓗ. 

ᖁᔭᓐᓇᒦᒃ.  

 

ᐅᖃᖅᑎ: ᑕᒪᐃᓐᓂ ᐃᓱᒪᒋᔭᑦᓯᐊᖅᐳᑦ ᐃᓚᐃᖅᓯᒪᔪᑦ. ᓇᓗᓇᙱᑦᑐᖅ ᐊᖏᔪᒥᒃ ᐃᓚᑰᓂᐊᓕᕐᒪᑕ, ᑭᓯᐊᓂ 

ᓇᓪᓕᓂᒃᑯᑦ ᒪᑭᑕᑦᓯᐊᖏᓐᓇᖁᓗᒋᑦ. ᐃᓱᒪᒋᔭᑦᓯᐊᕐᓕᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᕼᐄᓕ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 120 - 7(2): ᖁᕕᐊᓲᑎᖃᓐᓂᖅ ᐃᓅᓯᕆᓚᐅᖅᑕᖓᓄᑦ ᔪᐊᓇᓯ ᐃᔩᔅᓯᐊᖅ 

(ᕼᐄᓕ ᐊᕿᐊᕈᖅ)  

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑕᖅᑭᒐᓚᑲᓪᓚᓐᓂᒃ 

ᐊᓂᒍᖅᑐᓂ, ᓄᓇᓕᖑᓇ ᐊᔅᓱᕈᖅᓯᒪᒻᒪᑦ ᖁᐊᖅᓵᓇᖅᑐᓂᑦ ᐊᒃᑐᖅᑕᐅᖃᑦᑕᖅᓯᒪᒻᒪᑕ ᐃᓚᒌᑦ 

ᓄᓇᖅᑲᑎᒌᓕᒫᖑᔪᓪᓗ, ᐃᓐᓇᒻᒪᕇᑦ, ᐊᓈᓇᒋᔭᐅᔪᑦ, ᐊᑖᑕᒋᔭᐅᔪᑦ, ᓴᓂᓪᓕᕆᔭᐅᔪᓪᓗ ᐃᑲᔪᖅᓯᒪᔪᕐᔪᐊᕌᓗᐃᑦ. 

ᐅᓐᓄᓴ ᐃᖃᓗᒻᒥᐅᑦ ᖁᕕᐊᓱᒍᑎᖃᕐᓂᐊᕐᖓᑕ ᐃᓕᓐᓂᐊᖃᑎᒋᓚᐅᖅᓯᒪᔭᓐᓂ ᐃᖅᑲᓇᐃᔭᖃᑎᒋᓯᒪᔭᓐᓂᓪᓗ 

ᑕᐃᒃᑯᐊ ᐅᐸᑦᑐᓕᒫᑦᑎᐊᑦ ᓇᓪᓕᒋᕙᒃᑲ.  

 

ᐃᓅᒍᓐᓃᖅᑐᖃᕋᐃᒻᒪᑦ ᑭᖑᓂᖃᓲᖑᒻᒪᑕ ᐊᖏᕐᕋᑎᓐᓂ ᓄᓇᑦᑎᓐᓂᓗ ᐃᓚᒌᓕᒫᑦᑎᐊᑦ ᕿᔅᓵᑦᑐᑦ ᖃᐅᔨᒪᒋᔅᓯ 

ᐃᓄᑑᙱᓇᔅᓯ.  

 

ᐅᖃᖅᑏ, ᑲᔪᖏᖅᓴᖃᒃᑲ ᑭᒃᑯᓕᒫᑦᑎᐊᑦ ᓴᓂᓪᓕᓯᓐᓂ ᖃᐅᔨᖏᐊᖃᑦᑕᕐᓗᓯ ᐳᐃᒍᖅᑕᐅᓯᒪᙱᒻᒪᑕ 

ᐃᖅᑲᐃᑎᑕᐅᖃᑦᑕᕐᓗᑎ. ᐱᓕᕆᒐᓛᑐᐃᓐᓇᕐᓗᓂ ᖃᐅᔾᔨᐊᓚᓐᓇᕐᖓᑦ ᑲᑐᔾᔨᖃᑎᒌᑦᑎᕋᑦᑕ ᐊᒻᒪ 

ᒪᒥᖃᑎᒌᕝᕕᓴᐅᓪᓗᓂ ᑕᐃᒫᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᑯᓄ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 121 - 7(2): ᐃᒪᐅᔾᔨᓂᖅ ᑰᕐ ᓯᓇᕐᔪᐊ ᖄᒥᑕᐅᑎᓪᓗᒋᑦ ᒥᑦᑎᒪᑕᓕᖕᒥ (ᑯᓄ)  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᐅᓐᓄᓴᒃᑯᑦ ᒥᑦᑎᒪᑕᓕᖕᒥᐅᑦ.  

 

ᑐᓴᖅᑎᑦᑎᔪᒪᓪᓗᖓᐃᓐᓇ, ᑕᖅᑭᐅᓚᐅᖅᑐᒥ, ᓰᑏᕝᕙ ᕿᑎᕈᔪᐊᓂ, ᒪᖁᐃᓐᓈᓗᓕᓚᐅᕐᒪᑦ ᒪᖁᐃᓐᓇᓗᐊᕐᓂᖓᓄᑦ 

ᑕᒪᒃᑯᐊ ᑰᖏᑦ ᐃᒻᒪᑦᑐᐋᓗᓪᓗᑎ. ᑕᒪᒃᑯᐊ ᐃᑳᕐᕕᕈᔪᐃᑦ ᓱᕋᑦᑎᔪᐃᓐᓇᕈᔫᓪᓗᑎᑦ ᐃᒻᒥᓗᐊᕐᓂᑯᒧᑦ.  

 

ᖁᔭᒋᔪᒪᔭᒃᑲ ᕼᐋᒻᒪᓚᒃᑯᑦ ᐱᓕᕆᑦᑎᐊᖅᑐᕐᓛᓘᒻᒪᑕ ᐅᓪᓗᐃᓐᓇᖅ ᐋᖅᑭᑕᐅᓪᓗᑎᑦ ᓄᓇᓕᖕᓂ ᐊᒻᒪ ᐅᓗᐃᑦ 

ᒪᕐᕉᖅᑲᐃ ᐊᓂᒍᖅᑎᓪᓗᒋᒃ ᑖᒃᑯᐊ ᐊᓯᖏᑦᑕᐅᖅ ᑰᑉ ᐃᑳᕈᑎᖓ ᕿᓚᓗᒃᑲᓂ ᐊᒻᒪ ᐅᑯᐊᓂ 

ᓱᕋᑦᑎᖃᓯᐅᑎᓚᐅᕐᒥᖕᒪᑕ ᐊᑐᖅᑰᓐᓃᓪᓚᐅᑲᖦᖢᑎ. ᒪᕐᕉᒃ ᐅᓪᓘᒃ ᐊᓂᒍᕐᒪᑎᒃ ᐋᖅᑭᑕᐅᓚᐅᑲᓚᐅᖅᖢᑎᒃ. 

ᐱᓕᕆᑦᑎᐊᑐᕐᓛᓘᒻᒪᑕ ᖁᔭᒋᑦᑎᐊᖅᐸᒃᑲ ᕼᐋᒻᒪᓚᒃᑯᑦ.  

 

ᐊᒻᒪ ᓯᓚᕗᑦ ᐊᓯᔾᔨᖅᐸᓪᓕᐊᖏᓐᓇᖃᑦᑕᕐᒪᑦ ᑕᒪᒃᑯᐊ ᓴᖅᑭᐸᓪᓕᐊᖏᓐᓇᕆᐊᖃᖅᑐᒃᓴᐅᓕᕐᒥᔪᐃᑦ. ᓯᕗᓂᒃᓴᑎᓐᓂ 

ᐸᕐᓇᒃᓯᒪᖃᑦᑕᓂᕐᒥᒃ ᐃᖅᑲᐅᒪᑎᑦᑎᒋᐊᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᓂᖁᐊᖁᙴᒧᑦ ᒪᓕᒐᓕᐅᖅᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 122 - 7(2): ᐊᖑᓇᓱᒃᑏᓐ ᒥᑭᒋᐊᕐᓂᐊᖅᑎᓪᓗ ᐃᖃᓗᖕᓂ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑕᐃᑲᓂ ᐊᒃᑑᕝᕙ 17-ᖑᑎᓪᓗᒍ, ᑖᒃᑯᐊ ᐊᒪᕈᒃᑯᑦ ᐆᒪᔪᕐᓂᐊᖅᑎᒃᑯᖏᑦ ᐊᕐᕌᒍᑖᒫᖅᑐᖅᓯᐅᑎᓂᑦ ᑲᑎᒪᓚᐅᕐᒪᑕ. 

ᐊᒥᓱᕐᔪᐊᖑᓪᓗᑎᑦ ᑕᐃᑲᓃᓚᐅᕐᒪᑕ ᐊᒻᒪᓗ ᖁᕕᐊᒋᑦᑎᐊᓚᐅᖅᑕᕋ ᐃᓄᑦᑎᑑᖅᑐᐃᓐᓇᑦᑎᐊᖑᓪᓗᑎ 

ᐊᐱᖅᓱᑐᐃᓪᓗ, ᑲᑎᒪᔩᓪᓗ, ᖃᓪᓗᓈᑎᑑᖅᑐᖃᔮᙱᑦᓯᒪᓪᓗᓂ ᑕᐃᑲᓂ ᐅᓪᓗᓕᒫᖅ.  

 

ᑕᐃᑲᓂ ᑲᑎᒪᑎᓪᓗᑕ ᐊᓕᐊᓇᐃᒋᕐᔪᐊᓚᐅᕋᒃᑯ. ᐊᔾᔨᒌᙱᕈᓘᔭᖅᑐᐊᓗᓐᓂᒃ ᐱᓕᕆᓚᐅᕐᒪᑕ ᐊᒻᒪᓗ ᖃᓄᕈᓘᔭᖅ 

ᐱᓕᕆᑎᑦᑎᖃᑦᑕᕐᓂᖏᓐᓂᑦ ᐅᐱᓐᓇᕐᒪᑦ. ᑕᕝᕙᓂ ᐃᖃᓗᓐᓂ ᕿᑲᙱᑎᐊᕐᒪᑕ ᑕᐃᒃᑯᐊ ᐊᒪᕈᒃᑯᑦ 

ᐆᒪᔪᕐᓂᐊᖅᑎᒃᑯᖏᑦ.  

 

ᐊᒻᒪᓗ ᑖᒃᑯᐊ ᓇᓐᓄᒐᔅᓴᐃᑦ ᐃᓱᒪᖅᓲᑎᒋᔭᐅᓕᕐᓂᖏᓐᓂᒃ, ᐊᓕᐊᓇᐃᑦ ᑐᓴᕐᓇᑦᑎᐊᓚᐅᖅᓱᓂ. ᑕᒫᓂᓗᒎᖅ 

ᐅᒥᐊᕐᔪᐊᒃᑯᑦ ᑎᑭᓐᓂᐊᓕᖅᑐᖅ ᑕᑭᓂᖃᖅᓱᓂ 28-ᓂᑦ ᐅᒥᐊᖅᑖᖓᑦ. ᑕᕝᕗᖓ ᓄᓇᓕᖕᓄᑦ 

ᐃᑲᔫᑎᖃᕐᔪᐊᓂᐊᖅᑐᖅ. ᑕᓯᐅᔭᕐᔪᐊᕐᒥ ᐊᑎᖃᖅᑎᑕᐅᖅᐸᒌᖅᓱᓂ ᑕᐃᓐᓇ ᐅᒥᐊᖅ ᐊᑐᖅᑕᐅᖃᑦᑕᓂᐊᕐᓂᖓᓂᒃ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᓗ ᓂᐊᖁᙴᒥ ᐅᒥᐊᕐᓂᑦ ᑕᐃᑲᓂ ᐅᒥᐊᕐᓄᑦ ᓯᔾᔮᒨᕈᓐᓇᐅᑎᒥᒃ ᐸᕐᓇᐸᓪᓕᐊᒐᓱᓪᓕᕐᒪᑕ ᖁᕕᐊᒋᑦᑎᐊᖅᓱᒋᑦ 

ᐊᒻᒪᓗ ᑕᐃᓐᓇ ᐃᓐᓇᖁᑎᕗᑦ ᔩᑕᓗ ᓂᐸᖏᓚᐅᖅᓯᒪᙱᒻᒪᑦ ᑖᒃᑯᐊ ᓯᑯᕈᔪᐃᑦ ᐊᒻᒪᓗ ᐊᑦᑕᕐᓇᖅᑐᕈᔪᓐᓂᑦ 

ᖃᐅᔨᒪᔭᕆᐊᖃᕐᓂᑎᓐᓂᒃ. ᑕᐃᓐᓇᓗ ᑲᔪᓰᓐᓇᓂᐊᕐᓂᖓᓂᒃ ᐊᓕᐊᓇᐃᒋᑦᓯᐊᖅᑐᒍ.  

 

ᑖᒃᑯᐊᓪᓗ ᐊᔾᔨᒌᙱᑦᑐᓂᑦ ᑮᓇᐅᔭᓂᑦ ᐊᑐᐃᓐᓇᖃᖅᑎᑦᑐᒍᓐᓇᖅᓯᒪᕆᖃᑦᑕᕐᒪᑕ ᐱᓗᐊᙳᐊᖅᑐᒥᒃ ᑕᐃᒃᑯᐊ 

ᑭᖑᕝᕙᕋᓱᖃᑦᑕᑐᐃᓪᓗ ᐊᒻᒪᓗ ᖃᓕᕋᓕᒐᓱᖃᑦᑕᖅᑕᖓᑕ ᓇᒻᒥᓂᖅᓱᖅᑕᖏᑦ ᑮᓇᐅᔭᓂᒃ ᑐᓂᓯᖃᑦᑕᕈᓐᓇᕐᒪᑕ 

ᑖᒃᑯᓄᖓ, ᐊᔾᒌᙱᑦᑐᓂᑦ ᓴᖅᑭᔮᖅᑎᑦᑎᔪᐊᓐᓅᓕᖃᑦᑕᖅᓱᓂ.  

 

ᑕᕝᕙᓂᓗ ᐊᕐᕌᒎᔪᒥ ᐊᓕᐊᓇᐃᕐᔪᐊᕌᓗᖔ ᑐᒃᑐᒥ ᐆᔪᖅᑐᖅᑎᑕᐅᔪᐊᓅᓚᐅᕋᑦᑕ ᑕᐃᑲᓂ, ᖃᖓᓂᑐᖃᐅᔭᑭᐊᖅ 

ᑐᒃᑐᑐᕐᓇᓵᖅᑰᔨᒻᒪᕆᑦᓱᑕ ᑕᒫᓂ ᕿᑭᖅᑖᓗᒻᒥ, ᐱᓗᐊᙳᐊᖅᑐᒥ ᐃᖃᓗᓐᓂ ᑐᒃᑐᑑᒻᒪᑦᑐᐊᓐᓅᓕᕋᑦᑕ. ᐊᒻᒪᓗ 

ᑕᐃᒃᑯᐊ ᐅᖃᓚᐅᖅᓱᑎᑦ 33-ᓕᒎᖅ ᑐᑦᑐᑕᐅᓯᒪᔪᐃᑦ ᑕᒫᓂ ᐊᕐᕌᒍᒥ ᒫᓐᓇᒧᑦ ᑎᑭᔅᓱᒍ 1,500 ᓱᓕ 

ᖃᓪᓗᐊᕋᓗᐊᖅᑎᓪᓗᒋᑦ.  

 

ᑕᐃᒃᑯᐊᓪᓗ ᐅᑎᕐᑐᐊᕐᓅᓚᐅᕐᒪᑦ ᔩᒥ ᐊᑲᕙᒃ ᐃᔅᓯᕙᐅᑕᕆᔭᐅᒃᑲᓂᓕᖅᓱᓂ ᐊᒻᒪᓗ ᑏᓅᔅ ᑎᑭᕕᒃ ᐊᒻᒪᓗ ᔩᑕᓗ 

ᑲᒃᑭᒃ ᐅᑎᖅᑐᐊᓐᓅᒻᒪᑕ, ᖁᔭᓐᓇᒦᒃ. ᐅᖃᖅᑎᑦᑎᔩ, ᑕᕝᕙᑲᓚᐅᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑦᑐᒍᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 123 - 7(2): ᐅᑭᐊᒃᓵᒃᑯᑦ ᒪᖃᐃᑦᑐᓐ ᐅᓗᕆᐋᓇᖅᑐᒨᖅᑕᐃᓕᓕᑦ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ, ᖃᒪᓂᑦᑐᐊᕐᒥᐅᑦ ᐅᓐᓄᓴᒃᑰᖅᑲᔅᓯ.  

 

ᑐᓴᖅᑕᐅᑎᑦᑎᒍᒪᑐᐃᓐᓇᕋᒪ ᓂᕈᐊᖅᑕᐅᕕᒋᓯᒪᔭᓐᓄᑦ, ᐅᑭᐊᔅᓵᖑᓂᐊᓕᕐᒥᒻᒪᑦ ᑐᑦᑐᐃᓪᓗ ᐱᓱᑦᑐᐊᓘᓕᕐᒥᒻᒪᑕ, 

ᖁᕕᐊᓇᓪᓚᕆᑉᐳᖅ ᓄᓇᒦᒋᐊᔅᓴᖅ ᐊᖑᓇᓱᔅᓯᒪᒋᐊᔅᓴᖅ, ᓂᕿᖃᑦᑎᑦᑎᒋᐊᔅᓴᕐᓗ ᐃᓚᔅᓯᓐᓂᒃ ᓄᓇᖅᑲᑎᓐᓂᓪᓗ.  

 

ᐃᖅᑲᐅᒪᐃᓐᓇᓂᐊᖅᑯᓯ, ᐅᖃᐅᔾᔨᖃᖅᑕᕐᓗᓯ ᓇᒧᙵᓂᐊᕐᒪᖔᖅᐱᑦ, ᖃᓄᖅ ᐊᑯᓂᐅᓂᐊᕐᒪᖔᖅᐱᓪᓗ 

ᐊᒻᒪᓗᑦᑕᐅᖅ ᓇᓂᔭᐅᔾᔪᑎᒥᒃ ᐆᒪᔪᕐᓂᐊᑎᒃᑯᓐᓂ ᐊᑐᖃᑦᑕᕈᓐᓇᕐᒥᒐᔅᓯ, ᑐᓂᓯᔭᐅᓯᒪᒻᒪᑕ ᐊᑐᑐᐃᓐᓇᕋᔅᓴᐅᔪᓂᒃ 

ᐊᖑᓇᓱᑦᑎᓄᑦ. ᖃᐅᔨᒪᔭᐅᒍᓐᓇᕐᓂᐊᕋᔅᓯ ᐊᓯᐅᓐᓂᓗᓯᓘᓐᓃᑦ ᐅᕝᕙᓘᓐᓃᑦ ᓱᕋᐅᑎᓐᓂᕈᔅᓯ, ᓇᕿᑦᑎᑐᐃᓐᓇᕐᓗᓯ 

ᖃᐅᔨᒪᔭᐅᒍᓐᓇᓛᕋᔅᓯ, ᐊᓐᓄᕌᒡᒋᑲᓐᓂᖃᑦᑕᕐᓗᓯᓗ ᐊᔪᓕᑲᓪᓚᓐᓂᕈᔅᓯ ᐊᒻᒪᑦᑕᐅᖅ ᑲᒪᑦᑎᐊᕋᓱᐊᖏᓐᓇᖃᑦᑕᕐᓗᓯ 

ᐊᖏᕐᕋᒧᑦ ᐅᑎᑦᑎᐊᖃᑦᑕᕐᓂᐊᕋᔅᓯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᑦᑎᒍᑦᑎᐊᕙᒃ ᑖᓐᓇ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᒋᐊᒃᑲᓐᓂᕈᑦᑕ ᓈᓴᐅᑎᖓ 4. ᑭᐅᔾᔪᑎᕕᓂᕐᓄᑦ ᐃᓚᒋᐊᕈᑏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ 

ᐳᕉᔅᑐ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 131 - 7(2): ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᖁᑎᔾᔪᐊᖏᑦ 

ᐃᒡᓗᖁᑎᖏᓪᓗ (ᐳᕉᔅᑐ) 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᑭᐅᔪᒪᓪᓗᖓ ᐊᐱᖅᑯᑎᒋᔭᐅᓚᐅᖅᑐᒧᑦ ᐊᒃᑑᕝᕙ 21, 2026−ᒥ, ᐱᔾᔪᑎᖃᖅᖢᓂ ᐋᑐᕚᒥ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᖕᒥ.   

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᑏᕝᕙ 24, 2026−ᒥ, ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᓴᖅᑭᑦᑎᓚᐅᖅᐳᑦ 

ᓄᖅᑲᖅᑎᑦᑎᖁᔨᔾᔪᑎᒥᒃ ᐱᔾᔪᑎᓕᖕᒥᒃ ᑐᒃᓯᕋᐅᑎᒥᒃ ᐊᐅᓚᑦᑎᔾᔪᑎᒃᓴᓄᑦ ᐋᑐᕚᒥ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᖕᒧᑦ. ᑐᓴᖅᑎᑦᑎᔪᓐᓇᙱᓚᖓ ᐃᓗᓕᖏᓐᓂᒃ ᓄᖅᑲᖅᑎᑦᑎᓂᐅᑉ ᖃᐅᔨᒃᑲᐃᔾᔪᑎᖓᑕ ᒥᒃᓵᓄᑦ 

ᑲᙳᓇᖅᑑᓂᖓᓄᑦ ᑲᔪᓰᓐᓇᖅᑐᖅ ᐊᖏᖃᑎᒌᒍᑎᒧᑦ ᐋᔩᖃᑎᒌᖕᓂᕐᒧᑦ ᐅᖃᖃᑎᒌᖕᓂᕆᔭᐅᔪᑦ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᐱᓕᕆᖃᑎᒌᒃᐳᑦ 

ᓴᖅᑭᑎᑦᑎᒃᑲᓐᓂᓛᕈᒪᓪᓗᑎᒃ ᑐᒃᓯᕋᐅᑎᓂᒃ ᐱᔪᒪᔾᔪᑎᒥᒃ ᐋᖅᑭᒋᐊᖅᓯᒪᔪᓂᒃ ᑭᒡᓕᒋᔭᐅᔪᓂᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ ᐊᖏᖃᑎᒌᒍᑎᖃᖅᐴᒃ ᓛᒐ ᑐᔪᕐᒥᕕᖕᒥ ᐱᑎᑦᑎᓂᐊᕐᓗᑎᒃ 

ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐋᑐᕚᒥ, ᑕᒪᓐᓇᓗ ᐊᑐᐃᓐᓇᕐᓂᐊᖅᖢᓂ ᒫᑦᓯ 

31, 2028−ᖑᕋᓱᖕᓂᖓᓂ. 

 

ᒫᓐᓇᐅᔪᖅ, ᓂᕆᐅᖕᓇᖅᑐᖃᙱᓚᖅ ᐅᓚᕕᓴᖅᑕᐅᓇᔭᕐᓂᖏᓐᓂᒃ ᐋᑐᕚᒧᙵᐅᓂᐊᖅᑐᑦ ᐋᓐᓂᐊᕕᓕᐊᒃᓗᑎᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 5. ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᒪᓕᒐᓕᐅᖅᑎ 

ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᒍᒪᒐᒪ ᐊᑕᐅᓯᐅᙱᑦᑐᒥᑦ ᐅᕙᓃᑦᑐᓂ ᑲᑎᒪᕐᔪᐊᕕᒻᒥ 

ᐅᓐᓄᓴ. ᑖᒃᑯᐊ ᑲᑎᒪᔩᑦ ᓄᓇᕗᒻᒥ ᓇᖕᒥᓂᖃᐅᑎᓂᑦ ᐊᑐᖅᑐᐊᕐᕕᖓᓄᑦ ᑯᐊᐳᕇᓴᖓᓄᑦ ᐊᒻᒪᓗ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᑦ. ᑖᒃᑯᐊ ᐃᓕᓐᓂᐊᕆᐊᖅᓯᒪᒻᒪᑕ ᐃᖃᓗᓐᓂ ᐅᓪᓘᓐᓂᒃ ᒪᕐᕉᓐᓄᒃ ᐊᒻᒪᓗ 

ᑲᑎᒪᔨᖏᑦ ᑲᑎᒪᓛᕆᓪᓗᑎᑦ.  

 

ᐊᑎᖅᓯ ᐅᖃᕋᐃᒍᒃᑭᑦ ᓂᑯᕕᖃᑦᑕᓂᐊᖅᑯᓯ. ᓄᓇᕗᒻᒥ ᓇᖕᒥᓂᖅᑲᐅᑎᓂ ᐊᑐᖅᑐᐊᕐᕕᖓᓂ:  

 

ᑐᕋᐃᓯ ᐅᐊᓕᔅ 

 

>>ᐸᑦᑕᑐᖅᑐᑦ  

 

ᐱᐅᓪ ᐅᐃᓕᐊᒻᔅ 

 

>>ᐸᑦᑕᑐᖅᑐᑦ 

 

ᕋᓱᓪ ᐊᕿᐊᕈᖅ 

 

>>ᐸᑦᑕᑐᖅᑐᑦ 

 

ᓕᓐ ᒪᐃᒃ, ᐊᒻᒪ  

 

>>ᐸᑦᑕᑐᖅᑐᑦ 

 

ᐲᑕ ᒫ, ᐊᖏᔪᖅᑳᕆᔭᖓᑦ 

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

12 

ᐊᒻᒪ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒥ:  

 

ᐊᐃᒡᒐ ᕼᐊᐃᓐᓄ 

 

>>ᐸᑦᑕᑐᖅᑐᑦ 

 

ᑖᓖᓐ ᐅᖃᓐᓇᖅ, ᓴᑭᐊᓯ ᓴᐅᓪᓗᐊᐱᒃ, ᒪᑐᓴᓕ ᑯᓄᒃ, ᐊᐅᓚᑦᑎᔨᒻᒪᕆᖓ, ᑲᐃᔪᓪ ᑕᑦᑐᐃᓂ,  

 

>>ᐸᑦᑕᑐᖅᑐᑦ 

 

ᐊᒻᒪ ᐊᐃᕝᕙᓚᕼᐋᒻ ᓴᐴᓕ, ᑮᓇᐅᔭᓕᕆᔨᒻᒪᕆᒋᔭᖓ.  

 

ᑖᒃᑯᐊ ᑕᒪᒃᑮᑦ ᑲᑎᒪᔩᑦ ᐱᓕᕆᖃᑦᑕᕐᖓᑕ ᐱᕙᓪᓕᐊᔪᓕᕆᓂᕐᒥ ᐃᑲᔪᖃᑦᑕᖅᑐᑎ ᓇᖕᒥᓂᖃᐅᑎᓕᓐᓂ ᓄᓇᕗᒻᒥ,  

ᖁᔭᒋᕙᒃᑲᓗ ᐱᓕᕆᐊᕌᓗᒋᕙᑦᑕᖏᑦ ᓄᓇᕗᒻᒥᐅᓄᑦ. ᑐᙵᓱᑦᑎᓚᕐᓚᕗᑦ ᑲᑎᒪᖅᔪᐊᕐᕕᖓᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᖕᒧᑦ ᐃᓘᓐᓇᓯ. ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᖁᕐᓗᖅᑑᕐᒧᑦ 

ᒪᓕᒐᓕᐅᖅᑎ, ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᓴᖅᓯᒍᒪᔪᖓ ᒪᕐᕉᓐᓂᒃ ᓂᕈᐊᖅᑎᒋᓯᒪᔭᓐᓂ 

ᖁᕐᓗᖅᑑᒥ, ᑖᓖᓐ ᐅᖅᑯᕐᓈᖅ ᐊᒻᒪ ᕋᓱᓪ ᐊᕿᐊᕈᖅ. ᑖᒃᑯᐊᒃ ᐃᓕᐅᖅᑲᐃᖃᑕᐅᓯᒪᑦᑎᐊᖅᑐᐊᓘᒻᒪᑎᒃ ᓄᓇᕗᒻᒧᑦ. 

ᐊᒻᒪᑦᑕᐅᖅ, ᖁᕐᓗᖅᑑᒥᐅᑕᐅᓚᐅᖅᓯᒪᔪᖅ ᐃᖃᓗᒻᒥᐅᑕᐅᓕᖅᑐᖅ ᐱᐅᓪ ᐅᐃᓕᐊᒻᔅ. ᑐᙵᓱᒋᑦ ᑲᑎᒪᖅᔪᐊᕕᖕᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᓯᐊᕐᓕᑦ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᐸᓐᓂᖅᑑᒧᑦ ᒪᓕᒐᓕᐅᖅᑎ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔭᒃᑲ ᐊᒥᓲᒐᓗᐊᑦ, ᒪᒥᐊᓇᐅᒐᓗᐊᖅ ᑕᐃᔭᐃᓐᓇᕆᔾᔮᙱᓐᓇᔅᓯ.  

 

ᐃᓕᓴᖅᓯᒍᒪᑐᐃᓐᓇᖅᑐᖓ ᑕᕝᕙᓂ ᓄᓇᖅᑲᑎᒃᑲᒃ ᒪᕐᕉᒻᒪᑎᒃ, ᓴᑭᐊᓯ ᓴᐅᓪᓗᐊᐱᒃ ᐊᒻᒪᓗ ᖃᖏᐊᕋ ᓕᓐ ᒪᐃᒃ, 

ᖃᖏᐊᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᖃᑦᑕᕐᓕᑦ ᓄᓇᕗᒻᒥᐅᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ ᑲᑎᒪᑎᓪᓗᑕ. 

ᑲᑎᒪᙱᑎᓪᓗᑕᑦᑕᐅᖅ ᑖᓐᓇ ᒪᓕᒐᓕᐅᕐᕕᕗᑦ ᑕᑯᔭᐅᔭᖅᑐᕈᓐᓇᓲᖑᒻᒥᔪᖅ ᑐᙵᓱᖃᑦᑕᕐᓕᑦ.  

 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓂᑯᕕᑦᑐᖓ 

ᐃᓕᓴᖅᓯᒍᒪᓪᓗᖓ ᓂᕈᐊᖅᑎᒋᓯᒪᔭᒪ ᐃᓚᖓᓂᒃ, ᐲᑕ ᒫ, ᑖᓐᓇ ᐋᓪᓚᐅᙱᑦᑎᐊᖅᑐᖅ ᑲᑎᒪᖅᔪᐊᕕᒻᒧᑦ, 

ᒥᓂᔅᑕᒧᑦ ᑐᖏᓕᐅᖃᑦᑕᖅᓯᒪᒻᒪᑦ, ᐊᖏᔪᖅᑳᖑᖃᑕᐅᖃᑦᑕᖅᓯᒪᓪᓗᓂ. ᖁᕕᐊᓇᖅᑯᖅ ᑲᔪᓰᓐᓇᕐᖓᑦ 

ᐊᖏᔪᖅᑳᕆᔭᐅᓕᖅᑐᓂ ᓄᓇᕗᒻᒥ ᓇᖕᒥᓂᖃᐅᑎᓂᑦ ᐊᑐᖅᑐᐊᕕᖕᒥ. ᐃᖃᓗᒻᒥᐅᖑᑎᕋᑦᑕᐅᖅ ᑐᙵᓱᑦᑎᒍᒪᒻᒥᔭᕋ, 

ᐃᕝᕕᑦ ᑲᑎᒪᖅᔪᐊᕐᕕᖓᓄᑦ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᑲᖏᖅᓯᓂᐅᑉ ᓂᒡᒋᐊᓄᑦ ᒪᓕᒐᓕᐅᖅᑎ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐊᑯᓂᕈᓗᒃ ᑕᑯᓚᐅᙱᓇᒃᑯ ᖁᕕᐊᓱᓪᓚᕆᑦᑐᖓ, ᐃᕐᓂᕋ ᑕᒫᓃᒻᒪᑦ, ᑲᐃᔪᓪ ᑕᑦᑐᐃᓂᖅ. 

ᑲᖏᖅᖠᓂᕐᒥᐅᑕᐅᖃᑎᒋᒐᓗᐊᖅᖢᒍ, ᑭᓯᐊᓂ ᐃᖃᓗᓐᓂ ᑕᑯᑉᓗᐊᕈᓐᓇᙱᖦᖢᒍ ᐃᓕᑕᕆᒍᒪᑐᐃᓐᓇᖅᑕᕋ ᐊᒻᒪ 

ᖁᔭᓐᓇᒦᕈᒪᑐᐃᓐᓇᖅᑕᕋ ᐅᕙᓐᓂ ᐃᑲᔪᖅᑐᐃᓐᓇᖃᑦᑕᕐᒪᑦ. ᖁᕕᐊᓱᒃᑐᖓ ᑕᒫᓃᒃᑲᕕᑦ, ᐊᒻᒪ ᑐᙵᓱᒋᑦ ᓄᓇᕗᑦ 

ᐃᒡᓗᕐᔪᐊᕐᒥ ᐃᓗᐊᓂ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐃᖃᓗᐃᑦ ᓂᐊᖁᙴᒧᑦ ᒪᓕᒐᓕᐅᖅᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᑦᑎᓐᓃᓛᒃ ᑕᒪᐅᙵᖅᑐᖃᕋᐃᒻᒪᑦ 

ᐊᓕᐊᓇᐃᖅᔪᐊᖑᖃᑦᑕᕐᒪᑦ. ᑕᐅᕙᓂᑐᖄᓗᒃ ᖁᕐᓗᖅᑑᕐᒥ ᑕᐅᕙᓂᑐᖃᐅᔮᓗᒃ ᓄᓇᖁᑎᖃᕐᒪᑦ 

ᐊᓕᐊᓇᐃᒋᑦᑎᖅᓱᒍ ᑕᒪᐅᖓ ᐃᓪᓗᖅᔪᐊᒨᕈᓐᓇᕐᒪᑦ ᖃᖏᐊᑯᓗᒐ ᕋᓱᓪ ᐊᕿᐊᕈᖅ, ᑐᙵᓱᑦᑎᒍᒪᕙᕋ ᐊᒻᒪᓗ 

ᑖᓐᓇ ᐃᓐᓇᖁᑎᕗᑦ ᐊᔪᕆᖅᓱᐃᔨᕗᓪᓗ ᐊᒻᒪᓗ ᐱᖃᓐᓇᕆᔭᖅᔪᐊᕋ ᒥᑐᓴᓕ ᑯᓄᒃ ᑕᒫᓃᑦᑐᐊᓅᒻᒪᑦ 

ᐊᓕᐊᓇᒍᓱᑦᑎᐊᖅᐳᖓ. ᑕᕝᕙᓃᑦᑐᓕᒫᓪᓗ ᑐᙵᓱᒃᑎᑦᑎᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᑦᑎᐊᕆᑦ ᒥᔅᑕ ᐊᕿᐊᕈᖅ, ᒥᔅᑕ ᑯᓄᒃ, ᒪᓕᒐᓕᐅᕐᕕᖕᒧᑦ. ᐃᓕᑕᕐᓇᑯᓂ. 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᓴᖅᓯᔪᒪᔪᖓ ᐃᕐᓂᕐᓂᒃ ᐃᐅᕋᓐ ᐲᑕᓴᓐ ᒪᓕᒐᓕᐅᕐᕕᖕᒧᑦ 

ᑐᙵᓱᒋᑦ, ᐃᖃᓗᖕᓃᑦᑐᖅ ᑲᑎᒪᔭᖅᑐᖅᑐᖅ COO ᐃᒡᓗᕗᑦ ᑯᐊᐸᕇᓴᒃᑯᓐᓄᑦ ᐊᐅᓚᑦᑎᔨᐅᔪᖅ. ᐊᒃᓱᐊᓗᒃ 

ᐅᐱᒋᑦᑎᐊᖅᑕᕋ ᑖᔅᓱᒥᖓ ᐃᖅᑲᓇᐃᔮᖃᕐᒪᑦ. ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦ ᒪᓕᒐᓕᐅᕐᕕᒻᒧᑦ, ᒥᔅᑕ ᐲᑕᓴᓐ, ᐊᐃᑉᐹ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ ᑲᐅᑐᒃ. 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔪᒪᖕᒥᔭᕋ ᐊᐃᒐ ᕼᐊᐃᓐᓄ, ᑐᙵᓱᒡᓕ ᓄᓇᖅᑲᑎᒐ. 

ᐃᑲᔪᕋᓱᐃᓐᓇᖅᑐᖅ ᐃᓄᖕᓂᒃ ᓄᓇᖅᑲᑎᑦᑎᓐᓂᒃ ᖁᕕᐊᒋᑦᑎᐊᖅᑕᕋ. ᖁᔭᓐᓇᒦᒃ, ᑐᙵᓱᒋᑦ ᑲᑎᒪᕕᖕᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᔅ ᕼᐊᐃᓐᓄ, ᑕᙵᓱᑦᑎᐊᕆᑦ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐊᑎᖁᑎᒃᑲ 

ᓄᖑᒻᒪᑕ. ᑲᑎᒪᔾᔪᑎᑦᑕ ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 149 - 7(2): ᐊᕐᕌᒍᒥ ᓯᕿᙳᔭᐅᑉ ᐊᓯᔾᔨᕐᓂᕆᖃᑦᑕᖅᑕᖏᓄᑦ (ᖁᓪᓕᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᒪᓕᒐᓕᕆᔨᒃᑯᑦ. 

ᐱᔾᔪᑎᖃᖅᑐᖅ ᓯᕿᕐᖑᔭᖅ ᐊᓯᔾᔨᕆᐊᖃᕐᓂᖓ ᐅᑭᐅᒃᓵᒃᑯᑦ. ᒥᓂᔅᑕ ᖃᐅᔨᒪᖕᒪᑦ ᐃᖃᓗᖕᓂ ᑲᑎᒪᔨᐅᔪᑦ 

ᑲᑎᒪᓂᐊᕐᒪᑕ ᖃᐅᒃᐸᑦ ᐅᓐᓄᒃᑯᑦ. ᑐᓴᒐᒃᓴᖅ ᓴᖅᑭᑕᐅᓚᐅᖅᑐᖅ ᐃᖃᓗᖕᓂ ᓄᓇᓕᐸᐅᔭᕐᓂᒃ 

ᑲᑎᒪᔾᔪᑎᒋᔭᐅᔪᒪᔪᖅ ᑎᑎᖅᑲᖅ ᒥᓂᔅᑕᒧᑦ ᐊᐅᓪᓚᖅᑎᓚᐅᖅᑕᖓ ᓯᕿᕐᖑᔭᐅᑉ ᐊᓯᔾᔨᖃᑦᑕᕐᓂᖓ ᐱᔾᔪᑎᒋᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑎᑎᕋᕐᓂᕆᕙᐅᒃ ᕿᑎᕐᒥᐅᑦ ᓄᓇᓕᖏᓐᓄᑦ, ᐊᖏᖅᓯᔪᓐᓇᖅᐸ ᓴᖅᑭᑦᑎᔪᓐᓇᕐᒪᖔᑦ 

ᒪᓕᒐᓕᐅᕐᕕᖕᒥ ᑎᑎᕋᓚᐅᖅᑕᒥᖕᓂᒃ ᐅᑭᐊᒃᓵᒃᑯᑦ ᑲᑎᒪᕐᔪᐊᕐᓂᖅᐳᑦ ᐃᓱᓕᓚᐅᙱᓐᓂᖓᓂᒃ ᑖᒃᑯᐊ 

ᐃᓗᓕᕆᔭᖏᓐᓂᒃ ᕿᒥᕐᕈᔪᓐᓇᕐᓂᐊᕐᒪᑕ ᒪᓕᒐᓕᐅᖅᑏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐄ’. ᑕᐃᓐᓇ ᑎᑎᖅᑲᖅ ᐊᐅᓪᓚᖅᑎᑕᐅᓚᐅᖅᑐᖅ 

ᒪᐃᔭᓕᒫᑦᑎᐊᕐᓄᑦ ᐊᒻᒪ ᐊᓪᓚᒡᕕᖕᒥ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ, ᓄᓇᓕᖕᓂ ᓴᖅᑭᑕᐅᓂᖓ ᑎᑎᖅᑲᖅ 

ᐱᔾᔪᑎᒋᓪᓗᒍ. ᐊᔾᔨᖓᓂᒃ ᑐᓂᔪᓐᓇᖅᑕᕋ ᑲᑎᒪᔨᕋᓛᑦ. ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᑎᓪᓗᒋᑦ ᐊᐱᖅᓱᕈᒪᒍᑎᒃ 

ᒪᑐᐃᖓᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᖃᐅᔨᒪᒐᔅᓯ ᓄᓇᕗᑦ 

ᐊᖏᓂᖅᐹᖑᖕᒪᑦ ᑲᓇᑕᒥ 1/5−ᓪᓗᐊᕆᓪᓗᓂᐅᒡᓗ ᑲᓇᑕᐅᑉ ᓄᓇᖁᑎᖓᑕ ᑲᑎᓪᓗᒋᑦ ᐱᖓᓲᓪᓗᑎᒃ 

ᓯᕿᕐᖑᔭᐃᑦ ᐊᔾᔨᒌᙱᑦᑐᑦ ᐃᑲᕐᕋᖏᑦ. ᐃᓕᓴᖅᓯᔪᖓ ᐱᔭᕐᓂᙱᒻᒪᑦ ᐊᑐᓕᖅᑎᑦᑎᓂᖅ ᑖᒃᑯᐊ ᓅᓐᓇᓱᒡᓗᓂ 

ᓯᕿᕐᖑᔭᖅ ᐊᓯᔾᔨᖃᑦᑕᖅᑕᐃᓕᖁᓪᓗᒍ. ᐅᖃᖅᑏ, ᑖᓐᓇ ᒥᓂᔅᑕ ᐅᖃᓚᐅᕐᒪᑦ ᑎᑎᕋᖓᓂ ᐃᒪᓐᓇ, ᑖᓐᓇ 

ᖃᓪᓗᓈᑦ ᓄᓇᖓᓄᑦ ᒪᓕᒃᓯᒪᖕᒪᑕ, ᐃᑲᕐᕋᕗᑦ ᓯᕗᓪᓕᐅᑎᓯᒪᒐᑦᑎᒍᑦ, ᐱᒻᒪᕆᐅᔪᖅ ᑕᐃᒪᓐᓇ, ᐊᒡᕕᐊᖁᓇᒋᑦ 

ᐊᒻᒪ ᐊᑲᐅᙱᓕᐅᕈᑎᖃᖁᓇᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒐᕙᒪᒃᑯᑦ ᓇᑭᑦ ᑐᓴᓚᐅᕐᒪᖔᑕ ᖃᖓᑕᓲᓕᕆᔨᒃᑯᓐᓂᓪᓗ ᑖᔅᓱᒪ ᐊᑐᓕᖅᑎᑦᑎᓂᐅᑉ 

ᐃᑲᕐᕋᐅᑉ ᐊᓯᔾᔨᖃᑦᑕᕐᓂᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᖅᑲᐅᒪᒍᒪ ᒫᓐᓇᕋᑖᖑᓚᐅᖅᑐᖅ 

ᖃᖓᑕᓲᓕᕆᔨᒃᑯᓐᓂᑦ ᑐᓴᖅᑎᑕᐅᓚᐅᕋᒪ ᐃᓕᓴᖅᓯᖁᓪᓗᒋᑦ ᑖᓐᓇ ᐱᓕᕆᔭᐅᖁᓪᓗᒍ ᑐᑭᒧᐊᒃᑎᑦᑕᖅᑐᖅ ᐃᒪᓐᓇ 

ᑕᒪᐅᓇᑐᐃᓐᓇᖅ ᓴᓇᔪᒪᙱᓐᓇᑦᑕ, ᐋᖅᑭᒃᓱᐃᑦᑎᐊᕈᒪᒐᑦᑕ.  

 

ᐊᑐᖅᓯᒪᔭᕗᒃ ᒪᓕᒡᓗᒋᑦ ᑖᒃᑯᐊ ᐃᓕᓴᖅᓯᓗᑕ ᐃᑲᕐᕋᕗᑦ ᓯᕗᒧᐊᔾᔮᙱᑉᐸᑦ ᑕᐃᒪᓐᓇ ᑐᓴᕈᑦᑕ ᑕᖅᑲᒃᑯᓇᙵᑦ 

ᑐᓴᖃᑦᑕᖅᑕᕗᑦ ᒪᓕᒡᓗᒋᑦ, ᐃᓘᓐᓇᑕ ᑕᐃᓐᓇ ᐊᓯᔾᔨᖃᑦᑕᕈᒪᙱᓐᓇᑦᑕ ᐅᐱᕐᖔᒃᑯᒃ ᐅᑭᐊᒃᓵᒃᑯᓪᓗ 

ᐃᑲᕐᕋᑦᑎᓐᓂᒃ. ᐱᓕᕆᔪᒪᓪᓗᑕ ᑕᒪᑐᒥᖓ ᑕᐃᒪᓐᓇ ᐊᒡᕕᐊᕈᑎᖃᙱᓪᓗᓂ ᐊᒡᒍᖅᑐᓯᒪᓂᓕᒫᓂᒃ ᐱᖁᓪᓗᒋᑦ 

ᐃᓚᖓ ᐱᔾᔪᑎᒋᔭᖓ ᐃᓕᓴᖅᓯᖁᓪᓗᒋᑦ, ᐃᓚᖏᑦ ᒐᕙᒪᖃᕐᕕᐅᔪᑦ ᐊᓯᔾᔩᓯᖕᒪᑕ, ᐃᓚᖏᑦ ᐊᓯᔾᔨᖅᓯᙱᖦᖢᑎᒃ. 

ᑐᓴᐅᒪᑎᑦᑎᓪᓗᑎᒡᓗ ᖃᓄᖅ ᐱᓂᐊᕐᒪᖔᕐᒥᒃ. ᐃᑲᕐᕋᖏᑦ ᖃᓄᐃᓕᖓᓂᐊᕐᒪᖔᑕ, ᑕᒪᔾᔭ ᐱᔭᕐᓂᙱᔾᔪᑎᒋᔭᖓ. 

ᐱᖓᓲᓕᖅᑲᖓᖕᒪᑕᐃᓛᒃ ᐃᑲᕐᕋᐃᑦ ᐊᑐᖅᐸᒃᑕᕗᑦ. ᑭᐅᒐᓗᐊᖅᐸᕋᖃᐃ ᐊᐱᖅᑯᑎᖓ ᑲᑎᒪᔨᐅᑉ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ. 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑏ, ᒥᓂᔅᑕᐅᑉ 

ᑎᑎᕋᓚᐅᖅᑕᖓ ᐅᖃᖅᓯᒪᓚᐅᕐᒪᑦ ᐃᒪᓐᓇ, ᐊᔭᐅᖅᑐᐃᕗᒍᑦ ᑕᐃᒪᓐᓇ ᒐᕙᒪᒃᑯᑦ ᑐᑭᒧᐊᒃᓯᔪᒃᑯᑦ 

ᐱᐅᓯᖃᕆᐊᖃᕐᒪᑕ ᐅᔾᔨᖅᓱᑦᑎᐊᕐᓗᑎᒃ ᐃᒻᒥᒃᑰᕐᓗᑎᒃ ᐃᑲᕐᕋᒥᖕᓂᒃ ᐊᓯᔾᔩᖁᓇᒋᑦ ᓄᓇᓖᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐃᓱᒫᓘᑎᖃᕐᒪᖔᑕ ᑕᕝᕙᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᕆᔨᒃᑯᑦ ᒥᓂᔅᑕᖓ, ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᖅ ᑕᕝᕙᓂ ᑖᒃᑯᐊ ᑕᒪᒃᑯᐊ ᐅᐊᔭᒨᖅᑐᑦ 

ᓄᓇᓕᖕᓂ ᐊᖑᒻᒪᑎᖁᓪᓗᒋᑦ, ᑐᓯᕋᐅᑎᖃᖅᑎᓪᓗᒋᑦ ᐃᑲᕐᕋᖓ ᐊᓯᔾᔨᖁᓇᒍ. ᐅᖃᖅᑏ, ᐱᒻᒪᕆᐅᔪᖅ 

ᑐᑭᒧᐊᒃᑎᑦᑎᑦᑎᐊᕐᓗᑕ ᓄᓇᕗᒻᒥ ᑕᒪᒃᑯᓂᖓ ᐊᒃᑐᐃᓂᖃᕈᓐᓇᕐᒥᖕᒪᑦ ᑕᒪᒃᑯᓂᖓ ᓄᓇᓖᓪᓗ ᑕᒪᒃᑯᐊ 

ᓴᐅᒥᖕᓃᑦᑐᑦ ᑕᐃᒃᑯᐊ ᐊᓯᔾᔨᖃᑦᑕᙱᒻᒪᑕᓕ ᓯᕿᕐᖑᔭᒥᖕᓂᒃ. ᑕᐃᓐᓇ ᑲᖏᖅᖠᓂᕐᒥᓗ ᖃᖓᑕᓲᒃᑯᕕᖕᒥ 

ᐊᐅᓪᓚᕐᕕᒃᓴᒥᖕᓂᒃ ᐊᖑᒻᒪᑎᖃᑦᑕᙱᑦᑐᑦ ᐃᓚᖏᑦ ᑕᐃᒪᓐᓇᐃᒻᒪᑦ. ᑕᕝᕙ ᑕᐃᒪᓐᓇ ᐊᑲᐅᙱᓕᐅᕈᑎᓂᒃ 

ᐱᒃᑲᓐᓂᖁᓇᒍ ᖃᓄᐃᒻᒪᑦ ᑕᒪᓐᓇ ᐱᓕᕆᔭᕆᐊᖃᕋᑦᑎᒍᑦ ᐱᑦᑎᐊᕐᓗᑕ. 

 

ᖄᒃᑲᓐᓂᐊᒍᑦ ᐊᑲᐅᙱᓕᐅᕈᑎᓂᒃ ᖃᐅᔨᒪᙱᑕᑦᑎᓐᓂᒃ ᓴᖅᑭᑦᑎᖁᓇᒍ ᓄᓇᓕᖕᓂ ᓯᕿᕐᖑᔭᖓ 

ᐊᔾᔨᖃᙱᑎᓪᓗᒍ ᐅᖄᓚᐅᑎᕗᑦ ᐊᓯᔾᔨᖅᑐᖅ ᖃᐅᔨᖃᑦᑕᕐᓗᑎᒍᑦ. ᐱᔭᕐᓂᖅᑰᔨᔫᒐᓗᐊᖅ ᑭᓯᐊᓂ 

ᐋᖅᑭᒃᓱᖅᑕᐅᑦᑎᐊᕆᐊᖃᕐᒪᑦ ᐊᑕᐅᑦᑎᒃᑯᑦ ᐊᒡᒍᖅᑐᖅᓯᒪᓂᒃᑯᓪᓘᓐᓃᑦ ᐋᖅᑭᒃᑕᐅᔭᕆᐊᖃᖅᑐᖅ, ᑕᐃᒪᓐᓇ 

ᐱᕙᖕᒪᑕ ᐊᒡᒍᖅᑐᖅᓯᒪᓂᐅᔪᖅ ᖃᓂᒋᔭᑦᑎᓐᓂ. ᑖᒃᑯᐊ ᑭᖑᓪᓕᖅᐹᒥ ᖃᓄᖅ ᐱᓕᕆᔭᐅᓂᐊᕐᓂᖓ ᐱᒻᒪᕆᐅᖕᒪᑦ 

ᑐᑭᒧᐊᒃᑎᑕᐅᑦᑎᐊᖅᓯᒪᔭᕆᐊᖃᕐᒪᑦ. ᑕᐃᒪᓐᓇ ᐅᖃᕈᓐᓇᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᐊᖑᑎᐊᓗᒃ. 

 

ᐊᐱᖅᑯᑦ 150 - 7(2): ᒥᑦᑕᕐᕕᑦᑎᓐᓂ ᐱᖁᑎᔾᔪᐊᖏᑦ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒪᕐᕉᖕᓂᒃ ᐊᐱᖅᑯᑎᒃᓴᖃᕋᒪ, ᒥᓂᔅᑕᖓᓄᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᑦ ᐱᔾᔪᑎᒋᓪᓗᒋᑦ ᒥᑦᑕᕐᕕᖕᒥ ᐅᑕᖅᑭᕕᒃ ᓇᐅᔮᓂ ᓴᓪᓕᕐᓂᓗ 

ᑲᖏᖅᖠᓂᕐᓗ. 

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐅᖃᓪᓚᓚᐅᕐᒪᑦ ᒪᓕᒐᓕᐅᕐᕕᖕᒥ ᔫᓐᖑᑎᓪᓗᒍ ᐱᔾᔪᑎᒋᓪᓗᒍ ᒥᑦᑕᕐᕕᒃ ᓇᐅᔮᓂ. 

ᐅᖃᖅᑕᖓ ᐃᒪᓐᓇ ᐅᖃᓚᐅᕐᒪᑦ, ᒫᓐᓇᐅᔪᖅ ᓇᐅᔮᑉ ᒥᑦᑕᕐᕕᖓ 3,400 ᓇᐃᓐᓂᖅᐹᖑᖕᒪᑦ ᑭᕙᓪᓕᓕᒫᕐᒥ. ᑖᒃᑯᐊ 

ᐊᒃᓱᐊᓗᒃ ᑐᓗᖅᑕᐅᑎᖃᕐᒪᑦ ᖃᖓᑕᓲᑦ ᑎᑭᖃᑦᑕᖅᑐᑦ ᐱᔨᑦᓯᕈᑎᖏᓐᓂᒃ ᓄᓇᓕᖕᓂ. 

 

2026−ᖑᑎᓪᓗᒍ ᐃᖅᑲᓇᐃᔭᕇᕐᓂᐊᕋᑦᑕ ᑎᑎᕋᐅᔭᖅᑕᐅᓪᓗᓂ 600 ᐃᓯᒐᖕᓂᒃ ᑕᑭᓂᖃᓕᕐᓗᓂ ᓇᐅᔮᑦ 

ᒥᑦᑕᕐᕕᖓ ᑕᑭᒡᓕᒋᐊᖁᓪᓗᒍ. ᖃᓄᐃᓕᖓᓕᕐᒪᖔᑦ ᒥᓂᔅᑕ ᐅᖃᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓇᐅᑎᓕᕆᔨᒃᑯᑦ ᒥᓂᔅᑕᖓ, ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᑖᓐᓇ ᒪᓕᒐᓕᐅᖅᑎ ᓴᖅᑮᒻᒪᑦ. 

ᐱᒻᒪᕆᐅᖕᒪᑦ ᐃᓕᓴᖅᓯᔭᕆᐊᒃᓴᖅ ᑕᒪᒃᑯᓂᖓ ᒥᑦᑕᕐᕖᑦ ᐊᑦᑕᕐᓇᙱᑦᑑᔭᕆᐊᖃᕐᒪᑕ, 

ᑕᑎᒋᔭᐅᖏᓐᓇᕆᐊᖃᕆᓪᓗᑎᒃ ᓄᓇᕗᒻᒥ ᐊᑐᖅᑕᐅᔪᓐᓇᖁᓪᓗᒋᑦ. 

 

ᒥᕝᕖᑦ ᐊᒻᒪᓗᑦᑕᐅᖅ ᖃᖓᑕᓲᒃᑯᕕᐅᔪᖅ ᑕᐃᒪᓐᓇ ᓄᓇᕐᔪᐊᕐᒥ ᐱᖕᒥᖕᒪᑕ, ᐅᖃᖅᑲᐅᕐᒥᒐᒪᐃᓛᒃ ᑭᖑᓂᑦᑎᓐᓂ 

ᐅᖃᒃᑲᓐᓂᕐᓂᐊᖅᐳᖓ. ᒥᑦᑕᕐᕕᐅᑉ ᓇᐅᔮᓂ ᓇᐃᓐᓂᖓ ᐃᓱᒫᓘᑎᒋᒐᑦᑎᒍᑦ ᐊᕐᕌᒍᓄᓪᓗ ᐅᓄᖅᑐᓄᑦ 

ᐅᖃᐅᓯᐅᖃᑦᑕᖅᓯᒪᓪᓗᓂ. ᒫᓐᓇ ᕿᒥᕐᕈᓇᒃᑐᒍᑦ ᑎᑎᕋᐅᔭᖅᓯᒪᓂᕆᔭᖓᓂᒃ, ᑎᑎᕋᐅᔭᖅᑎᒃᑯᓐᓂ 

ᐋᖅᑭᒃᓱᖅᓯᒪᓂᖓᓄᓪᓗ ᓴᓇᔨᐅᖃᑦᑕᖅᑐᓂᒃ, ᐊᑭᖏᓐᓂᒡᓗ ᒥᒃᓴᐅᓴᖕᓂᐊᕐᓗᑕ.  

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᓐᓂᙶᖅᑐᓂᒃ ᐊᓯᖏᓐᓂᑦ ᑮᓇᐅᔭᖅᑖᕐᓗᑕᖃᐃ ᑖᒃᑯᐊ ᐱᕕᖃᕐᒥᒐᑦᑕ ᐊᓪᓚᒡᕕᑦᑕ ᐃᓗᐊᒍᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᓂᒃ. ᑕᒪᓐᓇ ᐱᓕᕆᑦᑎᐊᖅᐸᑦ ᒥᑦᑕᕐᕕᐅᑉ ᑕᑭᒡᓕᒋᐊᖅᑕᐅᓂᖓ ᕿᒥᕐᕈᓇᒃᑕᕗᑦ 

ᑖᒃᑯᓂᖓ 4000 ᐃᓯᒐᖕᓂᒃ ᑕᑭᓂᓕᒃ ᓄᓇᓕᖕᓂ ᐊᑲᐅᒐᔭᖅᑐᖅ. ᑕᒪᒃᑯᐊ ᑲᔪᓯᓂᐊᖅᑐᑦ ᐸᕐᓇᐃᓂᕆᔭᕗᑦ 

ᑕᒪᑐᒧᖓ ᐋᖅᑭᒃᓱᖅᓯᒪᓂᕆᔭᖓᓄᑦ ᑎᑎᕋᐅᔭᕐᓂᐊᖅᑐᑦ. ᐃᑲᔪᖅᑕᐅᖁᓪᓗᒋᓪᓗ ᑕᐃᒃᑯᑎᒎᓇᖅ 

ᑮᓇᐅᔭᖃᖅᑎᑦᑎᔨᐅᕙᒃᑐᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᓄᓇᕗᒻᒥ ᒥᑦᑕᕐᕕᖕᓂ 

ᐊᕐᕌᒍᓄᑦ ᐊᕙᑎᓄᑦ ᐊᑭᑐᔪᓄᑦ ᐸᕐᓇᐅᑎᒋᔭᖓ ᓴᖅᑭᑕᐅᖃᑦᑕᕐᒪᑦ ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᓯᒪᖕᒪᑦ ᒫᑦᓯ 

10, 2023-ᒥ. ᐱᐅᓯᒋᐊᕈᑏᑦ ᑕᒪᒃᑯᐊ ᓴᐃᒎᓕᖅᓯᓂᖅ ᓴᓪᓕᕐᓂ ᒥᑦᑕᕐᕕᖓᓂ ᐱᒻᒪᕆᐅᖕᒪᑦ 

ᐊᑦᑕᕐᓇᙱᑦᑐᒦᖁᓪᓗᒋᑦ ᓄᓇᖃᖅᑐᑦ ᐱᓗᐊᖅᑐᒥᒃ ᓱᕈᓰᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ ᐸᕐᓇᒃᓯᒪᖕᒪᖔᑦ, ᑮᓇᐅᔭᖃᖅᑎᑦᑎᔪᓐᓇᕐᒪᖔᑦ ᓴᐃᒎᓕᕈᑕᐅᓂᐊᖅᑐᓂᒃ 

ᐱᐅᓯᒋᐊᕈᑕᐅᓂᐊᕐᓗᓂ ᓴᓪᓖᑦ ᒥᑦᑕᕐᕕᖓᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᓴᒐᒃᓴᐃᑦ ᐱᓯᒪᙱᓐᓇᒃᑭᑦ ᒫᓐᓇᐅᔪᖅ. 

ᑐᒃᓯᕋᐅᑎᓕᐅᕈᑏᑦ ᐊᔾᔨᒌᙱᑦᑐᓂᒃ ᒥᑦᑕᕐᕕᖕᒥ ᓴᐃᒎᓕᐅᕐᓂᕐᒥᒃ. ᑖᒃᑯᐊ ᐃᖅᑲᐅᒪᔭᒃᑯᑦ ᐅᖃᖅᑏ, ᒪᒥᐊᓇᖅ 

ᐃᖅᑲᐅᒪᙱᓐᓇᒃᑯ. ᓴᓪᓕᕐᒥᐅᑦ ᐱᖃᓯᐅᔾᔭᐅᓯᒪᖕᒪᖔᑕ ᓇᓗᓇᐃᕈᓐᓇᕐᓂᐊᖅᐸᕋ ᓯᐊᕈᒃᑲᓐᓂᖅ ᒪᓕᒐᓕᐅᕐᕕᒃ 

ᑲᑎᒪᔪᓐᓃᕋᓗᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ ᓴᓪᓕᕐᒥᐅᑕᐃᑦ, 

ᓇᐅᔭᕐᒥᐅᑕᐃᑦ, ᑭᕙᓪᓕᕐᒥᓗ ᓄᓇᖃᖅᑐᑦ, ᑲᖏᖅᖠᓂᒃᑯᑦ ᐊᖅᑯᓵᒐᔪᖕᒪᑕ ᐊᐅᓪᓚᓕᕌᖓᑕ ᐋᓐᓂᐊᕆᐊᖅᑐᕐᓗᑎᒃ. 

ᐅᓄᖅᑐᑦ ᑭᕙᓪᓕᕐᒥᐅᑦ ᒪᓕᒐᓕᐅᕐᕕᖕᒥ ᐅᖃᖃᑦᑕᖅᓯᒪᖕᒪᑕ ᑕᒪᒃᑯᐊ ᐊᐅᓪᓚᖃᑦᑕᖅᑐᑦ ᐋᓐᓂᐊᕆᐊᖅᑐᕐᓗᑎᒃ, 

ᐃᓐᓇᑐᖃᐃᑦ ᐱᓗᐊᖅᑐᒥᒃ, ᐊᑯᓂᐊᓗᒃ ᒥᑦᑕᕐᕕᖕᒥ ᐅᑕᖅᑭᖃᑦᑕᕐᒪᑕ ᓯᓚ ᐱᓪᓗᒍ, ᐊᓯᖏᓐᓂᒡᓗ 

ᐱᔾᔪᑎᖃᖅᖢᑎᒃ. 

 

ᐱᒻᒪᕆᐅᖕᒪᑦ, ᑖᒃᑯᐊ ᓄᑖᖅ ᒥᑦᑕᕐᕕᒃ ᑕᐃᒃᑯᐊ ᐱᖃᓯᐅᔾᔨᓯᒪᓗᑎᒃ ᓲᕐᓗ ᑕᒪᒃᑯᐊ ᐃᓅᓯᖅ 

ᐱᔭᕐᓂᕐᓂᖅᓴᐅᖁᓪᓗᒋᑦ ᐃᓐᓇᑐᖃᕐᓄᑦ ᐊᒻᒪ ᐋᓐᓂᐊᕆᐊᖅᑐᖅᑐᓄᑦ ᐃᓗᐊᕐᓂᖅᓴᐅᖁᓪᓗᖑ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐃᓚᖏᑦ ᒥᑦᑕᕐᕕᖕᒥ ᐱᐅᓯᒋᐊᕈᑕᐅᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ, ᒥᓂᔅᑕᖓ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐅᓪᓚᑲᑕᖃᑦᑕᖅᓯᒪᖕᒪᑕ 

ᑲᖏᖅᖠᓂᒃᑰᖃᑦᑕᖅᓯᒪᒐᒪ. ᖁᔭᓕᑦᑎᐊᖅᓯᒪᔪᖓ ᓯᕗᓪᓕᖅᐹᒥ ᐱᔭᕇᖅᑕᐅᖕᒪᑦ ᓯᕗᓪᓕᖅᓯᐅᑎᖓ ᑕᐃᑲᓂ, 

ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲᓗ ᑕᐃᑯᖓ ᒪᑐᐃᖅᓯᔭᖅᑐᓚᐅᖅᓯᒪᖕᒪᑕ. ᒪᑐᐃᕐᒪᑦ ᔫᓐ ᐱᖓᔪᖓᓐᓂ 

ᐱᓇᓱᐊᕈᓯᕐᒥ ᒪᑐᐃᖅᑕᐅᖕᒪᑦ ᐊᓕᐊᓇᐃᒍᓱᑦᑎᐊᓚᐅᖅᑐᒍᑦ ᑐᒡᓕᐊᓂ ᐱᓕᕆᐊᒃᓴᕆᔭᐅᓂᐊᖅᑐᓂᒃ. 

 

ᐱᒻᒪᕆᐅᓂᖅᓴᐅᒃᐸᑦ ᓲᕐᓗ ᐃᒃᓯᕙᐅᑕᖃᕐᓂᖅᓴᐅᓗᑎᒃ ᐃᓗᐊᓂ ᐊᐅᓚᔪᓐᓇᐅᑏᑦ ᐱᖁᑎᖃᕐᓂᖅᓴᐅᓗᑎᒃ 

ᐅᖃᐅᓯᕆᔭᖓ ᒪᓕᒐᓕᐅᖅᑎ ᒪᓕᒡᓗᒍ 200−ᓂᒃ ᐃᒃᓯᕙᐅᑕᖅᑖᒃᑲᓐᓂᕐᓗᑎᒃ, ᐃᓐᓇᑐᖃᐃᓪᓗ 

ᐃᒡᓗᕈᓯᖃᖅᑎᑕᐅᓗᑎᒃ ᐅᐸᒐᒃᓴᖏᓐᓂ, ᒥᑦᑕᕐᕕᖕᒥ ᐅᑕᖅᑭᕕᑐᖃᕐᒥ ᐊᒃᓱᐊᓗᒃ ᒥᑭᑦᑑᓚᐅᕐᒪᑦ ᑕᐃᓐᓇ ᐃᓐᓇᕐᓄᑦ 

ᓇᔪᒐᐅᔪᖅ, ᑕᐃᒪᓐᓇ ᐃᓗᐊᕐᓂᖅᓴᐅᔪᒥᒃ ᐱᕕᖃᖅᑎᓪᓗᒋᑦ ᐅᑕᖅᑭᑦᑎᐊᕈᓐᓇᕐᓂᐊᕐᒪᑕ ᖃᖓᑕᓲᒻᒥᒃ ᐅᑕᖅᑭᔪᑦ, 

ᓲᕐᓗ ᐱᙳᐊᕐᕕᓕᐅᕐᓂᖅ ᓱᕈᓯᕐᓄᑦ ᐱᙳᐊᕐᕕᐅᖃᑦᑕᕐᓂᐊᖅᑐᑦ ᐅᑕᖅᑭᑎᓪᓗᒋᑦ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓂᖓ ᓴᓇᓂᐊᖅᑐᑦ, ᖁᕕᐊᓱᑦᑎᐊᖅᑐᖓ ᑐᒡᓕᐊᓂ ᓴᓇᒋᐊᕐᓂᐊᓕᕐᒪᑕ. ᓴᓇᒋᐊᓕᓚᐅᖅᓯᒪᔪᑦ ᐅᓪᓘᖅᑲᐃ 

ᒪᕐᕉᒃ ᐊᓂᒍᖅᑎᓪᓗᒋᑦ ᓯᕗᓪᓕᕐᒥ ᐱᓕᕆᐊᒃᓴᖅ ᒪᑐᐃᖅᑕᐅᓚᐅᖅᑎᓪᓗᒍ ᓱᒃᑲᔪᐊᓗᖕᒥᒃ ᐱᕙᓪᓕᐊᓂᖃᕐᒪᑦ. 

ᑐᙵᕕᖏᓪᓗ ᐋᖅᑭᒃᓱᖅᑕᐅᓯᒪᓕᕇᖅᖢᑎᒃ ᐊᒻᒪ ᐸᕐᓇᒃᑕᐅᕙᓪᓕᐊᔪᖅ. ᑕᒪᓐᓇ ᐃᖅᑲᓇᐃᔭᖅᑕᐅᓂᖓ 

ᐱᕙᓪᓕᐊᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 

ᐊᐱᖅᑯᑦ 151 - 7(2): ᒥᑦᑕᕐᕕᑦᑕ ᕿᑯᖅᑐᖅᑕᐅᓂᖓ ᐃᖃᓗᒃᑑᑦᑎᐊᕐᒥ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑖᒃᑯᐊ ᐃᖃᓗᒃᑑᑦᑎᐊᑉ ᒥᑦᑕᕐᕕᖓᓄᑦ 

ᑐᓴᖅᑎᑦᑎᔪᓐᓇᕐᒪᖔᑦ ᖃᓄᐃᓕᖓᓕᕐᒪᖔᑦ ᐅᖃᖃᑎᖃᕐᓂᖓᑦ ᒐᕙᒪᑐᖃᒃᑯᓐᓂᒃ ᐱᖃᓯᐅᔾᔨᓯᒪᔪᑦ 

ᐊᐅᓚᑦᑎᔾᔪᑎᓄᑦ ᐱᓕᕆᔾᔪᑎᒃᓴᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓇᒦᒃ. ᐃᖏᕋᔾᔪᑎᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᒥᓂᔅᑕ, Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐊᖏᕈᓐᓇᖅᑐᖓ ᐅᖃᖃᑎᖃᖅᓯᒪᓕᖅᑐᒍᑦ ᐊᔾᔨᒌᙱᑦᑐᓂᑦ ᑭᒡᒐᖅᑐᐃᔨᐅᔪᓂᑦ ᑲᓇᑕᒥ, 

ᐅᓇᑕᖅᑐᒃᓴᓕᕆᔨᒃᑯᓐᓂᑦ, ᐃᖃᓗᒃᑑᑦᑎᐊᖅ ᐱᖃᓯᐅᔾᔭᐅᓪᓗᓂ ᑕᒪᒃᑯᐊ ᑐᓴᖅᑎᑦᑎᔾᔪᑏᑦ, 

ᐃᖅᑲᓇᐃᔭᖅᑕᐅᕙᓪᓕᐊᓕᕐᒪᑕ ᐸᕐᓇᒃᑕᐅᓂᕆᔭᖏᑦ ᒥᕝᕕᐅᑉ ᕿᑯᖅᑎᑕᐅᓂᖓᑦ ᐃᖃᓗᒃᑑᑦᑎᐊᕐᒥ 

ᑕᑭᓪᓕᒋᐊᖅᑎᑕᐅᓗᓂᓗ.  

 

ᒫᓐᓇᐅᔪᖅ ᓱᓕᔪᖅ, ᐅᖃᖅᑲᐅᒻᒪᑦ ᐅᓪᓗᒦᓛᒃ, ᖃᓄᖅ ᐊᑲᐅᓂᖅᓴᐅᖕᒪᑦ ᓱᒃᑲᓂᖅᓴᐅᓕᕈᓐᓇᕐᒪᑦ ᕿᑯᖅᑕᐅᒍᓂ 

ᑕᑭᓪᓕᒋᐊᖅᑕᐅᒍᓂᓗ ᒥᕝᕕᒃ. ᑕᐃᒪᓐᓇ ᓄᓇᓕᖕᓂ ᐃᓚᒋᔭᐅᔪᓄᒡᓗ ᓄᓇᖃᖅᑐᓄᑦ 

ᐊᑦᑕᕐᓇᖏᓐᓂᖅᓴᐅᓕᕐᓂᐊᕐᒪᑦ, ᖃᖓᑕᓲᓪᓗ ᑎᑭᔅᓵᓕᓂᖅᓴᐅᖃᑦᑕᕐᓗᑎᒃ ᐊᒻᒪ ᒥᑭᑦᑑᑕᐅᓂᖅᓴᓄᑦ ᖃᖓᑕᓲᕐᓄᑦ 

ᑎᑭᑕᐅᕙᒃᑲᓗᐊᕐᓗᑎᑦ ᑭᓯᐊᓂ, ᐅᖃᖅᑏ, ᑐᓴᖅᑎᑦᑎᔾᔪᑎᒃᓴᓂᒃ ᐱᖁᓇᐅᒐᓗᐊᖅ ᑭᓯᐊᓂ ᓇᓛᒎᖅᑐᒃᑯᑦ 

ᑎᓕᐅᕆᑦᑎᐊᖅᐳᖓ ᑕᒪᒃᑯᓄᖓ ᐅᖃᐅᓯᕆᖃᑦᑕᖅᓯᒪᔭᑦᑎᓐᓄᑦ ᑲᑎᒪᑎᓪᓗᑕ.  

 

ᐊᒻᒪᓗᑦᑕᐅᖅ ᓂᕈᐊᖅᑕᐅᓯᒪᔪᑦ ᑕᒪᑐᒧᖓ ᓯᕗᒧᐊᑦᑎᒃᑎᔪᒪᖕᒪᑕ ᐊᒃᓱᐊᓗᒃ ᓯᕗᒧᐊᖁᔭᕗᑦ ᑎᓕᐅᕆᔾᔪᑎᒋᓪᓗᒍᒃ.  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐲᑕᓴᑦ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ.  

 

ᐊᐱᖅᑯᑎᒋᕈᓘᔭᖃᑦᑕᖅᓯᒪᒐᒃᑯᒃ ᑕᐃᒪᖓᓐᓂ ᓂᕈᐊᖅᑕᐅᓚᐅᖅᓯᒪᒐᒪ. ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 

ᖃᖓᑕᓲᖅᑏᑦ ᑭᒡᒐᖅᑐᐃᔨᖓᑦ ᐅᖃᓪᓚᒃᑎᓪᓗᒍ ᑐᓴᓚᐅᖅᓯᒪᒐᒃᑯᒃ ᑕᖅᑭᐅᓚᐅᖅᑐᒥ. ᒪᐃᑭ ᒪᒃᐳᕋᐃᔭᓐ, ᐸᕙᓗ 

ᖃᖓᑕᓲᖏᓐᓃᖔᖅᑐᖅ ᐊᐱᖅᑯᑎᖃᓚᐅᖅᓯᒪᔪᖅ ᑮᓇᐅᔭᓕᖅᑕᐅᓂᐊᕐᒪᖔᖅ ᒥᕝᕖᑦ, ᐊᒻᒪᓗ ᕿᑯᓕᖅᑕᐅᓗᑎᑦ. 

ᓗᐊᕆ ᐃᓪᓚᐅᑦ ᐊᐱᕆᖕᒪᑦ, ᑭᐅᐊᓚᐅᖅᑐᖅ; ᐄ, ᕿᑯᒃᑕᐅᓂᐊᖅᑐᖅ ᐃᖃᓗᒃᑑᑦᑎᐊᖅ.  

 

ᐊᒻᒪᓗ ᐅᖃᒃᑲᓐᓂᕈᒪᓪᓗᖓ, ᑕᐃᓐᓇ ᑐᐊᐸᐅᓂᖓ ᐱᓪᓗᒍ ᖃᖓᑕᓲᑦ ᐊᔾᔨᒌᙱᑦᑐᑦ ᐃᓚᖏᑦ 

ᒥᑦᑐᓐᓇᖃᑦᑕᖏᒻᒪᑕ, ᐅᖃᐅᓯᕆᑐᐃᓐᓇᖏᖦᖢᒍ 737-300-ᒥᒃ ᑮᓇᐅᔭᓕᖅᓯᓚᐅᕋᒪ 25%-ᓂᒃ 

ᐅᖅᓱᑕᙱᓂᖅᓴᐅᓪᓗᓂ. ᐃᖃᓗᒃᑑᑦᑎᐊᓕᐊᖃᑦᑕᕐᓂᐊᖅᑐᒍᑦ ᐱᓇᓱᐊᕈᓯᖅ ᒪᕐᕈᐊᖅᑕᖅᖢᒍ, ᐊᒻᒪᓗ 

ᑭᖑᓪᓕᖅᐹᖅ ᓂᓪᓕᐅᑎᒋᔭᖓ; ᐃᖃᓗᒃᑑᑦᑎᐊᖅ ᕿᑯᓕᖅᑕᐅᒃᐸᑦ 20%-ᒥᒃ ᑮᓇᐅᔭᖅᑐᙱᓐᓂᖅᓴᐅᓂᐊᖅᑐᖅ. 

ᑭᓇᒃᑯᓐᓂᙶᕋᓗᐊᖅᐸᑦ, ᒐᕙᒪᒃᑯᓐᓂᓪᓗ, ᕿᑯᓕᖅᑕᐅᒃᐸᑦ ᐊᒃᓱᐊᓗᒃ ᐱᐅᓯᕚᓪᓕᕐᓂᐊᖅᑐᖅ.  

 

ᒥᔅᑕ ᒪᒃᐳᕋᐃᔭᓐ, ᐊᖏᖃᑎᒋᓪᓗᒍᒃ, ᒥᓂᔅᑕᓕᖃᐃ ᑖᔅᓱᒥᖓ ᐊᖏᕈᑎᖃᕆᕙ? ᖁᔭᓐᓇᒦᒃ, ᐅᖃᖅᑏ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ Hᐃᒃᔅ, ᐊᖏᖅᐲᑦ?  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃ, ᐅᖃᖅᑏ.  

 

ᓈᓴᐅᑎᖏᑦ ᐅᖃᐅᓯᕆᔪᓐᓇᖏᖦᖢᒍ, ᑭᓯᐊᓂ, ᐄ, ᐱᐅᓯᓂᖅᓴᓪᓚᕆᐊᓘᓂᐊᖅᑐᖅ ᑕᐃᓐᓇ ᕿᑯᓕᖅᑕᐅᒃᐸᑦ 

ᐃᖃᓗᒃᑑᑦᑎᐊᑉ ᒥᕝᕕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑭᓱᒥᒃ ᐃᓗᓕᖃᕋᓗᐊᖅᐸᑦ, ᐅᓇ ᑭᖑᓪᓕᖅᐹᕆᓕᖅᖢᒍᒃ, ᒥᓂᔅᑕᒧᑦ ᐊᐱᖅᑯᑎᒋᔪᒪᔭᕋ. ᑭᓱᓂᒃ 

ᐃᓚᖃᐅᕐᓂᐊᕐᒪᖔᖅ ᒫᓐᓇ ᓇᓗᒐᓗᐊᖅᑎᓪᓗᑕ, ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ 

ᐊᑐᖅᑕᐅᓂᐊᖅᐹ ᕿᑯᓕᖅᑕᐅᖁᓪᓗᒍ ᐃᖃᓗᒃᑑᑦᑎᐊᑉ ᒥᕝᕕᖓ ᑖᔅᓱᒧᖓ ᐃᓚᒋᔭᐅᖃᑕᐅᓗᑎᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐄ, ᖃᓄᖅᑑᕈᑎᒌᓐᓇᑦᑎᐊᖅᑕᕗᑦ ᑖᓐᓇ ᐃᓚᓕᐅᔾᔭᐅᖁᓪᓗᒍᒃ. ᑮᓇᐅᔭᖃᖅᑎᑕᐅᓗᓂᓗ 

ᐅᓇᑕᖅᑐᒃᓴᓕᕆᔨᒃᑯᓐᓄᑦ ᐊᓯᖏᓐᓄᓪᓗ, ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑲᑐᔾᔨᖃᑎᒌᓐᓂᖅ ᑕᒪᒃᑯᐊ ᐱᓇᔪᒃᑕᕗᑦ 

ᐊᒻᒪᓗ ᐅᕙᓂ ᑮᓇᐅᔭᓂᑦ ᓴᓂᕐᕙᐃᖃᑦᑕᕋᑦᑕ ᐊᖏᓂᖅᓴᓄᑦ ᐊᑐᕐᓂᐊᖅᑐᓂᒃ.  

 

ᑕᐃᒪᙵᓕᒫᖅ ᐱᕕᖃᕐᓂᓐᓂ, ᐄ, ᐃᓕᖃᓯᐅᑎᓇᓱᐃᓐᓇᖃᑦᑕᕐᓂᐊᖅᑕᕋ ᓯᕗᓪᓕᖅᐸᐅᖁᓪᓗᒍᒃ ᑕᐃᓐᓇ 

ᐃᖃᓗᒃᑑᑦᑎᐊᑉ ᒥᕝᕕᖓᑕ ᕿᑯᓕᖅᑕᐅᓂᐊᕐᓂᖓ. ᒫᓐᓇ ᑐᒃᓯᕋᐅᑎᓂᑦ ᑲᓇᑕᐅᑉ ᒐᕙᒪᒃᑯᖏᓐᓅᖅᓯᒪᔪᒪᔪᖓ, 

ᖁᕕᐊᓲᑎᒋᒐᒃᑯᒃ ᐱᕙᓪᓕᐊᑦᑎᐊᕐᒪᑦ. ᑕᐃᒪᑐᖅ ᐱᓇᓱᐊᕈᓯᕐᓂ ᐊᒡᒋᖅᑐᓂᑦ, ᑕᖅᑭᓂᒡᓘᓐᓃᑦ 

ᓇᓗᓇᐃᖅᓯᒃᑲᓐᓂᓛᖅᐳᒍᑦ ᑕᒪᑐᒪ ᒥᒃᓵᓄᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐊᒡᒍᒧᑦ ᒪᓕᒐᓕᐅᖅᑎ, ᐊᑕᒍᑦᑖᓗᒃ.  

 

ᐊᐱᖅᑯᑦ 152 - 7(2): ᓇᓪᓕᐊᒃᑯᒫᖃᕈᑎᓐ ᓄᓇᓖᑦ ᐱᖁᑎᔾᔪᐋᖏᓄᑦ (ᐊᑕᒍᑦᑖᓗᒃ) 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᖃᑦᑕᖅᑕᒃᑲ ᑕᐅᑐᒃᑐᓂᑦ ᐊᐱᖅᓱᖔᖃᑦᑕᕐᓂᐊᖅᐸᒃᑲ.  

 

(ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᔪᒪᓪᓗᒍᒃ ᓄᓇᓕᓐᓂ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. ᑕᐃᒃᑯᐊ ᐃᓚᖏᑦ 

ᓂᓪᓕᐅᑎᒋᖃᑦᑕᖅᓯᒪᓚᐅᖅᑕᒃᑲ ᑕᒪᑐᒪᓂ ᐊᕐᕌᒍᒥ, ᐊᐱᖅᑯᑎᒋᒃᑲᓐᓂᕈᒪᓪᓗᒍᒃ ᐅᑭᐅᖅᓯᐅᒻᒥᒃ, 

ᐅᐱᕐᖔᖅᓯᐅᒥᓪᓗ ᑲᑎᒪᕐᔪᐊᖅᑎᓪᓗᑕ.  

 

ᒪᑯᐊ ᐃᑯᐊᓪᓚᒃᑐᑦ ᓇᓪᓕᐅᒃᑯᒫᓪᓗ Hᐋᒻᒪᓚᒃᑯᑦ ᐱᖁᑎᖏᑦ ᐃᑯᐊᓪᓚᒃᑐᓄᑦ ᐱᔾᔪᑎᖃᖅᖢᑕ ᔭᒐᐃᖃᑦᑕᕋᑦᑕ 

ᐅᓄᖅᑐᓂᑦ, ᐊᒻᒪᓗ ᑭᓯᒐᐅᑉ ᐊᓐᓂᑭᑦᑕᕐᕕᖓ ᑕᐃᓐᓇ ᐃᑭᓚᐅᕆᓪᓗᓂ ᕖᕝᕗᐊᓕ 2025-ᒥ. ᐅᓪᓗᒥ ᐊᑦᑑᕝᕙ 

2026-ᖑᓕᖅᑐᖅ, ᐅᐱᕐᖔᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᓚᐅᖅᓯᒪᔭᕋ 

ᖃᓄᐃᓕᖓᓕᕐᒪᖔᖅ ᖃᑦᑎᕆᔩᑦ ᐊᖏᔪᖅᑳᖓᑦᑕ ᖃᐅᔨᓴᕐᓂᖓ ᑭᑉᓯᒐᐅᑉ ᐊᓐᓂᑭᑦᑐᕐᕕᖓᑦ ᐱᔾᔪᑎᒋᓪᓗᒍ.  

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᖃᐅᔨᓴᖅᑕᐅᓂᖅ ᐱᔭᕇᖅᑕᐅᓯᒪᓕᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᖓ ᑖᓐᓇ 

ᐊᐱᖅᑯᑎᒋᖕᒪᐅᒃ.  

 

ᑭᑉᓯᒐᐅᑉ ᐊᓐᓂᑭᑦᑐᕐᕕᖓ ᐃᑯᐊᓪᓚᓚᐅᖅᑎᓪᓗᒍ ᒪᒥᐊᓇᐅᒐᓗᐊᖅ. ᐊᒻᒪ ᐅᑯᐊ ᐅᖃᓕᒫᖅᖢᒋᑦ, ᖃᑦᑎᕆᔩᑦ 

ᐊᖏᔪᖅᑳᖓᑦᑕ ᖃᐅᔨᓴᖅᑐᖅ ᓱᓕ, ᐊᒻᒪ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑕᐃᒃᑯᐊ ᓱᓕᒎᖅ ᐊᑐᐃᓐᓇᐅᖏᑦᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᓚᐅᕈᒃ, ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᒥᓂᔅᑕ ᖃᐅᔨᒪᖕᒪᑦ ᐱᓕᕆᕝᕕᐊᑕ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 

ᓯᕗᓪᓕᐅᑎᓯᒪᔭᖓᑦᑕᒎᖅ ᐃᓚᖓ 2026-2027 ᐊᕐᕌᒍᐊᓂ ᐃᒫᒃ: “ᐱᔭᕇᖅᑕᐅᓗᑎᒃ ᐊᐅᓚᑕᐅᓂᖏᑦ 

ᐊᑐᓕᖅᑕᐅᓂᖏᓪᓗ ᓄᓇᓕᖕᓂ ᓇᓪᓕᐅᒃᑯᒫᓕᕆᓂᕐᒧᑦ, ᑐᙵᕕᖃᕐᓗᑎᒃ ᑮᓇᐅᔭᖅ ᖃᓄᐃᓕᖓᒻᒪᖔᑦ, 

ᐅᓗᕆᐊᓇᖅᑐᑦ ᐊᐅᓚᑕᐅᓂᖏᑦ ᐊᒻᒪᓗ ᐃᓘᓐᓇᖓ ᐋᖅᑭᒃᓱᖅᑕᐅᔪᐃᓐᓇᐅᓗᓂ.”  

 

ᒥᓂᔅᑕ ᐃᖅᑲᐅᒪᒍᓂ, ᒥᓂᔅᑕ, ᒫᓐᓇᕈᓘᓚᐅᖅᑐᖅ ᑐᒃᓯᕋᐅᑎᓂᑦ ᑕᖅᑲᐅᙵᐃᓚᐅᖅᓯᒪᔪᖅ, ᑏᓰᕝᕙ 

ᐊᕐᕌᓂᐅᓚᐅᖅᑐᒥ ᕿᒥᕐᕈᓇᒃᑕᐅᖁᓪᓗᒋᑦ ᓄᓇᕘᒥ Hᐋᒻᒪᓚᒃᑯᑦ ᑲᑐᔾᔨᖃᑎᒌᖏᑦᑕ ᓇᓪᓕᐅᒃᑯᒫᖁᑎᖏᑦ, 

ᑕᐃᔭᐅᖃᑦᑕᖅᑐᑦ ᓈᒪᒃᒥ (NAMX).  

 

ᐅᖃᖅᑏ, ᑕᐃᒃᑯᐊ ᒐᕙᒪᒃᑯᓐᓄᑦ ᑎᑎᕋᖅᑕᐅᓯᒪᔪᑦ ᐅᖃᓚᐅᖅᑐᑦ ᑖᒃᑯᐊᒎᖅ ᑐᒃᓯᕋᐅᑏᑦ ᐃᓱᓕᓚᐅᖅᑐᑦ ᔮᓐᓄᐊᓕ 

ᐃᓱᓕᒃᑎᓪᓗᒍ ᑕᒪᑐᒪᓂ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑖᓐᓇ ᓈᒪᒃ (NAMX) ᓇᓪᓕᐅᒃᑯᒫᖅ 

ᕿᒥᕐᕈᓇᒃᑕᐅᕌᓂᒃᓯᒪᓕᕐᒪᖓᖔᖅ ᐅᕝᕙᓘᓐᓃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍᒃ.  

 

ᐄ, ᐱᓕᕆᕝᕕᕗᑦ ᑕᐃᒃᑯᓂᖓ ᐅᓂᒃᑳᕐᓂᒃ ᐱᓚᐅᖅᑐᑦ, ᕿᒥᕐᕈᓇᖕᓂᖅ ᒫᓐᓇ ᐊᑐᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᕿᒥᕐᕈᓇᒃᑕᐅᔪᑦ ᓱᓕ ᕿᒥᕐᕈᓂᐅᔪᑦ. ᒥᔅᑕ ᐊᑕᒍᑦᑖᓗᒃ, ᑐᒡᓕᐊ ᑭᖑᓪᓕᖅᐹᕐᓗ 

ᐊᐱᖅᑯᑏᑦ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ $10-ᒥᓕᐊᓐ ᑮᓇᐅᔭᓂᑦ, ᑮᓇᐅᔭᑦ 

ᐃᓚᒋᐊᕈᑎᖏᓐᓂᒃ ᐅᑭᐅᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᒋᑦ. ᑖᓐᓇᓗ ᐱᔾᔪᑕᐅᑎᓪᓗᒍᒃ ᓇᓪᓕᐅᒃᑯᒫᓕᕆᔾᔪᑦ ᓈᒪᒃ 

(NAMX) ᖄᒃᑲᓐᓂᐊᒍᑦ ᑮᓇᐅᔭᒃᑲᓐᓂᕐᓂᒃ ᑐᒃᓯᕋᕆᐊᖃᕐᓂᐊᖅᐹᑦ ᑕᒪᓐᓇ ᐊᐅᓚᐃᓐᓇᖁᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑖᒃᑯᐊ ᑮᓇᐅᔭᖅᑐᕐᓂᐊᕐᓂᖏᑦ ᓄᓇᓕᖕᓂ ᐱᔨᑦᑎᖅᑏᑦ Hᐋᒻᒪᓚᒃᑯᑦ ᑲᑐᔾᔨᖃᑎᒌᖏᓐᓂᒃ ᐃᖅᑲᓇᐃᔭᖃᑎᖃᖅᑐᑦ 

ᓇᓪᓕᐅᒃᑯᒫᖁᑎᖏᑦ ᐱᓪᓗᒋᑦ. ᐊᒻᒪᓗ ᑭᓱᓂᒃ ᓴᖅᑭᑉᐸᓪᓕᐊᔪᖅᑕᖃᕐᓂᐊᕐᒪᖔᖅ, ᓄᓇᕗᒻᒥᑐᐃᓐᓇᐅᖏᑦᑐᖅ, 

ᑲᓇᑕᓕᒫᕐᒥ ᑖᒃᑯᐊ ᐊᐅᓚᑕᐅᔪᑦ ᐊᑦᑐᐃᓂᖃᖅᖢᑎᒡᓗ ᓄᓇᕗᒥ.  

 

ᒪᑯᐊ ᖄᒥᒃᑐᑦ ᐊᒻᒪᓗ ᐃᑯᐊᓪᓚᒃᑐᑦ ᑕᒪᒃᑯᐊ ᓇᓪᓕᐅᒃᑯᒫᕐᓂᑦ ᐊᑦᑐᐃᔪᐃᓐᓇᐅᖃᑦᑕᕐᒪᑕ, ᒫᓐᓇ ᕿᒥᕐᕈᓇᒃᑐᒍᑦ 

ᖃᓄᖅᑑᕈᑎᒋᒃᑲᓐᓂᕆᐊᖃᕐᒪᖔᑦ ᐅᕝᕙᓘᓐᓃᑦ ᑮᓇᐅᔭᑦ ᐃᓚᒋᐊᖅᑕᐅᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᐅᑐᖅ. 

 

ᐊᐱᖅᑯᑦ 153 - 7(2): ᐃᖅᑲᖅᑐᐃᔨᓂᑦ ᐱᔨᑦᑎᕈᑕᐅᕙᓐᓂᖏᑦ ᓄᓇᕘᒥᑦ (ᑲᐅᑐᖅ) 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪ ᐃᖅᑲᖅᑐᐃᕕᓕᕆᓂᖅ ᓄᓇᕗᑦ ᐃᓗᐊᓂ. ᑐᑭᓯᐅᒪᓪᓗᖓ 

ᖃᐅᔨᒪᓪᓗᖓᓗ, ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ ᑕᒪᒃᑯᓇᙵᑦ ᐊᐅᓚᑕᐅᓂᖏᓐᓂᑦ ᑲᒪᖃᑦᑕᖏᒻᒪᑕ. ᒪᑯᐊᓗ 

ᐃᖅᑲᖅᑐᐃᕕᒃᑎᒎᖅᑐᑦ.  

 

ᐊᑕᐅᓯᐅᙱᑦᑐᑦ ᓂᕈᐊᖅᑎᒃᑲ ᐃᓱᒫᓘᑎᖃᕐᓂᕐᒥᓂᒃ ᓇᓗᓇᐃᖅᓯᓚᐅᖅᑐᑦ ᐊᑯᓂᐊᓗᒎᖅ 

ᐃᖅᑲᖅᑐᐃᕕᒃᑎᒎᕋᓱᖃᑦᑕᕐᒪᑕ, ᐊᒻᒪ ᖃᐅᔨᒪᓪᓗᖓ ᑐᐊᕕᕐᓇᖅᑑᒋᐊᖃᙱᓐᓂᖓ ᑕᒪᓐᓇ, ᑭᓯᐊᓂ 

ᐊᑯᓂᓗᐊᕌᓗᒃ ᐅᑕᖅᑭᑎᑕᐅᑎᓪᓗᒋᑦ ᐊᒃᑐᖅᑕᐅᓂᖃᓪᓚᕆᖃᑦᑕᖅᑐᑦ ᐱᕋᔭᓚᐅᖅᑐᑦ, ᐱᓂᕐᓗᒡᕕᒋᓚᐅᖅᑕᖏᑦ 

ᐊᒻᒪᓗ ᐃᓚᔮᕇᑦ.  

 

ᓲᕐᓗ ᒪᑯᐊ ᑲᓇᑕᒥ ᐸᓯᑦᑎᓂᕐᒧᑦ ᐱᔨᑦᑎᖅᑏᑦ, ᑕᐃᒃᑯᐊ ᑭᖑᕙᖅᓯᒪᓗᐊᕐᒪᑕ ᖃᓄᖅᑑᕈᑎᒋᔭᐅᒻᒪᖔᑦ 

ᑐᑭᓯᔪᒪᔪᖓ. ᕿᓚᒥᐅᔾᔫᒥᔪᒃᑯᑦ ᑲᒪᒋᔭᐅᔭᕆᐊᓕᒃ ᐃᖅᑲᖅᑐᐃᕕᒃᑎᒍᑦ ᑲᒪᒋᔭᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐄ, ᖁᔭᓐᓇᒦᒃ ᑖᓐᓇ ᓂᓪᓕᐅᑎᒋᖕᒪᒍᒃ ᐃᓱᒫᓘᑎᒋᔭᐅᔪᖅ ᓄᓇᖓᓐᓂ. ᐄ, ᐃᖅᑲᖅᑐᐃᕖᓂᒃᑯᐊ 

ᐊᒃᓱᕈᑦᑎᐊᖅᖢᑎᒃ ᐱᓕᕆᖃᑦᑕᖅᑐᑦ, ᒪᑯᐊᓗ ᐃᖅᑲᖅᑐᐃᔩᑦ, 6-ᓂᒃ ᒫᓐᓇ ᐃᖅᑲᖅᑐᐃᔨᖃᖅᑐᒍᑦ, 50-

ᐅᖅᑰᖅᑐᓂᒃᑯᐊ ᑐᖏᓕᖏᑦ ᑲᓇᑕᒥ ᐃᑲᔪᖅᑎᒋᖃᑦᑕᕐᒥᔭᕗᑦ. ᐅᑯᐊ ᑐᖏᓕᕇᒃᓱᖅᑕᐅᓂᖏᑦ ᕿᒥᕐᕈᓇᒃᖢᑎᒃᑯᑦ, 

84-ᖑᔪᑦ ᕿᑎᕐᒥᐅᓂ, 146 ᑭᕙᓪᓕᕐᒥ, 237 ᐊᑐᕐᓂᐊᖅᖢᑎᒃ ᕿᑭᖅᑖᓗᖕᒥ. 

 

ᐊᒻᒪ ᐱᑐᐃᓐᓇᐅᔪᓐᓃᖅᐸᓪᓕᐊᑐᐃᓐᓇᕐᓂᖏᑦ ᐃᓄᐊᖅᓯᔪᑦ 52, ᐅᕝᕙᓗᓐᓃᑦ 2026-ᒥ ᐊᑐᓛᖅᑐᑦ, ᐅᖃᖅᑏ, 

ᑕᐃᒃᑯᐊ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᐃᖅᑲᖅᑐᐃᕕᒃᑎᒎᕆᐊᓖᑦ, ᐊᒃᓱᕉᑎᒌᓐᓇᕐᓗᑎᒃᑯᑦ ᑭᓯᐊᓂᐅᓂᐊᖅᑐᖅ. 

ᐄ, ᐊᒻᒪᓗ ᑕᒪᓐᓇ ᐊᖏᖅᓯᒪᑦᑎᐊᖅᑕᕋ, ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᑦᑎᒃᑯᑦ ᐃᖅᑲᖅᑐᐃᕖᑦ ᐱᓪᓗᒋᑦ 

ᖃᓄᖅᑑᕈᑎᒋᓗᑎᒃᑯᓪᓗ ᑕᐃᒃᑯᐊ ᐊᑯᓂᓗᐊᖅ ᐅᑕᖅᑭᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᖅ.  

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᑦ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ ᐊᖏᖅᓯᓚᐅᖅᓯᒪᒻᒪᑦ 

ᐃᒪᐃᓕᓪᓗᑎ “ᐅᓄᖅᑐᖅ ᐱᕋᔭᒃᓯᒪᔪᑦ ᐱᓗᐊᕐᓗᒋᑦ ᐱᐅᙱᓗᐊᖅᑐᑦ ᐊᒃᓱᕉᑎᒋᔭᐅᓕᕐᒪᑦ, 

ᐅᖁᒪᐃᒃᓴᐅᑎᒋᔭᐅᓕᕐᒪᑦ ᐃᖅᑲᖅᑐᐃᕕᒃᑯᑦ.” ᐊᒻᒪᓗ ᓄᓇᕗᑦ ᒪᓕᒐᓕᕆᔨᖏᑦ ᐊᒃᓱᕈᑦᑎᐊᖅᖢᑎᑦ ᖃᖓᑕᓲᒃᑯᓪᓗ 

ᓇᒧᙶᑎᖃᑦᑕᖅᖢᑎᒃ ᐃᖅᑲᖅᑐᐃᔭᖅᑐᖅᖢᑎᒃ.  

 

ᖃᐅᔨᒪᓪᓗᖓ ᑲᖏᖅᑐᒑᐱᖕᒧᑦ, ᕿᑭᖅᑕᕐᔪᐊᕐᒧᓪᓗ ᑎᑭᓚᐅᖅᓯᒪᔪᑦ ᐱᖓᓱᐃᖅᑕᖅᖢᑎᒃ 2025-ᒥ. 

ᐅᓄᒃᑲᓐᓂᖅᑐᓂᒃ ᓴᖅᑭᑦᑎᔪᓐᓇᖅᐱᓰ ᓄᓇᓖᑦ ᑕᐃᒃᑯᐊ ᒥᑭᓐᓂᖅᓴᐃᑦ ᐱᓗᐊᖅᖢᒋ ᐊᑯᓂᓗᐊᕌᓗᒃ 

ᐅᑕᖅᑭᖃᑦᑕᔾᔮᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᐃᔭᖏᑦ ᑲᖏᖅᖢᒑᐱᒃ, ᕿᑭᖅᑕᕐᔪᐊᖅ 

ᐱᖓᓱᐊᖅᑕᖅᖢᑎᒃ 2026-ᒥ ᑕᐃᑯᙵᓚᐅᖅᑐᑦ. ᑕᐃᓐᓇ ᐃᖅᑲᖅᑐᐃᔩᑦ ᐊᖓᔪᖅᑳᖓ ᐋᖅᑭᒃᓱᐃᖃᑦᑕᕐᒪᑕ 

ᐊᑐᐃᓐᓇᐅᓂᖏᑦ ᑕᐃᒃᑯᐊ ᐃᖅᑲᖅᑐᐃᔩᑦ ᒪᓕᒃᖢᒋᑦ, ᑳᓐᑐᕌᒃᑕᑦ, ᖃᓄᑭᐊᕐᖏᒃᑯᐊ ᐋᖅᑭᒃᓯᒪᖃᑦᑕᖅᑐᑦ 

ᑳᓐᑐᕌᒃᑕᐅᓯᒪᖃᑦᑕᐸᓪᓚᐃᔪᓂᒃᑯᐊ, ᑕᒫᓂ 50-ᖏᓐᓂᑦ ᐊᑐᐃᓐᓇᐅᖃᑦᑕᖅᑐᑦ.  

 

ᐄ’, ᑖᒃᑯᐊ ᐃᓱᒫᓘᑎᒋᔭᑎᑦ ᑐᓴᖅᑕᕗᑦ ᐊᒻᒪᓗ ᐅᖃᓪᓚᖃᑎᒌᓐᓇᕐᓂᐊᖅᐸᕋ ᑕᐃᓐᓇ ᐃᖅᑲᖅᑐᐃᔩᑦ 

ᐊᖓᔪᖅᑳᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑲᐅᑐᖅ. 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓅᕕᐱᕆ 5, 

2024, 2021-ᒥ 2022-ᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ ᒪᓕᒐᓐᓂᐊᓕᕆᔩᑦ ᐃᓪᓗᒨᖅᑕᐅᓚᐅᖅᓯᒪᕗᑦ 

ᒪᓕᒐᓕᐅᕕᒻᒧᑦ. ᐅᓂᒃᑳᑦ ᑕᑯᑎᑦᓯᓚᐅᖅᐳᑦ ᑲᔪᓯᑦᓯᐊᖅᓯᒪᓂᖏᓐᓂᒃ ᐃᓄᓐᓂᑦ ᒪᓕᒐᓐᓂᐊᖅᑎᓂᑦ ᐃᑲᔪᖅᑎᓂᑦ. 

ᐊᒻᒪᓗ 13 ᑖᒃᑯᐊ ᐃᖅᑲᓇᐃᔭᖅᑐᑦ 17 ᐃᖅᑲᓇᐃᔭᑲᐃᓐᓇᖅᐸᑦᓱᓂ ᓄᓇᕗᒻᒥ, ᓚᐅᖅᓱᑎᒃ, ᓄᓇᕗᒻᒥ 2021-

2022-ᒥ.  

 

ᐅᖃᖅᑏ, ᐃᖅᑲᖅᑐᐃᕕᓕᕆᔨᒃᑯᑦ 2026-2030-ᒥ ᐸᕐᓇᐅᑎᖓ ᐅᖃᖅᓯᒪᒻᒪᑦ, ᐅᖃᖅᓱᒋᑦ ᒪᓕᒐᓐᓂᐊᓕᕆᔩᑦ 

ᑲᑎᒪᔨᖏᑦ ᐃᖅᑲᓇᐃᔭᖅᑎᑦᑎᕙᑉᐳᑦ ᐃᑲᔪᖅᑎᓂᑦ ᐃᖅᑲᖅᑐᐃᕕᒻᒥ ᑲᒪᒋᔭᐅᖃᑦᑕᕈᓐᓇᖁᓪᓗᒋᑦ ᐃᖅᑲᖅᑐᐃᕕᒻᒥ 

ᑕᑕᑎᕆᐊᓕᑎᒍᑦ ᑐᓵᔨᑎᒍᑦ ᐃᑲᔪᖅᑕᐅᓗᑎᓪᓗ ᒪᓕᒐᓐᓂᐊᕐᓂᐅᑉ ᓴᐳᔾᔨᔨᒥᓪᓗ ᑕᑯᒍᓐᓇᑦᑎᑕᐅᕙᑦᓱᑎᑦ 

ᐊᕐᕕᖅᑐᓕᕌᖓᑕ ᓄᓇᓕᓐᓄᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᑦᑎᑦ ᐃᓄᐃᑦ ᐃᖅᑲᓇᐃᔭᖅᐸᑦ ᒫᓐᓇᐅᔪᒥᑦ ᐃᖅᑲᖅᑐᐃᕕᒻᒥᑦ ᐃᖅᑲᔪᖅᑎᑦ 

ᑲᖏᖅᑐᒑᐱᒻᒥ, ᕿᑭᖅᑕᕐᔪᐊᕐᒥᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᖑᒐᓗᐊᖅ ᐊᒡᒍᖅᓯᒪᖏᓇᒃᑭᑦ ᖃᑦᓯᐅᓂᖏᑦ 

ᓄᓇᓖᑦ ᒪᓕᑦᑐᒋᑦ ᖁᓕᐅᔪᑦ 16 ᐃᓐᓄᑦᑕᐅᓯᒪᔪᑦ ᖁᓕᐅᓗᑎᑦ ᐃᓐᓄᑦᑕᐅᓯᒪᙱᑦᑐᑦ ᓄᓇᕗᒻᒥ ᐱᓗᐊᖅᑐᒥᒃ 

ᑖᒃᑯᐊ ᐅᖃᖅᑕᖏᑦ ᓄᓇᓖᑦ ᐅᑎᕐᕕᒋᔭᕆᐊᖃᓛᖅᑕᕋ ᑐᓴᕋᑦᓴᓂᑦ ᑐᓂᓛᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᖅᑑᒧ ᒪᓕᒐᓕᐅᖅᑎ, ᐳᐊᑐ. 

 

ᐊᐱᖅᑯᑦ 154 - 7(2): ᒪᓕᒐᓕᐅᖅᑎᓐ ᐱᔨᑦᑎᐅᑎᖏᑦ ᓄᓇᕘᒥᑦ (ᐳᐊᑐ) 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒃᑲ ᐅᓪᓗᒥ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒪᓕᒐᕐᓂᐊᕐᓂᓕᕆᔩᑦ ᑲᑎᒪᔨᖏᑦ ᐱᓪᓗᒋᑦ ᕿᑎᕐᒥᐅᓂᑦ. 

 

ᐅᖃᖅᑏ, ᓯᕗᓂᐊᓂ ᐃᖅᑲᓇᐃᔭᓚᐅᖅᓯᒪᓪᓗᖓ ᒪᓕᒐᓐᓂᐊᕐᓂᓕᕆᔨᓂᑦ ᕿᑎᕐᒥᐅᓂᑦ ᑕᒪᓐᓇ 

ᐃᑉᐱᒋᓪᓗᐊᑕᖅᓯᒪᒐᒃᑯ ᐱᒻᒪᕆᐅᓪᓗᓂ.  

 

ᐅᖃᖅᑏ, ᐃᑦᓯᕙᓂᖃᖅᑎᓪᓗᑕ ᐅᐱᕐᖔᖅ ᐊᐱᖅᑯᑎᖃᐅᔪᒐᒪ ᑖᓐᓇ ᐱᓪᓗᒍ, ᐊᒻᒪᓗ ᒫᓐᓇ ᐅᑎᕐᕕᒋᔪᒪᓪᓗᒋᑦ 

ᑖᒃᑯᐊ. 

 

ᐅᖃᑦᑏ, ᒥᓂᔅᑕ ᖃᐅᔨᒪᕗᖅ ᒫᑦᓯ 2022-ᒥ ᐃᑯᒪᒧᑦ ᓱᕈᖅᑎᖅᑕᐅᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ ᐊᑐᖅᑐᐊᖅᓯᒪᔭᖓᑦ 

ᒪᓕᒐᕐᓂᐊᕐᓂᓕᕆᔨᒃᑯᑦ ᓇᔪᖅᐸᑦᑕᖓᓂ ᐅᖅᓱᖅᑑᒥ. 

 

ᐅᖃᖅᑏ, ᒥᓂᔅᑕ ᑭᐅᔪᕗᖅ ᐊᐱᖅᑯᑎᒋᒐᒃᑯ ᐅᖃᖅᓱᓂ ᐊᓪᓚᕝᕕᒃ ᐅᖅᓱᖅᑑᒥ ᑭᖑᕝᕕᖅᑕᐅᕙᓪᓕᐊᕗᖅ, 

ᐊᒃᓱᕈᒐᓚᒃᓯᒪᔫᒐᓗᐊᖅ ᐊᓪᓚᕝᕕᑦᓴᒧᑦ ᑖᒃᑯᓄᖓ ᒪᓕᒐᕐᓂᐊᕐᓂᓕᕆᔩᑦ ᑲᑎᒪᔨᖏᓐᓄᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᐊᓪᓚᕝᕕᑦᑖᕈᓐᓇᖅᓯᓯᒪᒋᐊᖏᑕᓘᓐᓃᑦ ᑖᒃᑯᐊ ᒪᓕᒐᓕᓐᓂᐊᕐᓂᓕᕆᔩᑦ 

ᐅᖅᓱᖅᑑᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᓪᓗᒥ ᒥᓂᔅᑕ ᕼᐃᒃᔅ ᐅᓪᓗᕆᖅᑰᕐᒪᒍ. ᒪᓕᒐᓕᕆᔨᒃᑯᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᕈᓐᓇᖅᐳᖓ ᒪᓕᒐᓕᕆᔨᒧᑦ ᐊᓪᓚᕝᕕᒃ ᒪᑐᐃᖅᑕᐅᓵᔪᔪᖅ ᐋᒡᒌᓯᒥ, ᐊᓪᓚᕝᕕᒃ ᐊᑐᐃᓐᓇᐅᑦᑎᐊᓪᓚᕆᓕᖅᐳᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᐸᒍᓐᓇᔪᒐᒃᑯ ᐊᓪᓚᕝᕕᒃ ᐅᖅᓱᖅᑑᒥ ᑕᒪᐅᙵᒪᐅᖅᑎᓐᓇᖓ ᑖᒃᑯᐊ ᓄᓇᓯᐅᑎᓕᕆᔨᒃᑯᑦ, ᐃᓄᓕᕆᔨᒃᑯᑦ, 

ᐃᓄᓕᕆᓵᑉᐸᑦᑐᓄᓪᓗ, ᑖᒃᑯᐊ ᑕᑯᓚᐅᖅᑕᕋᓗᐊᕋ ᐊᑭᓐᓇᕐᒥᐅᑕᖓ ᒪᓕᒐᕐᓂᐊᕐᓂᓕᕆᔨ ᐃᓄᖃᓚᐅᙱᑦᑐᖅ 

ᑭᓯᐊᓂ. 

 

ᐅᖃᖅᑏ, ᐅᐱᕐᖔᖅ ᐃᑦᓯᕙᑎᓪᓗᑕ ᒥᓂᔅᑕ ᐅᖃᔪᒻᒪᑦ “7-ᖑᔪᓂᑦ ᐃᖅᑲᓇᐃᔮᓂᑦ ᒪᓕᒐᕐᓂᐊᕐᓂᓕᕆᔨᒃᑯᓐᓂᒃ 

ᑖᒃᑯᐊ ᐃᓐᓄᑦᑕᐅᓯᒪᙱᑦᑐᐃᓐᓇᐅᕗᑦ.” 

 

ᐅᖃᖅᑏ, ᑐᑭᓯᐅᒪᓪᓗᓂ ᐃᓕᑕᖅᓯᓂᖅ, ᐃᖅᑲᓇᐃᔭᖅᑎᑖᕐᓂᖅ ᑎᒍᒥᐊᑦᓴᐃᓐᓇᕐᓂᖅ ᐃᖅᑲᓇᐃᔭᖅᑎ 

ᒪᓕᒐᕐᓂᐊᕐᓂᓕᕆᔨᑯᓐᓂᒃ ᐊᑦᓱᕈᓐᓇᖅᑑᒍᓐᓇᕐᒪᑦ ᐊᓪᓚᕝᕕᖃᒻᒪᕆᙱᑎᓪᓗᒍ. 

 

ᒥᓂᔅᑕ ᑐᑭᓯᓇᑦᓯᑎᑦᑎᑦᑎᐊᓪᓚᕆᒍᓐᓇᖅᐸ ᖃᓄᖅᑑᓪᓚᑦᑖᖅᓯᒪᕚᑦ ᐱᓕᕆᕝᕕᖓᓐᓂᑦ ᐃᓐᓄᑦᑕᐅᖁᓪᓗᒋᑦ ᑖᒃᑯᐊ 

ᐃᖅᑲᓇᐃᔮᑦ, ᓄᓇᖃᖅᑐᓪᓗ ᕿᑎᕐᒥᐅᑦ ᐊᑐᐃᓐᓇᖃᑦᑎᐊᖁᓪᓗᒋᑦ ᐱᔨᑦᓯᕋᐅᑎᓄᑦ ᐃᑲᔪᖅᑐᒍᑎᐅᔪᓐᓇᖅᑐᓂᓗ 

ᒪᓕᒐᕐᓂᐊᕐᓂᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑏ, ᐃᑉᐱᒍᓱᑦᑐᑦᓴᐅᕗᖅ ᒪᓕᒐᓕᕆᔨ ᐊᓪᓚᕝᕕ ᓴᓇᔭᐅᕙᓪᓕᐊᑎᓪᓗᒍ ᐊᓪᓚᕝᕕᖃᙱᑦᓱᓂ 

ᐊᑦᓱᕈᕐᓇᓚᐅᕐᒪᑦ ᐃᖅᑲᓇᐃᔮᓂᓪᓘᓐᓃᑦ ᐃᓐᓄᑦᑕᐅᔭᕆᐊᖃᕐᓂᖏᓐᓂᒃ.  

 

ᑕᕝᕙ ᐊᓪᓚᕝᕕᖃᑦᓯᐊᑦᑕᓕᕐᒪᑦ ᑖᒃᑯᐊ ᒪᓕᒐᕐᓂᐊᕐᓂᓕᕆᔩᑦ ᐱᓕᕆᔨᒃᑲ ᐱᓕᕆᖃᑎᖃᖅᑐᑦ ᐃᓐᓄᑦᓯᒪᙱᑦᑐᑦ 

ᐱᓪᓗᒋᑦ, ᖃᐅᔨᒪᑦᑎᓯᐊᓕᖅᑐᑕᓗ ᐊᓪᓚᕝᕕᒃ ᐊᑐᐃᓐᓇᐅᑦᑎᐊᓕᕐᒪᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᓂᖓᓄᑦ.  

 

ᐅᖃᖅᑏ, ᐅᑭᐅᕋᑖᖅ ᒪᓕᒐᕐᓂᐊᕐᕕᒻᒥ ᐊᖏᖅᑕᐅᔪᒻᒪᑕ $6.5-ᒥᓕᐊᓐ ᑮᓇᐅᔭᑦ ᒪᓕᒐᕐᓂᐊᕐᓂᓕᕆᔨᒃᑯᓐᓄᑦ 

ᐃᖅᑲᖅᑐᐃᔨᓕᕆᔨᒃᑯᑦ ᐊᑐᖅᑐᑦᓴᖁᑎᖏᓐᓂᑦ 2026-2027-ᒧᑦ.  

 

ᒥᓂᔅᑕ ᐅᖃᕈᓐᓇᖅᐸ ᐃᖅᑲᖅᑐᐃᔪᓕᕆᔨᒃᑯᑦ ᐅᖃᖃᑎᖃᖅᓯᒪᒻᒪᖔᑕ ᒪᓕᒐᕐᓂᐊᓕᕆᔨᒃᑯᓐᓂᒃ 

ᐊᑦᓱᕈᕐᓇᕈᑕᐅᓯᒪᔪᓂᑦ ᐃᓐᓄᑦᑕᐅᓇᓱᒋᐊᖃᖅᑎᓪᓗᒍ ᐊᐅᓚᓂᕆᔭᖏᓐᓂᑦ ᕿᑎᕐᒥᐅᑦ? ᑐᑭᓯᓇᖅᓯᒋᐊᖅᐸᑦ 

ᐊᑐᓕᖁᔭᐅᔪᑦ ᐋᖅᑭᒍᑎᓐᓂᓪᓘᓐᓃᑦ ᓇᓗᓇᐃᖅᓯᓯᒪᒻᒪᖔᑕ ᐅᖃᖃᑎᖃᖅᑎᓪᓗᒋᑦ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐄ’, ᒫᓐᓇᓵᖑᔪᔪᖅ ᒪᓕᒐᕐᓂᐊᓕᕆᔨᒃᑯᑦ ᑲᑎᒪᖃᑎᒋᔪᓪᓗᑎᒍᑦ ᐃᓱᒫᓘᑏᑦ ᓴᖅᑭᔭᐅᔪᓪᓗᑎᑦ 

ᓇᓕᑦᑎᓐᓂᑦ, ᓄᓇᕗᑦ ᒐᕙᒪᒃᑯᑦ ᐃᓱᒫᓘᑎᖏᓐᓂᑦ ᐊᒻᒪ ᐱᓗᐊᖅᑐᒥᖅᑲᐃ ᒪᓕᒐᕐᓂᐊᕐᓂᓕᕆᔨᒃᑯᑦ ᑲᑎᒪᔨᖏᑦ. 

 

ᐱᓇᓲᑎᖃᑦᑎᐊᖁᓪᓗᒍ ᐱᓕᕆᐊᒃᓴᖏᓐᓂᒃ ᑲᒪᒍᓐᓇᕐᓂᐊᕐᒪᑕ ᐃᓕᑕᖅᓯᑦᓯᐊᖅᓱᒍ ᓇᐅᒃᑯᑦ 

ᐃᖏᕐᕋᑦᑎᐊᒃᑲᓂᕈᑎᑦᓴᖏᓐᓂᑦ ᐱᒍᓐᓇᕐᒪᖔᑦᑕ ᑕᒪᒃᑯᐊᓗ ᐅᖃᖃᑎᒌᓐᓂᕆᓯᒪᔭᕗᑦ 

ᐋᖅᑭᒍᑕᐅᑲᐅᑎᙱᓚᐅᖅᑑᒐᓗᐊᑦ.  

 

ᐅᖃᖅᑏ, ᑭᓯᐊᓂ ᑲᔪᓰᓐᓇᖅᑐᒍᑦ ᐅᖃᖃᑎᒌᑦᓱᑕ ᐊᓪᓚᕝᕕᑎᓐᓂᑦ ᐱᓕᕆᔨᕗᓪᓗ ᐊᔾᔨᒌᙱᑦᑐᑦ 

ᐱᓇᓱᐊᕆᐊᖃᖅᐸᒻᒥᔭᕗᑦ ᐱᔭᕆᐊᑭᑦᑑᔮᖅᑐᑦ ᑐᑭᒧᐊᑦᑎᐊᕈᑎᑦᓴᐅᔪᑦ ᑮᓇᐅᔭᖅᑐᕈᑎᑦᓴᓄᑦ ᑐᓴᕈᑏᑦ 

ᐃᖅᑲᓇᐃᔭᖅᑎᐅᒐᔭᖅᑐᓪᓗ, ᖃᓄᕐᓗ ᐱᔪᓐᓇᐅᑎᖃᕋᔭᕐᒪᖔᑦᑕ ᑕᒪᒃᑯᐊ ᑲᔪᓰᓐᓇᓲᖑᒻᒪᑕ ᐅᖃᐅᓯᐅᕙᓐᓂᖏᑦ 

ᒪᓕᒐᕐᓂᐊᕐᓂᓕᔨᒃᑯᓐᓄᑦ.  

 

ᑖᒃᑯᐊ ᐱᓕᕆᔨᑦᑎᓐᓂᑦ ᐃᖅᑲᖅᑐᐃᔨᓕᕆᔨᒃᑯᓐᓂᒃ ᒪᓕᒐᕐᓂᐊᕐᓂᐊᓕᕆᔨᒃᑯᓐᓂᒃ ᐱᓇᓱᐊᖃᑎᖃᑦᑎᐊᖅᐸᑦᑐᑦ 

ᑕᒪᓐᓄᑦ ᓯᕗᒧᑦᓯᐊᖁᓪᓗᑕ ᐱᔭᑦᓴᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ. 

 

ᐊᐱᖅᑯᑦ 155 - 7(2): ᓂᕿᑦᑎᐊᕙᖃᓐᓂᖅ ᐅᑭᐅᖅᑕᖅᑐᐋᓂ ᑲᓇᑕᐅᑉ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ.  

ᐊᐱᖅᑯᑎᔅᓴᖃᖅᑐᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ ᐱᔾᔪᑎᒋᓪᓗᒍ ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥᑦ 

ᐱᓕᕆᓂᐅᖃᑦᑕᖅᑐᖅ, Nutrition North Canada Program. 

 

ᐱᓇᓱᐊᕈᓯᐅᓚᐅᖅᑐᒥᑦ ᑎᓴᒻᒥᐅᑎᓪᓗᒍ ᑲᑎᒪᔩᑦ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑕᕝᕙᓂ ᒥᓂᔅᑕ ᑕᕝᕗᖓ 

ᐃᓪᓗᒧᑦ ᓴᖅᑮᓚᐅᖅᓯᒪᒻᒪᑦ ᐊᕐᕌᒍᓕᒫᖅᓯᐅᒻᒥᑦ ᐅᓂᒃᑳᖑᔪᒥᑦ ᐱᔾᔪᑎᖃᖅᑐᒥᑦ ᑖᔅᓱᒧᖓ 

ᐊᔪᖅᓴᓗᐊᕐᔭᐃᖅᓱᒪᓂᕐᒧᑦ. ᑖᓐᓇ ᐃᓚᖓᑦ ᐅᓂᒃᑳ ᐃᓗᐊᓃᑦᑐᖅ ᑐᑭᑖᖅᑰᔨᓯᒪᓪᓗᓂ ᑖᓐᓇ 

ᖃᓄᖅᑑᖅᑕᐅᖏᓐᓇᕐᓂᐊᕐᓂᖓ ᑲᓇᑕᐅᑉ ᒐᕙᒪᒃᑯᖏᑕ ᑲᒪᒋᖃᑦᑕᖅᑕᖓ ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒧᑦ 

ᐱᓕᕆᓂᐅᔪᖅ. 

 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᑐᓴᕐᓇᕐᖓᑕ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᔪᒫᕐᓂᐊᕐᖓᑕ ᐊᓯᔾᔨᕈᑕᐅᓂᐊᖅᑐᒥᑦ 

ᑖᔅᓱᒧᖓ ᓂᕿᑦᑎᐊᕙᓕᕆᓂᕐᒧᑦ, ᑕᒫᓂ ᐊᕐᕌᒍᒥ ᓄᖑᓚᐅᙱᓐᓂᖓᓂᑦ. 

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᓱᓇᓪᓚᕆᓐᓂᑦ ᐊᑐᓕᖁᔨᓯᒪᒻᒪᖔᑕ ᑕᕝᕙᓂ ᐱᓕᕆᕕᖓᓂᑦ ᑖᓐᓇ 

ᐱᔾᔪᑎᒋᓪᓗᒍ ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥᑦ ᑲᒪᔾᔪᑕᐅᖃᑦᑕᖅᑐᖅ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 

ᐊᐱᖅᑯᑎᒻᒪᕆᐅᒻᒪᑦ ᒪᓕᒐᓕᐅᖅᑎ. 

 

ᖃᐅᔨᒪᒐᑦᑕ ᓄᓇᕗᒻᒥᐅᑕᑦ ᐊᔪᐃᓐᓈᖏᓐᓇ, ᐃᓛᒃ ᓴᖅᑭᔮᖏᓐᓇᖅᑐᒥᑦ ᓂᕿᔅᓴᑮᓐᓇᖅᑑᔭᖅᑐᒥᑦ ᐊᑐᕐᒪᑦ, 

ᐊᑦᓱᕈᕐᓇᖅᑐᓪᓗ ᐱᕙᓪᓕᐊᖏᓐᓇᖅᓱᑎᒃ ᑲᓇᑕᒥ ᐱᓗᐊᖅᑐᒥᑦ ᓄᓇᕗᒻᒥ. ᑕᒪᓐᓇ ᐊᖏᕈᑎᒋᓯᒪᓪᓚᕆᑦᑕᕗᑦ 

ᐅᖃᐅᓯᕇᓐᓇᕈᒪᓪᓗᑎᒍ.  

 

ᓂᕿᑦᓯᐊᕙᓕᕆᓂᕐᒥᒃ ᑐᖏᓕᕗᑦ ᑲᑎᒪᓂᕐᒨᓚᐅᖅᑐᑦ ᕖᕝᕗᐊᓕᒥ ᐊᓯᖏᑦ ᑲᑎᖃᑎᒋᓪᓗᒋᑦ ᑲᓇᑕᒦᖔᖅᑐᑦ 

ᑭᒡᒐᑐᖅᑎᖃᓚᐅᖅᓯᒪᒻᒥᔪᒍᑦ ᓂᕿᑦᓯᐊᕙᓕᕆᔨᐅᔪᓂᑦ ᐅᐱᕐᖔᖑᑎᓪᓗᒍ ᑲᑎᒪᐅᑕᐅᑎᓪᓗᒍ ᑖᓐᓇᓗ 

ᕿᒥᕐᕈᔭᐅᒃᑲᓐᓂᖅᓱᓂ ᓴᖅᑭᑕᐅᓪᓗᓂ ᑕᖅᑲᐅᖓ ᐅᐱᕐᖔᖅ ᕿᒥᕐᕈᐊᓂᒃᓯᒪᓪᓗᑎᒍᑦ. 

 

ᕿᒥᕐᕈᓃᑦ ᐱᓕᕆᐊᕆᔪᓐᓇᖅᑕᑎᓐᓂᑦ ᐋᖅᑭᐸᓪᓕᐊᒍᒪᔭᕗᑦ ᐃᑲᔫᑎᓂᑦ ᐱᓗᐊᙱᔾᔫᒥᔪᓂ ᑭᓯᐊᓂ 

ᓂᕿᑦᓴᖃᑦᓯᐊᕐᓂᖅ.  

 

ᐊᒻᒪᓗ ᑭᓯᐊᓂ ᑭᐅᔭᐅᓪᓗᐊᖅᓯᒪ, ᐃᓛᒃ ᓄᑖᒥᒃ ᖃᐃᑦᓯᔭᐅᓪᓚᕆᑦᓯᒪᙱᑦᑐᒍᑦ ᓱᓕ ᑐᓴᖅᓰᔪᒍᑦ ᒐᕙᒪᑐᖃᒃᑯᓐᓂᑦ 

ᐱᓕᕆᔨᐅᔪᓂᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒪᓕᒐᓕᐅᖅᑎ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇᕋᕕᑦ. 

 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ ᓴᖅᑮᓯᒪᒻᒪᑕ ᓇᒻᒥᓂᖅ ᐊᑐᓕᖅᑕᐅᖁᔭᖏᓐᓂᑦ 

ᑖᔅᓱᒧᖓ ᑲᒪᒋᔭᐅᑎᓪᓗᒍ ᓂᕿᑦᑎᐊᕙᓕᕆᔾᔪᑦ ᑮᓇᐅᔭᑎᒍᑦ ᑲᓇᑕᒥ, ᑖᓐᓇ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ 

ᓴᖅᑭᖅᓯᒪᔭᖓ. ᑕᐃᒪ ᑕᕝᕙᓂ (ᑐᓵᔨᑎᒎᕈᓐᓃᖅᑐᖅ)  

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖁᔭᐅᓪᓚᑦᑖᖅᑐᓂᒃ ᐃᓗᓕᖃᓚᐅᖅᐳᖅ ᐅᓂᒃᑳᖏᓐᓂᒃ ᓄᑖᑦ ᒐᕙᒪᑐᖃᒃᑯᑦ ᐱᓕᕆᐊᔅᓴᕆᓂᐊᖅᑕᖓᑦ, 

ᑖᓐᓇ ᐃᒪᐃᒋᐊᓕᒃ ᐅᖃᖅᓱᒋᑦ: “ᐊᐅᓚᑦᓯᒍᑎᐅᓕᕐᓗᓂ ᐊᑭᒋᔭᐅᕙᑦᑐᓂᑦ ᓂᐅᕕᕐᕕᓐᓂᑦ.” 

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᖃᐃ ᓇᓗᓇᐃᖅᓯᒋᐊᖁᓐᓇᖅᑲ ᑕᕝᕙᓂ ᐱᓕᕆᕝᕕᒋᕙᑦᑕᖓᓂ ᖃᓄᖅ ᑕᒪᒃᑯᓂᖓ 

ᐊᐅᓚᔾᔭᐃᒋᐊᖃᑕᐅᓂᐊᕐᒪᖔᑕ ᐊᐅᓚᑕᐅᓕᕆᐊᖃᕐᓂᖏᓐᓂᒃ ᓂᐅᕕᐊᔅᓴᐃᑦ ᓂᖀᑦ ᐊᑭᖏᑦ ᐱᔾᔪᑎᒋᓪᓗᒋᑦ 

ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐃᓚᒋᐊᕐᒪᒍ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ. ᒫᓐᓇᐅᔪᖅ ᐱᓕᕆᕝᕕᑎᓐᓂ ᑕᐅᑐᓪᓗᐊᑕᖅᓯᒪᕗᒍᑦ ᐃᖅᑲᓇᐃᔮᒧᑦ 

ᑐᕌᖓᔪᓂᑦ ᓂᕿᑦᓴᖃᑦᓯᐊᓕᕆᓂᕐᒧᑦ, ᓂᕿᑦᓴᖃᑦᑎᐊᑎᑦᑎᓂᖅ ᑲᑐᔾᔨᖃᑎᒋᔭᕗᑦ ᐃᓚᒋᓗᒋᑦ ᑖᒃᑯᐊ ᑕᒪᕐᒥᒃ. 

ᓯᕗᓕᐅᖅᑕᐅᔪᑦ ᓄᓇᕗᑦ ᑐᙵᕕᒃᑯᑦ ᐃᓚᒋᔭᐅᓪᓗᑎ ᑐᑭᒧᐊᕈᑎᑦᓴᕗᑦ ᑖᒃᑯᓇᙶᖏᓐᓇᖅᐸᓐᓂᐊᖅᑐᓂ 

ᑎᒥᐅᔪᓂ. ᑲᑐᔾᔨᖃᑎᒋᔭᐅᔪᓗᑦᑖᓂᓪᓗ ᓄᓇᓕᖕᓂ ᓯᕗᓕᐅᖃᑦᑕᖅᑐᓂᑦ ᓂᕿᑦᓯᐊᕙᓕᕆᓂᕐᒧᑦ.  

 

ᖃᐅᔨᒪᓪᓗᑕᓗ ᑭᐅᔭᐅᕈᓘᔭᖃᑦᑕᖅᓯᒪᒻᒪᑦ ᒪᓕᒐᐃᑦ ᐊᑭᒋᕙᑦᑕᖏᑕ ᓂᕿᑦᓴᐃᑦ, ᐱᓗᐊᖅᑐᒥ ᑖᒃᑯᑦᓱᒪᙶᖅᑐᑦ 

ᓂᕿᑦᓯᐊᕙᓕᕆᓂᕐᒧᑦ ᐃᑲᔫᑎᐅᕙᑦᑐᒧᑦ ᕿᒥᕐᕈᔭᐅᓂᖓᓂ. ᓈᓚᐃᓐᓇᐸᑦᑐᒍᑦ ᖃᐅᔨᔭᐅᔪᓂᑦ ᑲᑐᔾᔨᖃᑎᒋᔭᕗᑦ 

ᐃᓚᒋᓪᓗᒋ ᕿᒥᕐᕈᓕᕌᖓᑦᑕ ᖃᓄᖅᑑᕈᑎᑦᓴᐅᓂᐊᖅᑐᓂ. ᑕᒪᓐᓇ ᖃᓄᖅᑑᕈᑎᒋᓯᒪᔭᕗᑦ ᓄᓇᕗᒻᒥ ᐱᔾᔪᑎᒋᓪᓗᒍ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᑕᐃᒪᐃᓛᒃ ᓂᖀᑦ ᓂᕿᑦᑎᐊᕙᐃᑦ ᐊᑭᑦᑐᑐᐃᓐᓇᓕᕐᖓᑕ 

ᑕᒫᓂ ᓄᓇᕗᑦ ᐃᓗᐊᓂ. ᐃᓱᒪᒃᓴᖅᓯᐅᕈᑎᔅᓴᓂᑦ ᐊᒥᓱᓂᑦ ᐱᑕᖃᖅᑐᖅ ᐋᖅᑭᒋᐊᖁᓪᓗᒍ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᔾᔪᑕᐅᕙᑦᑐᖅ ᑕᒫᓂ ᑲᓇᑕᒥ ᐃᓗᐊᓂ, ᐱᓗᐊᖅᑐᒥ ᓄᓇᕗᒻᒥ.  

 

ᐋᖅᑭᒋᐊᕈᑎᔅᓴᐃᑦ ᑕᐃᔅᓱᒪᓂ ᐃᓕᖅᑯᓯᖅᑕᖃᓚᐅᖅᓯᒪᒻᒪᑦ ᑎᑎᖅᑲᓂᐊᕐᕕᒃᑯᑦ ᓂᕿᓂᑦ ᓂᕿᑦᑎᐊᕙᓐᓂᑦ 

ᐃᑲᔪᖅᑕᐅᓪᓗᑎᑦ ᒐᕙᒪᒃᑯᓐᓄᑦ ᐊᐅᓚᓂᖅᑕᖃᓚᐅᖅᓯᒪᒻᒪᑦ. ᑕᐃᓐᓇ ᓲᕐᓗ ᑎᑭᓴᐃᖃᑦᑕᕐᓂᖅ ᓇᒻᒥᓂᖅ 

ᖃᖓᑕᓲᒃᑯᑦ ᑕᐅᓇᙵᑦ ᓂᕿᑦᑎᐊᕙᓕᕆᔨᒃᑯᓐᓂ ᑎᑭᓴᐅᓗᓂ ᓲᕐᓗ ᑖᓐᓇ ᑎᑭᓴᐃᕕᐅᓕᑐᖅ 

ᕿᑭᖅᑕᓂᐊᕐᕕᑰᖅᑐᖅ. ᐅᕙᖓᓕ ᓄᓇᖓᓂ ᓲᕐᓗ ᐱᖓᔪᓕᐅᑎᓯᒪᕙᔪᒻᒪᑦ ᓂᐅᕕᕐᕕᒻᒧᑦ, ᒫᓐᓇ ᒪᕐᕈᐃᓐᓇᐅᔫᒃ 

ᑖᒃᑯᐊ ᐃᓱᒪᒃᓱᑎᐊᖅᑑᒃ ᐊᑭᑦᑐᕆᐊᕆᒍᒪᒍᑎᒃ.  

 

ᑖᓐᓇᓕ ᓂᕿᓄᑦ ᑎᑎᖅᑲᓂᐊᕐᕕᒃᑯᑦ ᐱᓕᕆᐊᖅ ᖃᓄᖅ ᐊᑐᓕᒃᑲᓐᓂᕈᓐᓇᙱᒃᑲᓗᐊᕐᒪᖔᖅ 

ᐃᓱᒪᓇᖅᓯᓯᒪᔪᑐᖃᐅᒐᓗᐊᖅ ᖃᐅᔨᓯᒪᒐᑦᑎᒍ ᐊᑲᐅᓂᖅᐹᖑᓯᒪᒻᒪᑦ ᓂᕿᓂᑦ ᐊᑭᑎᑦᑎᓂᕐᒧᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐱᖃᑕᐅᕕᖃᖅᑎᓪᓗᒍ ᑕᑯᓐᓇᖑᐊᕐᒪᖔᒍ 

ᐅᖃᐅᓯᖃᖅᑐᖃᖅᑎᓪᓗᒍ ᓇᖕᒥᓂᖃᕐᓂᕐᒥᒃ ᐊᐅᓚᑦᑎᓂᕐᒥᓪᓗ ᓂᕿᑦᑖᕐᕕᓐᓂ ᓂᐅᕕᕐᕕᓐᓂ ᓄᓇᕗᒻᒥ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ 

ᐊᐱᕆᒻᒪᑦ. ᓇᖕᒥᓂᖃᕐᓂᖅ ᐊᐅᓚᑦᑎᓂᖅ ᓂᕿᑖᕐᕕᒻᒥ ᓂᐅᕕᕐᕕᒻᒥ ᑖᓐᓇ ᐅᖃᐅᓯᐅᓯᒪᙱᒻᒪᑦ ᓱᓕ 

ᐅᖃᖃᑎᒌᖃᑦᑕᑎᓪᓗᑕ ᐊᖏᔪᖅᑳᒡᒎᑎᑦ ᑲᑎᒪᖃᑦᑕᑎᓪᓗᒋᑦ ᐊᔪᖅᓴᓗᐊᖃᑦᑕᖅᑐᒥ ᓄᖑᔾᔫᒥᑎᑦᑎᒐᓱᓐᓂᕐᒧᑦ. 

ᓵᙵᑦᑎᖔᖅᓯᒪᒻᒪᑕ ᐃᑲᔪᖅᓰᓂᕐᒥ ᓄᓇᓕᓐᓂ ᐱᒋᐊᖅᑎᑕᐅᓯᒪᔪᓂᑦ ᓂᕿᑦᑎᐊᕙᖃᖅᑎᑦᑎᓂᐅᒐᓱᑦᑐᓂ ᐊᒻᒪ 

ᐃᑲᔪᖅᓯᖅᑕᐅᓪᓗᑎ ᐊᖑᓇᓱᑦᑎᓂᑦ ᐱᓕᕆᐊᖑᖃᑦᑕᖅᑐᐃᑦ ᐃᓄᔅᓯᐅᑎᓂᑦ ᐱᑎᑕᐅᒐᓱᑦᑐᑎᑦ, ᐃᓄᐃᓪᓗ 

ᓂᕿᖏᓐᓂ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᒃ ᑎᓕᔭᐅᖃᑦᑕᖅᓯᒪᒐᑦᑕ ᓄᓇᕗᒻᒥᐅᓄ ᑲᒪᒋᐊᖁᔭᐅᓪᓗᑕ ᐊᒻᒪ ᐊᕐᕌᒎᓯᒪᔪᒥ ᐊᓂᒍᖅᑐᒥ ᐃᑲᔪᖅᑎᒌᑦᑕ  

ᐱᔭᔅᓴᖅᑖᕆᓯᒪᔭᑦᑎᓐᓂ $1.2-ᒥᓕᐊᓐᓂᑦ ᑮᓇᐅᔭᓂᑦ ᐃᓕᓯᓯᒪᔪᒍᑦ ᓄᓇᓕᖕᓄᑦ ᐱᒋᐊᖅᑎᑦᑎᑕᐅᓯᒪᔪᓄᑦ 

ᓂᕿᑦᑎᐊᕙᖃᖅᑎᑦᑎᒐᓱᐊᕐᓂᐅᔪᓄᑦ, 27-ᖑᓗᐊᒻᒪᕆᑦᑐᓂᑦ ᐱᓕᕆᓂᐅᔪᓄᑦ. ᑕᐃᒃᑯᐊ 

ᑭᐅᒐᓱᐊᖃᑦᑕᖅᓯᒪᑦᑕᖅᑲᕗᑦ. ᑕᕝᕙ ᑕᐃᒫᒃ ᐅᖃᐅᓯᔅᓴᖃᕐᕕᒋᔪᓐᓇᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᐃᖃᓗᒃ. 

 

ᐊᐱᖅᑯᑦ 156 - 7(2): ᐋᓐᓂᐊᕕᓕᐊᖅᑐᓄᑦ ᐃᖏᕐᕋᔪᓕᕆᔪᓄᑦ (ᐃᖃᓗᒃ) 

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ. ᐊᐱᖅᓱᖃᑕᐅᓚᐅᕐᓚᖓᓖ? ᐅᓪᓗᒥ ᐊᐱᖅᓲᑎᒐ ᑖᓐᓇ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᐃᓱᒫᓗᒋᔭᐅᔪᖅ ᐅᕙᓐᓄᑦ ᐅᖃᐅᓯᐅᖃᑦᑕᖅᓯᒪᔪᖅ ᓴᓂᑭᓗᐊᕐᒥᐅᓄᑦ. 

ᑖᓐᓇᐅᒻᒪᑦ ᐱᐅᓯᕚᓪᓕᖅᑕᐅᓯᒪᔪᓂᑦ ᐅᓯᑲᖅᑕᖅᑕᐅᒍᓐᓇᕆᐊᖃᕐᖓᑕ ᐃᓐᓇᒻᒪᕇᑦ. (ᑐᓵᔨᑎᒎᕈᓐᓃᖅᑐᖅ) 

ᓴᓂᑭᓗᐊᖅ ᓄᓇᓕᖓ ᐊᖏᔪᐊᓘᔾᔭᖏᑦᑑᒐᓗᐊᖅ, ᑭᓯᐊᓂ ᐊᑦᓱᕈᕐᓇᓲᖅ ᐃᓄᒻᒪᕆᓐᓄᑦ, 

ᐋᓐᓂᐊᕕᓕᐊᕆᐊᖃᓕᕐᑐᐊᕐᒪᑕ ᐃᑲᔪᖅᑕᐅᕕᖃᑦᓯᐊᔾᔭᕋᑎᓪᓗ ᐃᖏᕐᕋᐅᑎᓄᑦ, ᐱᕕᖃᑦᓯᐊᔾᔭᕋᑎᓪᓗ ᐃᓄᒻᒪᕇᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ ᐅᓯᑲᖅᑕᕈᑎᔅᓴᓂᑦ ᓴᖅᑭᖅᓯᔪᖃᕈᓐᓇᕐᒪᖔᖅ 

ᐋᓐᓂᐊᕕᓐᓂᑦ ᐊᑐᖅᑕᐅᒍᓐᓇᕋᔭᖅᑐᓂᑦ ᓄᓇᓕᓐᓂ ᓄᓇᕘᒥ, ᓴᓂᑭᓗᐊᕐᒥᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐅᑕᖅᑭᒍᓐᓇᑦᑎᐊᕋᑖᕋᕕᑦ. ᖁᔭᓐᓇᒦᓪᓗ 

ᐊᐱᕆᒍᓐᓇᕋᕕᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᓪᓕᐅᑎᒃᑲᕕᒋᑦ, ᖁᔭᓕᕙᒋᑦ.  

 

ᖃᐅᔨᒪᑦᑎᐊᖅᑐᖓ ᐱᒻᒪᕆᐊᓘᓂᕆᔭᖓᓂᒃ, ᐃᓐᓇᒻᒪᕇᑦ ᐅᓯᔭᐅᖃᑦᑕᕆᐊᖃᕐᓂᖏᓐᓂᑦ ᓄᓇᓕᓐᓂ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᑕᖃᖅᑎᑦᑎᕙᙱᒻᒪᑕ ᓄᓇᒃᑯᑦ ᐃᖏᕐᕋᔾᔪᑎᔅᓴᓂᑦ, ᑭᓇᑐᐃᓐᓇᕐᒧᑦ 

ᐋᓐᓂᐊᕕᓕᐊᕈᑎᔅᓴᓂᑦ, ᐃᖅᑲᓇᐃᔭᖅᑎᕗᑦ ᓚᐃᓴᖃᙱᒻᒪᑕ ᓈᓴᐅᑎᓕᒻᒥ 4-ᒥ. ᑕᐃᒃᑯᐊ ᑖᒃᓯᓄᑦ 

ᓚᐃᓴᒋᔭᐅᔫᓂᑦ ᐊᔾᔨᖏᓐᓂᒃ ᐃᓄᓐᓂᑦ ᐅᓯᑲᑦᑕᖅᑎᐅᔪᑦ ᓚᐃᓴᒋᒋᐊᖃᓲᖏᓐᓄᑦ, ᑕᐃᒃᑯᐊᓗ 

ᓇᓪᓕᐅᒃᑯᒫᖃᙱᑦᑐᐃᑦ ᐋᓐᓂᐊᕕᓕᐊᖅᑐᖅᓯᐅᑎᖏᑎᒍᑦ ᑲᓇᑕᒥ ᓄᓇᖃᖅᑳᖅᑐᒥᓂᓕᕆᔨᒃᑯᑦ 

ᓄᓇᒃᑰᕈᑎᖃᖅᑎᑦᑎᓂᕐᒥᑦ.  

 

ᓄᓇᒃᑰᕈᑎᓄᑦ ᐅᓯᔭᐅᒍᓐᓇᖅᑎᑦᑎᓯᒪᓕᓚᐅᖅᑑᒐᓗᐊᑦ ᐊᐅᓪᓚᕐᓗᑎᑦ ᐋᓐᓂᐊᕐᕕᓕᐊᖅᓯᒪᔪᓂᑦ, ᖃᖓᑕᓲᒃᑯᕕᒻᒧᑦ 

ᐅᓯᔭᐅᒍᓐᓇᖅᑐᑎᒃ ᐊᒻᒪ ᐅᑎᖅᑲᑕ ᖃᖓᑕᓲᒃᑯᕕᒻᒥ ᐊᐃᔭᐅᒍᓐᓇᕆᓪᓗᑎᒃ, ᐊᖏᖅᑕᐅᓯᒪᔪᒃᑯᑦ 

ᐋᓐᓂᐊᕐᕕᓕᐊᖅᓯᒪᑉᐸᑕ.  

 

ᓄᓇᓖᑦ ᑲᔪᖏᖅᓴᕋᓱᑉᐸᒻᒥᔭᕗᑦ ᑖᒃᓯᓂᒃ ᐱᒋᐊᖅᑎᑦᑎᒐᓱᐊᖁᓪᓗᒋᑦ ᐊᒻᒪᑦᑕᐅᖅ ᑖᒃᓯᓕᕆᔨᐅᔪᓂᑦ 

ᐱᓕᕆᖃᑎᖃᖃᑎᖃᑦᑕᖅᓯᒪᔪᒍᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᑭᓖᑎᑦᑎᖃᑦᑕᕈᓐᓇᕐᓂᐊᕐᖓᑕ, 

ᐊᖏᖅᑕᐅᓯᒪᔪᓄᑦ ᐊᐅᓪᓚᕐᓗᑎᑦ ᐊᐅᓪᓚᕆᐊᖃᖅᑐᓄᑦ ᖃᖓᑕᓲᒃᑯᕕᒻᒧᑦ ᐊᒻᒪ ᐊᖏᕐᕋᒧᑦ ᐅᑎᖅᑲᑕ. 

ᑭᒃᑯᑐᐃᓐᓇᐃᑦ ᐊᑭᓖᖃᑦᑕᕆᐊᖃᕐᓂᐊᖏᒻᒪᑕ ᑕᐃᒃᑯᓄᖓ ᑖᒃᓯᒋᐊᖃᕐᓂᐅᓲᓄᑦ.  

 

Hᐋᒻᒪᓚᓂᑦᑕᐅᖅ ᐱᓕᕆᖃᑎᖃᖅᑐᒍᑦ ᑲᔪᖏᖅᓴᐃᑎᒐᓱᐊᖅᑐᒋᑦ ᑖᒃᓯᓂᑦ ᐱᒋᐊᖅᑎᑕᐅᖁᔨᓪᓗᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐃᖃᓗᒃ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᒃ: ᓇᑯᕐᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒥᓂᔅᑕᑦᑕᐅᖅ ᖃᐅᔨᒪᔪᔅᓴᐅᒻᒪᑦ, ᒐᕙᒪᕋᓛᖓᑦ ᓴᓂᑭᓗᐊᖅ 

ᑐᐊᕕᕐᓇᖅᑐᒃᑯᑦ ᐋᓐᓂᖅᓯᒪᔪᖅᑕᐅᑐᒥᒃ ᐋᓐᓂᐊᔪᖅᑕᐅᑎᒥᒃ ᓄᓇᓯᐅᑎᑖᔪᒻᒪᑕ, ᑭᓯᐊᓂᓕ Hᐋᒻᒪᓚᒃᑯᑦ 

ᐃᖏᕐᕋᓯᑎᑦᑎᒐᓱᐊᖅᑐᑎᒃ ᐱᔭᕆᐊᑐᓈᕆᓯᒪᒻᒪᑕ.  

 

ᒥᓂᔅᑕ ᓇᓗᓇᐃᕆᒍᓐᓇᖅᑳ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᖅ ᐱᓕᕆᖃᑎᖃᕈᓐᓇᕐᒪᖔᑕ ᓄᓇᓖᑦ 

ᒐᕙᒪᕋᓛᖓᓂᒃ, ᖃᓄᖅ ᐊᐅᓚᔾᔭᒋᐊᖅᑎᑕᐅᒍᓐᓇᕐᒪᖔᖅ ᐃᖏᕐᕋᓲᕈᖅᑎᑕᐅᓗᓂ ᓄᓇᓯᐅᑎᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐄ, ᑲᑎᒪᔩᑦ ᖃᐅᔨᒪᔪᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐋᓐᓂᐊᔪᖅᑕᐅᑎᓂᑦ ᓄᓇᓯᐅᑎᓂᑦ ᑲᒪᕙᙱᒻᒪᑕ, 

ᐊᐅᓚᑕᐅᕙᒻᒪᑕ ᑳᓐᑐᕌᒃᑕᐅᓯᒪᔪᒃᑯᑦ. ᑕᐃᒫᓪᓗ Hᐋᒻᒪᓚᒃᑯᖏᑦ ᓴᓂᑭᓗᐊᑉ ᐱᓕᕆᖃᑎᒋᒐᓱᔅᓯᒪᕙᕗᑦ 

ᐊᐅᓚᑦᑎᖁᓪᓗᒋᑦ ᑕᐃᔅᓱᒥᖓ.  

ᐃᒪᐃᒍᓐᓇᕋᓗᐊᖅᑐᒍᑦ ᐃᑲᔪᕈᓐᓇᖅᑐᒍᑦ, ᐅᖃᐅᔾᔨᒋᐊᕈᓐᓇᖅᑐᒍᑦ ᓇᑭᑦ, ᖃᓄᖅ ᓄᓇᓯᐅᑎᖏᑦ 

ᐋᖅᑭᐅᒪᑎᑕᐅᑦᑎᐊᕈᓐᓇᕐᒪᖔᑕ ᐅᕙᖓᓕ ᖃᐅᔨᒪᔭᖓᒍᑦ, ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᔾᔪᑎᖃᙱᑦᑐᑦ 

ᐊᑭᓖᔾᔪᑎᐅᔪᓂᑦ ᐋᖅᑭᐅᒪᑎᑕᐅᔾᔪᑎᔅᓴᖏᓐᓂᒃ ᓄᓇᓯᐅᑏᑦ.  

 

ᐃᑲᔪᕈᒪᒐᑦᑕ ᓄᓇᓕᓕᒫᕐᓂ ᐱᔨᑦᑎᕋᑦᑎᐊᕈᓐᓇᓂᖅᐹᖏᑎᒍᑦ ᐱᔨᑦᑎᕋᖁᓪᓗᒋᑦ. ᐅᖃᖃᑎᖃᖃᑦᑕᕐᒥᔪᒍᑦ 

ᓄᓇᓕᓐᓂ ᑕᐃᒃᑯᓂᖓ ᐃᑲᔪᕋᓱᑦᑐᑎᒍᑦ ᐃᑲᔪᕈᓐᓇᕐᓂᖅᑎᒍᑦ, ᑭᓯᐊᓂ ᓇᒻᒥᓂᖅ ᓄᓇᓯᐅᑎᓄᑦ 

ᐊᑭᓖᒍᓐᓇᖏᑦᑐᒍᑦ, ᓇᓪᓕᐅᒃᑯᒫᖏᓐᓂᓪᓗ ᐊᑭᓖᒍᓐᓇᖏᑦᑐᒍᑦ, Hᐋᒻᒪᓕᖏᓐᓄᑦ ᑭᓯᐊᓂ 

ᐱᒋᐊᖅᑎᑕᐅᒋᐊᖃᕐᖓᑕ ᐃᓚᓕᐅᔾᔭᐅᓪᓗᑎᒃ ᑮᓇᐅᔭᖏᓐᓄᑦ ᐊᑐᕈᒫᕐᓂᐊᖅᑐᖏᓐᓄᑦ.  

 

ᐋᖅᑭᐅᒪᑎᑕᐅᑦᑎᐊᕋᓗᐊᕐᒪᖔᑕ ᖃᐅᔨᒪᔭᐅᒐᓱᒋᐊᖃᕐᖓᑕ, ᐊᒻᒪᓗ ᐃᓚᔅᓴᖅᑖᕆᐊᖃᓕᕋᐃᑉᐸᑕ 

ᑎᑭᓴᐃᖃᑦᑕᕐᓗᑎᒃ, ᐋᖅᑭᐅᒪᐃᓐᓇᖅᑎᑦᑎᒐᓱᓪᓗᑎᒃ ᐋᓐᓂᐊᔪᖅᑕᐅᑎᒥᒃ. ᑕᒪᐅᓇ ᐃᑲᔪᖅᓯᕋᓱᑉᐸᑦᑕᕋᓗᐊᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖂᑏᑦ, ᒪᓕᒐᓕᐅᖅᑎ ᐃᖃᓗᒃ.  

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᐅᑉ ᑭᐅᒻᒫᖓ.  

 

ᑐᑭᓯᓯᒪᔪᖓ ᖃᐅᔨᒪᓪᓗᖓᓗ ᒐᕙᒪᒃᑯᑦ ᐸᕐᓇᐅᑎᖓᑦ, ᐃᖏᕐᕋᓲᕐᓂᑦ ᐃᖏᕐᕋᓲᖅᑖᕈᔾᔨᓂᕐᒧᑦ ᐃᓐᓇᒻᒪᕆᓐᓂᒃ 

ᓄᓇᓕᒐᓚᑲᓪᓚᒻᒥᕆᓐᓂᑦ ᐱᓕᕆᐊᖑᒻᒪᑦ ᒐᕙᒪᓕᕆᔨᒃᑯᑦ ᐱᓕᕆᕕᖓᓐᓄᑦ.  

 

ᐅᖃᖅᑏ, ᑕᐃᓐᓇ ᑐᓴᖅᑕᐅᑎᑦᑎᔾᔪᑕᐅᒋᐊᙵᓚᐅᖅᓯᒪᔪᖅ ᑖᔅᓱᒥᖓ ᐱᒋᐊᖅᑎᑕᐅᓯᒪᔪᒥᒃ ᓇᓗᓇᐃᖅᓯᓯᒪᒻᒪᑦ 

ᐅᖃᐅᓯᖃᖅᓯᒪᓪᓗᓂ ᐋᓐᓂᐊᕐᕕᓕᐊᕆᐊᖃᖅᐸᑦᑐᓄᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᖃᑎᖃᕐᒪᖔᖅ 

ᒐᕙᒪᓕᕆᔨᒃᑯᓐᓂᑦ, ᓇᓗᓇᐃᖅᓯᒐᓱᓪᓗᑎᒃ ᖃᓄᖅ ᑖᓐᓇ ᐱᒋᐊᖅᑎᑕᐅᒍᓐᓇᕋᔭᕐᒪᖔᖅ ᓴᓂᑭᓗᐊᕐᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑲᐅᒻᒥᒐᒪᐃᓛᒃ, ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᑦ ᑲᑐᔾᔨᖃᑎᒋᔭᓕᒫᖏᓐᓂᑦ 

ᐱᑖᖅᑎᑦᑎᒐᓱᐊᖅᑐᑎᒃ ᓄᓇᓕᓐᓂᑦ ᐃᖏᕐᕋᓲᖅᑖᕆᒋᐊᓕᖏᓐᓂᑦ, ᐅᓯᔾᔪᑕᐅᖃᑦᑕᕐᓂᐊᖅᑐᓂᑦ 

ᐋᓐᓂᐊᕐᕕᓕᐊᖅᑐᓄᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᓄᑦ, ᐅᕝᕙᓘᓐᓃᑦ 

ᐋᓐᓂᐊᕐᕕᓕᐊᑐᐃᓐᓇᖅᑐᓄᑦ ᐊᐅᓪᓚᕐᓗᑎᒃ.  

 

ᐅᖃᕆᐊᔅᓴᖅ ᐱᔭᕆᐊᑐᔪᖅ ᐱᑕᖃᖅᑎᑦᑎᒍᓐᓇᕋᔭᕐᒪᖔᑦᑕ ᑮᓇᐅᔭᓂᒃ ᑖᔅᓱᒧᖓ ᑐᕌᖓᔪᓂᑦ, ᑭᓯᐊᓂᓕ 

ᐃᒪᐃᑐᐃᓐᓇᖅᐸᑦᑐᒍᑦ ᐱᒍᓐᓇᕋᐃᒐᑦᑕ; ᑎᑎᕋᖃᑦᑕᖅᑐᒍᑦ ᓄᓇᓕᓐᓂᑦ ᐱᔾᔪᑎᖃᖅᑐᓂᑦ ᑕᐃᒪᐃᑦᑐᓂ 

ᐃᓱᒫᓗᓇᖅᑐᓂᑦ ᓴᖅᑭᖅᑐᖃᕋᐃᒻᒪᑦ.  

 

ᑕᐃᒫᒃ ᓄᓇᓕᑦᑕᖃᖅᑲᑦ ᐱᔭᕆᐊᑐᔪᖅᓯᐅᖅᑐᓂᑦ ᐸᕐᓇᓕᕋᐃᒍᑦᑕ ᖃᐅᔨᒪᑦᑎᐊᕋᓱᖃᑦᑕᕈᓐᓇᕐᓂᐊᕋᑦᑕ 

ᐱᔨᑦᑎᕋᖅᑕᐅᙱᓗᐊᖅᑐᑦ ᐱᒋᐊᖃᓛᖑᔪᓪᓘᓐᓃᑦ ᐱᖅᑳᕋᔭᖅᑐᓂᑦ ᑲᒪᒋᔭᐅᖅᑳᕋᔭᖅᑐᓂᑦ 

ᓯᕗᓪᓕᐅᑎᑕᐅᒐᓗᐊᕐᒪᖔᑕ. ᐃᓚᖃᖅᑐᑦ ᑖᒃᑯᓂᖓ ᐃᓐᓇᒻᒪᕆᓐᓄᑦ ᓄᓇᒃᑰᕈᑎᓂᑦ, ᐃᑲᔪᖅᓰᖏᓐᓇᕐᓂᐊᖅᑕᕗᑦ 

ᑖᓐᓇ ᓴᖅᑭᖅᑕᐅᒐᓱᔅᓯᒪᔪᖅ, ᖃᓄᓕᒫᖅ ᐱᒍᓐᓇᕐᓂᓕᒫᑦᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᓃᒃᑲᑦᑕ, ᐊᑎᖁᑎᒃᑲ ᒪᓕᓪᓗᒋᑦ, ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᑕᖅᑐ.  

 

ᐊᐱᖅᑯᑦ 157 - 7(2): ᓂᕿᑦᑎᐋᕙᖃᓐᓂᕐᒧᑦ (ᑕᖅᑐ) 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ. ᓂᕈᐊᖅᑕᐅᕕᒋᓯᒪᔭᓐᓄᑦ ᐳᓛᕆᐊᖅᑐᖓ 

ᐊᐅᓱᐃᑦᑐᕐᒧᑦ, ᓂᖀᑦ ᐊᑭᑐᓂᐊᓗᖏᑦ ᐊᓯᖏᓪᓗᑦᑕᐅᖅ ᓴᖅᑭᖅᑕᐅᖏᓐᓇᖃᑦᑕᔪᒻᒪᑕ ᐊᐅᓱᐃᑦᑐᕐᒥᐅᓄᑦ.  

 

ᕿᑎᖅᑰᕐᒥ ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ, ᒥᓂᔅᑕ, ᒪᓕᒐᓕᐅᕐᕕᒻᒨᖅᓯᔪᒻᒪᑦ ᒫᓐᓇᓕᓴᐅᓛᖁᑎᖏᓐᓂᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᑦ, ᐊᔪᖅᓴᓗᐊᖃᑦᑕᖅᑐᓂ ᓄᖑᔾᔫᒥᑎᑦᑎᒐᓱᓐᓂᕐᒧᑦ. ᐅᓂᒃᑳᓕᐊᒥᓃᑦ 

ᐃᒪᐃᓕᖓᓚᐅᕐᖓᑕ; “ᓄᓇᕘᒥ ᓂᕿᑦᑎᐊᕙᖃᖅᑎᑦᑎᔨᐅᒐᓱᑦᑐᐃᑦ ᐃᔅᓯᕙᐅᑕᖃᕐᕕᐅᔪᐃᑦ ᐃᓄᓕᕆᔨᒃᑯᓐᓄᑦ, 

ᓄᓇᕗᑦ ᑐᙵᕕᒃᑯᓐᓄᓪᓗ, ᑮᓇᐅᔭᖃᖅᑎᑦᑎᓚᐅᕐᖓᑕ 9-ᓂᑦ ᓄᓇᓕᓐᓂ ᓂᕿᑦᑎᐊᕙᖃᖅᑎᑦᑎᒐᓱᓐᓂᐅᔪᓂᑦ 

ᓂᕿᓂᒃ ᐊᐃᔅᓯᕋᕐᕕᖃᖅᑎᑦᑎᓪᓗᑎᑦ, ᐃᓐᓇᒻᒪᕆᓐᓂᑦ ᖁᓛᓂ ᓂᕆᑎᑦᑎᕙᑦᑐᑎᒃ, ᑭᒃᑯᑐᐃᓐᓇᕐᓂᓪᓗᑦᑕᐅᖅ 

ᐊᒻᒪᓗᑦᑕᐅᖅ ᐊᖑᓇᓱᓐᓂᕐᒧᑦ ᐊᔪᕆᖅᓱᐃᔾᔨᔾᔪᑎᓂᑦ ᐊᒻᒪ ᐅᓪᓛᕈᕐᒥᑕᖅᑐᖅᓯᐅᑎᓂᑦ, ᐃᓄᔅᓯᐅᑎᓂᓪᓗ ᓂᕿᓂᑦ 

ᐸᔪᑉᐸᑦᑐᑎᒃ.”  

 

ᑖᒃᑯᐊ ᑲᑎᒪᔩᑦ ᓱᓕ ᖃᐅᔨᒪᔭᐅᓕᖅᑎᑦᑎᒐᓱᐊᖏᓐᓇᖅᑐᐃᑦ ᓂᕿᔅᓴᖃᑦᑎᐊᕆᐊᖃᕐᓂᕐᒥᒃ, ᓄᑖᕐᓂᓪᓗ 

ᐱᒋᐊᖅᑎᑦᑎᕙᑦᑐᑎᒃ ᖃᐅᔨᓴᕐᓂᒃᑯᑦ ᐃᑲᔪᕋᓱᓐᓂᒃᑯᓪᓗ ᓄᓇᓕᓐᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓂᕿᑦᑎᐊᕙᖃᖅᑎᑦᑎᒐᓱᓐᓂᕐᒧᑦ ᑖᒃᑯᐊ ᑲᑎᒪᔨᐅᔪᑦ ᐱᓕᕆᐊᖃᕐᒪᖔᑕ 

ᐃᑲᔪᕈᑎᒋᓂᐊᖅᑕᖏᓐᓂᒃ ᖁᑦᑎᑐᕐᒥ ᓄᓇᓕᓐᓂ ᐊᐅᓱᐃᑦᑐᕐᒥ, ᖃᐅᓱᐃᑦᑐᕐᒥ, ᐃᑉᐱᐊᔪᒻᒥᓗ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑖᓐᓇ 

ᐊᐱᕆᖕᒪᑦ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, ᓱᓕ ᐃᓱᒫᓘᑎᒋᒐᑦᑎᒍᑦ ᐊᑭᑐᐊᓘᓕᕐᒪᑕ ᓂᖀᑦ ᐊᒃᑐᐃᓂᖃᖅᖢᑎᒃᓗ 

ᓄᓇᓕᓐᓂ ᐃᓚᒌᓄᑦ, ᖃᐅᔨᒪᔪᒍᑦᑕᐅᖅ ᐱᔾᔪᑎᓂᒃ ᐱᖃᓯᐅᔾᔨᓯᒪᖕᒪᑦ ᐊᓯᖏᓐᓂᒃ.  

 

ᑖᒃᑯᐊᓗ ᓂᕿᑖᕋᓱᖕᓂᖅ ᐃᓚᐃᓐᓇᖏᑦ ᐊᑦᑐᖅᑕᐅᖃᑦᑕᕐᒪᑕ ᓲᕐᓗᒃ ᐃᓐᓇᑐᖃᐃᑦ ᑮᓇᐅᔾᔭᔅᓵᖃᙱᓐᓂᖅᓴᐃᓪᓗ, 

ᑖᒃᑯᐊ ᖃᐅᔨᒪᖃᑦᑕᖅᑕᕗᑦ ᓂᕿᓂᒃ ᐱᓕᕆᔾᔪᑎᖃᖅᑎᓪᓗᑕ ᑕᒪᒃᑯᐊ ᐃᔨᒋᔭᒃᑕᕗᑦ.  

ᐅᖃᖅᑏ, ᑲᑎᒪᔨᐅᑉ ᐊᐱᖅᑯᑎᒋᔭᖓ ᑭᐅᖁᓪᓗᒍ ᐃᓚᖓᓂᒃ ᐊᐅᓚᔾᔭᒃᓯᒪᔭᕗᑦ ᐅᐊᑦᑎᐊᖅ ᐅᖃᖅᑲᐅᒐᒪ. 

ᓂᕿᓂᒃ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐱᓕᕆᔾᔪᑎ ᓲᕐᓗᒃ ᓂᕿᓂᒃ ᑐᓂᐅᖅᑲᐃᖃᑦᑕᕐᓂᖅ $1.2 ᒥᓕᐊᓐᑖᓚᓂᒃ 

ᑮᓇᐅᔭᓂᒃ ᑕᒪᒃᑯᓄᖓ ᐊᑐᕋᔭᖅᑐᓂᒃ ᓴᖅᑭᑦᑎᓯᒪᒐᑦᑕ.  

 

ᐊᒻᒪᓗᑦᑕᐅᖅ ᖃᐅᔨᒪᔪᒍᑦ ᐱᔭᕆᐊᖃᖅᑐᑦ ᐅᓄᕐᓂᖅᓴᐅᕐᒪᑕ ᑖᔅᓱᒪᑉ ᑮᓇᐅᔭᖅᑐᕈᑎᒃᓴᖓᑕ ᑖᒃᓱᒪᑉ. ᖃᐅᔨᒪᔪᒍᑦ 

ᑭᙴᒪᒃᓯᕐᒪᑕ ᑕᐃᒪᓐᓇ ᐊᑕᐅᑦᑎᒃᑯᑦ ᐱᓕᕆᔾᔪᑎᓂᒃ ᑕᐃᖅᑲᐅᔭᖓᑦ ᓂᕿᓂᒃ ᓄᐊᑦᑎᖃᑦᑕᖅᑐᓂᒃ 

ᑐᓂᐅᖅᑲᖅᑕᐅᔪᒃᓴᓂᒃ.  

 

ᐃᓚᖏᓐᓂᒃ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᐱᓕᕆᔾᔪᑎᒃᓴᐅᔪᓂᒃ ᓄᓇᓕᖕᓂ ᓂᕿᓕᕆᔨᐅᔪᑦ 

ᐱᓕᕆᖃᑎᖃᖅᖢᑎᒃ  

ᑐᐊᕕᕐᓇᖅᑐᒃᑯᓪᓗ ᑕᒪᒃᑯᓄᖓ ᐱᔨᔅᓯᕈᑕᐅᓂᐊᖅᑐᓂᒃ.  

 

ᐋᖅᑭᒃᓱᐃᓪᓗᑎᒃ ᐊᒻᒪ ᑲᔪᓯᔪᒍᑦ ᑕᒪᒃᑯᓂᖓ ᕿᒥᕐᕈᓇᒃᐸᓪᓕᐊᔪᒍᑦ ᓄᓇᕗᒻᒥ ᓂᕿᓂᒃ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᐊᐅᓚᔾᔭᐃᔾᔪᑎᒃᓴᓄᑦ ᐸᕐᓇᐅᑎᓂᒃ, ᐱᓕᕆᐊᖃᖅᑐᒍᑦ ᐅᖃᖃᑎᒋᓪᓗᒋᑦ ᒐᕙᒪᑐᖃᒃᑯᓐᓂᒃ ᒥᓂᔅᑕᐃᑦ ᑕᒪᒃᑯᐊ 

ᓂᕿᖃᑦᑎᐊᕆᐊᖃᕐᓂᖅ ᑕᒪᒃᑯᓄᖓ ᐱᓕᕆᔾᔪᑎᖏᑦ ᐱᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑏᑦ ᐊᐱᕆᒍᒃ, ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖅ ᒥᓂᔅᑕᐅᑉ ᓴᖅᑭᓚᐅᖅᑕᖓ ᑐᓴᒐᒃᓴᖅ 

ᐃᓗᓕᖃᕐᒪᑕ ᓂᖃᐃᓱᖃᑦᑕᖅᑐᑦ ᐊᑭᖏᓐᓂᒃ.  

 

ᖃᐅᓱᐃᑦᑐᒥ ᐊᒡᒍᖅᑐᖅᓯᒪᓂᖅ 4-ᖑᓂᕋᑦᑕᐅᖕᒪᑦ ᓄᓇᓕᖏᓐᓂ.  

 

ᐅᖅᓱᖅᑑᕐᒥᐅᑕᖅ ᐱᖃᑎᒋᓂᐊᖅᐸᕋ ᑎᓕᐅᖅᐸᕋ ᐱᓕᕆᕕᒃ ᕿᒥᕐᕈᓇᖃᑎᖃᖁᓪᓗᒍ ᑕᖅᑭᑕᒫᑦ 

ᐃᑲᔪᕆᐊᕈᑎᐅᖃᑦᑕᖅᑐᑦ ᓂᖃᐃᓱᖅᑐᑦ ᐊᑭᖏᓐᓂᒃ.  

 

ᔮᓐᓄᐊᕆᐅᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓂᐊᕐᓂᕋᓚᐅᖅᓯᒪᒻᒪᑕ ᑲᓇᑕᒥ ᓂᕿᑖᕈᑎᒃᓴᓄᑦ 

ᐃᑲᔪᕈᑎᒃᓴᓂᒃ ᐊᑑᑎᖃᖅᑐᓄᑦ ᑕᒪᒃᑯᓂᖓ. 

 

ᓲᕐᓗᒃ ᑕᐃᒪᐃᑦᑐᓂᒃ ᑐᙵᓱᑦᑎᑦᑎᕗᖓ, ᑭᓯᐊᓂ, ᐃᓱᒫᓘᑎᖃᕋᒪ ᑮᓇᐅᔾᔭᒃᓵᕆᔭᐅᔪᑦ ᐱᖃᓯᐅᔾᔨᓯᒪᒻᒪᑕ 

ᓄᓇᓕᓐᓂ ᐊᑭᒋᔭᖏᓐᓂᒃ ᐅᖓᓯᑦᑐᒥᒃ ᓄᓇᖃᖅᑐᓂᒃ ᐊᑭᑐᔫᓂᖓ ᐱᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᖃᓄᐃᓕᐅᖅᓯᒪᒻᒪᖔᑕ ᒐᕙᒪᑐᖃᒃᑯᓐᓂ ᑖᓐᓇ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑖᓐᓇ 

ᑲᑎᒪᔨ ᐊᐱᕆᒃᑲᓐᓂᕐᒪᑦ.  

 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᓂᕿᑖᕈᑎᐅᖃᑦᑕᖅᑐᑦ ᐃᑲᔪᕈᑎᐅᖃᑦᑕᖅᑐᓪᓗ ᖃᐅᔨᒪᔪᒍᑦ ᓈᒻᒪᖏᑉᐸᑕ 

ᐊᖑᒻᒪᑎᙱᑉᐸᑕ ᓄᓇᕗᒻᒥ ᑭᙴᒪᔭᖏᓐᓂᒃ, ᐃᖅᑲᓇᐃᔭᖅᑏᑦ ᑕᒪᒃᑯᐊ ᐱᓕᕆᔨᐅᔪᓪᓗ ᐅᖃᖃᑎᖃᐃᓐᓇᖅᑐᑦ 

ᑕᒪᒃᑯᓂᖓ ᐊᔾᔨᒌᙱᑦᑐᓂᒃ ᑲᑎᒪᓂᖃᖅᑎᓪᓗᒋᑦ.  

 

ᐃᑲᔪᕈᑏᑦ ᑕᒪᒃᑯᐊ ᐱᓪᓚᑦᑖᓂᒃ ᐃᑲᔪᖅᑐᐃᓗᐊᕌᓗᙱᑦᑑᒐᓗᐊᑦ ᓄᓇᕗᒻᒥ. ᖃᓄᐃᓐᓂᐅᔪᓂᒃ ᐱᓪᓚᑦᑖᖅᑐᓂᒃ. 

ᑭᓯᐊᓂ ᑲᔪᓯᔪᒍᑦ ᐊᔭᐅᖅᑐᐃᓪᓗᑕ ᑕᒪᒃᑯᐊ ᓄᓇᓖᑦ ᐱᔪᒪᔭᖏᑦ ᐱᔭᕆᐊᖃᖅᑕᖏᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒡᒌᓯᐅᑎᓪᓗᒍ ᐊᕐᕌᒍᒋᔭᑦᑎᓐᓂ ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᕐᒪᑕ ᐱᓪᓗᒋᑦ ᒐᕙᒪᑐᖃᒃᑯᓐᓂ ᐊᑭᑦᑐᕋᐅᑎᓂᐅᔪᓂᒃ ᖃᐅᔨᓴᖅᑎ ᑲᓇᑕᐅᑉ ᓂᕿᓕᕆᓂᖏᓐᓂᒃ.  

 

ᑎᑎᖅᑲᖅ ᑖᓐᓇ ᓴᖅᑭᑕᐅᓚᐅᕐᒪᑦ ᐃᒪᓐᓇᐃᓕᖓᓪᓗᑎᒃ ᑐᓴᒐᒃᓴᖏᑦ, “ᐊᑭᑦᑐᕋᐅᑎᓂᕐᒧᑦ ᖃᐅᔨᓴᐃᔪᖅ ᖃᓄᖅ 

ᓂᕿᓂᒃ ᓂᐅᕐᕈᑎᖃᖃᑦᑕᕐᒪᖔᑕ ᑕᒪᒃᑯᐊ ᐊᑭᑦᑐᕋᐅᑎᓂᖅᓴᐅᔪᓐᓇᕐᒪᑕ ᑲᓇᑕᒥᐅᑦ ᓂᐅᕕᕐᕕᖁᑎᒋᔭᖏᓐᓂᒃ. 

ᓂᖀᑦ ᐊᑭᖏᑦ ᐊᑭᑦᑐᖅᑐᐊᓘᖃᑦᑕᖅᓯᒪᓕᕐᒪᑕ ᐊᕐᕌᒍᓂᒃ ᐊᓂᒍᖅᑐᓂᑦ ᑲᓇᑕᒥᐅᑦ ᑮᓇᐅᔾᔭᒃᓴᐅᑎᖏᑦ ᐊᒻᒪ 

ᐅᓄᖅᑐᑦ ᐱᔾᔪᑎᐅᔪᑦ ᓄᓇᕐᔪᐊᕐᒥᓗ ᑮᓇᐅᔭᓕᐅᕈᑏᑦ ᐊᓯᔾᔨᖅᓯᒪᓂᖓᑦ ᑕᐃᒪᐃᓚᕿᖕᒪᑦ.  

 

ᑭᓯᐊᓂ, ᐊᑭᑦᑐᕋᐅᑎᔪᑦ ᓂᕿᒃᓴᓂᒃ ᓂᐅᕐᕈᑎᖃᖃᑦᑕᕐᓂᖅ ᐱᒻᒪᕆᐅᔪᓂᒃ ᑕᐃᒪᓐᓇ ᐊᑭᑦᑐᕋᐅᑎᓂᖅᓴᐅᑉᐸᑕ 

ᐊᑭᑭᓐᓂᖅᓴᐅᒐᔭᕐᒪᑕᒎᖅ”. ᑕᐃᒪᓐᓇ ᐅᖃᓚᐅᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᕐᒪᖔᑕ ᒐᕙᒪᑐᖃᒃᑯᑦ ᐊᑭᑦᑐᕋᐅᑎᓂᕐᒧᑦ ᐊᓪᓚᒡᕕᖓ 

ᐱᓪᓗᒍ ᑖᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗᑦᑕᐅᖅ 

ᑲᑎᒪᔨ ᐊᐱᕆᖕᒪᑦ.  

 

ᐊᒃᓱᕈᕐᓇᖅᑐᑦ ᑕᒪᒃᑯᐊ ᓂᕿᓂᒃ ᓂᐅᕐᕈᑎᖃᖃᑦᑕᖅᑐᑦ ᐱᔾᔪᑎᒋᓪᓗᒍ ᑲᑎᒪᔨᐅᑉ ᐅᖃᐅᓯᕆᕋᑖᖅᑕᖓ ᑖᒃᑯᐊ 

ᐅᖃᐅᑕᐅᖃᑦᑕᖅᓯᒪᔪᑦ ᕿᒥᕐᕈᓇᒃᖢᑎᒃᓗ ᓂᕿᑦᑎᐊᕙᓕᕆᓂᕐᒥ ᐅᑭᐅᖅᑕᖅᑐᒥ ᐱᓕᕆᔾᔪᑎᐊᓄᑦ. ᖁᔭᓐᓇᒦᖅᐸᕋ 

ᑲᑎᒪᔨ ᑖᓐᓇ ᑲᔪᓯᔪᒃᑯᑦ ᐅᖃᐅᓯᐅᓗᓂ ᐃᖅᑲᓇᐃᔭᖅᑕᐅᔭᕆᐊᖃᕐᒪᑦ.  

 

ᐊᒻᒪᓗᑦᑕᐅᖅ ᑖᒃᑯᐊ ᖃᐅᔨᓴᐃᓂᖅ ᑕᒪᒃᑯᓂᖓ ᐊᑭᑦᑐᕋᐅᑎᓂᕐᒧᑦ ᐊᓪᓚᒡᕕᖓ, ᒫᓐᓇ ᑐᓴᒐᒃᓴᓂᒃ 

ᐱᓯᒪᙱᑦᑐᖓ, ᖁᕕᐊᓱᑦᑎᐊᖅᐳᖓ ᐅᑎᕐᕕᒋᓛᕋᒃᑯ ᑲᑎᒪᔨ ᑖᔅᓱᒥᖓ ᑭᐅᓗᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒡᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᐊᐱᖅᑯᑦ 158 - 7(2): ᐱᓕᕆᐋᖏᓄᑦ ᓄᓇᕘᑉ ᐃᒡᓗᓕᕆᔨᕐᔪᐋᒃᑯᑦ ᑎᒥᖓᑕ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᖓᓄᑦ ᑲᒪᔪᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ, ᐱᓇᓱᐊᕈᓯᕆᓚᐅᖅᑕᑎᓐᓂ ᒪᓕᒐᓕᐅᕐᕕᒻᒥ ᓂᓪᓕᐊᓚᐅᕋᒪ ᒪᑐᐃᖅᑕᐅᓂᖓ ᓄᑖᖅ 

ᓴᒃᑯᒥ ᐃᒡᓗᖁᑎᒋᔭᖓᓐᓄᑦ ᐃᒡᓗᓕᐅᖅᑏᑦ ᐊᕐᕕᐊᓂ. ᐊᓕᐊᓇᐃᒍᓱᓚᐅᖅᑐᖓ ᐅᖃᒃᑲᓐᓂᕆᐊᒃᓴᖅ 

ᖁᕕᐊᓱᒃᖢᖓᓗ ᑕᕝᕙᓂ ᐱᒻᒪᕆᐅᔪᒥᒃ ᐱᓕᕆᐊᖃᖅᑎᓪᓗᒋᑦ. ᐅᖃᖅᑏ, ᑐᓴᒐᒃᓴᖅ ᓴᖅᑭᑕᐅᓚᐅᖅᑐᖅ ᑲᒻᐸᓂᒧᑦ 

ᐅᖃᖅᓯᒪᒻᒪᑦ ᐃᒡᓗᓕᐅᖅᑎᐅᔪᑦ ᑎᑭᒃᑯᑎᒃ ᐃᖅᑲᓇᐃᔭᖅᑎᖏᑦ ᓈᒻᒪᒃᓯᑉᐸᑕ ᐅᓄᕐᓂᖏᓐᓂ 40-ᓂᒃ 

ᐃᒡᓗᓕᐅᕈᓐᓇᕐᓂᐊᖅᑐᑦ ᐊᕐᕌᒍᑕᒫᑦ.  

 

ᐅᖃᖅᑏ, ᑖᓐᓇ ᐊᒃᓱᐊᓗᒃ ᐱᕙᓪᓕᐊᓂᖅ ᑕᒪᓐᓇ ᖁᕕᐊᓇᖅᑐᖅ ᐊᕐᕕᐊᕐᒥᐅᓄᑦ ᑭᕙᓪᓕᕐᒥᐅᓄᑦ ᐊᒻᒪ 

ᓄᓇᕗᒻᒥᐅᓕᒫᓄᑦ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐊᖏᖅᓯᒪᑎᒋᒻᒪᖔᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓂᐅᕕᕐᓂᕐᒥᒃ ᑕᒪᒃᑯᓂᖓ ᐃᒡᓗᓂᒃ ᓴᓇᔭᐅᓂᐊᖅᑐᓂᒃ ᑕᐃᒪᓐᓇ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᓂᐊᖅᑕᖏᓐᓂᒃ 

ᑕᐃᒪᓐᓇ ᐱᔪᓐᓇᖅᐹᑦ? ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᓚᐃᔪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ ᑖᓐᓇ. 

ᐊᓕᐊᓇᐃᒍᓱᑦᑎᐊᓚᐅᖅᑐᒍᑦ ᒪᑐᐃᖅᓯᑎᓪᓗᒋᑦ ᓴᒃᑯᓂ ᐃᒡᓗᓕᐅᖅᑎᖓᑦ ᐊᕐᕕᐊᓂ.  

 

ᐅᓄᖅᑐᑦ ᐃᖅᑲᓇᐃᔭᖃᑎᕗᑦ ᑕᒫᓂ ᒪᓕᒐᓕᐅᖅᑎᐅᖃᑎᕗᑦ ᐅᐸᒍᑎᓚᐅᕐᒪᑕ ᐱᒻᒪᕆᐅᒻᒪᑦ ᐃᒡᓗᓕᐅᖃᑦᑕᕐᓂᖅ 

ᑕᐃᒪᓐᓇᐃᑦᑐᓂᒃ ᐃᒡᓗᓕᐅᕐᕕᖃᕐᓗᑎᒃ ᓄᓇᕗᒻᒥ ᐱᒻᒪᕆᐅᒻᒪᑦ.  

 

ᒐᕙᒪᐅᒐᑦᑕ ᑭᓇᒃᑯᓕᒫᓄᑦ ᑐᕌᖓᓪᓗᑕ ᑭᒃᑯᓕᒫᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᑲᒪᔨᐅᒐᑦᑕ. 

ᐊᔭᐅᖅᑐᐃᖃᑦᑕᖅᑐᒍᑦ ᑕᐃᒃᑯᓇᙵᑦ ᑳᓐᑐᕌᒃᑕᐅᔪᑦ,ᖃᓄᐃᑦᑐᑐᐃᓐᓇᕐᓄᑦ ᑳᓐᑐᕌᒃᒍᑕᐅᔪᓂᒃ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓪᓗ.  

 

ᐊᖏᔪᖅᑲᐅᑎᕗᑦ ᐃᒡᓗᓕᕆᔨᕐᔪᐊᒃᑯᓐᓂ ᐅᖃᖃᑎᖃᖅᓯᒪᓕᖅᑑᒐᓗᐊᑦ ᐊᐅᓚᑦᑎᔨᓂᒃ ᐊᖓᔪᖅᑲᐅᑎᓂᒃ 

ᐃᖅᑲᓇᐃᔭᖅᑎᓂᒃ ᑕᐅᕙᓂ ᐊᒻᒪ ᐅᖃᖃᑎᒌᓐᓂᖓ ᑲᔪᓯᔪᖅ ᓯᕗᓂᒃᓴᑦᑎᓐᓂ ᐃᖅᑲᓇᐃᔭᖃᑎᒋᒍᓐᓇᓛᕐᒪᖔᑕ 

ᐃᒡᓗᓕᕆᔨᕐᔪᐊᒃᑯᑦ ᓴᒃᑯᒃᑯᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐊᐱᖅᑯᑎᒧᑦ ᐃᓚᒋᐊᕈᑎᐊ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᑐᕌᒐᒃᓴᕆᔭᖓᑦ ᐱᓕᕆᔭᐅᔪᑦ ᑕᐃᒪᓐᓇ 

ᐃᓕᓐᓂᐊᑎᑦᑎᖁᓪᓗᒋᑦ ᐃᓕᓴᕆᔭᐅᔾᔪᑎᑖᕈᓐᓇᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᓕᒻᒪᒃᓴᖁᓪᓗᒋᑦ ᓲᕐᓗ 

ᕿᔪᓕᕆᔨᐅᓗᑎᒃ, ᐅᐊᔭᓕᕆᔨᐅᓗᑎᒃ,  ᓱᒡᓗᓕᕆᔨᐅᓗᑎᒃ, ᐊᒻᒪ ᐊᐅᓚᐅᓯᕆᔨᐅᓗᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᕐᒪᖔᑕ ᓴᒃᑯᒃᑯᓐᓂᒃ 

ᐃᒡᓗᓕᐅᖅᑎᖏᓐᓂᒃ ᓄᓇᕗᒻᒥᓗ ᓯᓚᑦᑐᓴᕐᕕᒻᒥ ᓴᓇᑐᓕᖅᓴᕕᒃ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕐᕕᒻᒥ ᑕᒪᓐᓇ 

ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᕆᒻᒪᑦ.  

 

ᐃᓕᓴᖅᓯᔪᒍᑦ ᐊᒃᓱᒃᑲᓐᓂᐊᓗᒃ ᐃᓕᓐᓂᐊᖅᓯᒪᔪᓂᒃ ᐃᖅᑲᓇᐃᔭᖅᑎᖃᕆᐊᖃᕋᑦᑕ, ᐃᒡᓗᓕᐅᖅᑏᑦ ᐱᓗᐊᖅᑐᒥᒃ 

ᓄᓇᕗᒻᒥ ᐅᓄᖅᑐᑦ ᑕᒪᒃᑯᐊ ᐱᓕᕆᔨᒻᒪᕇᑦ ᐃᒡᓗᓕᐅᖅᑎᐅᔪᑦ ᓄᓇᕗᒻᒥᐅᑕᐅᙱᒻᒪᑕ ᓴᓇᔨᐅᔪᑦ ᐅᓄᖅᑐᑦ. 

ᖁᕕᐊᓱᑦᑐᖓ ᐃᓕᓐᓂᐊᖅᑎᑦᑎᓂᕐᒧᑦ ᑕᒪᒃᑯᓂᖓ ᐱᓕᕆᖃᑦᑕᖅᑐᓂᒃ ᖁᕕᐊᓱᒃᑐᖓ ᑕᑯᔭᕆᐊᒃᓴᖅ.  

 

ᐊᕐᕕᐊᓂ ᐃᒡᓗᓕᐅᕐᕕᒃ ᑕᐃᓐᓇ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑦ ᐅᐊᔭᓕᕆᓂᕐᒥᒃ ᑕᐃᒪᓐᓇ ᐱᔪᓐᓇᕐᓂᐊᕐᒪᑕ 

ᑕᖅᑭᓄᑦ 12-ᓄᑦ ᐊᕐᕌᒍᑕᒫᓄᑦ. ᑕᐃᒃᑯᐊ ᐃᒡᓗᓕᐅᖅᑎᓪᓗᒋᑦ ᒪᑐᖃᑦᑕᕐᒪᑕ ᐃᓛᓐᓂᒃᑯᑦ ᓯᓚ ᓂᒡᓚᖅᑎᓪᓗᒍ. 

ᖃᐅᔨᒪᓗᐊᙱᑦᑐᖓ ᓴᒃᑯᒥ ᐃᒡᓗᓕᐅᖅᑎᒃᑯᑦ ᒫᓐᓇ ᐃᖅᑲᓇᐃᔭᖃᑎᖃᕐᒪᖔᑕ ᓯᓚᑦᑐᓴᕐᕕᒻᒥ 

ᓴᓇᔨᕈᕆᐅᖅᓴᕕᒻᒥᓪᓗ ᐃᓕᓐᓂᐊᕈᑎᒃᓴᓂᒃ ᓴᓇᓂᕐᒧᑦ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ ᐃᓚᒋᐊᕈᑖ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᒻᒪᑦ, ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᒻᒪᑦ 

ᐊᑭᑐᔪᖅᑐᕈᑎᒃᓴᓂᒃ ᓴᓇᔾᔪᑕᐅᓂᐊᖅᑐᓂᒃ 6-ᖑᔪᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᓐᓄᑦ ᐊᒻᒪ 6-ᓄᑦ 

ᐃᖅᑲᓇᐃᔭᖅᑏᑦ ᐃᒡᓗᒋᓂᐊᖅᑕᖏᓐᓂ ᐊᕐᕕᐊᓂ, 2026-2027-ᒥ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᐅᖓᓕᕐᒪᖔᑕ ᐃᒡᓗᓕᐅᕈᑎᐅᔪᑦ ᑖᒃᑯᓄᖓ? ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᓚᐃᔪ.  

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᕆᒻᒪᑦ 

ᑲᑎᒪᔨ. 12-ᖑᔪᑦ ᑖᒃᑯᐊ ᐃᒡᓗᓕᐅᖅᑕᑦ. 6 ᐃᒡᓗᓕᕆᔨᒃᑯᑦ ᐊᒻᒪ 6 ᐃᖅᑲᓇᐃᔭᖅᑏᑦ ᐃᒡᓗᖏᑦ, 12-ᖑᔪᑦ ᑖᒃᑯᐊ 

ᐃᒡᓗᑦ ᑲᑎᙵᐅᖅᑐᑦ.  ᑳᓐᑐᕌᒃ ᑐᓂᔭᐅᓯᒪᔪᑦ ᐃᒡᓗᒃᓴᐃᓪᓗ ᑕᐃᑲᓃᓕᖅᖢᑎᒃ ᐊᕐᕕᐊᓂ.  

 

ᐊᖏᖅᓯᒪᑦᑎᐊᖅᐳᖓ ᑲᑎᒪᔨᓕᒫᓄᑦ ᑐᓴᖅᑎᑦᑎᖃᑦᑕᖁᓪᓗᒋᑦ ᓄᓇᓕᓐᓂ ᑳᓐᑐᕌᒃᓂᕐᒧᑦ ᐱᕙᓪᓕᐊᓂᕆᔭᐅᔪᓂᒃ 

ᐊᒻᒪᓗᑦᑕᐅᖅ ᐱᔭᕇᖅᑕᐅᓇᓱᒃᑎᓪᓗᒋᓪᓗ ᐃᒡᓗᓕᐅᖅᑕᐅᓂᕆᔭᐅᔪᑦ ᐊᑯᓚᐃᑦᑐᒃᑯᑦ, ᑐᓴᖅᑎᑦᑎᖃᑦᑕᕈᒪᓪᓗᖓ 

ᒪᓕᒐᓕᐅᖅᑎᓄᑦ ᐅᖃᓚᐅᕋᒪ ᑕᐃᒪᓐᓇ ᐊᕐᕌᒍ ᐱᒋᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᔪᓯᒍᑦᑕ ᑲᑎᒪᔾᔪᑎᑦᑕ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. ᒪᑐᐃᕈᑎᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᐊᕐᕕᐊᑦ ᓂᒡᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 001 - 7(2): ᐊᕐᕕᐊᕐᓂ ᐸᖅᓴᐃᔨᑦ ᕿᓂᖅᑎᒃᑯᖏᓪᓗ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᑖᓐᓇ ᐊᕐᕕᐊᕐᒥᐅᑕᓄᑦ ᑲᑎᒃᖢᒋᑦ, ᑕᒫᓂ 166 ᐊᑎᓕᐅᓚᐅᖅᑐᑦ. ᑖᓐᓇ 

ᐱᔾᔪᑎᒋᓗᐊᒃᑲᓂᖅᖢᒍ ᖃᓄᖅᑑᕈᑕᐅᒃᑲᓐᓂᕆᐊᖃᕐᓂᖓᓂᒃ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. ᐱᔾᔪᑎᒋᓗᐊᒃᑲᓐᓂᖅᖢᒍ 

ᑖᓐᓇ ᑕᐃᑲᓂ ᐊᕐᕕᐊᓂ.  

 

ᕿᓂᕐᓂᐅᓚᐅᖅᓯᒪᔪᖅ ᐋᒡᒌᓯ 20, 2024−ᖑᑎᒃᖢᒍ ᑕᕝᕙᙵᑦ ᑖᒃᓱᒪ ᒥᒃᓵᓄᑦ. ᑖᓐᓇ ᑐᕌᖓᔪᖅ 

ᖃᓄᖅᑑᕆᐊᒃᑲᓐᓂᕈᑎᒃᓴᐅᓇᔭᕐᓗᓂᓗ ᐃᑲᔪᖅᑐᕐᓇᕋᓗᐊᖅᐳᑦ ᑖᒃᑯᐊ ᐊᕐᕕᐊᕐᒥᐅᑕᐃᑦ, ᐊᑎᓕᐅᓚᐅᖅᑐᑦ 

ᖃᓄᖅᑑᕆᐊᒃᑲᓐᓂᖁᔨᔪᑦ ᐃᓚᒋᓚᐅᖅᑲᕗᑦ ᑕᐃᑲᓂ ᐊᕐᕕᐊᓂ ᑲᐃᑕᓐ ᓴᕕᑲᑖᖅ ᑎᒥᖓᓄᑦ ᐱᔾᔪᑎᖃᖅᖢᓂ 

ᑖᓐᓇ ᐊᑎᓕᐅᖅᑕᐅᓚᐅᖅᑐᖅ ᑕᕝᕗᖑ ᐃᒡᓗᕐᔪᐊᒧᑦ ᑐᓂᓂᐊᖅᐸᕋ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᑦᑕ ᓈᓴᐅᑎᖓ 11. ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑎᓄᑦ 

ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᑦ ᐊᓯᖏᓐᓂᓪᓗ. 

ᑲᑎᒪᔾᔪᑎᒃᓴᖅ 13.  ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓪᓕᖅᐹᒥᒃ ᐃᓕᓴᕆᕙᕋ ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᓂᑦ 

ᑭᒡᒐᖅᑐᐃᔨᐅᕙᒃᑐᓂᒃ, ᒥᓂᔅᑕ ᕼᐄᓕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 57 - 7(2): ᐅᓂᒃᑳᖏᑦ 44ᖓᐊᓂ ᐊᕐᕌᒍᑕᒫᖅᓯᐅᑦ ᑲᑎᒪᓂᖏᑦ 

ᒐᕙᒪᑐᖃᒃᑯᑦ−ᐊᕕᒃᑐᖅᓯᒪᔪᑦ−ᐊᒡᒍᖅᓯᒪᔪᓪᓗ ᐅᑭᐅᖅᑕᖅᑑᑉ ᒥᓂᔅᑕᖏᑦ ᑲᒪᒋᔭᖃᖅᑐᓐ ᐊᕐᓇᕐᓂᒃ 

(ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ ᐅᓂᒃᑳᖏᑦ 44-ᒋᔭᖓᓂᑦ ᑲᑎᒪᕐᔪᐊᖅᑐᑦ ᒐᕙᒪᑐᖃᒃᑯᑦ ᓄᓇᕗᓪᓗ ᒥᓂᔅᑕᐅᔪᑦ ᐊᕐᓇᐃᑦ 

ᐃᓕᓴᕆᔭᐅᓯᒪᓂᖏᓐᓄᑦ ᑲᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᐃᓕᑕᕆᓕᖅᐸᕋ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ 

ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᑲᒥᓯᓐᖓ. ᒥᓂᔅᑕ ᑕᑦᑐᐃᓂ. 

ᓴᖅᑭᑕᐅᔪᖅ ᑎᑎᖅᑲᒃ 58 - 7(2): 2023 ᐊᕐᕋᒍᑕᒫᒧᑦ ᐅᓂᒃᑳᖏᑦ ᓴᓇᔨᐅᔪᓄᑦ ᐅᖃᐅᔾᔨᖅᓱᐃᔨᐅᑉ 

ᑎᑎᕋᕐᕕᐊᓂ ᓄᓇᑦᓯᐋᒧᑦ ᓄᓇᕘᒧᓪᓗ (ᑕᑦᑐᐃᓂ) 

ᓴᖅᑭᑕᐅᔪᖅ ᑎᑎᖅᑲᒃ 59 - 7(2): 2024 ᐊᕐᕋᒍᑕᒫᒧᑦ ᐅᓂᒃᑳᖏᑦ ᓴᓇᔨᐅᔪᓄᑦ ᐅᖃᐅᔾᔨᖅᓱᐃᔨᐅᑉ 

ᑎᑎᕋᕐᕕᐊᓂ ᓄᓇᑦᓯᐋᒧᑦ ᓄᓇᕘᒧᓪᓗ (ᑕᑦᑐᐃᓂ) 

ᓴᖅᑭᑕᐅᔪᖅ ᑎᑎᖅᑲᒃ 60 - 7(2): 2025 ᐊᕐᕋᒍᑕᒫᒧᑦ ᐅᓂᒃᑳᖏᑦ ᓴᓇᔨᐅᔪᓄᑦ ᐅᖃᐅᔾᔨᖅᓱᐃᔨᐅᑉ 

ᑎᑎᕋᕐᕕᐊᓂ ᓄᓇᑦᓯᐋᒧᑦ ᓄᓇᕘᒧᓪᓗ (ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑕᕆᐊᒃᓴᖅ ᐱᖓᓱᓂᒃ 

2023-ᒥ,  2024-ᒥᑦ, 2025-ᒥᓪᓗ ᐊᕐᕌᖑᑕᒫᖅᓯᐅᑏᑦ ᐅᓂᒃᑳᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᒋᐊᑏᑦ ᓄᓇᑦᑎᐊᕐᒥ 

ᓄᓇᕗᒻᒥᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓ, ᕼᐄᓕ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 61 - 7(2): ᐅᓂᒃᑳᖓ ᐊᕐᕌᒍᒧᑦ ᑲᑎᒪᓂᕆᔭᖓᑕ ᐊᕕᒃᓯᒪᔪᑦ−ᐊᒡᒍᖅᓯᒪᔪᓪᓗ 

ᒐᕙᒪᖏᑦ ᐃᖅᑲᓇᐃᔭᖅᑐᓕᕆᔨᓄᑦ ᑲᒪᔪᑦ ᒥᓂᔅᑕᖏᑦ (ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ ᐅᓂᒃᑳᓂᑦ ᐊᕐᕌᒍᑕᒫᖅᓯᐅᑎᓂᑦ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑦ, ᒐᕙᒪᑐᖃᒃᑯᓪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 62 - 7(2): ᐸᓖᓯᒃᑯᑦ ᑲᓇᑕᒥ − ᐸᖕᓂᖅᑑᑉ ᐸᓖᓯᖏᑕ ᓯᑎᐱᕆ 2026 ᑕᖅᑭᕐᒧᑦ 

ᐅᓂᒃᑳᖏᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑮᔪᒪᔪᖓ ᑕᕝᕗᖓ ᐃᓪᓗᒧᑦ ᐸᕐᓂᖅᑑᒥ ᐸᓖᓯᒃᑯᑦ ᑕᖅᑭᑕᒫᑦ 

ᐅᓂᒃᑲᓕᐊᕆᖃᑦᑕᖅᑕᖏᑦ ᓰᑏᕝᕙ 2026.  

 

ᐊᒻᒪᓗ ᑖᒃᑯᐊ ᐸᓐᓂᖅᑑᒥ ᐸᓖᓯᒃᑯᑦ ᐃᖅᑲᓇᐃᔭᖅᑐᒻᒪᕆᐅᕙᒻᒪᑕ ᖁᔭᒋᔪᒪᓪᓗᒋᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᓕᒫᒃᑲ ᑕᕝᕙᓃᑦᑐᑦ ᓴᖅᑭᑕᓐᓂᑦ ᕿᒥᕐᕈᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᔪᓯᓗᑕ. ᑲᑎᒪᔾᔪᑎᑦᑕ ᓈᓴᐅᑎᖓ 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑕᐅᓚᖓᔪᓂᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 16.  ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᕆᔭᖃᖅᑐᖅ ᐃᓅᓕᓴᐃᔨᓄᑦ ᐊᒡᒍᖅᓯᒪᐅᖅᑐᓄᑦ ᒪᓕᒐᕐᔪᐋᖓ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᓇᑦᓯᓕᖕᒧᑦ ᐱᖁᔭᒃᓴᖅ 14, ᐱᖁᔭᕐᔪᐊᕐᒥᑦ ᐋᖅᑭᒋᐊᖅᓯᔾᔪᑕᐅᓂᐊᖅᑐᐃᑦ ᐃᓅᓕᓴᐃᔩᑦ 

ᐱᖁᑎᕐᔪᐊᖓᑦ, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

ᑖᓐᓇ ᐱᖁᔭᒃᓴᖅ ᐋᖅᑭᒋᐊᖅᓯᕗᖅ ᐱᖁᔭᕐᔪᐊᕐᒥᒃ ᐃᓚᓕᐅᔾᔭᐅᔪᓐᓇᖅᑐᖅ ᑲᑎᒪᔨᓄᑦ ᓈᓚᖕᓂᖃᖃᑦᑕᖅᑎᓪᓗᒋᑦ,  

ᐅᖃᐅᓯᖏᓪᓗ ᓄᑖᙳᕆᐊᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ. ᓂᕈᐊᖁᔭᐅᒐᑦᓯ. ᓈᒻᒪᒃᓴᖅᑐᑦ? ᓈᒻᒪᒃᓴᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ ᑖᓐᓇᓗ ᐱᖁᔭᒃᓴᖅ 14, ᑲᑎᒪᔨᕋᓛᓄᑦ ᒪᓕᒐᓕᕆᔨᒃᑯᓐᓄᑦ ᑐᓂᔭᐅᕗᑦ 

ᐱᓕᕆᐊᕆᔭᐅᒍᓐᓇᖁᓪᓗᒍ.  

 

ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕ ᐊᕿᐊᕈᖅ. 

 

ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐃᓕᓐᓂᐊᖅᑎᑦᑕ ᑮᓇᐅᔭᒃᑯᑦ ᐃᑲᔫᓯᐊᕈᑎᖏᓄᑦ ᒪᓕᒐᕐᔪᐊᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑉᐸᕋ, ᐊᐃᑉᐱᖅᑕᐅᓪᓗᖓ ᑖᓐᓇ 

ᒪᓕᒐᓕᐅᖅᑎᐅᖃᑎᓐᓄᑦ ᐃᖃᓗᐃᑦ ᒪᓂᕋᔭᒻᒧᑦ, ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 15, ᐱᖁᔭᖅ 

ᐋᖅᑭᒋᐊᕈᑎᒋᒋᐊᒃᑲᓐᓂᖅ ᑖᒃᑯᓄᖓ ᐃᓕᓐᓂᐊᖅᑐᓄᑦ ᑮᓇᐅᔭᖅᑖᕈᑕᐅᖃᑦᑕᖅᑐᖅ ᐱᖁᔭᖅ, 

ᐅᖃᓕᒫᖅᑕᐅᖁᓕᖅᓱᒍ ᐊᐃᑉᐸᖓᓄᑦ.  

 

ᐅᖃᖅᑎᑦᑎᔩ, ᑖᓐᓇ ᐱᖁᔭᒃᓴᖅ ᐋᖅᑮᒋᐊᕐᓂᐊᖅᓱᓂ ᑖᒃᑯᐊ ᐃᓕᓐᓂᐊᖅᑐᓄᑦ ᑮᓇᐅᔭᓄᑦ ᐃᑲᔫᑎᐅᖃᑦᑕᖅᑐᑦ 

ᐱᖁᔭᖅ, ᖁᕝᕙᕆᐊᖅᑕᐅᓂᐊᖅᖢᓂ ᑖᒃᑯᐊ ᐊᑐᖅᑕᐅᖃᑦᑕᖅᑐᐃᑦ ᐊᑐᖅᑐᐊᖅᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᓂᕈᐊᖁᔭᐅᓕᖅᐳᓯᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᑖᓐᓇᓗ ᐱᖁᔭᒃᓴᖅ 15, ᑐᓂᔭᐅᓂᐊᓕᕆᕗᖅ ᑲᑎᒪᔨᕋᓛᓄᑦ 

ᒪᓕᒐᓕᕆᔨᒃᑯᓐᓄᑦ.  

 

ᑲᑎᒪᔾᔪᑎᑦᑕ ᓈᓴᐅᑎᐊ 19. ᑲᑎᒪᑐᐃᓐᓇᕐᓂᖅ ᑲᑎᒪᔨᕋᓛᑦ ᐱᖁᔭᒃᓴᑦ ᐊᓯᖏᓐᓂᓪᓗ. ᐱᓕᕆᐊᖃᕐᓂᐊᖅᑎᓪᓗᒋᑦ  

ᐱᖁᔭᒃᓴᖅ 10, ᑖᓐᓇᓗ ᒥᔅᑕ ᐲᑕᓴᓐ ᐃᒃᓯᕙᐅᑕᕐᒦᑦᑎᓪᓗᒍ.  

 

ᑭᓯᐊᓂ ᑕᕝᕗᖓ ᑲᑎᒪᑐᐃᓐᓇᕐᓂᕐᒧᑦ ᑲᔪᓯᒋᐊᓚᐅᖅᑳᖅᑎᓐᓇᓯ, 20-ᒥᓂᒻᒥᑦ ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᒃᑏ. 

 

>>ᓄᖅᑲᖓᑲᐃᓐᓇᖅᑐᑦ 15:36:35 ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 16:00 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᐲᑕᓴᓐ) (ᑐᓵᔨᑎᒍᑦ): ᐅᓐᓄᓴᒃᑯᑦ. ᐅᑎᕋᔅᓯ ᖁᕕᐊᓇᖅ. ᑲᑎᒪᑐᐃᓐᓇᕐᓂᓕᖅᑐᒍᑦ ᐅᑯᐊ 

ᑲᒪᒋᓂᐊᖅᖢᑎᒃᑯ ᐱᖁᔭᒃᓴᖅ 10. ᖃᓄᐃᓕᖓᔪᒪᕕᓯ? ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᔪᒪᔭᕗᑦ ᐃᓱᒪᒃᓴᖅᓯᐅᕈᑎᒋᔭᐅᓗᓂ ᐱᖁᔭᒃᓴᖅ 10, 

2027-2028 ᐊᑭᑐᔪᖅᑐᕈᔅᓴᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐊᖏᖅᐱᑖ ᐱᖁᔭᒃᓴᖅ 10 ᑲᒪᒋᔭᐅᖁᓪᓗᒍ, 2027-2028 

ᐊᑭᑐᔪᖅᑐᕈᑎᒃᓴᐃᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ: ᒥᓂᔅᑕ ᐳᕉᔅᑐ, ᑕᑉᐹᓂ ᐃᒃᓯᕚᖃᑎᖃᕈᒪᕕᑦ?  

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᖓ ᐃᖏᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 10 - ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2027-2028 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᑯᐊ ᐃᓯᖅᑎᑲᐃᓐᓇᒃᑭᑦ. ᑎᑎᕋᖅᑕᐅᓯᒪᓂᐊᕐᒪᑕ, 

ᑭᓇᒃᑰᒻᒪᖔᖅ ᐅᑯᐊ ᓇᓗᓇᐃᑲᐃᓐᓇᒃᑭᒃ ᐊᒻᒪᓗ ᒪᑐᐃᖅᓯᔾᔪᑎᓐᓄᑦ ᐅᖃᓕᒫᕆᐊᕐᓗᑎᑦ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᑕᕝᕙᓃᖃᑎᒋᔭᒃᑲ, ᐋᓐᓂᖃᕐᓇᙱᑦᑐᓕᕆᔨᒃᑯᑦ 

2027-2028 ᐊᑭᑐᔪᖅᑐᕈᑎᒃᓴᐃᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᕝᕙᓃᖃᑎᒋᔭᒃᑲ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᑐᖏᓕᕋ ᒪᐃᒐᓐ ᕼᐊᓐᑦ, ᐊᒻᒪᓗ ᑮᓇᐅᔭᓕᕆᔨᓂᕐᒧᑦ 

ᐊᖏᔪᖅᑳᕆᔭᐅᑲᐃᓐᓇᖅᑐᖅ ᕋᓇᐃ ᑖᖓ. 

 

ᐋᓐᓂᐊᖃᕐᓇᙱᑦᑐᓕᕿᔨᒃᑯᑦ ᑐᒃᓯᕋᖅᑐᑦ $20.3 ᒥᓕᐊᓐ 2027-2028 ᐊᕐᕌᒍᒧᑦ. ᑖᒃᑯᐊ ᑮᓇᐅᔭᑦ 

ᐃᑲᔫᑕᐅᓂᐊᖅᐳᑦ:  

 

• ᑲᔪᓰᓐᓇᕐᓗᓂ ᑎᑎᕋᐅᔭᖅᓯᒪᓂᖓ ᐱᓕᕆᐊᖑᓗᓂ ᐊᑯᓂᐅᔪᒃᑯᑦ ᑲᒪᒋᔭᐅᕝᕕᒃ ᐃᖃᓗᓐᓂ; 

• ᓴᓇᔭᐅᓂᖓ ᓄᑖᖅ ᓄᓇᓕᖕᓂ ᐋᓐᓂᐊᕕᒃ ᕿᑭᖅᑕᕐᔪᐊᒥ; 

• ᑲᔪᓰᓐᓇᖅᑐᑦ ᐊᑐᔅᓲᓅᔭᕈᓐᓇᕐᓂᖏᓐᓄᑦ ᐱᓕᕆᐊᒃᓴᑦ; ᐊᒻᒪᓗ  

• ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑎᓄᑦ ᓂᐅᕕᕈᑏᑦ.  

 

ᐃᒃᓯᕙᐅᑖᖅ, ᖃᔅᓯᑲᓪᓚᑦ ᐋᓐᓂᐊᕖᑦ ᓄᑕᐅᔪᓐᓃᖅᐸᓪᓕᐊᕗᑦ ᐊᒃᓱᖁᕐᓇᖅᓯᕙᓪᓕᐊᑐᐃᓐᓇᖅᖢᑎᓪᓗ 

ᐃᓄᒋᐊᒃᓯᕙᓪᓕᐊᓂᖏᓐᓄᑦ ᐱᔭᐅᔪᒪᕙᓪᓕᐊᑐᐃᓐᓇᖅᑐᓄᓪᓗ  ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔨᑦᑎᕋᕐᓂᐅᕙᒃᑐᓄᑦ.  

 

ᑕᒪᓐᓇ ᐊᒃᑐᖅᓯᕙᒃᐳᖅ ᐊᑐᖅᑕᐅᑦᑎᐊᕈᓐᓇᕐᓂᕆᔭᖏᓐᓂᒃ ᐃᓂᒋᔭᐅᕙᒃᑐᑦ, ᐊᖏᓪᓕᒋᐊᖅᑎᑦᑎᕙᒃᖢᓂ 

ᐊᐅᓚᑦᑎᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᐊᑭᒋᔭᐅᔪᓂᒃ, ᐊᒃᓱᕈᕐᓇᖅᓯᒃᑲᓐᓂᖅᐸᒃᖢᓂᓗ ᑲᔪᓯᑎᑦᑎᕙᖕᓂᕐᒥᒃ 

ᑲᒪᒋᔭᖃᖅᐸᖕᓂᕐᒥᒃ.  

 

ᑮᓇᐅᔭᓕᐅᕈᑕᐅᓇᓱᒃᑐᑦ ᓴᖅᑭᑕᐅᔪᑦ ᐅᓪᓗᒥ ᑭᐅᔾᔪᑕᐅᕗᑦ ᐃᓚᖏᓐᓄᑦ ᐱᓕᕆᕝᕕᒋᔭᐅᔫᑉ ᒫᓐᓇᑲᐅᑎᒋ 

ᓇᑉᐸᑎᖅᑕᐅᓯᒪᔪᓄᑦ ᐱᔭᐅᔭᕆᐊᓕᖕᓄᑦ. ᑭᓯᐊᓂᓗᑦᑕᐅᖅ, ᐊᖏᔪᑲᓪᓚᖕᒥᒃ ᐱᔭᒃᓴᖅᑕᖃᖅᐳᖅ.  

 

ᓄᑕᐅᔪᓐᓃᖅᐸᓪᓕᐊᔪᑦ ᐃᓂᐅᔪᑦ ᐊᖑᒻᒪᑎᒍᓐᓃᖅᐳᑦ ᒫᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔭᐅᔪᒪᔪᓄᑦ. 

ᑲᑎᑉᐸᓪᓕᐊᔪᑦ ᐊᒃᑐᖅᓯᓂᕆᕙᒃᑕᖏᑦ ᑕᒪᒃᑯᓄᖓ ᓴᖅᑭᑎᑦᑎᕗᑦ ᐊᒃᑐᖅᓯᓪᓚᕆᖕᓂᕆᔭᖏᓐᓂᒃ 

ᐱᔨᑦᑎᕋᕐᓂᐅᔭᐅᕙᒃᑐᓄᑦ ᐅᓚᕕᓴᖅᑕᐅᕙᒃᑐᓄᑦ, ᐃᓗᐊᖅᓴᖅᑕᐅᔭᖅᑐᕐᓗᓂ ᓄᒃᑕᕐᓂᕆᔭᐅᕙᒃᑐᓄᑦ 

ᐊᑭᑦᑐᖅᐸᓪᓕᐊᔪᓄᓪᓗ ᐊᐅᓚᑦᑎᓂᕐᒧᑦ ᐊᑭᒋᔭᐅᔪᓄᑦ ᓴᖑᑎᑦᑎᕙᒃᑐᓄᑦ ᑮᓇᐅᔭᖁᑎᒋᔭᐅᔪᓂᒃ 

ᐅᐸᒃᑕᐅᖅᑳᖅᐸᒃᑐᓄᑦ ᑲᒪᒋᔭᖃᖅᐸᖕᓂᕐᒧᑦ. ᑕᒪᓐᓇ ᑕᕝᕙ ᐃᓗᓕᕆᕚ ᐅᓂᒃᑲᐅᓯᕆᕙᕋ 

ᑕᐅᑐᒐᖃᓪᓗᐊᑕᕐᓂᕆᔭᕗᑦ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐃᓕᐅᖅᑲᐃᕙᓪᓕᐊᓂᕆᔭᕗᑦ ᐱᓕᕆᐊᒃᓴᐃᓪᓗ 

ᐊᒥᐊᒃᑯᒋᔭᐅᔪᑦ.  

 

ᐊᑯᓂᐅᔪᒃᑯᑦ ᑲᒪᒋᔭᖃᕐᓂᕐᒧᑦ ᐊᔪᙱᓐᓂᕆᔭᐅᔪᖅ ᓱᓕ ᐅᔾᔨᕐᓇᖅᑐᒥᒃ ᐱᑕᖃᙱᓐᓂᐅᕗᖅ ᓄᓇᕘᑉ 

ᐋᓐᓂᖃᕐᓇᙱᑦᑐᓕᕆᓂᕐᒧᑦ ᐊᑐᖅᐸᒃᑕᖏᓐᓂ. ᑖᓐᓇ ᐱᓕᕆᕝᕕᒋᔭᐅᔪᖅ ᐱᓕᕆᐊᖃᐃᓐᓇᖅᐳᖅ 

ᐊᖑᒻᒪᑎᔪᒪᓪᓗᓂ ᐊᕗᖓᑲᓪᓚᒃ ᑲᒪᒋᔭᖃᖅᐸᖕᓂᕐᒧᑦ ᐱᔭᐅᔭᕆᐊᓕᖕᓂᒃ ᓄᓇᕗᒻᒥᐅᓄᑦ ᐱᑎᑦᑎᒃᑲᓐᓂᕐᓂᕐᑎᓪᓗ 

ᑲᒪᒋᔭᖃᕐᓂᕐᒥᒃ ᑕᒫᓂ ᐅᑭᐅᖅᑕᒥ ᐊᕕᒃᓯᒪᓂᕆᔭᐅᔪᒥ.  

 

ᓄᑖᖅ 24-ᓂᒃ ᐃᓪᓕᖃᖅᑐᖅ ᐊᑯᓂᐅᔪᒃᑯᑦ ᐸᖅᑭᔭᐅᕝᕕᒃ ᑲᖏᖅᖠᓂᕐᒥ ᐱᔭᕇᖅᑕᐅᓯᒪᓕᖅᑐᖅ ᐊᐅᓚᓕᖅᖢᓂᓗ.  

ᓇᓗᓇᐃᔭᖅᓯᒪᑦᑎᐊᖅᑐᖅ ᐋᖅᑭᒃᓯᒪᓂᒃᓴᖓ 24-ᓂᒃ ᐃᓪᓕᖃᕐᓗᓂ ᐃᓪᓗᕐᔪᐊᖅ ᐸᕐᓇᒃᑕᐅᓯᒪᔪᖅ 

ᐃᖃᓗᒃᑑᑦᑎᐊᒥ 

ᐱᕕᒃᓴᒃᑲᓐᓂᐅᔭᕆᐊᖃᖅᐳᖅ. ᓄᓇᖓ ᓇᓗᓇᐃᖅᑕᐅᓚᐅᖅᑐᖅ ᐃᓂᒃᓴᒧᑦ ᓈᒻᒪᒍᓐᓃᖅᑐᖅ ᖃᓂᓗᐊᕐᓂᖓᓄᑦ 

ᓄᓇᖃᕐᕕᐅᔪᑦᒧᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖏᕐᔪᓕᕆᔨᒃᑯᓪᓗ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ 

ᐱᓕᕆᖃᑎᖃᖅᐳᑦ ᐃᖃᓗᒃᑑᑦᑎᐊᒥ ᕼᐋᒻᒪᓚᒃᑯᖏᓐᓂᒃ ᓇᓗᓇᐃᖅᓯᓇᓱᒃᖢᑎᒃ ᓄᑖᒥᒃ ᐃᓂᒃᓴᒥᒃ. 

ᓴᓇᔭᐅᓂᒃᓴᖓᑕ ᐅᓪᓗᖅᓯᐅᑎᖓ ᓇᓗᓇᐃᖅᑕᐅᓛᖅᑐᖅ ᐃᓂᒃᓴᑦᑎᐊᕙᒃ ᓇᓗᓇᐃᖅᑕᐅᒃᐸᑦ ᐋᖅᑭᑦᓯᒪᓂᓴᖓᓗ 

ᐱᐊᓂᒃᑕᐅᒃᐸᑦ.  

 

2027-2028 ᐊᕐᕌᒍᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ $1.9-ᒥᓕᐊᓐᓂᒃ ᐃᑲᔫᑎᒃᓴᓂᒃ ᓯᕗᓪᓕᖅᐹᒧᑦ 

ᐊᕐᕌᒍᒧᑦ ᐋᖅᑭᒃᓯᒪᓂᒃᓴᖓᓄᑦ-ᓴᓇᔭᐅᓂᒃᓴᖓᓄᑦ 48ᓂᒃ ᐃᓪᓕᖃᖅᑐᒥᒃ ᐊᑯᓂᐅᒧᒃᑯᑦ ᑲᒪᒋᔭᐅᕝᕕᖕᒥ.  

 

ᑐᒃᓯᕋᐅᑕᐅᓯᒪᔪᖅ ᐃᓂᒋᔪᒪᔭᖓ ᓂᐊᖁᙴᓯᐊᕆᐊᖅ ᐊᖅᑯᑖᓃᑉᐳᖅ, ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᙳᐊᕕᔾᔪᐊᕐᓇᐅᑉ ᓯᐊᕐᕆᔮᕐᕕᖓᑕ ᓴᓂᐊᓂ. ᑖᒃᑯᐊ ᑮᓇᐅᔭᑦ ᓴᓇᒪᓂᖓᑕ ᑕᐅᑦᑐᒃᓴᖓᓄᑦ 

ᓯᕗᒻᒧᐊᒍᑕᐅᔪᓐᓇᕐᓂᐊᖅᐳᑦ ᑭᐅᓯᕙᓪᓕᐊᑎᓪᓗᑕ ᐃᓄᖅᓯᕙᓪᓕᐊᑐᐃᓐᓇᖅᑐᓄᑦ ᐱᔭᐅᔭᕆᐊᓕᖏᓐᓄᑦ 

ᐊᑯᓂᐅᔪᒃᑯᑦ ᑲᒪᒋᔭᐅᔭᕆᐊᓕᖕᓄᑦ ᕿᑭᖅᑖᓗᖕᒥ.  

 

ᐃᓇᖏᖅᑕᐅᓂᖏᑦ ᓄᑕᐅᔪᓐᓃᖅᐸᓪᓕᐊᔪᑦ ᓄᓇᓕᖕᓂ ᐋᓐᓂᐊᕖᑦ ᓯᕗᓪᓕᐅᔾᔭᐅᖏᓐᓇᖅᐳᑦ. ᒫᓐᓇᐅᔪᖅ, 

ᕿᑭᖅᑕᕐᔪᐊᕐᒥ ᐋᓐᓂᐊᕕᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᓯᕗᓪᓕᖅᐸᐅᔾᔭᐅᓯᒪᕗᖅ ᐋᓐᓂᐊᕕᒃ 

ᐊᓯᔾᔨᖅᑕᐅᔭᕆᐊᖃᕐᓂᖓᓄᑦ ᓯᕗᓪᓕᖅᐸᔾᔭᐅᓯᒪᓪᓗᓂ.  

 

ᓴᓇᒪᓂᖓᑕ ᑕᐅᑦᑐᒃᓴᖓ ᐱᒋᐊᖅᑕᐅᓚᐅᖅᐳᖅ 2024-2025 ᐊᕐᕌᒍᖓᓂ ᓂᕆᐅᒋᔭᐅᓪᓗᓂᓗ 

ᐱᔭᕇᖅᑕᐅᓛᕋᓱᒋᔭᐅᓪᓗᓂ ᐅᑭᐊᒃᓵᖅ 2026-ᒥ. ᓴᓇᔭᐅᓯᒋᐊᓛᕋᓱᒋᔭᐅᕗᖅ ᐊᐅᔭᖅ 2024-ᒥ, 

ᐱᐊᓂᒃᑕᐅᓛᕋᓱᒋᔭᐅᓪᓗᓂ ᐅᐱᕐᖔᖅ 2030-ᒥ. ᐃᓕᓐᓂᐊᕐᓂᓕᕆᔨᒃᑯᑦ ᑐᒃᓯᕋᖅᑐᑦ $7.9-ᒥᓕᐊᓐᓂᒃ 2027-

2028-ᒧᑦ ᓄᓇᕗᑦ ᒐᕙᒪᒃᑯᑦ ᐃᑲᔫᑎᖏᓂᐊᕐᓗᓂᔾᔪᒃ ᓴᓇᔭᐅᓂᒃᓴᖓᓄᑦ ᓄᑖᖅ ᐃᒡᓗᕐᔪᐊᖅ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᕐᒥᔪᑦ $7.9-ᒥᓕᐊᓐᓂᒃ 2027-2028-ᒧᑦ ᑲᔪᓰᓐᓇᖅᑐᓄᑦ 

ᐊᑐᔅᓲᔭᕈᓐᓇᕐᓂᖏᓐᓄᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ. ᑖᒃᑯᐊ ᑮᓇᐅᔭᑦ ᐱᔭᐅᔭᕆᐊᖃᖅᐳᑦ ᐋᓐᓂᐊᕕᕗᑦ 

ᑲᒪᒋᔭᐅᖁᓪᓗᒋᑦ ᐊᒻᒪ ᓄᓇᓕᖕᓂ ᐋᓐᓂᐊᕖᑦ, ᑲᒪᒋᔭᐅᖁᓪᓗᒋᑦ ᐅᖓᕙᕆᐊᖅᑕᐅᓯᒪᔪᑦ ᐋᖅᑭᐅᒪᔾᔪᑎᑦ, ᐊᒻᒪ 

ᐊᐅᓚᑦᑎᓗᑎᒃ ᐊᑦᑕᓇᖅᑐᓂᒃ ᐊᒃᑐᐊᓂᓕᖕᓂᒃ ᓄᑕᐅᔪᓐᓃᖅᐸᓪᓕᐊᔪᓄᑦ ᐊᐅᓚᔪᓐᓇᐅᑎᓄᑦ. ᑲᔪᓰᓐᓇᖅᑐᒥᒃ 

ᑮᓇᐅᔭᓕᐅᕋᓱᐊᕐᓂᖅ ᐱᔭᕆᐊᖃᖅᐳᖅ ᐱᐅᔪᓐᓃᖅᐸᓪᓕᐊᒃᑲᓐᓂᖁᓇᒍ, ᐊᒃᓱᕈᕐᓇᖅᓯᒃᑲᓐᓂᖁᓇᒍ 

ᐱᔨᑦᑎᕋᐅᑎᓄᑦ ᐊᒻᒪ ᐊᑭᑐᓂᖅᓴᐅᖁᓇᒋᑦ ᓯᕗᓂᒃᓴᒥ ᑮᓇᐅᔭᑦ ᐊᖏᖅᑕᐅᓯᒪᔪᓄᑦ.  

 

ᑭᖑᓪᓕᖅᐹᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ $2.5-ᒥᓕᐊᓐᓂᒃ ᒥᑭᑦᑐᓄᑦ ᐊᑭᑐᔪᓂᒃ ᓂᐅᕕᕈᑎᒃᓴᓂᒃ, 

ᐃᓚᒋᔭᐅᓪᓗᑎᒃ ᐋᓐᓂᐊᕕᖕᒥ ᐱᖁᑎᑦ, ᓄᓇᓯᐅᑏᑦ ᐊᓯᖏᓪᓗ ᐊᑐᖅᑕᐅᔭᕆᐊᖃᓪᓚᕆᒃᑐᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᔾᔪᑎᓄᑦ ᐱᖁᑎᑦ ᓄᓇᓕᑦᑎᓐᓂ.  

 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᓕᐅᕈᑕᐅᓇᓱᒃᑐᑦ ᓴᖅᑭᑦᑎᔾᔪᑕᐅᔾᔮᙱᑦᑐᑦ ᐊᐅᓚᔪᓐᓇᐅᑎᓄᑦ ᐊᒃᓱᕉᑕᐅᓲᓂᒃ 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔾᔪᓯᕐᓄᑦ. ᑭᓯᐊᓂ, ᐱᔭᕆᐊᖃᖅᐳᑦ ᐋᖅᑭᐅᒪᑎᑦᑐᒪᓪᓗᒋᑦ ᒫᓐᓇ 

ᐃᓪᓗᖁᑎᕗᑦ, ᐃᑲᔪᖅᓱᕐᓗᒋᑦ ᐋᓐᓂᐊᕕᖕᒥ ᐱᓕᕆᔨᐅᔪᑦ ᐊᒻᒪ ᓄᓇᕗᒻᒥᐅᑦ ᑲᒪᒋᔭᐅᙱᓐᓇᕈᓐᓇᖁᓪᓗᒋᑦ. 

 

ᐊᐱᕆᕙᒃᑲ ᑲᑎᒪᔨᕋᓛᑦ ᐃᑲᔪᖅᑐᐃᖁᓪᓗᒋᑦ ᐱᓕᕆᕝᕕᒋᔭᐅᔫᑉ 2027-2028-ᒧᑦ ᐊᑭᑐᔪᓄᑦ 

ᖃᔅᓯᑐᕐᓂᐊᕋᓱᒋᔭᐅᔪᓄᑦ, ᐊᑕᐅᑦᑎᒃᑯᓪᓗ ᐃᓕᓴᖅᓯᕗᖑᑦ ᑕᒪᒃᑯᐊ ᐃᓕᐅᖅᑲᑦᖅᑕᐅᕙᓪᓕᐊᔪᑦ 

ᐱᒻᒪᕆᐊᓘᓂᖏᓐᓂᒃ ᓴᐅᔾᔨᓯᒪᔪᒪᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᑕᐅᕙᒃᑯᑐᓂᒃ 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔨᑦᑎᕋᕐᕕᖃᕈᒪᓂᕐᒧᑦ ᓄᓇᕗᒻᒥᐅᓕᒫᓂᒃ ᓇᓕᒧᒌᒃᑐᒥᒃ ᖁᐊᖅᓵᕐᓇᙱᑦᑐᒧᓪᓗ ᐱᒻᒪᕆᐅᓂᖅᓴᒥᓪᓗ 

ᐱᔨᑦᑎᕋᕐᓂᕆᔭᐅᕙᒃᑐᑦ ᖃᓂᓐᓂᖅᓴᐅᓗᑎᒃ ᐊᖏᕐᕋᕆᔭᒥᓂᓄᑦ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ, ᖁᔭᓐᓇᒦᒃ ᐱᕕᖃᕈᓐᓇᕋᒪ. ᐱᓕᕆᔨᖁᑎᒃᑲᓗ ᐊᑐᐃᓐᓇᐅᕗᒍᑦ ᑭᐅᔭᕆᐊᒃᓴᖅ 

ᐊᐱᖅᑯᑎᒃᓯᓐᓂ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᔾᔪᑎᖃᖅᐹ? ᑲᔪᓯᒋᑦ 

ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᑦᑎᓐᓂᑦ ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ 

ᐃᓅᓯᖃᑦᑎᐊᕋᓱᓐᓂᕐᒧᑦ ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᑦ 2027-2028-ᒥ ᐊᑭᑐᔪᖅᑐᕈᑎᒃᓴᖏᓐᓂᑦ 

ᒥᒃᓴᐅᓯᔭᐅᓯᒪᔪᓂᑦ ᐱᓕᕆᕕᖓᓄᑦ ᐋᓐᓂᐊᖅᑕᐃᓕᓕᕆᔨᒃᑯᑦ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 2027-2028-ᒥ $20.345 ᒥᓕᐊᓐ 

ᑖᓚᐅᒻᒪᑕ. $10.5 ᒥᓕᐊᓐ ᑖᓚᑦ ᑕᕝᕙᓂ ᐊᑐᕈᒫᕐᓂᐊᖅᑐᓂ ᑐᕌᖅᑎᑕᐅᓂᐊᖅᑐᖅ ᒥᑭᔫᑎᓄᑦ ᐊᑭᑐᔪᓄᑦ 

ᐱᓕᕆᐊᖑᔪᓄᑦ ᐊᒻᒪᓗ ᓱᕋᓚᐅᖅᑎᓐᓇᒋᑦ ᐋᖅᑭᒋᐊᖅᓯᖃᑦᑕᕐᓂᒧᑦ ᐱᓕᕆᓂᐅᔪᓄᑦ. ᑖᒃᓱᒪ ᐱᓕᕆᕕᐅᑉ 2025-

2026-ᒥ ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $1.5 ᒥᓕᐊᓐ ᑖᓚᓂᑦ ᑮᓇᐅᔭᓂᑦ ᑐᕌᖓᔪᓂᑦ 

ᐸᕐᓇᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ ᓄᑖᖅ ᐋᓐᓂᐊᕕᒃᓴᖅ ᕿᑭᖅᑕᖅᔪᐊᒥ. ᐄᐳᕈ 2025-ᒥ, ᑖᓐᓇ 

ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ ᑳᓐᑐᕌᒥᑦ ᐱᒐᓱᐊᕋᒃᓴᐅᔪᒥᑦ ᑎᑎᕋᐅᔭᖅᑕᐅᓂᒃᓴᖓᓄᑦ ᓴᓇᔭᐅᓗᓂᓗ 

ᐋᓐᓂᐊᕕᒃᓴᖅ. ᑕᐃᑲᓂ 2026-ᒥ ᐅᐱᕐᖔᒃᑯᑦ ᐃᒃᓯᕙᓂᖃᖅᑎᓪᓗᒋᑦ, ᒪᓕᒐᓕᐅᖅᕕᒃ ᐊᖏᔪᒻᒪᑦ $1.535 ᒥᓕᐊᓐ 

ᑖᓚᓂᑦ ᐊᕐᕌᓂᓴᕐᓂᑦ ᐊᐅᓪᓛᖅᑕᐅᔪᒪᔪᓂᑦ ᓄᑖᒧᑦ ᐊᕐᕌᒍᒧᑦ ᑐᕌᖓᔪᓂᑦ ᑖᒃᓱᒧᖓ ᓄᑖᒧᑦ ᓴᓇᔭᐅᓛᖅᑐᒧᑦ. 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᑦ ᓇᓗᓇᐃᖅᑐᐃᓚᐅᖃᑦᑕᖁᔭᐅᓪᓗᑎᒃ ᕿᑭᖅᑕᔪᐊᕐᒥᐅᓄᑦ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ. 

 

ᑕᐃᑲᓂ ᒪᓕᒐᓕᐅᖅᕕᐅᑉ ᐃᒃᓯᕙᓂᖓᓂ ᐊᒃᑑᕝᕙ 31, 2024-ᒥ, ᒥᓂᔅᑕᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᐅᖃᔪᒻᒪᑦ 

“ᖃᒪᓂᑦᑐᐊᖅ ᑭᖑᓪᓕᐅᓂᐊᕐᓂᕋᖅᑐᒍ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᖅᓯᒪᔭᖓ ᐸᕐᓇᑕᐅᓂᕐᒨᖁᓪᓗᒍ … 

ᖃᒪᓂᑦᑐᐊᑉ ᑭᖑᓂᖓᓂ, ᐊᓯᓃᓂᕐᒧᑦ ᐸᕐᓇᐅᑎᕗᑦ ᒪᓕᓪᓗᒍ ᑕᑯᒐᔭᖅᑐᒍᑦ ᓄᑖᒥᑦ ᐋᓐᓂᐊᕕᒻᒥᑦ ᓄᑖᒥᑦ 

ᖁᕐᓗᑦᑑᕐᒥ, ᑕᑯᒐᔭᕐᒥᔪᒍᑦ ᐊᖏᓪᓕᒋᐊᖅᑕᐅᓂᖓᓂᑦ ᐊᕐᕕᐊᓂ ᐋᓐᓂᐊᕕᖓᓂᑦ, ᐊᒻᒪᓗ ᑕᑯᒐᔭᕐᒥᔪᒍᑦ ᓄᑖᒥᑦ 

ᐋᓐᓂᐊᕕᒻᒥᑦ ᑰᒑᕐᕈᒻᒥ … ᑭᖑᓂᖓᒍᓪᓗ, ᐃᓱᐊᓂ, ᐊᖏᓪᓕᒋᐊᖅᑕᐅᓂᖓ ᑲᖏᖅᖠᓂᐅᑉ ᑭᕙᓪᓕᕐᒥ 

ᐋᓐᓂᐊᕕᒐ.” ᒪᓕᒐᓕᐅᖅᑏᑦ ᓂᕆᐅᓐᓂᐊᖅᐳᑦ ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᐱᓕᕆᕕᐅᔫᑉ 

ᐸᕐᓇᓯᒪᔭᖏᓐᓂᑦ ᑖᒃᑯᓄᖓ. 

 

ᑕᐃᑲᓂ ᐅᐱᕐᖔᒃᑯᑦ ᐃᒃᓯᕙᓂᕆᔭᖓᓂ, ᒪᓕᒐᓕᐅᖅᕕᒃ ᐊᖏᔪᒻᒪᑦ $16.318 ᒥᓕᐊᓐ ᑖᓚᓂᑦ ᒥᓕᐊᓐ ᑖᓚᓂᑦ 

ᐊᕐᕌᓂᓴᕐᓂᑦ ᐊᐅᓪᓛᖅᑕᐅᔪᒪᔪᓂᑦ ᓄᑖᒧᑦ ᐊᕐᕌᒍᒧᑦ ᑐᕌᖓᔪᓂᑦ ᐊᖅᑯᓴᕆᐊᖅ ᐊᔪᓕᕈᑎᖃᖅᓯᒪᔪᓄᑦ 

ᒪᒥᓴᖅᕕᒃᓴᒧᑦ ᐊᒻᒪᓗ ᖁᐊᖅᓵᖅᓯᒪᔪᓄᑦ ᒪᑭᒋᐊᖅᕕᒃᓴᖅ ᓴᓇᔭᐅᓂᖓᓄᑦ. ᓄᑖᓂᑦ ᐊᑭᑐᔪᖅᑐᕈᒃᓴᓂᑦ ᑮᓇᐅᔭᓂᑦ 

ᑐᒃᓯᕋᖅᑐᖃᔾᔮᖏᑦᑐᖅ 2027-2028-ᒥ ᑮᓇᐅᔭᓕᕆᔾᔪᑎᑦ ᐊᕐᕋᒍᖓᓂ. ᑕᐃᑲᓂ ᓯᑎᐱᕆ 18, 2026-ᒥ, ᑖᓐᓇ 

ᐱᓕᕆᕕᐅᔪᖅ ᑐᓴᖅᑕᐅᑎᑦᑎᔪᒻᒪᑦ ᑕᐃᓐᓇ ᐃᓪᓗᓕᐊᖑᔪᖅ “ᑎᑭᐅᑎᓕᕐᒪᑦ ᑭᖑᓪᓕᖅᐹᒥᑦ ᓴᓇᔭᐅᓂᖓᓄᑦ 

ᐊᒻᒪᓗ ᐊᐅᓚᓂᕆᓛᖅᑕᖓᓄᑦ ᐊᑐᐃᓐᓇᕈᖅᓴᓂᕐᒧᑦ.” ᒪᓕᒐᓕᐅᖅᑏᑦ ᑲᔪᖏᖅᑯᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᖃᓄᐃᓕᖓᓕᕐᒪᖓᖅ ᓄᑖᖅ ᐱᓕᕆᕕᐅᔪᖅ ᐊᒻᒪᓗ ᑐᑭᓯᓇᑦᑎᐊᖅᑐᓂᑦ ᓇᓗᓇᐃᖅᓯᓂᐅᔪᓂᑦ ᖃᖓ 

ᒪᑐᐃᓛᕐᒪᖔᖅ. 

 

ᒪᓕᒐᓕᐅᖅᑏ ᖃᐅᔨᒪᒻᒪᑕ ᒐᕙᒪᒃᑯᑦ ᑐᓴᖅᑕᐅᑎᑦᑎᔾᔪᑎᒋᔪᔭᖓᓂᑦ ᑎᓯᐱᕆ 19, 2025-ᒥ, ᐱᔾᔪᑎᖃᖅᑐᒥᑦ 

ᐊᑯᓂ ᐸᖅᑭᔭᐅᕕᓐᓂᑦ ᓄᓇᕗᒻᒥ ᓇᓗᓇᐃᖅᓯᔪᒻᒪᑕ ᑕᐃᓐᓇ ᐃᖃᓗᑦᑑᑦᑎᐊᕐᒥ ᐱᓕᕆᕕᐅᔪᖅ “ᐃᓘᓐᓇᖓᒍᑦ 

ᑮᓇᐅᔭᖃᖅᑎᑕᐅᓛᕐᒪᑦ ᒐᕙᒪᑐᖃᒃᑯᓐᓄ ᐊᖅᑯᑎᖃᕐᓗᑎᒃ ᐃᓕᐅᖅᑲᐃᓂᕐᒥᑦ ᑲᓇᑕᒥ ᐱᖁᑎᕐᔪᐊᓂᑦ 

ᐱᓕᕆᓂᖓᓄᑦ.” ᑕᐃᑲᓂ ᐅᐱᕐᖔᒃᑯᑦ ᐃᒃᓯᕙᓂᖓᓂ, ᒪᓕᒐᓕᐅᖅᕕᒃ ᐊᖏᓚᐅᖅᑐᖅ $8.963 ᒥᓕᐊᓐ ᑖᓚᓂᑦ 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᓂᓴᕐᓂᑦ ᐊᐅᓪᓛᖅᑕᐅᔪᒪᔪᓂᑦ ᓄᑖᒧᑦ ᐊᕐᕌᒍᒧᑦ ᑐᕌᖓᔪᓂᑦ ᐸᕐᓇᑕᐅᓯᒪᔪᒧᑦ ᓄᑖᕐᓄᑦ ᐊᑯᓂ 

ᐸᖅᑭᔭᐅᕕᒃᓴᕐᓄᑦ ᐃᖃᓗᓐᓂ ᐊᒻᒪᓗ ᐃᖃᓗᑦᑑᑦᑎᐊᒥ. ᒪᓕᒐᓕᐅᖅᑏᑦ ᐃᑲᔪᖅᓰᕗᑦ ᒥᓂᔅᑕᐅᔪᒥᑦ 

ᐱᓇᓱᐊᖅᑎᓪᓗᒍ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ ᐃᖃᓗᓐᓂ ᐸᖅᑭᑦᑎᕕᒃᓴᕐᒧᑦ. 

 

ᔫᓐ 2026-ᒥ, ᑖᓐᓇ ᐱᓕᕆᕕᒃ ᓴᖅᑭᖅᓯᓚᐅᖅᑐᖅ ᑐᒃᓯᕋᐅᑎᒥᑦ ᐊᔪᓐᖏᓐᓂᕋᖅᑐᒧᑦ ᓇᓗᓇᐃᖅᓯᓪᓗᑎᒃ 

“ᕿᓂᕈᑎᖃᕐᓂᐅᓴᒻᒪᑕ ᒪᕐᕉᓕᖅᑲᖓᔪᒥᑦ ᐱᓇᓱᐊᕐᓗᑎᒃ ᐊᔪᓐᖏᑎᐊᖅᑐᓂᑦ ᐃᓪᓗᒃᓴᓂᑦ ᑎᑎᕋᐅᔭᖅᑎᓂᒃ 

ᖃᐅᔨᓴᖅᑎᓂᓪᓗ ᑲᑐᔾᔨᒐᔭᖅᑐᓂᒃ ᑎᑎᕋᐅᔭᖅᑕᐅᓂᖓᓂᑦ ᓴᓇᔭᐅᓂᖓᓂᓪᓗ ᐊᐅᓚᑦᑎᔨᐅᒐᔭᖅᑐᓂᒃ 

ᕿᑭᖅᑖᓗᒻᒥ ᐃᓐᓇᕐᓄᑦ ᐸᖅᑭᑦᑎᕕᐅᒐᔭᖅᑐᒥᑦ ᐃᖃᓗᓐᓂ.” ᐋᒡᒌᓯ 2026-ᒥ, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ 

ᖃᐅᔨᒃᑲᐃᔾᔪᑎᒥᑦ ᓇᓗᓇᐃᖅᓯᓯᒪᔪᒥᑦ ᑕᐃᓐᓇ “ᐅᓪᓗᒥ ᑐᒃᓯᕋᐅᑎ ᐊᔪᓐᖏᑦᑐᓄᑦ ᑖᒃᓱᒧᖓ ᐱᓕᕆᓂᐅᔪᒧᑦ 

ᖁᔭᓈᖅᑕᐅᓯᒪᓕᕐᒪᑦ ᐱᔾᔪᑎᖃᖅᑐᑎᒃ ᐱᓕᕆᐊᖑᒋᐊᓖᑦ ᐊᓯᕈᖅᑎᑕᐅᓂᖓᓄᑦ.” ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ 

ᑖᓐᓇ ᐱᓕᕆᕕᐅᔪᖅ ᓇᓗᓇᐃᖅᓯᓛᖅᑐᒋᔭᐅᓪᓗᓂ ᖃᓄᑎᒋ ᐱᓕᕆᐊᖑᒋᐊᓖᑦ ᐊᓯᕈᖅᑕᐅᓯᒪᒻᒪᖔᑕ. 

 

ᓄᓇᓕᓐᓂ−ᑐᓐᖓᕕᖃᖅᑐᑦ ᐃᓐᓇᕐᓄᑦ ᐸᖅᑭᑦᑎᕖᑦ ᓱᓕ ᐱᒻᒪᕆᐊᓘᓪᓗᓂ ᐃᓱᒫᓘᑎᒋᔭᐅᒻᒪᑦ. ᒪᓕᒐᓕᐅᖅᑏᑦ 

ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐱᓕᕆᖃᑎᖃᖁᔭᐅᓪᓗᓂ ᐊᖏᔪᖅᑳᖁᑎᒥᓂᒃ ᓇᓗᓇᐃᖅᑐᐃᓗᑎᒃ 

ᐱᖁᑎᕐᔪᐊᖅᑖᖑᔪᓐᓇᖅᑐᓄᑦ ᓇᓖᕌᕋᒃᓴᓂᑦ, ᐱᖃᑕᐅᓪᓗᑎᒃ ᐃᑲᔪᖅᑕᐅᓲᓄᑦ ᐃᓐᓇᕐᓄᑦ ᐊᖏᕐᕋᕆᔭᐃᑦ, 

ᐃᓐᓇᒻᒪᕇᑦ ᐊᐅᓚᔭᐃᓐᓇᕈᓐᓇᓂᐊᕐᒪᑕ ᐃᑲᔪᖅᓯᖅᑕᐅᖃᑦᑕᕐᓗᑎᓪᓗ ᐊᖏᕐᕋᖏᓐᓂ ᓄᓇᓕᖏᓐᓂ 

ᐃᓐᓇᑐᖃᕈᖅᐸᓪᓕᐊᑎᓪᓗᒋᑦ. 

 

ᐃᓕᑕᖅᓯᓯᒪᓪᓗᑎᒃ ᑕᐃᓐᓇ ᓄᑖᖅ ᐊᑯᓂ ᐸᖅᑭᔭᐅᕕᐅᔪᖅ ᐱᖓᓱᓂ ᐊᕕᑦᑐᖅᓯᒪᔪᓂ ᐊᖏᔪᖅᑳᖃᖅᕕᐅᔪᓂ 

ᐊᐅᓚᑕᐅᓛᕐᒪᑕ ᒐᕙᒪᒃᑯᑦ ᓯᓚᑖᓃᓐᖔᖅᑐᓄᑦ ᑳᓐᑐᕌᒃᑯᑦ, ᒪᓕᒐᓕᐅᖅᑏᑦ ᓱᓕ ᐊᔭᐅᕆᕗᑦ ᐱᓕᕆᕕᖓᓂᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᒋᐊᖁᔭᐅᓪᓗᑎᒃ ᖃᐅᔨᒪᑦᑎᐊᕋᓱᐊᕐᓗᑎᒃ ᐃᓕᖅᑯᓯᖏᓐᓄᑦ−ᓈᒻᒪᑦᑐᒥᑦ 

ᐸᖅᑭᔭᐅᓂᖃᓛᕋᓗᐊᕐᒪᖔᑕ. ᒪᓕᒐᓕᐅᖅᑏᑦ ᐃᑲᔪᖅᓰᕗᑦ ᒐᕙᒪᒃᑯᓐᓂᑦ ᐱᓕᕆᓂᕆᔭᖏᓐᓂᑦ 

ᐃᖅᑲᓇᐃᔮᖅᑖᑎᑦᑎᒐᓱᓐᓂᕐᒧᑦ, ᐱᓕᒻᒪᒃᓴᐃᓂᕐᒧᓪᓗ ᐃᓕᑕᕆᔭᐅᔾᔪᑎᑖᖅᑎᑦᑎᓂᕐᒧᓪᓗ ᓄᓇᕗᒻᒥᐅᑕᕐᓂᑦ 

ᐃᖅᑲᓇᐃᔭᕋᔭᖅᑐᓂᑦ ᐊᑯᓂ ᐸᖅᑭᔭᐅᕕᐅᔪᓂ ᐃᓪᓗᓂ. 

 

ᕕᕝᕗᐊᕆ 2025-ᒥ, ᓄᓇᕗᑦ ᑐᓐᖓᕕᒃ ᑎᒥᖓ ᑐᓴᖅᑕᐅᑎᑦᑎᔪᒻᒪᑦ ᑐᓂᓯᓂᐊᕐᒪᑕᒎᖅ $15.0 ᒥᓕᐊᓐ ᑖᓚᓂᑦ 

ᑕᐃᑲᓐᖔᖅᑐᓂᑦ ᓄᓇᖃᖅᑳᖅᑐᒥᓃᑦ ᓄᓇᓕᖏᓐᓄᑦ ᐱᖁᑎᕐᔪᐊᓕᐅᕈᑎᒃᓴᓂᑦ ᑮᓇᐅᔭᓂᑦ ᐃᑲᔪᖅᓰᒍᑎᐅᓗᑎᒃ 

“ᓄᑖᕈᕆᐊᖅᑕᐅᓂᖓᓄᑦ ᐊᕐᕕᐊᓂ ᐊᐅᓚᑦᔪᑦ ᐃᓐᓇᖅᑯᕕᐅᔪᒧᑦ.” ᑕᐃᓐᓇ ᑐᓴᖅᑕᐅᑎᑦᑎᔾᔪᑎ 

ᓇᓗᓇᐃᖅᓯᓂᐅᔪᒻᒥᔪᖅ ᑖᓐᓇ ᑎᒥᐅᔪᖅ ᐃᑲᔫᑎᖃᕐᓂᐊᒥᒻᒪᑦ $500,000−ᓂᑦ ᖃᐅᔨᓴᕈᑎᒃᓴᐅᔪᓂᑦ ᐃᓪᓗᐃᑦ 

ᖃᓄᐃᓕᕐᒪᖔᑕ ᒫᓐᓇᓕᓴᐅᓂᖅᓴᐅᔪᑦ ᐸᖅᑭᑦᑎᕖᑦ ᐅᖅᓱᖅᑑᒥ ᐊᒻᒪᓗ ᐃᒡᓗᓕᒻᒥ, ᓱᕋᑦᑐᖃᓚᐅᓐᖏᓐᓂᖓᓂ 

ᐱᖁᑎᖏᓐᓂᑦ ᐊᓯᕈᖅᑕᐅᒋᐊᓕᓐᓂᑦ ᖃᐅᔨᒐᓱᐊᕐᓗᑎᒃ. ᑮᓇᐅᔭᑦᑕᐅᖅ ᐊᑐᖅᑕᐅᓂᐊᕐᒥᔪᑦ ᐊᐅᓚᔪᓐᓇᕋᔭᕐᒪᖔᑕ 

ᖃᐅᔨᓴᕈᑎᐅᓗᑎᒃ ᐊᖏᓪᓕᒋᐊᖅᑕᐅᑉᐸᑕ ᐸᖅᑭᑦᑎᕕᐅᔪᑦ. ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᖓ 

ᓇᐅᑦᓯᖅᑐᕐᓂᐊᖅᑐᖅ ᖃᐅᔨᓴᖅᑕᐅᓂᖏᓐᓂᑦ ᑲᑐᔾᔨᓗᑎᒃ ᐊᒻᒪᓗ ᑲᑐᔾᔨᓗᑎᒃ ᑮᓇᐅᔭᐃᔭᕐᓂᕐᒧᑦ 

ᐸᕐᓇᐅᑎᓕᐅᕐᓂᐊᖅᑐᑦ ᐊᒥᐊᒃᑯᖏᓐᓄᑦ $9,5 ᒥᓕᐊᓐ ᑖᓚᐅᔪᓄᑦ.” ᒪᓕᒐᓕᐅᖅᑏᑦ ᑲᔪᖏᖅᑯᑦ ᑲᔪᓰᓐᓇᖅᑐᓂᑦ 

ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ. 

 

ᐱᒋᐊᓕᖏᑦ ᐊᐅᓪᓚᖅᑐᑎᒃ ᐋᓐᓂᐊᕕᓕᐊᖅᐸᑦᑐᑦ ᑭᕙᓪᓕᕐᒥ ᓱᓕ ᐃᓱᒫᓘᑎᒋᔭᐅᒻᒪᑦ. ᑐᑭᓯᑎᑦᑎᒋᐊᕈᑏᑦ 

ᒥᓂᔅᑕᐅᑉ ᓴᖅᑭᖅᓯᒪᔭᖏᑦ ᓇᓗᓇᐃᖅᓯᓯᒪᒻᒪᑕ “ᑳᓐᑐᕋ ᐱᒐᓱᐊᕋᒃᓴᐅᓛᖅᑐᖅ ᓱᓕ ᐱᕙᓪᓕᐊᑎᐅᒻᒪᑦ 

ᓂᐅᕕᕋᔭᕐᓗᑎᒃ ᐱᑕᖃᖅᑎᑦᑎᓗᑎᓪᓗ ᐃᓕᖅᑯᓯᐅᔪᓂᑦ ᒪᓕᓐᓂᖅᓴᐅᔪᒥᑦ ᐸᖅᑭᑦᑎᕕᐅᔪᒥᑦ ᐱᔨᑦᑎᕋᐅᑎᒥᑦ 

ᑲᖏᖅᖠᓂᐅᑉ ᐃᓗᐊᓂ, ᐸᕐᓇᑕᐅᓪᓗᓂᓗ ᐱᒋᐊᖅᑕᐅᓛᕐᓗᓂ ᐄᐳᕈ 2027-ᒥ.” ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑲᔪᓰᓐᓇᖅᑐᓂᑦ ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ. 

 

ᒫᑦᓯ 7, 2025−ᒥ, ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑦ ᑕᐃᒃᑯᐊᒎᖅ ᐊᓐᑎᐊᕆᐅᒥ ᖁᑦᑎᓂᖅᐹᑦ 

ᐃᖅᑲᖅᑐᐃᕕᖓ “ᐊᖏᖅᓯᓯᒪᒻᒪᑦ $32.5 ᕕᓕᐊᓐ ᑖᓚᓂᑦ [ᑕᕝᕚᑲᓄᑦ] ᐊᑭᓖᑎᑦᑎᓂᐊᕐᓂᕐᒥᓂᒃ … ᑖᒃᑯᐊ 

ᑮᓇᐅᔭᐃᑦ ᓴᓐᖏᓕᖅᑎᑦᑎᒋᐊᕐᓂᐊᖅᑐᑦ ᐋᓐᓂᐊᖅᑕᐃᓕᓕᕆᓂᕐᒥᑦ ᐱᔨᑦᑎᕋᐅᑎᓂᑦ, ᓄᓇᕗᑦ ᐱᓗᓂ $97.0 

ᒥᓕᐊᓐ ᑖᓚᓂᑦ − $23.0 ᒥᓕᐊᓐ ᐱᔭᐅᑦᑕᐅᑎᒋᓗᑎᒃ ᐊᒻᒪᓗ ᐊᒥᐊᒃᑯᖏᑦ ᑐᓂᔭᐅᕙᓪᓕᐊᓛᕐᓗᑎᒃ.” ᑖᒃᓱᒪ 

ᐱᓕᕆᕕᐅᔫᑉ 2026-2027−ᒥ ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᔪᑦ ᐃᓚᖃᔪᒻᒪᑕ ᑮᓇᐅᔭᓂᑦ 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᓃᒍᑎᒃᓴᐅᔪᓂᑦ ᑎᒥᒧᑦ ᑕᕐᕋᖅᑑᑎᓂᑦ ᓄᓇᓕᓐᓂ ᐋᓐᓂᐊᕕᓐᓂ. ᒪᓕᒐᓕᐅᖅᑏᑦ ᓂᕆᐅᑦᑎᐊᓂᐊᖅᐳᑦ 

ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᐅᓗᒥᒨᖓᔪᓂᑦ ᐱᔾᔪᑎᖃᖅᑐᓂᒃ ᐊᓯᖏᓐᓂᑦ ᐱᒋᐊᖅᑎᑕᐅᓯᒪᔪᓂᑦ ᐊᑐᕐᓗᑎᒃ 

ᑕᕝᕚᑲᓄᑦ ᐋᖅᑮᖃᑎᒌᓐᓂᒥᓂᐅᔫ ᑮᓇᐅᔭᖏᓐᓂᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓗᒋᑦ ᑐᒃᓯᕌᖑᔪᑦ 2027-2028−ᒥ ᐊᑭᑐᔪᖅᑐᕈᑎᒃᓴᖏᑦ ᐱᓕᕆᕕᖓᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖃᖅᐸᑦ ᐃᓗᓕᖏᓐᓂ 

ᐊᐱᖅᑯᑎᖃᓚᐅᙱᓂᑦᑎᓐᓂ? ᑕᑯᙱᑕᐃᓐᓇᕋᒪ.  

 

ᑲᔪᓯᓕᕐᓗᑕ ᐊᑐᓃᖅᑕᓕᕐᓗᒋᑦ ᐊᑭᑐᔫᑎᓄᑦ ᑐᕌᖓᔪᑦ. ᕼ-3. ᐋᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᒻᒪᕆᖓᑦ. 

ᐊᑭᑐᔫᑎᓄᑦ 2027-2028-ᒥ. ᑲᑎᑦᑐᒋᑦ $20,345,000. ᕿᒥᕐᕈᓂᐊᓕᕆᕙᕗᑦ ᑖᒃᑯᐊ ᐊᓪᓚᕝᕕᒻᒪᕆᖓᑦ 

ᐋᓐᓂᐊᖅᑐᓕᕆᔨᒃᑯᑦ. ᐊᐱᖅᑯᑎᒃᓴᖃᖅᐸᑦ ᒪᓕᒐᓕᐅᖅᑏᑦ? ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕖᕗᐊᕆ 2025-ᒥ, ᓄᓇᕗᑦ ᑐᙵᕕᒃᑯᑦ ᑐᓴᖅᑎᑦᑎᔪᕗᑦ 

$5-ᒥᓕᐊᓐᓂᒃ ᑮᓇᐅᔭᖃᖅᑎᑦᑎᓂᐊᖅᑐᑎ ᐅᖃᖅᑐᒋᑦ ᒥᔅ ᐊᐅᓚᔾᔪᒃ ᐋᓐᓂᐊᕐᕕᖓᓂ ᐃᓐᓇᒃᑯᕕᖓᓂ. 

ᖃᓄᐃᓕᖓᓕᖅᐸ ᑖᓐᓇ ᐱᔭᑦᓴᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ, ᐊᑏᒎᖅ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᐊᐱᕆᒻᒪᑦ. 

ᓯᕗᓪᓕᖅᐹᒥ ᐃᓕᑕᖅᓯᖅᑳᕐᓗᖓ ᓄᓇᕗᑦ ᑐᙵᕕᒃᑯᓐᓂ ᐊᖏᔪᒥᒃ ᐃᑲᔫᑎᖃᖅᓯᒪᓚᐅᕐᓂᖓᓄᑦ ᐊᑯᓂᒃᑯᑦ 

ᑲᔪᓰᓐᓇᖅᑐᓂᓪᓗ ᐃᓐᓇᒃᑯᕕᐅᔪᓂ ᓄᓇᕗᒻᒥ. ᑖᒃᑯᐊ ᑮᓇᐅᔭᐃᑦ ᑐᙵᕕᒃᑯᓐᓃᖔᖅᑐᑦ ᐱᖓᓱᓂᒃ 

ᐃᑲᔪᖅᑐᐃᓂᐊᖅᑐᑦ ᐱᓪᓚᕆᓐᓂᒃ, ᐊᕐᕕᐊᓂ, ᐅᖅᓱᖅᑑᒥ, ᐃᒡᓗᓕᒻᒥᓗ.  

 

ᑖᒃᑯᐊ ᐋᖅᑭᒋᐊᕈᑎᐅᓂᐊᖅᑯᑦ ᐃᓐᓇᕐᓂ ᐸᖅᑭᓯᓂᐅᕙᑦᑐᓂᑦ ᓄᓇᕗᒻᒥ. ᐃᓪᓗᖏᑦ ᕿᒥᕐᕈᔭᐅᓂᖓ 

ᖃᓄᐃᓕᖓᓂᖏᑦ ᐊᑭᒋᒐᔭᕐᓂᖏᓐᓂᓪᓗ. ᕿᒥᕐᕈᔭᐅᓂᖏᑦ ᐱᐊᓂᒃᓯᒪᓕᖅᑐᑦ. ᐊᖏᖅᑕᐅᓯᒪᓕᖅᑐᓂᓗ ᓄᓇᕗᑦ 

ᒐᕙᒪᒃᑯᓐᓄᑦ ᐸᕐᓇᑕᐅᓛᓕᕐᓂᖓ 2026-2027-ᒥ. ᑭᖑᓂᐊᒍᑦ ᐱᓕᕆᐊᖑᓂᐊᓕᕐᓂᖓ 

ᑮᓇᐅᔭᖃᕈᑎᐅᒍᓐᓇᕐᓂᐊᓕᖅᑐᖅ ᖃᓄᖅᑑᕈᑎᔅᓴᐅᓂᐊᖅᑐᓂᒃ ᓴᓇᕆᐊᕆᒐᔭᕈᑎᑦ ᐱᐅᓯᑎᑦᑎᒋᐊᕋᔭᕈᑎ 

ᐅᕝᕙᓘᓐᓃᑦ ᐊᖏᓪᓕᒋᐊᕆᒐᔭᕈᑎ. ᐅᓪᓗᒥ ᐱᔭᕆᐊᖃᖅᑐᑦ ᑭᙳᖅᑕᐅᔪᒫᖅᐳᓪᓕ ᐃᓱᒪᒋᔭᐅᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᑦᑐᒍ ᖃᑦᓯᑦ ᓄᓇᕗᒻᒥᐅᑕᐃᑦ ᐅᑕᖅᑭᕙᑦ 

ᐋᓐᓂᐊᖅᑐᓕᕆᔨᒃᑯᑦ ᐃᓐᓇᒃᑯᕕᖏᓐᓂ ᐃᓐᓇᕐᓄᑦ ᐊᕐᕕᐊᓂ, ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᒥ, ᐃᒡᓗᓕᒻᒥ, 

ᐃᖃᓗᓐᓂ ᐊᒻᒪ ᑲᖏᖅᖠᓂᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᓯᒪᓂᖏᑦ ᐱᓯᒪᙱᓇᒃᑭᑦ ᓄᓇᓖᑦ 

ᒪᓕᑦᑐᒋᑦ. ᐅᖃᕈᓐᓇᕋᓗᐊᖅᐳᖓ ᐊᒃᑑᕝᕙ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᑎᑭᑦᑐᒍ 12 ᐅᑕᖅᑭᔪᑦ ᐃᓐᓇᒃᑯᕕᒻᒥ ᓄᓇᕗᒻᒥ, ᐊᒡᒍᖅᓯᒪᙱᑕᐃᓐᓇᕋᒃᑭᑦ, 

ᐱᓯᒪᙱᑲᐃᓐᓇᕋᒃᑭᑦ ᓄᓇᓕᓐᓂ ᓇᓕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖃᑉᓗᑦᓯᐊᖅ, ᓱᓕᓘ? ᓇᐅᒃ. ᒥᔅᑕ ᖁᓕᒃᑖᓇ.  



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᐅᑭᐅᑦ ᑕᓪᓕᒪᓂ ᐸᕐᓇᐅᑎᓯ $13,813,000 

ᐊᓯᐊᓂᑦ ᑮᓇᐅᔭᐃᑦ ᑐᓂᔭᐅᓯᒪᓕᖅᑐᑦ ᐃᓐᓇᒃᑯᕕᐅᔪᒥᒃ ᐃᖃᓗᒃᑑᑦᑎᐊᕐᒥ 2026-2027-ᒧᑦ. ᖃᓄᐃᓕᖓᓕᖅᐸ 

ᑖᓐᓇ ᐱᕙᓪᓕᐊᔭᐅᓂᕆᓯᒪᔭᖓ ᐃᖅᑲᓇᐃᔮᑉ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᐅᔭᖅᓯᒪᓂᖓ ᐃᓪᓗᔅᓴᐅᑉ 

ᐱᕕᖃᒃᑲᓐᓂᕆᐊᖃᕐᒪᑦ ᓇᓗᓇᐃᖅᑕᐅᓗᑎ ᓈᒻᒫᓂᒍᓐᓃᖅᑐᑦ. ᐅᖃᖅᑲᐅᒐᒪ ᖃᓂᔅᓴᓗᐊᕐᓂᖓᓂ 

ᐊᑦᑕᕐᕕᒥᓂᐅᓚᐅᖅᑐᕕᓂᒥᓂᕐᒥ.  

 

ᑕᐃᔅᓱᒪᓂ ᐊᖏᖅᑕᐅᒻᒪᑦ ᓄᓇᒋᔭᐅᒋᐊᖓᖁᔭᒥᓂᖅ, ᑭᓯᐊᓂ ᑭᖑᓂᑦᓯᐊᖓᓂ ᕿᒥᕐᕈᔭᐅᓕᕋᒥ ᓄᓇᑦᓴᖅ ᑖᓐᓇ 

ᐃᑉᐱᒋᔭᐅᓚᐅᕐᓂᖓ ᐊᑦᑕᕐᕕᒥᓂᖅ. ᑕᕝᕙ ᐱᓕᕆᖃᑎᖃᕆᐊᖃᓚᐅᖅᑐᒍᑦ ᕼᐋᒻᒪᓚᒃᑯᖏᓐᓂ ᑲᒪᔨᖏᑕ, 

ᐃᐱᖅᑯᑎᓪᓗᐊᓕᕆᔨᒃᑯᓂᓪᓗ ᐊᓯᐊᓂᖔᖅ ᓇᓗᓇᐃᖅᓯᒍᓐᓇᓚᐅᕐᒪᑕ.  

 

ᑕᕝᕙ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᒥ ᐊᑐᖅᑕᐅᓂᖓ ᓰᑏᕝᕙ 2026-ᒥ ᐱᔭᕇᖅᑕᐅᔪᔪᖅ ᐊᒻᒪ 

ᓄᓇᐅᑉ ᕿᒥᕐᕈᔭᐅᓂᖓ ᖃᓄᐃᒻᒪᖔᖅ ᑖᓐᓇ ᓄᓇᐅᑉ ᐃᑭᐊᖓ ᓄᓇᒋᔭᐅᖁᔭᐅᔫᑉ. ᑖᒃᑯᐊ ᐱᖁᑎᕐᔪᐊᓕᕆᔨᒃᑯᑦ 

ᑭᖑᓪᓕᖅᐹᒥ ᐅᓂᒃᑳᓕᐅᕈᑎᒋᔪᒫᖅᐸᐅᒃ. ᓄᓇᑦᓴᖅ ᓂᕈᐊᖅᑕᐅᒻᒪᕆᓕᖅᐸᑦ ᐱᖁᑎᕐᔪᐊᓕᕆᔨᒃᑯᑦ ᐊᒻᒪᓗ ᑖᒃᑯᐊ 

ᑎᑎᕋᐅᔭᕈᒫᕐᓂᐊᖅᑐᑦ ᐱᕙᓪᓕᐊᔭᐅᓕᕐᓗᑎᑦ ᓄᓇᑦᓴᐅᓂᐊᖅᑐᒥ ᐊᒻᒪ 2027-ᒥ ᐱᐊᓂᒃᑕᐅᓕᕐᓗᓂ 

ᑎᑎᕋᐅᔭᖅᑕᐅᓂᖓ.  

 

ᐄ’, ᐃᓱᒫᓘᑎᖃᓪᓚᕆᑦᑐᑦ ᑭᖑᕙᕆᐊᖅᑕᐅᐸᔅᓯᒪᓂᖓᓂ, ᑭᓯᐊᓂ ᓯᕗᓪᓕᖅᐹᒥ ᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ 

ᖃᓄᐃᓐᓇᖅᑐᒦᖁᓇᒋᑦ ᐃᓪᓗᒦᑦᑐᑦ. ᐃᓛᓐᓂᒃᑯᑦ ᖃᐅᔨᒪᐃᓐᓇᐸᙱᒻᒥᒐᑦᑕ ᐃᒪᐃᑦᑐᖃᓚᖓᒻᒪᖔᓪᓘᓐᓃᑦ, 

ᑭᓯᐊᓂ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᓄᓇᕗᑦ ᐊᒻᒪ ᓄᓇᖃᖅᑐᑦ ᐃᖃᓗᒃᑑᑦᑎᐊᕐᒥ 

ᐱᓇᓱᐊᖃᑎᒌᒐᒥ ᓇᓗᓇᐃᖅᓯᑦᑎᐊᓇᓱᒃᑐᑦ ᐱᖓᓱᓂᑦ ᓄᓇᑦᓴᐅᒍᓐᓇᖅᑐᓂᑦ. ᐊᒃᓱᕈᓪᓚᕆᑦᓱᑕ 

ᑐᐊᕕᕐᔫᒥᒐᓱᒃᑲᓗᐊᖅᓱᑕᓗ ᑖᓐᓇ ᐃᖅᑲᓇᐃᔮᖅ ᓴᓇᐅᔭᕙᓪᓕᐊᓛᓕᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖁᓕᒃᑖᓇ, ᐊᑏᒎᖅ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ ᑭᐅᒐᕕᑦ. ᔫᓐ 2026-ᒥ, ᑲᔪᓯᑦᑎᐊᕈᓐᓇᓂᖏᓐᓂ 

ᒪᓂᒪᑦᑎᔪᔪᑦ ᖃᐅᔨᓴᕋᔭᕐᓗᑎ ᒪᕐᕈᐃᓕᖅᑲᖔᕐᓗᓂ ᓇᕝᕚᖅᓯᒐᓱᓐᓂᖅ ᑖᒃᑯᓇᙵᑦ ᑎᑎᕋᐅᔭᖅᑐᔅᓴᓂᑦ ᐊᒻᒪ 

ᓴᓇᔪᐊᓕᕆᓂᕐᒧᑦ ᐅᖃᐅᔾᔨᖏᐊᖅᑐᔅᓴᓂ. ᑎᑎᕋᐅᔭᖅᑕᐅᓂᒃᓴᖓᑕ ᓴᓇᔭᐅᓂᒃᓴᖓᑕᓗ ᕿᑭᖅᑖᓗᒻᒥ 

ᐃᓐᓇᒃᑯᕕᔅᓴᐅᑉ ᐃᖃᓗᓐᓂ. ᐋᒌᓯᒥ 2026 ᑐᓴᖅᑎᑦᑎᔪᕗᓯ ᑐᓴᕈᑎᖃᔪᕗᓯ ᒫᓐᓇᐅᔪᖅ ᒪᓂᒪᒍᑎᐅᔪᖅ 

ᑲᔪᓯᑦᑎᐊᕈᓐᓇᖅᑎᒋᓂᖏᓐᓂ ᑕᒪᑐᒧᖓ ᖁᔭᓈᖅᑕᐅᓕᔪᒻᒪᑦ ᐱᔭᕆᐊᖃᖅᓂ. ᑭᓱ ᐊᓯᔾᔨᕈᑕᐅᔪᒻᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᑎᑦ, ᑖᓐᓇ 

ᐊᔪᙱᓐᓂᕋᖅᑐᓂ ᑐᔅᓯᕋᐅᑎ ᖁᔭᓈᖅᑕᐅᔪᔪᖅ ᐋᒌᓯ 2026-ᒥ ᐊᔾᔨᒋᙱᑕᖔᖓᒍᑦ ᓴᓇᐅᔭᖁᔭᐅᓕᓚᐅᖅᓯᒪᒻᒪᑦ. 

ᐊᒻᒪᑦᑕᐅᖅ ᖃᐅᔨᓴᖅᑕᐅᑲᓐᓂᓚᐅᖅᑐᓂ ᑖᓐᓇ ᖃᐅᔨᔭᐅᔪᒻᒪᑦ ᑎᑎᕋᐅᔭᖅᑕᐅᔅᓯᓐᓈᑦ ᓴᓇᔭᐅᑉᐸᑦ 

ᐊᑲᐅᓂᖅᓴᐅᒐᔭᖅᑐᒋᔭᐅᓪᓗᓂ ᐃᓛᒃᑯᑦ ᐱᒐᓱᙱᖔᕐᓗᑕ ᑎᑎᕋᐅᔭᕋᔭᖅᑐᓂ ᓴᓇᒐᔭᖅᑐᓂᓪᓗ. ᑕᐃᒫᒃ 

ᑎᑎᕋᐅᔭᖅᑕᐅᓂᖓ ᓴᓇᔭᐅᓂᖓᓗ ᐊᑕᐅᑦᑎᒃᑯᑦ ᐱᒐᓱᐊᕋᔅᓴᐅᓛᓕᕐᖓᑦ.  

 

ᑕᐃᒫᓪᓗ ᐱᓕᕆᐊᕆᒍᑦᑎᒍ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᑲᒪᒋᔭᖅᑐᐃᑦ. 

ᑲᒪᖃᑦᑕᕐᖓᑕ ᑕᐃᒪᑦᑐᓂ ᐊᑭᑐᓗᐊᖅᑎᑎᑦᑕᐃᓕᒪᓪᓗᑎ ᓄᓇᕗᒻᒥ ᓴᓇᔭᐅᖃᑦᑕᓕᖅᑐᓂ. ᓯᓚᑐᓂᖅᓴᐅᓗᑎ 

ᑮᓇᐅᔭᐃᔭᕋᓱᖃᑦᑕᕈᒪᓕᕐᖓᑕ ᐊᖏᔪᓂᒃ ᓴᓇᔪᖃᕐᓂᐊᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᖃᖓᓕ ᐱᓕᕆᕕᓯ ᑳᓐᑐᕌᒥ 

ᐱᒐᓱᐊᕋᔅᓴᒥ ᓴᖅᑭᓯᒃᑲᓐᓂᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐳᕉᔅᑐ, ᐊᑏ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᖑᓗᒍ ᓴᖅᑭᕋᓱᓛᖅᑕᕗᑦ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᐊᑐᐃᓐᓇᐅᓕᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᒃᑲᓐᓂᕆᕙᑦ? ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᖅᑐᕈᑎᖏᑦ ᐃᖃᓗᒃᑑᑦᑎᐊᕐᒥ ᐱᓕᕆᐊᖑᔪᑦ ᐊᒻᒪ 

ᐃᖃᓗᓐᓂᓗ ᐱᓕᕆᐊᔅᓴᐅᔪᑦ ᐅᖃᖅᓯᒪᒻᒪᑕ ᐱᓕᕆᕕᓯ ᐱᓕᕆᖃᑎᖃᕐᓂᐊᕐᖓᑦ ᓯᓚᑖᓂᒥᐅᑕᐅᔪᒥ 

ᐱᔨᑦᑎᕋᖅᑎᐅᔪᒥ ᐊᐅᓚᑦᑎᒐᔭᖅᑐᒥ ᑳᓐᑐᕌᑎᒍᑦ. ᑖᒃᑯᐊ ᓯᓚᑖᓂᒥᐅᑕᐃᑦ ᑳᓐᑐᕌᑕᐅᓯᒪᔪᑦ ᐃᖅᑲᓇᐃᔭᖅᑏᑦ 

ᐊᖏᕐᕋᖏᓐᓂ ᑲᒪᒋᐊᖃᕋᔭᕐᖓᑕ, ᖃᓄᐃᓕᖓᓕᖅᑲᓕ ᐱᓕᕆᕕᒋᔭᓯ ᓇᓗᓇᐃᖅᓯᒐᓱᓐᓂᖓ 

ᐱᔨᑦᑎᕋᖅᑎᐅᒐᔭᖅᑐᓂ ᑕᒪᒃᑮᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔭᕋ ᐊᐱᕆᒪᑦ ᑕᐃᒫᒃ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᒪᓕᕐᖓᑕ ᐃᓕᑉᐹᓖᓐᓇᖅᑐᑎᓪᓗ ᐱᔨᑦᑎᕋᖅᑎᔅᓴᓂᒃ ᑳᓐᑐᕌᒃᑕᐅᓂᐊᖅᑐᓂᒃ 

ᕿᓂᕋᓱᓕᕋᐃᒻᒪᑕ.  

 

ᑕᒫᓃᖏᓇᑦᑕ ᓱᓕ, ᑕᒪᓐᓇ ᓱᓕ ᐱᒋᐊᖅᑎᖏᓐᓇᑦᑎᒍ ᑭᒃᑯᑦ ᐱᔨᑦᑎᕋᖅᑎᐅᒐᔭᕐᒪᖔᑦ ᓱᓕ ᕿᓂᙱᓇᑦᑕ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᕿᒥᕐᕈᒋᐊᖏᓐᓇᓲᖑᒻᒪᑕ ᑭᓱᑦ ᐊᐅᓚᑦᑎᐊᐸᒻᒪᖔᑕ ᐱᔨᑦᑎᕋᖅᑎᒋᔭᖏᓐᓄᑦ 

ᐊᐅᓚᑕᐅᔪᓂᑦ ᐊᒻᒪᓗ ᑕᖅᑲᒃᑯᐊ ᖃᓄᖅ ᐃᓱᒪᖃᖅᐸᒻᒪᖔᑕ ᐃᓱᒫᓗᑎᖃᖅᐸᒻᒪᖔᑕᓘᓐᓃᑦ ᐊᒻᒪ ᑐᑦᑕᕐᕕᖓᓂ 

ᐋᓐᓂᐊᕕᓕᐊᖅᓯᒪᔪᐃᑦ ᖃᐅᔨᒋᐊᕐᕕᖃᖃᑦᑕᕐᒥᔪᒍᑦ ᖃᓄ ᐱᔨᑦᑎᕋᖅᑑᔮᖅᐸᒻᒪᖔᑕ.  

 

ᐱᒋᐊᖅᓯᒪᙱᒃᑲᓗᐊᖅᑐᒍᑦ ᑳᓐᑐᕌᒃᒥᑦ ᐱᒐᓱᐊᕋᔅᓴᒥᒃ ᓴᖅᑭᖅᓯᙱᒃᑲᓗᐊᖅᑐᒍᑦ ᓱᓕ, ᑭᓯᐊᓂ ᐊᓪᓚᕕᑦᑕ 

ᐃᓗᐊᓂ ᐱᓕᕆᔪᒍᑦ. ᐱᐅᓂᖅᐹᒥᑦ ᑳᓐᑐᕌᒃᒥᒃ ᐱᒐᓱᐊᕋᔅᓴᒥᒃ ᓴᕿᖅᓯᒍᒪᓪᓗᑕ. ᐊᒻᒪᑦᑕᐅᖅ ᐃᓱᒪᒋᔭᖃᕆᐊᖅᑐᑕ 

ᐃᓄᓐᓄᑦ ᐊᑐᖅᑕᐅᓯᒪᔪᓂᒃ ᐱᔨᑎᕋᖅᑕᐅᖃᑕᖅᓯᒪᔪᓂᒃ.  

 

ᒫᓐᓇᒎᖅ ᐱᓴᕋᐃᓗᐊᕋᔭᖅᑐᒍᑦ ᑳᓐᑐᕌᒃᒥᒃ ᐱᒐᓱᐊᕋᔅᓴᒥᒃ ᓴᖅᑭᓯᓐᓂᕋᓗᐊᕈᑦᑕ. ᒫᓐᓇ ᑕᕝᕙ ᑕᐃᒪᐃᓕᐅᕋᑦᑕ 

ᓇᓗᓇᐃᖃᒃᑲ, ᐱᐅᓯᕚᓪᓕᖅᑎᑦᑎᒐᓱᐊᕋᑦᑕ ᐱᔨᑦᑎᕋᐅᑎᓂᒃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑕᖅᑐ, ᑲᔪᓯᒋᐊᕆᑦ. 

 

ᑕᖅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒥᔅᓴᐅᓯᔭᐅᓯᒪᔪᖅ ᖃᑦᑎᕌᕋᔭᖅᑐᒋᔭᐅᓪᓗᓂ ᑖᓐᓇ ᒥᔅᓴᐅᓯᔭᐅᓯᒪᕙ 

ᐃᖃᓗᓐᓂ ᐊᑯᓂ ᐸᖅᑭᑦᑎᕕᐅᒐᔭᖅᑐᖅ ᐃᓐᓇᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᐳᕉᔅᑐ. 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐄ’, ᑐᑭᓯᔪᖓ ᓱᒻᒪᑦ ᐊᐱᕆᒻᒪᖔᖅ ᑭᓯᐊᓂ ᐱᒻᒪᕆᐊᓘᒻᒪᓂᓛᒃ ᐅᕙᑦᑎᓐᓄᑦ ᓈᓴᐅᑏᑦ 

ᐅᖃᐅᓯᕆᙱᑲᐃᓐᓇᕈᑦᑎᒍ ᐱᐅᓂᖅᓴᐅᒪᑦ, ᑳᓐᑐᕌᒃᑕᐅᑎᑎᒐᓱᐊᓕᕈᑦᑕ ᖃᐅᔨᒪᔭᐅᓛᙱᒻᒪᑕ ᐱᒐᓱᐊᖅᑐᓄᑦ, 

ᑐᓴᐅᒪᑦᑕᐅᑎᒋᓛᙱᒻᒪᑕ ᖃᑦᑎᓂᒃ ᑮᓇᐅᔭᓂᑦ ᓴᓂᕐᕙᐃᕕᐅᓯᒪᒻᒪᖔᑕ, ᑕᐃᒫᓪᓗ 

ᐊᑭᑐᑎᑦᑎᓗᐊᙱᓂᖅᓴᐅᒐᔭᖅᐸᓚᐃᒻᒪᑕ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐅᖃᖃᑎᖃᖅᓯᒪᕙᑦ ᐱᓕᕆᕕᓯ ᒐᕙᒪᑐᖃᒃᑯᓐᓂ 

ᐱᔾᔪᑎᖃᖅᑐᓂ ᑮᓇᐅᔭᖃᖅᑎᑕᐅᓂᖓᓂ ᓴᓇᔭᐅᓂᖓᓄᑦ ᐃᖃᓗᓐᓂ ᐊᑯᓂ ᐸᖅᑭᑎᕕᐅᒐᔭᖅᑐᖅ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᒫᓐᓇ ᑭᐅᓴᕋᐃᓗᐊᒐᓛᒃᑲᔭᖅᐸᓪᓚᐃᔪᖓ ᑕᒪᒃᑯᐊ ᑕᐃᒪᐃᖏᓐᓇᓂᐊᖅᑐᑎᓪᓗ ᐊᓪᓚᕕᑦᑕ ᐃᓗᐊᓂ 

ᐅᖃᐅᓯᕆᔭᐅᑐᐃᓇᖅᑳᑲᐃᓇᕐᓗᑎᒃ, ᑕᐃᒫᓪᓗ ᐃᑲᔪᖅᓯᑕᐅᑎᒐᓱᓪᓗᑎᒍᑦ ᓯᓚᑖᓃᖔᖅᑐᓄᑦ ᑮᓇᐅᔭᓄᑦ, 

ᐅᖃᑦᑕᐅᑎᒋᔪᓐᓇᖏᑦᑐᒍᑦ ᖃᑦᑎᕌᕋᔭᕐᒪᖔᖅ.  

 

ᑭᓯᐊᓂᓕ, ᐅᖃᖃᑎᖃᐃᓐᓇᐸᒃᑲᓗᐊᖅᑐᒍᑦ ᒐᕙᒪᑐᖃᒃᑯᓐᓂ ᐋᓐᓂᐊᖅᑕᐃᓕᓕᕆᔨᐅᖃᑎᑦᑎᓐᓂ ᐱᖁᑎᕐᔪᐊᕗᑦ 

ᐅᖃᐅᓯᕆᓪᓗᑎᒍ ᐃᑲᔪᖅᓯᕆᐊᖃᕐᓂᕆᔭᖏᓐᓂᓪᓗ ᓄᑖᕈᕆᐊᖅᓯᒐᓱᑦᑎᓪᓗᑕ ᐱᖁᑎᑦᑎᓐᓂᑦ. ᓈᒻᒪᓈᓕᖅᑲᑦ 

ᐅᖃᖃᑎᒌᒍᑕᐅᖃᑦᑕᖅᓯᒪᔪᐃᑦ ᐅᖃᐅᓯᕆᒍᓐᓇᑎᐊᓛᖅᑕᕗᑦ.  

 

ᐋᓐᓂᐊᖅᑕᐃᓕᓕᕆᔨᒃᑯᑐᐊᖑᙱᒻᒪᑕ ᐃᖏᕐᕋᔪᓕᕆᔨᒃᑯᓪᓗ, ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕘᒥ 

ᐱᓕᕆᐊᖃᕆᐊᖃᖓᑕ ᐅᕙᒍᑦ ᐱᓕᕆᐊᖑᖁᔭᖏᓐᓂᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᑕᖅᑐ, ᑲᔪᓯᒋᐊᕆᑦ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓈᓐᓂᖅᑲᐃ ᐊᐱᖅᑯᑎᔅᓴᖃᓕᖅᑐᖓ.  

 

ᕖᕝᕗᐊᓕ 2025-ᖑᑎᓪᓗᒍ ᓄᓇᕗᑦ ᑐᙵᕕᒃ ᑎᒥᖓ ᑐᓴᖅᑕᐅᑎᑦᑎᔪᒪᑦ ᐅᖃᓕᒫᕐᓗᒋᑦ ᑐᓂᓯᓂᐊᕐᖓᑕᒎᖅ 

$500,000− ᑕᐅᓴᓂ ᑮᓇᐅᔭᓂᑦ, ᐃᓪᓗᐃᑦ ᖃᓄᐃᓕᖓᓕᕐᒪᖔᑕ ᖃᐅᔨᓴᕐᓂᕆᓛᖅᑕᖏᓐᓂᑦ ᐸᖅᑭᕕᐅᔪᐃᑦ, 

ᒫᓐᓇ ᒪᑐᐃᖓᔪᐃᑦ ᐅᖅᓱᖅᑑᒥ ᐃᓪᓗᓕᒻᒥᓗ, ᐱᓕᕆᑦᑕᐅᑎᒋᒋᐊᕐᓗᑎᒃ ᓴᓇᒋᐊᖅᑕᐅᒋᐊᓕᓐᓂ 

ᐊᓯᓂᑕᐅᒋᐊᓕᓐᓂᑦ.  

 

ᑮᓇᐅᔭᕐᓕ ᐊᑐᖅᑕᐅᓂᐊᕐᒥᔪᖅ ᖃᐅᔨᓴᕈᑎᐅᓗᓂ ᒪᑭᒪᒍᓐᓇᕋᔭᕐᒪᖔᖅ, ᐊᖏᓪᓕᒋᐊᖅᑕᐅᑉᐸᑕ ᑖᒃᑯᐊ. ᓄᓇᕗᑦ 

ᑐᙵᕕᒃᑯᑦ ᓄᓇᕗᑦ ᒐᕙᒪᖓᓗ ᖃᐅᔨᓴᕐᓂᐊᖅᑐᐃᑦ ᕿᒥᕐᕈᖃᑦᑕᓂᐊᖅᑐᐃᑦ ᖃᐅᔨᓴᕈᑎᒥᓂᐅᔪᓂᒃ ᐊᒻᒪᓗ 

ᐊᑭᓕᖅᓱᐃᓂᕐᒧᑦ ᐸᕐᓇᐅᑎᓕᐅᕐᓗᑎᒃ $9.5 −ᒥᓕᐊᑦ ᑮᓇᐅᔭᑦ ᐊᒥᐊᒃᑯᓄᑦ.  

ᐅᓪᓗᒥᐅᓕᖅᑐᕐᓕ ᑖᓐᓇ ᖃᓄᐃᓕᖓᓕᖃ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑲᐅᒐᒪ ᑖᒃᑯᐊ ᖃᐅᔨᓴᖅᑕᐅᒌᖅᑲᑕ ᑭᓯᐊᓂ ᐃᓛᒃ ᖃᐅᔨᓴᖅᑕᐅᒌᖅᓯᒪᙱᒻᒪᑕ, ᐊᑭᖏᑦ 

ᖃᐅᔨᒪᓇᖅᓯᒐᔭᖅᑐᐃᑦ ᑖᒃᑯᐊ ᓄᓇᕗᑦ ᒐᕙᒪᖓᓄᑦ ᐊᖏᖅᑕᐅᓯᒪᔪᑦ 2026-2027-ᒥ 

ᑮᓇᐅᔭᖃᖅᑎᑕᐅᓂᐊᕐᓗᑎᒃ. ᐊᒻᒪ ᓇᓖᕋᕋᔅᓴᖅᓯᐅᕆᐊᖃᕆᓪᓗᑎᒃ ᖃᓄᖅ ᐋᕿᒋᐊᖅᑕᐅᖃᑕᕐᓂᐊᕐᒪᖔᑕ 

ᐱᖁᑎᒋᔭᐅᔪᑦ, ᑕᐃᒫᓪᓗ ᓯᕗᓂᑦᑎᓐᓂ ᐸᖅᑭᑕᐅᒋᐊᓕᓐᓄ ᐊᑐᐃᓐᓇᐅᑎᐊᕐᓂᖅᓴᐅᓛᕐᖓᑦ.  

 

ᐅᖃᒃᑲᓂᕐᓗᖓ ᑐᙵᕕᒃᑯᓄᑯᐊ ᐱᒻᒪᕆᐊᓗᒻᒥ ᑲᑐᔾᔨᖃᑎᒋᒐᑦᑎᒍ ᑕᕝᕘᓇ ᐊᒻᒪᓗ ᖁᕕᐊᓱᓪᓚᕆᑦᑐᑕᓗ 

ᓴᖅᑭᖅᓯᓛᕋᑦᑕ ᐃᓛᒃ ᐱᐅᓯᒋᐊᖅᓯᓛᕋᑦᑕ ᐱᐅᓯᒋᐊᖅᑕᐅᒋᐊᓕᓐᓂ.  

 

ᖃᓄᓪᓚᑦᑖᖑᓛᕐᒪᖔᑦ ᐅᖃᕈᓐᓇᖏᒃᑲᓚᐅᖅᑐᖓ ᑭᓯᐊᓂ ᒫᓇ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᖃᓄᕐᓕ ᐱᓕᕆᕕᓯ ᐅᖃᖃᑎᖃᖅᐸᑉᐸ ᓄᓇᕗᑦ ᑐᙵᕕᒃ ᑎᒥᖓᓂᑦ, ᓄᓇᕗᒻᒥᓗ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓂᑦ, ᐱᔾᔪᑎᖃᖅᑐᓂ ᐃᓐᓇᐃᑦ ᐊᖏᕋᖃᖅᑎᑕᐅᓂᖏᓐᓂᑦ ᓄᓇᓕᓐᓂ ᓄᓇᓕᕋᓛᖑᓂᖅᓴᐅᔪᓂᑦ 

ᓄᓇᕗᒻᒥ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᖅᑐ, ᒥᔅᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ, 

ᐊᖅᑯᑎᒋᔭᐅᓗᑎᑦ ᑐᖏᓕᕋ Hᐊᓐᑦ ᑭᐅᖁᔭᕋᓗᐊᕋ ᑖᔅᓱᒥᖓ ᐊᐱᖁᑎᒥᑦ ᐊᐅᓚᑎᓂᕐᒧᑦ ᑐᕌᖓᓂᖅᓴᐅᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅ Hᐊᓐᑦ, ᑲᔪᓯᒋᐊᓕᕆᑦ. 

 

Hᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ.  

 

ᒫᓐᓇ ᐅᖃᖃᑎᖃᖃᑕᖅᑐᐃᑦ ᑲᑐᔾᔨᖃᑎᒋᖃᑦᑕᑕᑦᑎᓐᓂᑦ, ᐸᕐᓇᐅᑎᓪᓚᕆᑕᖃᖏᑲᓗᐊᖅᑎᓪᓗᒍ ᒫᓐᓇ 

ᐱᓕᕆᐊᔅᓴᐅᔪᓄᑦ ᐅᖃᖃᑎᒌᖃᑕᖅᑐᒍᑦ ᐸᕐᓇᐅᑎᔅᓴᓕᐅᕋᓱᑦᑐᑕ ᑲᑐᔾᔨᖃᑎᒋᔭᑦᑎᓐᓂ ᐱᓕᕆᖃᑎᖃᖅᑐᑕ, 

ᓇᓖᕌᕋᓴᕐᓯᐅᕋᓱᑦᑐᑕ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᖔᑕ ᐃᓐᓇᐃᑦ ᐸᕿᔭᐅᔾᔪᑎᖏᑦ.  

 

ᐋᓐᓂᐊᖅᑕᐃᓕᓕᕆᔨᒃᑯᓪᓕ ᓯᕗᓪᓕᐅᑎᓯᒪᔭᖓ, ᖃᐅᔨᒪᑦᑎᐊᕋᓱᓐᓂᖅ ᐅᓪᓗᒥᐅᔪᖅ ᐃᓪᓗᐃᑦ 

ᐊᑐᖅᑕᐅᕖᙵᖅᑎᒐᓱᐊᖅᑐᑎᒍ, ᐱᔨᑦᑎᕋᐅᑎᒋᔭᕗᓪᓗ ᐊᑐᖅᑕᐅᕖᙵᖅᑎᒐᓱᑦᑐᒋᑦ ᓄᓇᕗᒻᒥ, 

ᖃᐅᔨᒪᑦᑎᐊᕋᓱᑦᑐᑕ ᐃᓂᔅᓴᖃᕋᓗᐊᕐᒪᖔᑕ ᐃᓐᓇᒻᒪᕇᑦ ᓄᓇᕘ ᓯᓚᑖᓂ, ᓄᓇᕘᒥ ᐃᓂᔅᓴᖃᑦᑎᐊᖏᑉᐸᑕ, 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

44 

ᐱᔨᑦᑎᕋᖅᑎᔅᓴᖃᑦᑎᐊᖏᑉᐸᑕᓗ ᐊᒻᒪ ᐅᖓᑖᒍᒃᑲᓐᓂᕐᖏᓛᒃ ᐃᑲᔪᖅᑕᐅᒋᐊᓕᓐᓄᑦ ᐊᖏᕐᕋᒥ 

ᐃᑲᔪᕆᐊᖅᑕᐅᑐᐃᓐᓇᕈᓇᖏᑦᑐᓄᑦ.  

 

ᑖᓐᓇ ᓯᕗᓪᓕᖅᐹᖑᑦᑕᖅᑯᖅ ᐊᖏᕐᕋᒥ ᐃᑲᔪᖅᑕᐅᓂᖅ, 5-ᒨᖓᒻᒪᑕᐅᑯᐊ, ᑕᐃᒃᑯᐊ ᐃᓱᒪᐃᒍᑎᕙᓪᓕᐊᔪᐃᑦ 

ᖁᑦᑎᓂᖅᓴᒥ ᐃᑲᔪᖅᑕᐅᒋᐊᓖᑦ ᐊᑯᓂᐅᓂᖅᓴᕐᓗ ᑲᒪᒋᔭᐅᓲᑦ ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ Hᐊᓐᑦ. ᐊᐱᖅᑯᑎᔅᓴᓕᑕᖃᖄ ᒪᓕᒐᓕᐅᖅᑏᑦ? ᒥᔅᑕ ᑲᐅᑐᒃ, 

ᑲᔪᓯᒋᐊᓕᕆᑦ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᑦᑐᖓ ᒫᓐᓇ ᐊᐱᕆᒍᒪ ᐆᒥᖓ ᓈᒪᒪᖔᖅ, 

ᖃᐅᔨᒪᖏᑦᑐᖓ ᐊᐱᕆᓂᐊᕋᒪ.  

 

ᐱᓕᕆᕕᓰ ᑐᔅᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᔅᓴᖏᑦ ᐃᓚᔅᓴᖃᕐᖓᑕ $7.92 ᒥᓕᐊᑦ ᑮᓇᐅᔭᑦ 

ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᓪᓗ ᓄᑖᖅ ᕿᑭᖅᑕᕐᔪᐊᕐᒥ ᐋᓐᓂᐊᕕᔅᓴᖅ.  

 

ᐅᓪᓗᒥᐅᓕᖅᑐᕐᓕ ᖃᓄᐃᓕᖓᓕᖅᑲ ᑳᓐᑐᕌᒃ ᑐᓂᔭᐅᒐᓱᓐᓂᖓ ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᓪᓗ 

ᓄᑖᖅ ᐋᓐᓂᐊᕕᔅᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᑲᐅᑐᒃ. ᒥᓂᔅᑕ ᐳᕉᔅᑐ, ᑲᔪᓯᒋᐊᕆᑦ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᐃᒍᓯᒋᐊᒐᓛᑲᐃᓐᓇᕈᒪᔪᖓ ᑭᐅᔾᔪᑎᒋᖃᐅᔭᓐᓂ, ᑐᖏᓕᒪ Hᐊᓐᑦ ᑭᐅᔾᔪᑎᒋᕋᑖᖅᑕᖓᓂᑦ.  

 

ᑐᑭᓯᓇᑦᑎᐊᖁᒐᒃᑯ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓪᓗᓕᐅᖅᑎᐅᖏᒻᒪᑕ ᐃᓐᓇᑯᕕᓐᓂ. 

ᐅᖃᐅᔾᔨᒋᐊᖃᑦᑕᕈᓇᕋᓗᐊᕐᒥᔪᒍᑦ ᐊᐱᕆᔭᐅᒐᐃᒍᑦᑕ, ᐃᓐᓇᕈᖅᐸᓪᓕᐊᕕᔅᓴᐅᔪᒥ ᑎᑎᕋᐅᔭᖅᑕᐅᓂᖏᓐᓄᑦ.  

 

ᑭᓯᐊᓂᓕ ᐱᔨᑦᑎᕋᐅᑎᖔᓂᑦ ᐱᑕᖃᖅᑎᑦᑎᓲᖑᒐᑦᑕ ᐸᖅᑭᔭᐅᒋᐊᓕᓐᓄᑦ. ᑕᐃᓐᓇ ᕿᑭᖅᑕᕐᔪᐊᖅ ᐋᓐᓂᐊᕕᔅᓴᖓ 

ᐱᓪᓗᒍ, ᑎᑎᕋᐅᔭᖅᑕᐅᓂᖓ ᐱᔭᕇᖅᑕᐅᓛᖅᑐᒋᔭᐅᔪᖅ ᐅᓪᓗᓂ ᖃᑦᑏᓐᓇᑯᓘᓕᖅᑐᓂᒃ, ᐅᓇ ᑕᕿᖅ ᓄᖑᐸᑦ.  

 

ᑮᓇᐅᔭᖏᓪᓗ ᐊᖏᖅᑕᐅᓂᖏᑦ ᒪᓕᒐᓕᐅᕐᕕᒻᒥ ᐱᔪᓐᓇᑎᑦᑎᓛᖅᑐᖅ ᐋᓐᓂᐊᖅᑕᐃᓕᓕᕆᔨᒃᑯᓐᓂ ᑳᓐᑐᕌᒃᒥ 

ᓴᖅᑭᖅᓯᒍᓇᖅᓯᓗᑎᒃ ᐱᒐᓱᐊᕋᔅᓴᒥᒃ ᓴᓇᔭᐅᓂᔅᓴᖓᓄᑦ, ᐊᐅᔭᖓᓂᑦ 2027-ᒥᑦ.  

 

ᐊᒻᒪᑦᑕᐅᖅ ᐋᓐᓂᐊᖅᑕᐃᓕᓕᔨᒃᑯᑦ ᓯᓚᑖᓂ ᑮᓇᐅᔭᓂᑦ ᐱᒐᓱᐊᕐᒥᒻᒪᑕᑦᑕᐅᖅ ᓴᓇᔭᐅᔾᔪᑎᔅᓴᖏᓐᓂᑦ 

ᐋᓐᓂᐊᕕᐅᑉ. ᑕᕝᕘᓇ ᐱᕙᓪᓕᐊᑎᐊᖅᓯᒪᔪᐊᓘᔪᒍᑦ ᖁᕕᐊᒋᓪᓚᕆᑦᑐᑎᒍᓪᓗ, ᑖᓐᓇ ᐱᕙᓪᓕᐊᑎᐊᖅᕕᐅᓯᒪᔪᐊᓗᒃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᒥᓂᔅᑕ ᐳᕉᔅᑐ. ᒥᔅᑕ ᑲᐅᑐᒃ, ᑲᔪᓯᒋᐊᕆᑦ. 

 

ᑲᐅᑐᒃ (ᑐᓵᔨᑎᒍᑦ): ᑕᐃᒃᑯᐊ 2024-2025-ᒥ ᐊᑭᑐᔪᖅᑐᕈᑎᔅᓴᑦ ᒥᔅᓴᐅᓯᓴᐅᓯᒪᔪᔪᐃᑦ ᐱᓕᕆᕕᖓᓄᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐃᓚᖃᔪᒻᒪᑕ ᑮᓇᐅᔭᓂᒃ ᐊᒥᓱᑲᓪᓚᓄᑦ ᐸᕐᓇᑕᐅᒐᔭᖅᑐᓄᑦ ᐃᓚᖃᖅᑐᑎᑦ ᓄᑖᒥᒃ 

ᐋᓐᓂᐊᕕᔅᓴᒥᒃ ᖃᒪᓂᖅᑐᐊᕐᒧᑦ.  

 

ᐅᓪᓗᒥᐅᓕᖅᑐᕐᓕ, ᑖᔅᓱᒪ ᐱᓕᕆᐊᖑᓂᖓ ᖃᓄᐃᓕᖓᓕᖅᑲ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐᖅ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᓐᓇ ᖃᒪᓂᖅᑐᐊᕐᒥᐅᑕᖅ ᓈᓚᒃᑐᒃᓴᐅᔪᖅ ᑕᑉᐹᓂ, ᑭᖑᓪᓕᖅᐹᒥ ᑖᒃᑯᐊ ᐸᕐᓇᐃᑎᓪᓗᒋᑦ.  

 

ᓄᓇᕗᒻᒥ ᐃᒡᓗᓕᐅᖅᑐᑦ ᒫᓐᓇ ᐱᓕᕆᐊᒃᓴᓄ ᐸᕐᓇᐅᑎᓕᐅᖅᑐᖅ ᖃᓄᐃᑦᑐᒥᒃ ᑎᑎᕋᐅᔭᖅᓯᒪᓂᐊᕐᒪᖔᖅ 2027-

2028-ᒥ. ᐱᔭᕇᖅᑕᐅᓂᐊᕐᒪ ᑖᒃᑯᐊ ᑕᒪᒃᑯᐊ ᐊᔭᐅᖅᑐᐃᓗᐊᕐᓂᐊᖏᓐᓂᖅᓴᐅᓂᐊᕐᒪᑕ 

ᐊᒃᓱᕈᕐᓇᖏᓐᓂᖅᓴᐅᓂᐊᕐᒪᑦ ᑕᐃᓐᓇ ᒫᑕ ᐃᒡᓗ ᑕᐃᓐᓇ ᓴᓇᔭᐅᓂᐊᖅᑐᖅ ᒫᑕ ᑕᓕᕉᑉ ᐃᒡᓗᖁᑎᒋᔭᖓ ᑕᐃᒃᑯᐊ 

ᐱᔨᑦᓯᕈᑕᐅᔪᓂᒃ ᐃᑲᔪᕈᑕᐅᓂᐊᕐᒪᑦ ᒫᓐᓇ ᐱᔨᑦᓯᕈᑕᐅᔪᓂᒃ.  

 

ᑖᒃᑯᐊ ᐊᑭᖏᑦ ᐋᕿᒃᓱᖅᓯᒪᓂᖏᑦ ᐱᔭᕇᖅᑕᐅᓯᒪᓕᖅᑑᒐᓗᐊᑦ ᓄᑖᕈᕆᐊᖅᑕᐅᓂᐊᖅᑐᖅ ᓴᓇᔭᐅᒋᐊᕐᓂᐊᖅᑐᖅ 

ᐃᖅᑲᓇᐃᔭᖅᑕᐅᓂᐊᖅᑐᓄᑦ ᐱᓕᕆᓕᖅᐸᑕ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᑲᐅᑐᒃ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑭᖑᓕᖅᐹᖑᓂᐊᖅᑐᖅ ᐊᐱᖅᑯᑎᒐ.   

 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᐆᑑᐱᕆ 31, 2024-ᒥ ᐋᓐᓂᐊᖃᓇᙱᑐᓕᕆᔨᒃᑯ ᒥᓂᔅᑕᖓ 

ᐅᖃᓚᐅᖅᓯᒪᒻᒪᑦ ᓯᕕᑐᔪᒧᑦ ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖓ ᐱᖃᓯᐅᔨᓯᒪᒻᒪᑦ ᐋᓐᓂᐊᕕᒃᓴᖏᓐᓂᑦ ᖁᕐᓗᖅᑐᖅ 

ᑰᒑᕐᔪᓪᓗ, ᐊᒻᒪ ᐊᖏᓪᓕᒋᐊᕈᑕᐅᓂᐊᖅᑐᖅ ᐊᕐᕕᐊᓂ ᑲᖏᖅᓯᓂᕐᓗ.  

 

ᖃᓄᐃᓕᖓᓕᖅᐸᓕ ᖃᖓᒃᑯ ᐱᓕᕆᔭᐅᓂᐊᖅᐸ ᑖᒃᑯᐊ ᐱᓕᕆᐊᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᐅᑐᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᓐᓇ ᐅᖃᐅᓯᕆᔪᓇᖅᑕᕋ ᑰᒐᕐᔪᒃ, ᖁᕐᓗᖅᑐᖅ, ᑲᖏᖅᓯᓂᕐᓗ ᒫᓐᓇᐅᔪᖅ ᑖᒃᑯᐊ ᐱᖓᓱᐃᑦ ᐋᓐᓂᐊᕖᑦ ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᐱᓕᕆᕕᑦᑎᓐᓂ 2024-ᒥ ᑰᒐᕐᔪᒃ ᑖᓐᓇ ᐸᕐᓇᐅᑎᖓ ᓴᓇᔭᐅᒋᐊᕐᓂᐊᖅᑐᖅ 2027-2028-

ᒥᓗ.  

 

ᖁᕐᓗᖅᑐᖅ ᑲᖏᓯᓂᕐᓗ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᓱᓕ, ᓱᓕ ᖃᖓᒃᑯᑦ ᐱᓕᕆᔭᐅᓂᐊᕐᒪᖔᑕ 

ᓇᓗᓇᐃᖅᑕᐅᓯᒪᖏᑐᑦ.  

 

ᑕᒪᒃᑯᓂᖓ ᐊᓯᖏᓐᓂᑦ ᐊᑭᑐᔪᖅᑐᕈᑎᔅᓴᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓱᒪᒃᓴᖅᓯᐅᕈᑎᖃᕐᓯᒪᙱᑦᑐᑦ.  

 

ᑭᓯᐊᓂ ᑖᒃᑯᐊ ᐱᓕᕆᐊᒃᓴᐅᔪᑦ ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᔅᓴᖏᓐᓄᑦ ᐸᕐᓇᑕᐅᔪᑦ ᓱᓕ 

ᐊᓯᖏᑦ ᑕᒪᒃᑯᐊ ᐱᓕᕆᕕᐅᔪᑦ ᑭᖒᒪᔭᖏᓐᓂᑦ ᐊᑭᑦᑐᕋᐅᑎᖃᖃᑕᕋᑦᑕ, ᑕᒪᒃᑯᐊ ᑲᔪᓯᔪᒃᑯᑦ ᑭᐅᓇᓱᖃᑦᑕᖅᑕᕗᑦ 

ᐊᒥᒐᕐᓂᕆᔭᖏᑦ ᐋᓐᓂᐊᕕᓐᓂ, ᓄᓇᓕᖕᓂ ᓲᕐᓗ ᓱᓇᒃᑯᑖᕐᓂᒃ ᓂᐅᕕᖃᑦᑕᖅᖢᑕ ᐊᒻᒪ ᖃᕋᓴᐅᔭᒃᑯᑦ 

ᐃᓅᓕᓴᐃᖃᑦᑕᖅᖢᑕ; ᑕᒪᒃᑯᐊ ᐃᓅᓕᓴᖅᑕᐅᔭᕆᐊᓖᑦ ᑕᐃᒪᓐᓇ ᑲᒪᒋᔭᐅᔪᓐᓇᕐᓂᐊᕐᒪᑕ.  

 

ᐊᓯᖏᓐᓂᑦ ᖃᐅᔨᒪᔪᖓ ᐅᖃᖃᑎᖃᖅᑎᓪᓗᒋᑦ ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᒋᐊᖅᑐᖅᓯᒪᔪᓂᑦ ᑲᖏᖅᖠᓂᕐᒥᑦ 

ᑕᐃᒃᑯᐊ ᐃᔨᒋᓂᖅᓴᐅᔪᑦ ᑖᔅᓱᒧᖓ ᓯᕕᑐᔪᒧᑦ ᐸᕐᓇᐅᑎᒃᓴᐅᓂᐊᖅᑐᓂᑦ ᐋᓐᓂᐊᕐᕕᖕᓂ. ᑕᒪᑐᒧᖓ ᐊᑕᐅᑦᑎᒃᑯᑦ 

ᐱᕈᖅᐸᓪᓕᐊᑎᑕᐅᔪᓐᓇᕐᓂᐊᕐᒪᑦ ᐱᔨᔅᓯᕈᑕᐅᔪᓂᑦ ᑲᖏᖅᖠᓂᕐᒥᑦ. ᑲᖏᖅᖠᓂᕐᒥᑑᙱᑦᑐᖅ ᑭᓯᐊᓂ 

ᑲᖏᖅᖠᓂᕐᒧᑦ ᐊᖅᑯᓵᖅᑕᖅᑐᓄᑦ ᐊᑐᖅᑕᐅᓂᐊᖅᑐᑦ, ᑖᓐᓇ ᐊᑕᐅᑦᑎᒃᑯᑦ ᐱᓕᕆᔭᐅᓂᐊᖅᑐᖅ. ᑖᒃᑯᐊ ᑕᕝᕙ 

ᐊᐱᕆᔭᐅᓚᐅᙱᑦᑐᖓ ᑐᓴᒐᒃᓴᒥᒃ ᑐᓂᓯᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐃᖅᑲᐃᑎᑦᑐᒪᔭᒃᑲ ᑲᑎᒪᔩᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᔭᖅᑳᒃᑯᕕᐊᓃᒃᑲᑦᑕ, ᐊᐱᖅᑯᑎᒃᓴᖅᑕᖃᖅᐸ? ᑕᕝᕘᓇ ᖃᓄᐃᑦᑐᑐᐃᓐᓇᕐᓂᒃ ᐊᐱᕆᔪᓐᓇᖅᑐᓯᑦ ᑖᒃᑯᓄᖓ 

ᐊᑐᕈᒫᖅᑕᖏᓐᓂᑦ ᐊᑭᑐᔪᖅᑐᕈᑎᒃᓴᓄᑦ ᑐᓴᒐᒃᓴᔅᓯᑦ. ᐊᐱᖅᑯᑎᒃᓴᖃᖅᐸᑦ ᓱᓕ ᑲᑎᒪᔩᑦ? ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓴᖅᓴᐅᑦᑎᐊᖏᑦᑐᖅ) 18,000 ᐊᑭᑐᔪᖅᑐᕈᑎᒃᓴᓂᒃ 

ᐊᑐᖅᑕᐅᖏᓐᓂᑯ.. 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ ᐃᑯᒪᐃᓐᓇᕐᓂᕋᒪ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᐊᖏᖅᓯᓚᐅᕐᒪᑕ $16,318,000-ᒥᓕᐊᓐ ᑮᓇᐅᔭᓂᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᐅᖏᓐᓂᑯᓂᑦ ᓄᒃᑎᖅᑕᐅᓂᐊᖅᑐᓂᑦ ᐅᐱᕐᖔᖅ 2026-ᒥ ᑲᑎᒻᒫᖅᑎᓪᓗᒋᑦ. 

ᓄᓇᕗᒻᒥ ᒪᒥᓴᕐᕖᑦ.  

 

ᓲᕐᓗ ᐅᓪᓗᒥᒧᑦ ᑎᑭᓪᓗᒍ ᖃᓄᐃᓕᖓᓕᖅᐸ ᓴᓇᔭᐅᓂᒃᓴᕆᔭᖓᑦ ᑖᔅᓱᒪ ᓄᑖᑉ ᐸᓂᖅᓰᕕᒃᓴᐅᑉ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᑦᑕᐅᖅ ᑖᒃᑯᐊ ᐅᐊᔭᓕᕆᔩᑦ 

ᖁᔭᓐᓇᒦᖅᐸᕗᑦ.  

 

ᖁᕕᐊᓱᒃᑐᖓ ᐅᖃᕆᐊᒃᓴᖅ ᑕᐃᓐᓇ ᐸᓂᖅᓰᕕᒃᓴᖅ ᐱᔭᕇᖅᑕᐅᑲᓴᑦᑎᐊᓕᖅᑐᖅ, ᐃᖅᑲᓇᐃᔭᖅᑎᑖᖅᓯᒪᓕᖅᑐᖅ 

ᑐᑭᒧᐊᒃᑎᑦᑎᔨᒥᒃ. ᐃᖅᑲᓇᐃᔭᖅᑕᐅᔪᖅ ᐃᖅᑲᓇᐃᔭᖅᑎᑖᖁᓪᓗᒍ, ᒫᓐᓇ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᓕᖅᑐᑦ.  

 

ᑲᑎᒪᔩᓪᓗ ᓴᖅᑭᑕᐅᓚᐅᖅᑐᑦ ᑖᔅᓱᒥᖓ ᐱᓕᕆᓂᐊᖅᑐᖅ ᑲᑎᒪᔨᐅᖃᑕᐅᓂᐊᖅᑐᑦ, ᓱᓕ ᓴᖅᑭᔮᖅᑐᑦ. ᐊᒃᓱᐊᓗᒡᓗ 

ᐃᖅᑲᓇᐃᔭᖅᓯᒪᓪᓗᑎᑦ ᑖᓐᓇ ᐱᒋᐊᖅᑕᐅᖁᓪᓗᒍ, ᓴᓇᓯᒪᓕᖅᑐᖅ ᐅᓄᑲᓪᓚᒃᑐᓂᑦ ᐊᑐᐊᒐᕐᓂᑦ −− 

ᐃᖅᑲᕈᓐᓇᖏᓐᓇᒃᑯᒃ ᑕᐃᒎᓯᖓ, ᐱᓕᕆᔾᔪᑏᓪᓗ ᐊᒻᒪ ᐱᔨᔅᓯᕈᑏᑦ ᐃᖅᑲᓇᐃᔭᖅᑕᐅᓂᐊᕐᒪᑕ. 

ᐱᓕᕆᔭᐅᔪᓐᓇᕐᓂᖓᑦ ᓱᒃᑲᔾᔫᒥᓗᒍ ᐱᔭᕇᕈᒫᖅᑐᖅ ᒫᓐᓇᕈᓗᒃ.  

 

ᐸᐃᑉᐹᓪᓗ ᑎᑎᕋᖅᓯᒪᔪᑦ ᐃᓕᓴᕆᔭᐅᔾᔪᑎᖓ ᐃᖅᑲᓇᐃᖅᑕᐅᒃᐸᑦ, ᑳᓐᑐᕌᒃᑕᐅᔪᖅ ᑕᐃᓐᓇ ᐃᓕᓴᕆᔭᐅᔾᔪᑎᒥᒃ 

ᑐᓂᓯᓯᒪᓕᖅᑐᖅ ᐃᖅᑲᓇᐃᔭᕐᓂᕆᔭᒥᖕᓄᑦ ᓴᓇᑎᓪᓗᒋᑦ ᐃᒡᓗᒥ ᑕᐃᔅᓱᒥᖓ. ᓇᓗᓇᐃᖅᓯᔾᔪᑎᓗ ᑐᓂᔭᐅᑉᐸᑦ 

ᐃᓕᓴᖅᓯᔾᔪᑎᒃ ᐃᖅᑲᓇᐃᔭᖅᑕᐅᓂᖓᓂᒃ ᐃᒡᓘᑉ.  

ᓄᓇᕗᒻᒥ ᐃᒡᓗᓕᐅᖅᑎᒃᑯᑦ ᐃᖅᑲᓇᐃᔭᖃᑎᒌᒃᑐᑦ ᑭᖑᓪᓕᖅᐹᖅᓯᐅᑎᓂᑦ ᐋᖅᑭᒃᓱᐃᒡᓗᑎᑦ, ᐸᕐᓇᒃᐸᓪᓕᐊᓪᓗᑎᒃ 

ᐊᐅᓚᑕᐅᓂᕆᓂᐊᖅᑕᖓᓄᑦ ᒪᑐᐃᕐᓂᒃᓴᖓᓄᑦ. ᑕᐃᒪ ᑕᕝᕙᖃᐃ ᐃᓱᐊ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᐳᐊᑐ, ᐊᑏ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑭᐅᒐᕕᑦ.  

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᓂᐊᖅᑕᕋᓕ ᖃᖓᓕ ᒪᑐᐃᖅᑕᐅᓛᖅᐸᑦ ᓄᓇᕗᒻᒥ ᐸᓂᖅᓰᕕᒃ? ᐊᒻᒪ ᖃᖓᒃᑯᑦ ᐱᔨᔅᓯᕈᑎᖃᕐᓂᐊᖅᐸ 

ᐃᓗᐊᓂ ᐱᓕᕆᐊᒃᓴᓂᒃ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ, ᑖᓐᓇ ᐱᒻᒪᕆᐅᖅᑰᕐᒪᑦ.  

ᓇᓗᓇᐃᖅᓯᑦᑎᐊᕆᐊᒃᓴᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓲᕐᓗ ᓯᓚᑖᒎᖓᒻᒪᑕ, ᑕᐃᒃᓱᒪ ᑎᒥᖁᑎᒋᔭᐅᔫᑉ 

ᐊᐅᓚᓂᖃᕐᓂᐊᕐᒪᑕ ᐱᔨᔅᓯᕐᓗᑎᑦ.  

 

ᒫᓐᓇ ᐃᖅᑲᓇᐃᔭᖅᑐᑦ ᐊᐅᓚᑦᑎᔩᑦ ᑐᑭᒧᐊᒃᑎᑦᑎᔨᖓᑦᑕ, ᑐᙵᕕᒃᑯᓪᓗ ᐱᓕᕆᖃᑎᒋᔭᐅᔪᑦ. ᑖᓐᓇ 

ᐸᕐᓇᒃᑕᐅᖁᓪᓗᒍ ᐊᐅᓚᓂᕆᓂᐊᖅᑕᖓ ᐸᓂᖅᓰᕕᐅᑉ. 

 

ᑖᒃᑯᐊ ᐅᓪᓗᒃᑯᑦ ᐱᔨᔅᓯᕈᑎᖃᕐᓂᐊᖅᑐᑦ ᒪᑐᐃᓚᐅᙱᓐᓂᖏᓐᓂ ᐊᑯᓂᐅᔪᒧᑦ ᓇᔪᒐᖃᕐᓗᑎᒃ 

ᐱᓕᕆᐊᖃᓚᐅᙱᓐᓂᖓᓂ.  

 

ᐃᒻᒪᖄ ᐃᓚᒋᐊᕈᑎᒃᓴᓕᒃ, ᑐᖏᓕᕋ Hᐊᓐᑦ? ᑐᖏᓕᕋ ᑭᐅᓂᐊᖅᑐᖅ ᑖᔅᓱᒥᖓ ᑭᒡᒍᓯᕆᕋᑖᖅᑕᓐᓄᑦ 

ᐃᓚᒋᐊᕐᓗᓂᐅᒃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅ Hᐊᓐᑦ.  

 

Hᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᑖᒃᑯᐊ ᐃᖅᑲᓇᐃᖅᑕᐅᒃᐸᑦ ᐃᓕᓴᕆᔭᐅᔾᔪᑎᖓᓂᒃ ᑐᓂᔭᐅᒃᐸᑦ ᐃᖅᑲᓇᐃᖅᓯᓂᖏᓐᓄᑦ ᐃᒡᓗ ᑖᓐᓇ 

ᐱᔭᕇᖅᑕᐅᓂᖓ ᑭᖑᓪᓕᖅᐹᖅᓯᐅᑎ.  

 

ᓄᒃᑎᖅᑕᐅᓕᕐᓗᓂ ᐃᑲᔪᖅᑕᐅᓗᑎᑦ ᐃᖏᕐᕋᔾᔪᑎᓕᕆᔨᒃᑯᑦ ᐊᐅᓚᔪᓐᓇᐅᓯᕆᔨᒃᑯᑦ ᐱᓕᕆᕕᖓᑦ, ᓄᓇᕗᒻᒥ 

ᑕᐃᒃᑯᐊ ᓄᓇᕗᒻᒥ ᑎᒥᙳᖅᑎᑕᐅᓗᑎᒃ ᐊᐅᓚᑦᑎᓂᐊᕐᒪᑕ ᑕᐃᒃᓱᒥᖓ ᐸᓂᖅᓰᕕᖕᒥᒃ.  

 

ᐅᖃᖅᑲᐅᔪᖓ, ᐃᖅᑲᓇᐃᔭᖅᑎᑖᖅᑐᑦ ᐊᐅᓚᑦᑎᔩᑦ ᑐᑭᒧᐊᒃᑎᑦᑎᔨᒋᓂᐊᖅᑕᖓᓂᒃ. ᑲᑎᒪᔩᓪᓗ ᑖᕗᖓ 

ᑲᑎᒪᔨᐅᖏᓐᓇᕐᓂᐊᖅᑐᑦ ᑲᑎᒪᔨᙳᖅᑎᑕᐅᓗᑎᑦ ᐊᐅᓚᑦᑎᑎᑕᐅᓗᑎᒃ.  

 

ᑖᒃᑯᐊ ᐃᖅᑲᓇᐃᖅᑕᐅᓂᐊᖅᑐᑦ ᐱᔭᕇᖅᑕᐅᓗᑎᑦ, ᐊᐅᓚᓂᖓ ᒪᑐᐃᖅᑕᐅᒃᐸᑦ ᐊᒻᒪ ᓇᔪᙱᒃᑲᓗᐊᕐᓗᑎᒃ 

ᐱᔨᔅᓯᖅᑕᐅᖃᑦᑕᕐᓂᐊᖅᑐᑦ. ᒪᑐᐃᖅᓯᓂᕐᒧᑦ ᖁᕕᐊᓱᒍᑎᖃᓛᖅᑐᑦ ᐱᔭᕇᖅᑕᐅᒃᐸᑦ ᑖᓐᓇ ᐃᒡᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ Hᐊᓐᑦ. ᒥᔅᑕ ᐳᐊᑐ, ᐊᑏ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᔅᓯᒃ.  

 

ᑕᒪᒃᑯᓂᖓ ᑲᔪᓯᔪᒃᑯᑦ ᓱᕋᒃᓯᒪᔪᓕᕆᓂᖅ ᐱᓕᕆᕕᓯᑦ 2027-2028-ᒥ ᐊᑐᕈᒫᖅᑕᖓᓐᓂ $8-ᒥᓕᐊᓐ ᑮᓇᐅᔭᓂᑦ 

ᐱᖃᓯᐅᔾᔨᓯᒪᒻᒪᑕ, ᓱᕈᔾᔭᐃᖅᓯᒪᔾᔪᑎᒃᓴᓄᑦ ᐱᓕᕆᔭᐅᔪᓄᑦ. ᓇᓗᓇᐃᖅᓯᔾᔪᑏᑦ ᑭᓱᓕᕆᓂᐊᕐᒪᖔᑕ 

ᐅᓂᒃᑳᖅᓯᒪᖕᒪᑕ; ᓱᕋᔾᔭᐃᖅᓯᓯᒪᓂᕐᒧᑦ ᐱᓕᕆᐊᒃᓴᓂᒃ ᐸᕐᓇᒃᑕᐅᔪᓪᓗ.  

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$8-ᒥᓕᐊᓐᙳᔪᑦ ᓈᒻᒪᖕᓂᐊᕋᓗᐊᖅᐹᑦ ᐱᔭᕇᖅᓯᓇᓱᒡᓗᑎᑦ ᐱᓕᕆᐊᒃᓴᓂᑦ ᑖᒃᑯᓂᖓ ᑎᑎᕋᖅᓯᒪᔪᓂᑦ 

ᐱᓕᕆᔭᐅᓂᐊᖅᑐᓂᑦ 2027-2028 ᑮᓇᐅᔭᓕᕆᓂᐅᑉ ᐊᕐᕌᒍᐊᓂ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ, 

ᐱᒻᒪᕆᐅᓪᓗᓂᓗ ᑖᓐᓇ ᖁᔭᒋᑦᑎᐊᖅᐸᕋ ᐊᐱᕆᖕᒪᑦ.  

 

ᑐᙵᕕᒋᓪᓗᒋᑦ 31-ᖑᔪᑦ ᐱᓕᕆᔭᐅᔪᑦ ᒫᓐᓇ, ᐱᓕᕆᔭᐅᔪᑦ ᓱᕋᔾᔭᐃᖅᓯᓯᒪᔪᑦ ᓱᕋᒃᓯᒪᔪᓂᓪᓗ ᑲᒪᔪᑦ, ᑖᒃᑯᐊ 

ᒥᒃᓴᐅᓯᖅᑕᐅᓯᒪᔪᑦ ᐊᑭᖏᑦ ᑖᒃᑯᓄᖓ ᐱᓕᕆᔾᔪᑕᐅᔪᓂᓪᓗ ᐊᒥᒐᖅᓯᓂᐊᕋᓱᒋᔪᒍᑦ $4.1-ᒥᓕᐊᑦ ᑮᓇᐅᔭᓂᑦ 

ᑖᔅᓱᒧᖓ.  

 

ᒥᒃᓴᐅᓴᒃᑕᐅᓯᒪᔪᖅ ᐱᕈᖅᐸᓪᓕᐊᖕᒪᑦ ᑕᒪᓐᓇ ᐱᖁᑏᑦ ᐱᑐᖃᕈᖅᐸᓪᓕᐊᓂᖏᑦ, ᐱᖁᑎᒋᔭᐅᔪᓪᓗ ᑕᐃᒃᑯᐊ 

ᐱᖁᑎᒋᔭᕗᑦ ᒫᓐᓇ ᐊᐅᓚᔪᓐᓇᖁᓪᓗᒋᑦ.  

 

ᑲᔪᓯᔪᒃᑯᑦ ᕿᓃᓐᓇᕋᑦᑕ ᐊᑭᑦᑐᖅᐸᓪᓕᐊᓪᓗᑎᒡᓗ ᑖᒃᑯᐊ ᐱᖁᑎᒋᔭᕗᑦ, ᐊᖑᒻᒪᑎᖁᓪᓗᒋᑦ ᓄᓇᕗᒻᒥᐅᑦ 

ᑭᙴᒪᔭᖏᓐᓂᒃ ᐋᓐᓂᐊᖅᑕᐃᓕᓕᕆᓂᒃᑯᑦ ᐱᔨᔅᓯᖁᓪᓗᒋᑦ. ᐃᓱᒫᓗᖕᓇᓪᓚᕆᒃᑐᖅ ᑕᒪᓐᓇ ᑕᐃᒪᓐᓇᐃᑦᑐᓂᒃ 

ᐊᑲᐅᙱᓪᓕᐅᕈᑎᖃᓲᖑᒐᑦᑕ ᐊᒥᒐᖅᓯᖃᑦᑕᖅᑎᓪᓗᑕ ᐊᑐᕈᒫᖅᑐᓂᑦ ᑮᓇᐅᔭᓂᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐄ’, ᐅᖃᖅᑲᐅᒐᕕᑦ ᐊᒥᒐᖅᓯᓂᐊᕋᓱᒋᓪᓗᑎᑦ, ᐊᑯᓂᐊᓗᒃ 

ᑕᒪᒃᑯᐊ ᐱᒋᐊᖅᑕᐅᓚᐅᙱᑎᓪᓗᒋᑦ ᐱᓕᕆᐊᒃᓴᐃᑦ, ᐱᔭᕇᖅᑕᐅᓵᓕᓂᖅᓴᐅᒃᐸᑦ ᐊᑲᐅᒐᔭᖅᑐᖅ, ᑮᓇᐅᔭᓂ 

ᐊᖏᓪᓕᕙᓪᓕᐊᙱᑎᑦᑎᒐᔭᖅᑐᖅ. ᒥᔅᑕ ᐳᐊᑐ, ᐊᐱᖅᑯᑎᒃᓴᖃᖅᐱᑦ ᓱᓖ?  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑭᐅᒐᕕᑦ.  

 

ᒥᑭᑦᑑᑎᓄᑦ ᐊᑭᑐᔪᓄᑦ ᐱᓕᕆᕕᓯ ᑐᒃᓯᕋᐅᑎᖓ 2027-2028-ᒥ ᐊᑭᑐᔪᖅᑐᕈᑎᒃᓴᑦ $2.5-ᒥᓕᐊᓐᓂᒃ 

ᐱᖃᓯᐅᔾᔨᓯᒪᒻᒪᑦ ᒥᑭᑦᑑᑎᓄᑦ ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑕᐅᓂᐊᖅᑐᑦ ᓇᓗᓇᐃᖅᓯᔾᔪᑏᑦ ᑭᓱᓄᑦ ᐊᑐᕐᓂᐊᕐᒪᖔᑕ 

ᓱᓇᒃᑯᑎᓂᑦ ᓲᕐᓗ ᐊᑐᖅᑕᐅᓂᐊᖅᑐᑦ 2026-2027-ᒥ. ᖃᖓ ᑎᑎᕋᖅᓯᒪᔪᓂ ᓴᖅᑭᑦᑎᓂᐊᖅᐱᓯ 2027-2028 

ᐊᑐᕈᒫᖅᑐᓂᑦ ᑖᒃᑯᓂᖓ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᒫᓐᓇ ᓴᓇᔭᐅᕙᓪᓕᐊᓚᐅᖅᑐᖅ ᐱᓕᕆᕕᑦᑎᓐᓂ ᑖᒃᑯᐊ ᓯᕗᓪᓕᐅᔾᔭᐅᓇᓱᓪᓗᑎᑦ ᐊᑭᑐᔪᖅᑐᕈᑎᒃᓴᓂᑦ ᒥᑭᑦᑑᑎᓄᑦ 

ᐊᑐᕈᒫᖅᑐᑦ 2027-2028 ᐊᕐᕌᒍᐊᓄᑦ. ᔮᓐᓄᐊᕆᖃᐃ ᐃᓱᐸᓗᐊᓂ ᕖᕗᐊᕆ ᐱᒋᐊᕐᓂᖓᓂ 2027-ᒥ 

ᐃᖅᑲᓇᐃᖅᑕᐅᓂᐊᖅᑐᑦ. ᑐᕌᒐᒃᓴᖃᕐᓗᑎᑦ ᓂᐅᕕᖃᑦᑕᕐᓂᖅ ᑕᒪᒃᑯᓂᖓ ᑲᔪᓯᓂᐊᕐᒪᑕ 2027-ᒥ ᐊᖑᒻᒪᑎᓪᓗᑎ 

ᐅᒥᐊᕐᔪᐊᒃᑯᑦ ᑎᑭᓐᓂᐊᖅᑐᓂ ᑎᑭᓴᐃᖃᑦᑕᕐᓂᕐᒧᓂᓛᒃ.  

 

ᑕᒪᑐᒧᖓ ᐱᓕᕆᔭᐅᔪᖅ ᓯᕗᒧᐊᒃᑎᑕᐅᔪᖅ ᑮᓇᐅᔭᐃᑦ ᐊᑐᕈᒪᓪᓗᑎᒍ ᐊᐅᓚᔾᔪᑏᑦ ᑭᙴᒪᔭᕗᑦ ᓱᓇᒃᑯᑎᖃᕐᓗᑎᑦ 

ᑖᒃᑯᐊ 2027-2028-ᒧᑦ ᐅᒥᐊᕐᔪᐊᒃᑯᑦ ᑎᑭᓪᓗᑎ.  

ᐃᒃᓯᕙᐅᑖᖅ, ᐊᖏᖃᑎᒋᑦᑎᐊᖅᐸᒋᑦ ᐅᑕᖅᑭᒃᓲᔭᓕᕌᖓᑦᑕ ᑕᒪᒃᑯᓂᖓ ᐱᐅᓯᒋᐊᕈᑎᖁᓪᓗᒋᑦ ᐃᓪᓗᖁᑎᒋᔭᕗᑦ 

ᐅᑕᖅᑭᒃᓲᔭᖅᑎᓪᓗᒋ ᐊᑭᑦᑐᖅᐸᓪᓕᐊᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᒪᐃᒃ ᐊᐱᖅᓱᕐᓂᐊᓕᕐᒥᔪᖅ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᕆᓚᐅᖅᓯᒪᕗᖅ ᑕᕝᕗᖓ ᐃᓪᓗᒧᑦ ᑕᐃᒃᑯᐊᒎᖅ ᐅᖄᓚᐅᑏᑦ 

ᐋᓐᓂᐊᕕᓕᐊᖅᑐᓄᑦ ᐊᑐᖅᑕᐅᖃᑦᑕᓛᕐᓂᐊᖅᓯᒪᔪᑦ ᓄᓇᓕᖕᓂ ᖃᖓᑕᓲᒃᑯᕕᖏᓐᓃᒃᑲᔭᖅᑐᑦ. ᑕᐃᒃᑯᐊ 

ᖃᓄᐃᓕᖓᓕᕐᒪᖔᑕ ᐊᐱᖅᑯᑎᒋᔪᒪᔭᒃᑲ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. 

 

ᖃᐅᔨᒃᑲᐃᔪᒪᓪᓗᖓ ᑕᐃᒃᑯᐊ ᐅᖄᓚᐅᑏᑦ ᐊᑭᖃᙱᑦᑐᑦ ᐅᕗᖓ ᐃᖃᓗᓐᓂ ᑐᔪᕐᒥᕕᒻᒧᑦ ᑐᕌᖓᔪᑦ ᐊᒻᒪᓗ 

ᐋᓐᓂᐊᕕᓕᐊᖅᑐᑦ ᑐᕌᖓᔪᑦ ᐊᒻᒪᓗ ᑕᐃᓐᓇ ᐅᖃᐱᓗᕝᕕᐅᔪᓐᓇᖅᑐᖅ ᓈᓴᐅᑖ ᑕᐃᑲᓃᖃᑕᐅᔪᖅ.  

 

ᓇᓗᓇᐃᒃᑯᑎᖅᓯᒪᓪᓚᕆᙱᒃᑲᓗᐊᖅᖢᓂ, ᑭᓯᐊᓂ ᐃᓕᓯᒪᔭᕗᑦ ᐅᐃᓂᐸᐃᒡᒥ ᒥᕝᕕᖕᒥ, ᔭᓗᓇᐃᕝ ᒥᕝᕕᖓᓂ, 

ᐊᒻᒪ ᖃᐅᔨᒪᔭᒃᑯᑦ ᐱᑕᖃᕐᒥᔪᖅ ᑲᖏᖅᖠᓂᐅᑉ ᐅᑕᖅᑭᕕᖓᓂ. ᐃᓕᓯᓯᒪᙱᑦᑐᒍᑦ ᐋᑐᕚ ᒥᕝᕕᐊᓂ.  

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐋᑐᕚᓕᐊᖅᑎᑕᐅᔪᑦ ᐸᕐᕆᐊᖅᑕᐅᖃᑦᑕᖅᑐᑦ 

ᓛᒐᒦᖔᖅᑐᒥᒃ ᐊᒻᒪᓗ ᕙᓯᒥᒃ ᐅᑕᖅᑭᔭᐅᖃᑦᑕᖅᖢᑎ.  

 

ᐋᓐᓂᐊᕕᓕᐊᖅᑐᑦ ᑕᐃᒃᑯᓂᖓ ᓈᓴᐅᑎᓂᑦ ᐱᓯᒪᔭᐃᓐᓇᐅᖃᑦᑕᖅᑐᑦ ᐊᐅᓪᓚᓕᕌᖓᒥ, ᑕᒪᒃᑯᐊ 

ᐋᖅᑭᓱᖅᓯᒪᓕᖅᑕᕗᑦ.  

 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ, ᐊᑏᓘ.   

 

ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓯᒪᑲᒻᒪᐸᓪᓚᐃᒐᒪ ᑕᒪᐅᖓ ᓄᓇᕗᑦ ᐃᓗᐊᓄ ᓄᓇᓕᖕᓄᑦ 

ᑐᕌᖓᓱᒋᓚᐅᖅᓯᒪᒐᓗᐊᕋᒃᑯ. ᑕᒪᒃᑯᐊ ᓄᓇᓖᑦ ᓄᓇᕗᑦ ᐃᓗᐊᓂ ᐅᖄᓚᐅᒥᓪᓖ ᐱᑖᔾᔮᙱᑦᑐᐃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᑕᐃᒃᑯᐊ 

ᐅᖄᓚᐅᑏᑦ ᐊᐅᓪᓚᓕᕌᖓᒥ ᐅᖄᓚᐅᑎᓂᒃ ᓇᓗᓇᐃᖅᓯᕕᐅᖃᑦᑕᖅᑐᑦ.  

 

ᐸᐃᑉᐹᓂᖃᐃ ᓄᓇᓕᓕᒫᓂ ᒥᕝᕕᓕᒫᓐᓂᑦ ᐃᓕᓯᔾᔮᖏᑦᑐᒎᒐᓗᐊᖅ, ᑭᓯᐊᓂ ᑐᓂᐅᖅᑲᐃᓯᒪᔪᒍᑦ ᐸᐃᑉᐹᓂᒃ 

ᒥᑭᑦᑑᑎᓂᒃ ᐱᑎᑕᐅᖃᑦᑕᖅᑐᑦ ᑕᐃᓐᓇᓗ ᐅᖃᐱᓗᕝᕕᐅᔪᓐᓇᖅᑐᖅ ᓈᓴᐅᑖ ᑎᑎᕋᖃᓯᐅᔾᔭᐅᓯᒪᓪᓗᓂ, 

ᐃᑲᔪᖃᑎᒌᖃᑦᑕᕐᒪᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐅᖄᓚᐅᑎᓂᒃ ᐅᖄᓚᐅᑏᑦ ᓈᓴᐅᑎᖏᓐᓂᒃ ᐱᓯᒪᔪᖃᙱᑉᐸᑦ 

ᐊᓯᒥᑦᑕ ᐅᖄᓚᐅᓂᒃ ᐱᔪᓐᓇᖅᑐᖅ. 

ᒥᕝᕕᓐᓂᑦ ᐊᖏᓂᖅᓴᓂᑦ ᐃᓕᐅᖅᑲᐃᖃᑦᑕᖅᑐᒍᑦ ᐃᑲᔪᖅᑕᐅᙱᓗᐊᖃᑦᑕᕐᒪᑕ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ, 

ᒥᕝᕕᓐᓂᑦ ᐊᖏᓂᖅᓴᓅᕌᖓᑕ, ᐄ’, ᑕᐃᒃᑯᐊ ᓈᓴᐅᑏᑦ ᐊᑐᐃᓐᓇᐅᖃᑦᑕᖅᑐᑦ, ᓄᓇᓕᓐᓂᓕ ᐃᑲᔪᖃᑎᒌᖃᑦᑕᕐᒪᑕ 

ᓄᓇᕗᑦ ᒥᕝᕕᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᐅᓚᔾᔪᑎᓄᑦ ᐊᑭᑐᔪᖅᑐᕈᑎᒃᓴᓂᑦ ᒫᓐᓇ ᐅᖃᐅᓯᖃᕋᑦᑕ. ᒥᔅᑕ 

ᒪᐃᒃ. 

 

ᒪᐃᒃ: ᐄ, ᐊᑭᑐᔫᑎᓃᓚᐅᖅᓯᒪᒻᒪᑕ ᑖᓐᓇ, ᒥᓂᔅᑕᒧᑦ ᓇᓗᓇᐃᖅᑕᐅᓚᐅᖅᓯᒪᒻᒪᑦ ᐃᓱᒪᓯᑦᑕᐅᑎᒋᓚᐅᖅᓯᒪᒐᒪ 

ᑕᐃᒃᑯᐊᓕ ᐊᓯᕈᓘᔭᖏᑦ ᑐᓴᕈᑎᑐᐃᓐᓇᐃᑦ.  

 

ᐅᖄᓚᐅᑏᑦ ᓇᒻᒪᖏᑦ ᐅᑯᐊᖑᕗᑦ ᐋᑐᕚᒥ, ᐃᖃᓗᓐᓂ, ᑕᐃᒃᑯᐊ ᐃᓱᒫᓗᒋᙱᑕᒃᑲ. ᑕᐃᒃᑯᐊ ᑭᓯᐊᓂ 

ᐅᖄᓚᐅᑎᓪᓚᑦᑖᑦ ᐅᑕᖅᑭᕕᒻᒦᑦᑐᑦ, ᑕᐃᒪᓕ ᓄᓇᒐ ᐸᓐᓂᖅᑑᖅ ᑭᒡᒐᑐᖅᑕᕋ ᓄᓇᖓ ᒥᑭᓗᐊᖅᑲ? ᐊᖏᔫᑎᓄᑦ 

ᑭᓯᐊᓂ ᐅᖃᕋᑖᕋᕕᑦ ᑐᑭᓯᐅᒪᑦᑎᐊᕐᓂᐊᕐᖓᑕ ᑕᖅᑲᒃᑯᐊ ᓈᓚᑦᑐᑦ ᑐᓵᔪᑦ ᓇᓗᓇᐃᖅᓯᑦᑎᐊᓚᐅᕆᑦ 

ᓇᓕᐊᖏᒃᑯᐊ ᓄᓇᓖᑦ ᒥᑭᓗᐊᖅᑲᑦ? ᖁᔭᓐᓇᒦᒃ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᐅᖃᖅᑲᐅᒐᒪ ᐅᐊᑦᑎᐊᖅ, 

ᑕᐃᒃᑯᐊ ᐃᑲᔪᖅᑕᐅᖃᑦᑕᖅᑐᑦ ᐃᒃᑯᐊ ᐋᓐᓂᐊᕕᓕᐊᖅᑐᑦ ᑕᐃᒪᐃᑦᑑᓂᖓᓄᑦ ᐅᖄᓚᐅᑏᑦ ᓇᓗᓇᐃᔭᖅᑕᐅᓯᒪᔪᑦ 

ᖃᐅᔨᒪᓂᐊᕐᒪᑕ ᓇᒧᙵᐅᔭᕆᐊᒃᓴᖅ ᐃᑲᔪᖅᑕᐅᔪᒪᒍᒪᑎᓪᓘᓐᓃᑦ ᐅᖄᓚᐅᒻᒥᒃ ᐊᑐᐃᓐᓇᖃᕐᓂᐊᕐᒪᑦ -- ᐊᒻᒪᓗ 

ᐅᖃᖅᑲᖅᐅᓪᓗᖓ ᓄᓇᖅᑲᑎᒌᓂᒃᑯᐊ ᐃᑲᔪᖃᑎᒌᖃᑦᑕᕐᒪᑕ ᐊᐅᓪᓚᖅᑐᖃᕐᓂᐊᖅᑎᓪᓗᒍ ᓄᓇᕗᑦ ᐃᓗᐊᓂ 

ᖃᐅᔨᒪᖃᑎᒌᒃᑲᒥᒃ ᑭᒃᑯᑦ ᐊᐅᓪᓚᕐᓂᐊᕐᒪᖔᑦ ᐋᓐᓂᐊᕕᓕᐊᕐᓗᑎᑦ ᓄᓇᕗᑦ ᓯᓚᑖᓅᓐᓂᐊᕐᓂᓂᑦ.  

 

ᑕᐃᒪᐃᑦᑑᓂᖓᓄᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᓈᓴᐅᑎᓕᒫᑦ ᐊᑐᐃᓐᓇᕈᖅᓯᒪᖃᑦᑕᖅᑕᕗᑦ 

ᑕᐃᒃᑯᓄᖓ ᐋᓐᓂᐊᕕᓕᐊᖅᑐᓄᑦ. ᐊᒻᒪᓗ ᒥᑭᔫᑎᓂᑦ ᓈᓴᐅᑎᓂᒃ ᑐᓂᐅᖅᑲᖅᑕᐅᖃᑦᑕᖅᑐᑦ ᐃᒃᐱᐊᕐᔪᕐᒥᑦ, 

ᐃᒃᐱᐊᕐᔪᒻᒥᐅᑕᐃᑐᐃᓐᓇᕆᓖᑦ.  

 

ᑕᐃᒃᑯᐊᓕ ᓄᓇᕗᑦ ᓯᓚᑖᓄᑦ ᐋᓐᓂᐊᕕᓕᐊᕐᓂᐊᖅᑐᑦ ᐅᐃᒻᒪᓐᓂᕈᑎᒃ ᐅᕝᕙᓘᓐᓃᑦ ᔭᒐᓐᓂᕈᑎᒃ, 

ᐊᐃᔭᐅᙱᒃᑯᑎᓪᓘᓐᓃᑦ ᑕᐃᒃᑯᓄᖓ ᐅᖄᓚᐅᑎᓂᑦ ᐱᓯᒪᖃᑦᑕᖅᑐᑦ ᐃᖃᓗᐃᑦ ᐃᓚᒋᔭᐅᖃᑕᐅᓪᓗᓂ 

ᐃᑲᔪᖅᑕᐅᖏᓐᓂᖅᓴᐅᖃᑦᑕᓕᕐᒪᑕᐃᒃᑯᐊ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ. ᑖᓐᓇ ᐱᔾᔪᑎᒋᓪᓗᒍ ᐃᓚᒋᔭᐅᖃᑕᐅᕗᖅ 

ᐃᖃᓗᐃᑦ, ᑕᐃᒃᑯᐊ ᑎᒍᑐᐃᓐᓇᕆᐊᓖᑦ ᐅᖄᓚᐅᑏᑦ ᑕᐃᒪᐃᑦᑐᓂᑦ ᐱᖃᖃᓯᐅᑎᔪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐊᑎᖁᑎᖃᕈᓐᓃᕋᒪ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: ᒪ’ᓇ, ᐃᒃᓯᕙᐅᖅᑖᖅ. ᐅᓇ ᒪᑉᐱᒐᕐᒥᑦ 8, ᐅᐊᑦᓯᐊᖅ ᐊᐱᖅᑯᑕᐅᓚᐅᖅᑐᖅ ᓄᓇᓕᒐ ᑭᒡᒐᖅᑐᒐᕋ 

ᐊᕐᕕᐊᑦ, ᐊᕐᕕᐊᕐᒥᐅᑕᐅᖢᖓᓗ. ᒥᑭᒡᓕᖅᐸᓪᓕᐊᖏᑦᑐᖅ ᐊᕐᕌᒍᑕᒫᓗ ᐊᒡᓕᕙᓪᓕᐊᓕᒪᖏᓐᓇᖅᑐᖅ 

ᐃᓄᒋᐊᒃᐸᓕᐊᓕᒪᖏᓐᓇᖅᑐᖅ.  

 

ᐃᕝᕕᑦ ᓇᓗᓇᐃᕆᔫᓪᓗᐊᖅᐱᑦ, ᖃᓄᐃᒻᒪᑦ, ᓲᖅ, ᑖᓐᓇ 2024 ᐊᑦᑑᕝᕙ 31, ᑕᕝᕙᓂ ᐃᒡᓗᕐᔪᐊᕐᒥᑦ 

ᐊᑕᓚᐅᖅᑑᖅᒐᓗᐊᖅ ᐊᕐᕕᐊᑦ ᐋᓐᓂᐊᕐᕕᖓ ᐊᒡᓕᒋᐊᖅᑕᐅᓂᐊᓚᐅᖅᑐᖅ ᑭᓯᐊᓂ ᐅᕙᑦᓯᐊᖅ ᐅᖃᕋᕕᑦ 

ᐱᖓᓱᐃᑦ ᐊᖏᖅᑕᐅᔪᑦ, ᖁᕐᓗᖅᑐᖅ, ᑰᒡᒐᕐᕈᒃ, ᐊᒻᒪ ᑲᖏᖅᖠᓂᖅ. ᐅᕙᓂ ᑎᑎᖅᑲᒥᑦ ᐊᕐᕕᐊᑦ 

ᐊᑕᓚᐅᕋᓗᐊᖅᖢᓂ ᖃᓄᐃᒻᒪᑦ ᐊᑕᔪᓐᓃᖅᐸ, ᐊᒻᒪᑦᑕᐅᖅ ᐅᑭᐅᓂᑦ ᖃᐃᔪᓂᑦ ᑕᐃᓐᓇ ᐃᓄᐃᑦ ᓄᓇᒥᑦ 

ᓯᓚᑦᑐᓴᕐᕕᔪᐊᖅ ᑕᐃᒪᐅᓂᐊᖅᖢᓂ ᐃᓄᒋᐊᒃᐸᓪᓕᐊᓕᒪᖏᓐᓇᕐᓂᐊᖅᖢᓂᓗ, ᑖᓐᓇ 

ᐊᑕᔭᕆᐊᖃᓪᓚᕆᑦᑑᒐᓗᐊᑦᑕᐅᖅ ᐅᖃᐅᓯᕆᒍᐊᖅᖢ ᐊᕐᕕᐊᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ. 

 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᐊᕐᕕᐊᑦ 6-ᓄᑦ 

ᓯᕗᓪᓕᖅᐸᐅᔾᔭᐅᔪᓄᑦ ᐃᓚᒋᔭᐅᖃᑕᐅᔪᖅ, ᐃᓛᓐᓂᒃᑯᑦ ᖃᐅᔨᓴᖅᑕᐅᑲᓐᓂᕌᖓᑦ ᐃᓛᓐᓂᒃ ᐲᖅᑕᐅᖃᑦᑕᕐᒪᑕ.  

 

ᐊᒻᒪᓗ ᑕᐃᓐᓇ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᔾᔪᐊᖅ ᓯᕗᓂᒃᓴᑦᑎᓐᓂᑦ ᐃᓱᒪᒋᔭᐅᖃᓯᐅᔾᔭᐅᓂᐊᖅᑐᖅ.  

 

ᐊᒻᒪᓗ ᐊᐅᔭᖅ ᑕᐃᒃᑯᐊ ᐱᔭᕇᖅᑕᐅᓯᒪᙱᑦᑐᑦ ᕿᒥᕐᕈᓇᑦᑕᐅᓂᐊᕐᒥᔪᑦ. 

 

ᑭᓯᐊᓂ ᖃᐅᔨᒪᔪᒍᑦ ᑭᖑᕙᕆᐊᑦᑕᐃᓐᓇᕌᖓᑕ ᐊᑭᑦᑐᖅᐸᓪᓕᐊᑐᐃᓐᓇᖃᑦᑕᕐᒪᑕ ᐊᕐᕌᒍᑕᒫᖅ ᑭᓯᐊᓂ ᑕᐃᒃᑯᐊ 6 

ᓯᕗᓪᓕᐅᔾᔭᐅᔪᑦ ᑕᐃᑯᖓ ᐃᓕᖃᓯᐅᔾᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐊᓯᖏᑦ ᐊᐱᖅᑯᑎᒃᓴᐃᑦ. ᒥᔅ ᐊᖑᑎᐊᓗᒃ, ᐊᑏ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᕋ ᐊᑭᑐᔫᑎᓅᒻᒪᖔᖅ ᐅᕝᕙᓘᓐᓃᑦ 

ᐊᐅᓚᔾᔪᑎᓅᒻᒪᖔᖅ ᖃᐅᔨᒪᙱᓐᓇᒪ ᐊᐱᕆᑐᐃᓐᓈᓪᓚᓪᓚᖓᐃ. ᐳᓚᕋᖃᑦᑕᕈᓐᓇᖏᓚᑏᑦ ᐋᓐᓂᐊᕕᕐᓄᑦ 

ᓄᓇᓕᓐᓄᑦ ᖃᓄᐃᒻᒪᖔᑕ ᐋᓐᓂᐊᕐᕖᑦ ᐃᓂᑭᓪᓕᐅᖅᑐᑦ, ᓄᓇᑦᑎᓐᓂᑦ ᐃᓂᑭᓪᓕᐅᖅᑐᑦ ᑳᐱᕐᕕᒻᒥᑦ 

ᐊᓪᓚᕝᕕᖃᕋᓱᓕᖅᑐᑦ ᓇᔭᙳᐊᑦ. ᐳᓚᕋᕈᓐᓇᖏᓚᓰ ᑕᑯᒋᐊᕐᓗᒋᑦ ᓱᓇᓂᑦ ᐱᑖᕆᐊᖃᕋᓗᐊᕐᒪᖔᑦ ᐅᕝᕙᓗ 

ᓂᓪᓕᓇᖅᑐᒃᑯᕕᖃᙱᑦᑐᕐᓘᓐᓃᑦ ᐋᓐᓂᐊᕐᕕᕗᑦ ᖃᖓᓂᑕᐅᓗᐊᓕᒧᑦ, ᑕᒪᓐᓇ ᐊᐱᖅᑯᑎᒋᔭᕋ 

ᐳᓚᕋᖃᑦᑕᕈᓐᓇᕐᒪᖔᔅᓯ ᐋᓐᓂᐊᕐᕕᓄᑦ ᐱᑐᖃᐅᓕᖅᑐᓄᑦ ᐋᓐᓂᐊᕐᕕᓄᑦ. ᐃᓂᖃᑦᑎᐊᙱᓗᐊᕐᒪᑦ ᐋᓐᓂᐊᕐᕕᕗᑦ 

ᑕᑯᔭᐅᔭᖅᑐᖁᖃᑦᑕᕋᓗᐊᕋᒃᑯ. ᖁᔭᓐᓇᒦᒃ, ᑕᕝᕙᑐᐊᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᐊᑭᑐᔪᖅᑐᕈᒃᓴᐃᑦ ᑕᒪᒃᑯᐊ 

ᑕᐃᒪᙵᓕᒫᖅ  ᐃᖏᕐᕌᖃᑦᑕᕐᒪᑕ ᐊᒻᒪ ᐃᖅᑲᓇᐃᔭᖅᑎᑦᑎᓐᓂᑦ ᑐᓴᐅᒪᑎᑕᐅᖃᑦᑕᖅᑐᒍᑦ ᐊᑯᓚᐃᑦᑐᒃᑯᑦ 

ᖃᐅᑕᒫᓪᓘᓐᓃᑦ.  

 

ᐊᒻᒪ ᒫᓐᓇᕈᓘᓚᐅᖅᑐᖅ ᐱᔭᕇᖅᓯᓚᐅᖅᑐᒍᑦ ᖃᐅᔨᓴᓚᐅᖅᑕᕗᓪᓗ ᐱᓕᕆᕝᕕᑦᑕ ᐃᓗᐊᓂ, ᐊᒻᒪ ᑭᓱᑦ 

ᑭᙴᒪᒋᔭᐅᒻᒪᖔᑦ.  

 

ᓲᕐᓗ ᑰᒑᕐᕈᒻᒥ, ᐅᓪᓗᓕᒫᖅ ᐅᓐᓄᓕᒫᖅ ᑕᐃᑲᓂ ᐃᖅᑲᓇᐃᔭᖅᑐᖃᖃᑦᑕᕐᒪᑕ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᑮᓇᐅᔭᓂᒃ ᐊᑐᕋᑦᑕ ᑕᐃᒪᓐᓇ ᒪᑐᐃᖓᔪᓐᓇᕐᓂᐊᕐᒪᑦ ᐊᑦᑕᓇᙱᓪᓗᓂ. 

 

ᐊᒻᒪᓗ, ᑐᙵᓇᖅᑑᔭᕆᐊᖃᕐᒪᑕ ᐋᓐᓂᐊᕖᑦ, ᐃᖅᑲᓇᐃᔭᖅᑎᑐᐃᓐᓇᐅᖏᑦᑐᑦ ᓄᓇᖅᑲᑎᒌᓐᓄᓪᓗ. ᐊᒻᒪᓗ 

ᖃᐅᔨᒪᑦᑎᐊᖅᖢᖓ ᖃᐅᑕᒫᑦᑎᐊᖅ ᑕᒪᒃᑯᓂᖓ ᐱᔨᑦᑎᕈᑎᖏᓐᓂ ᐊᓯᖏᓐᓂᓪᓗ ᐊᑐᐃᓐᓇᖃᕐᕕᐅᖃᑦᑕᕈᒥᓇᕐᒪᑕ.  

 

ᑕᐃᒪᙵᒪᓕᒫᖅ ᐱᔭᐅᓇᔭᖅᑐᑦ ᐊᒻᒪᓗ ᕿᑭᖅᑕᕐᔪᐊᖅ ᑕᐃᓐᓇ ᓯᕗᓪᓕᐅᔾᔭᐅᓕᓚᐅᖅᓯᒪᔪᑦ 

ᑕᐃᑯᙵᖅᑐᖃᓚᐅᖅᓯᒪᒻᒪᑕ ᑕᑯᓪᓚᕆᒃᖢᑎᒡᓗ ᖃᓄᐃᓕᖓᒻᒪᖔᖅ ᑕᐃᒪᓐᓇ ᐋᓐᓂᐊᕕᒃ, 

ᐃᓱᒪᒋᔭᐅᖃᓯᐅᔾᔭᐅᓪᓗᑎᓪᓗ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᐅᓄᖅᑑᖃᑦᑕᕐᒪᑕ, ᐊᒻᒪᓗ, 

ᐋᓐᓂᐊᓕᖅᑕᐃᓕᒪᓂ ᐋᓐᓂᖅᑕᐃᓕᒪᓂᕐᓘᓐᓃ.  

 

ᑕᒪᒃᑯᓄᖓ ᐃᓕᓐᓂᐊᕈᑕᒃᓴᓂᒃ ᓴᖅᑭᔮᖅᑎᑦᑎᖃᑦᑕᕈᓐᓇᖏᒻᒪᑕ. ᐊᒻᒪᓗ ᖃᖓᑐᐃᓐᓇᑦᑎᐊᖅ 

ᑐᙵᓱᑦᑎᑕᐅᔪᒪᒍᑦᑕ ᓄᓇᔅᓯᓐᓄᐊᖁᓐᓇᖅᑐᒍ. ᐊᒻᒪ ᖁᔭᓐᓇᒦᒃ ᑐᓴᖅᑎᑕᐅᖃᑦᑕᕋᑦᑕ ᑐᓴᕆᐊᖃᖅᑕᑎᓐᓂᑦ 

ᖃᐅᔨᒪᔾᔪᑎᒋᖃᑦᑕᕋᑦᑎᒃᑯᑦ ᑐᓴᐅᒪᑦᑎᐊᕐᓗᑎᑦ ᐃᓱᒪᓕᐅᑦᑎᐊᖁᓐᓇᕐᓂᐊᕋᑦᑕ ᐊᑭᑐᔪᖅᑐᕈᑎᒃᓴᐃᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᔅ ᐊᖑᑎᐊᓗᒃ ᓱᓕᓘ? ᑲᔪᓯᒋᑦ ᐊᐱᖅᑯᑎᔅᓴᖃᒃᑲᓐᓂᕈᕕᑦ. 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᕝᕕᓪᓗ ᐃᓕᔅᓯ. 

 

ᑖᓐᓇᓕ ᐃᒡᓗᐊᓗᒃ, ᖃᓄᕐᖏᒃᑯᐊ, ᑐᔪᕐᒥᕝᕕᒃ ᑲᖏᖅᓯᓂᕐᒥᑦ ᓴᖅᑭᑎᒐᓱᐃᓐᓇᓚᖓᒐᒃᑯᑦᑕᐅᖅ 

ᑐᔪᕐᒥᕝᕕᖃᑦᑎᐊᖃᑦᑕᖏᒻᒪᑕ. ᐋᓐᓂᐊᕐᕕᓕᐊᕆᐊᖃᖅᓱᑎᒃ ᐋᓐᓂᐊᕐᕕᓕᐊᕈᓐᓃᖃᑦᑕᖅᑐᐃᑦ ᐃᓂᖃᙱᒻᒪᒡᒎ 

ᑐᔪᕐᒥᕝᕕᒃ, ᑕᒪᒃᑯᐊᕈᓘᔭᐃᑦ. ᐊᒻᒪᓗ ᑕᐃᓐᓇ ᓇᔪᖅᑕᐅᖃᑦᑕᖅᑐᖅ 10-ᓂᒃ ᐃᒡᓕᓕᒃ ᓯᓂᑦᑕᕐᕕᒃ, ᑯᒫᓗᐃᑦ 

ᐊᔾᔨᓕᐅᖅᑕᐅᓯᒪᓚᐅᕐᒥᔪᑦ.  ᐃᒡᓕᖓᓂ ᑕᒪᓐᓇ ᐋᓐᓂᐊᖅᑐᓄᑦ ᐋᓐᓂᐊᕐᕕᓕᐊᖅᑐᓄᑦ ᐱᐅᙱᓗᐊᕐᒪᑦ. 

ᖁᔭᓐᓇᒦᒃ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᑕᒪᒃᑯᐊ ᑯᒪᓐᓂᒃ 

ᑲᒪᒋᐊᖃᖅᐸᓂᓪᓗ ᐃᖅᑲᓇᐃᔮᕆᕙᑦᑕᑎᒍᑦ. ᐊᐃᑦᑖᖑᕙᑦᑑᒐᓗᐊᖅ ᐋᓐᓂᐊᖅᑐᓕᕆᓂᕐᒥᑦ ᐱᔨᑦᓯᑎᓪᓗᑕ 

ᐋᓐᓂᐊᕐᕖᑦ ᓯᓚᑎᖏᓐᓂᑦ ᐃᒫᒃ ᑲᒪᒋᑦᓴᐃᓐᓇᖏᒃᑲᓗᐊᖅᑐᑎᒍᑦ ᐃᓪᓗᐃᑦ ᑕᒪᒃᑯᐊ.  

 

ᑭᓯᐊᓂ ᖃᐅᔨᒪᔭᒃᑯᑦ ᐅᓂᒃᑳᕐᕕᐅᓚᐅᖅᓯᒪᙱᓚᒍᑦ ᒪᑯᓇᙵᑦ ᑯᒪᒐᓚᓐᓂᑦ ᓯᓂᑦᑕᕐᕕᒻᒥ, ᐃᒫᒃ 

ᐃᓱᒪᒋᖃᓯᐅᑲᐅᑎᒋᓇᔭᕋᑦᑎᒍᓪᓕ ᑕᐃᒪᐃᓐᓇᔭᖅᐸᑦ.  

 

ᒫᓐᓇ ᐋᖅᑭᔅᓯᒪᖃᑎᒌᓐᓂᕗᑦ ᑐᔪᕐᒥᕕᓐᓂᑦ, ᑐᔪᕐᒥᕖᑦ 3640-ᓂᑦ ᐃᓪᓕᖃᖅᑎᑦᑎᕙᑦᑐᑦ ᐊᕐᕌᒍᑕᒫᖅ. ᓲᕐᓗ ᖁᓖᑦ 

ᐃᓪᓗᕈᓯ ᒪᕐᕉᓪᓗᑎᒃ, ᐃᓪᓖᑦ ᐊᑐᓂ, ᐊᒻᒪ 36-ᖑᒍᓐᓇᖅᓱᑎᑦ ᐃᓪᓖᑦ ᐅᓐᓄᑕᒫᑦ ᐃᓪᓖᑦ ᐊᕐᕌᒍᒥ.  

 

ᐊᒻᒪ ᑖᒃᑯᐊ ᐊᑐᖅᑕᐅᕙᓐᓂᖏᑦ ᑐᓴᖅᑕᐅᕙᑦᑐᒍᑦ ᑖᒃᑯᐊ ᐊᐅᓪᓚᖅᑐᓕᕆ−ᐋᓐᓂᐊᕐᕕᓕᐊᖅᑐᓕᕆᔨᖁᔨᕗᑦ 

ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕐᒪᑕ ᐊᒻᒪᓗ ᖃᐅᔨᒪᖁᓪᓗᒋᑦ ᐋᓐᓂᐊᕐᕕᓕᐊᖅᐸᑦᑐᑦ ᑐᑦᓯᕋᕈᓐᓇᕐᓂᐊᕐᒪᔾᔪᒃ 

ᑕᒪᒃᑯᐊ ᐃᑲᔫᑎᐅᒍᓐᓇᖅᑐᑦ.  

 

ᐅᓇ ᐱᙲᓐᓇᕈᑎᒋᕙᒻᒥᔭᕗᑦ ᒪᓕᒋᐊᓖᑦ ᐃᓪᓗᕈᓰᑦ ᓴᓂᕐᕙᖅᑕᐅᕙᒻᒥᔪᑦ ᐊᑐᖅᑕᐅᔪᒫᕐᓂᐊᖅᐸᑦᓱᑎᑦ. ᐅᓪᓗᓂᒃ 

ᐊᒡᒋᖅᑐᓂᒃ ᐱᔭᕆᐊᑐᕋᓚᕈᓐᓇᕐᒥᒻᒪᑦ ᐊᑐᐃᓐᓇᖃᕐᕕᒋᒋᐊᖏᑦ ᐃᓪᓗᕈᓯᕐᒥᒃ. ᐱᓗᐊᖅᑐᒥᒃ ᐊᔪᖅᓯᓯᒪᓂᐊᕈᑎᑦ 

ᑲᖏᖅᓯᓂᕐᒥᒃ ᑖᒃᑯᐊ ᐃᓪᓗᕈᓰᑦ ᐸᕐᓇᒃᑕᐅᓯᒪᓐᓂᙱᒃᑯᑎᑦ ᐊᑲᐃᓪᓕᐅᕈᑕᐅᕙᒻᒪᑦ. 

 

ᐅᖃᐅᓯᕆᔅᓴᐃᓐᓇᖅᐸᑦᑕᕗᑦ ᖃᓄᒃᑲᓐᓂᖅ ᐋᖅᑭᒋᐊᑦᓯᐊᒃᑲᓐᓂᕈᓐᓇᕐᒪᖔᑉᑎᒍᑦ.  

 

ᐄ’, ᐊᓕᐊᓇᐃᖑᒐᓗᐊᖅ ᑕᒪᓐᓇ ᐊᒃᑐᐊᓂᕆᔭᖓ, ᑐᔪᕐᒥᕖᑦ ᓂᕆᔭᑦᓴᖃᖅᑎᑦᓯᓲᖑᖕᒪᑕ ᐊᒻᒪ 

ᓇᓕᐊᓐᓄᕋᐃᑎᒍᓐᓇᓲᖑᓪᓗᑎᑦ ᒥᑦᑕᕐᕕᒻᒧᑦ ᓄᓇᒃᑰᕈᑎᒃᑯᑦ, ᑕᐃᒪᐃᑦᑐᐃᓐᓇᐅᙱᑦᑑᒐᓗᐊᓂᓛᒃ.  

 

ᐋᖅᑭᒋᐊᖅᓯᒪᓕᕐᒥᔭᕗᑦ ᐊᑐᖅᑕᐅᕙᑦᑎᒋᓂᖏᑦ ᓱᓕ ᖃᐅᔨᒪᒐᓗᐊᖅᓱᑕ ᐃᓪᓗᕈᓰᑦ ᐃᓚᖏᑦ 

ᐊᑐᖅᑕᐅᙲᓐᓇᖃᑦᑕᖅᓯᒪᒻᒥᔪᑦ. ᐱᓕᕆᖃᑎᕗᑦ ᐃᖅᑲᓇᐃᔭᖃᑎᒋᓪᓗᑎᒍᑦ ᓇᐅᒃᑯᑦ ᐋᖅᑭᒋᐊᒃᑲᓐᓂᕈᓐᓇᕐᒪᖔᑉᑕ 

ᑕᒪᒃᑯᐊ ᐊᑐᐃᓐᓇᐅᓂᖅᓴᐅᒃᑲᓐᓂᕈᓐᓇᓕᖁᓪᓗᒋᑦ ᐃᓪᓗᕈᓰᑦ. 

 

ᓲᕐᓗᒃ, ᐊᔪᖅᓯᓯᒪᓂᐊᖅᐸᑦ ᑕᒫᓂ ᓄᓇᒋᔾᔫᒥᔭᖏᓐᓂ ᕕᓂᐱᒡ−ᒥᐅᙱᑦᑐᖅ ᐅᖓᓯᑦᑐᒥ ᐃᒪᐃᒐᔭᕐᓂᖏᑦ. 

ᖃᓂᔾᔫᒥᒍᓐᓇᕈᑎᑦ ᐊᖏᕐᕋᐅᑎᓂᐊᕈᑦᑎᒍᑦ ᐅᓪᓗᐃᓐᓇᕐᓗ ᐊᖏᕐᕋᕈᓐᓇᕐᓂᐊᕐᓗᑎᑦ. 

 

ᑭᓯᐊᓂᓕ, ᑯᒻᒥᓯᒪᔪᓂᒃ ᑯᒻᒪᒃᓯᒪᔪᓂᒃ ᑐᓴᐅᒪᙱᑦᓯᐊᕋᒪ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐊᑎᖁᑎᓐᓃᒻᒥᔪᖅ, ᒥᔅᑕ ᐃᖃᓗᒃ. 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂ ᒪᑯᐊ ᐃᓐᓇᒃᑯᕖᑦ ᐃᓚᖏᑦ ᓄᓇᕗᒻᒥᐅᓂᒃ 

ᐃᓐᓇᒻᒪᕆᐅᙱᑦᑐᓂᒃ ᑭᓯᐊᓂ ᐋᓐᓂᐊᖃᕋᒥᒃ.  

 

ᐋᓐᓂᐊᖅᑐᓕᕆᔨᒃᑯᑦ ᐃᑲᔫᑎᐅᒍᓐᓇᖅᑐᓂᒃ ᐊᑐᐃᓐᓇᖃᖅᑎᑦᓯᒍᓐᓇᖅᐸᑦ ᑕᒪᒃᑯᐊ ᐱᖁᑏᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓕᐊᓇᐃᑦ ᐊᐱᕆᖕᒪᑦ.  

 

ᐄ’, ᐱᔭᕆᑐᒍᓐᓇᕐᒪᑦ ᑭᒃᑯᓐᓄᑦ ᐃᓐᓇᒃᑯᕕᒻᒦᓕᕌᖓᑕ ᐃᓱᐊᖅᓴᕆᐊᖃᒃᑲᓐᓂᕌᖓᒥᒃ ᐃᖃᐃᓕᓴᕐᓂᒃᑯᓘᓐᓃᑦ 

ᐊᓯᖏᓐᓂᓘᓐᓃᑦ ᐃᑲᔪᖅᑕᐅᖃᑦᑕᕆᐊᖃᕌᖓᒥᒃ.  

 

ᑐᕌᒐᖃᐃᓐᓇᖅᐳᒍᑦ ᐊᖏᕐᕋᖅᓯᒪᐃᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ. ᐃᖃᓗᐃᑦ ᑕᐃᒪᑑᖅᑰᖅᐳᖅ ᐊᑐᐃᓐᓇᐅᔪᓂᒃ 

ᓄᓇᕗᒻᒥ ᐋᖅᑭᒋᐊᕋᓱᑦᓴᐃᓐᓇᕋᓗᐊᖅᑕᕗᑦ ᑕᐃᒪᐃᑦᓱᓐᓇᕐᓂᕗᑦ. ᐅᓇ ᐱᒻᒪᕆᐅᖅᑰᕐᒥᒻᒪᑦ, ᐃᓄᐃᑦ ᑭᒃᑯᑦ 

ᐋᓐᓂᐊᖅᑐᓕᕆᔩᑦ ᑖᒃᑯᐊ ᑕᒪᐃᓐᓂ ᑕᐅᑐᑦᓯᐊᕐᒪᑕ.  

ᓲᕐᓗᒃ, ᑕᐅᑐᑦᑕᐅᒍᓂ ᐃᓅᓱᑦᑐᒥᒃ, ᐃᓐᓇᒃᑯᕕᒻᒦᑦᑐᒥᒃ ᐅᕝᕙᓗ ᐊᑐᐃᓐᓇᖃᖅᑎᑕᐅᔪᒥᒃ, ᐃᖃᐃᓕᓴᕐᓂᕐᒧᖅᑲᐃ 

ᐱᔪᒧᑦ ᐋᓪᓚᐅᖅᑰᔩᔫᒐᓗᐊᑦ ᑭᓯᐊᓂ ᑖᓐᓇ ᐋᓐᓂᐊᖅᑐᓕᕆᔩᓪᓗ ᑕᒪᐃᓐᓂ ᑭᑐᑦ ᐊᑐᐃᓐᓇᐅᒻᒪᖔᑕ 

ᖃᐅᔨᒪᑦᓯᐊᕐᒪᑕ. 

 

ᑕᕝᕙ ᐃᖃᐃᓕᓴᕐᓂᕐᒧᑦ ᐃᑲᔪᕈᑎᐅᒍᓐᓇᖅᑐᒥᒃ ᐱᑕᖃᕐᒪᑦ. ᑭᙳᖅᑕᐅᓂᖏᑦ ᒪᓕᑦᑐᒋᑦ ᐊᑐᐃᓐᓇᐅᒐᓱᑉᐸᒻᒥᒻᒪᑕ.  

ᐊᖏᕐᕋᒥᓪᓗ ᐸᖅᑭᑦᓯᓂᖅᓴᐅᔪᒪᓪᓗᑕ ᑕᕝᕙ ᑕᐅᑐᖃᓯᐅᑎᕙᓪᓕᐊᓕᖅᐸᕗᑦ.  

 

ᑕᕝᕙ ᑕᐅᑐᖃᓯᐅᑎᕙᓪᓕᐊᓕᖅᐸᕗᑦ ᖃᕆᑕᐅᔭᒃᑯᑦ ᐃᓱᐊᖅᓴᐃᔪᓕᕆᓂᖅ. ᑕᒪᒃᑯᐊ ᐃᓱᐊᖅᓴᐃᔩᑦ 

ᑕᑰᑎᖃᕈᓐᓇᕐᓗᑎᑦ ᖃᕆᑕᐅᔭᒃᑯᑦ, ᐱᔭᕆᐊᖃᖅᑕᖏᑦ ᐊᖑᒪᓇᓱᖦᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᒥᔅᑕ ᐃᖃᓗᒃ, ᓱᓕᓘ? ᐊᑏᒎᖅ. 

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᑦ.  

 

ᑭᐅᔾᔪᑎᒋᖅᑲᐅᔭᐃᑦ, ᐃᖃᓗᐃᑦ ᓱᓇᒃᑯᑖᖃᕐᒪᒡᒎᖅ ᑭᓯᐊᓂ ᑕᒪᒃᑯᓄᖓ ᐊᓯᖏᓐᓂᑦᑕᐅᖃᐃ 

ᐃᓚᓕᐅᑎᔭᐅᒍᓐᓇᕋᔭᕆᕚ? ᑲᖏᖅᓯᓂᕐᒥ, ᓄᓇᕗᒻᒥ? ᐃᑲᔫᑎᖃᒃᑲᓐᓂᕋᔭᖅᑰᕐᒪᑦ ᑖᒃᑯᓇᙵᑦ ᐱᖁᑎᓂᒃ 

ᐊᑐᓪᓗᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ ᐳᕉᔅᑐ, ᐊᑏᒎᖅ. 

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᓐᓇ ᐊᐅᓚᓂᕐᒨᖓᓂᖅᓴᐅᔪᖅ ᐃᒻᒪᖄ ᑭᐅᑦᓯᐊᕐᓂᙱᓚᖓ ᐃᖃᓗᐃᑦ ᐱᑕᖃᖅᑐᑑᓂᕋᖅᓱᒍ ᐃᖃᐃᓕᓴᕐᕕᒻᒥ.  

 

ᑲᖏᖅᓯᓂᖅᑕᐅᖅ ᐱᑕᖄᕐᔪᒻᒥᒻᒪᑦ, ᐱᓕᕆᔨᓂᓪᓗ ᐊᖅᑯᑎᒋᓗᑎᑦ ᑖᓐᓇ ᑐᖏᓕᕋ ᕼᐊᓐᑦ ᑭᐅᒍᓐᓇᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐊᑏᒎᖅ, ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᕆᒐᕕᑦ. ᐊᒻᒪᓗ ᒥᓂᔅᑕ ᐅᑎᕐᕕᒋᒻᒪᒍ.  

ᑕᒪᒃᑯᐊ ᐄ’, ᒪᒥᓴᕐᕕᖃᖅᑐᒍᑦ, ᐃᖃᐃᓕᓴᕐᕕᖃᖅᑐᒍᑦ ᕿᑭᖅᑕᓂ ᐋᓐᓂᐊᕐᕕᖓᓂ, ᐃᓄᓕᕆᔨᒃᑯᓪᓗ ᐱᖃᕐᒥᔪᑦ 

ᐃᓐᓇᒃᑯᕕᓐᓂ, ᑲᖏᖅᓯᓂᕐᒥ.  

 

ᑖᓐᓇ ᐃᖃᐃᓕᓴᕐᓂᖅ ᐊᑐᐃᓐᓇᐅᒍᓐᓇᓲᖑᔪᖅ ᐊᑕᐅᓯᐅᙱᑦᑐᓂᒃ ᖃᕆᑕᐅᔭᒃᑯᑦ ᐱᒍᓐᓇᖅᑐᖅ ᐃᒻᒪᖄ 

ᓱᓇᒃᑯᑖᖃᕈᑎᑦ ᓄᓇᓕᐅᔪᖅ ᐃᖃᐃᓕᓴᕐᕕᒻᒥᖅᑲᐃ ᐊᑐᐃᓐᓇᖃᕈᓐᓇᕐᓗᑎᑦ. ᑕᒪᒃᑯᐊ ᐊᑐᖅᑕᐅᒍᓐᓇᓲᖑᔪᑦ 

ᐃᖃᐃᓕᓴᕐᓂᕐᒧᑦ ᐱᔪᓐᓇᖁᓪᓗᒋᑦ.  

 

ᐃᓚᖏᑦ ᓱᓇᒃᑯᑖᑦ ᐱᖁᑏᑦ ᐊᔾᔨᐅᕙᙱᑦᑐᑦ ᑎᑎᖅᓯᒪᙱᑕᕋᓗᐊᒃᑲ ᑕᒪᕐᒥᒃ. ᑭᓯᐊᓂ, ᒪᑯᐊ 

ᓇᓪᓕᐅᒃᑯᒫᖅᓱᖅᓯᒪᔪᑦ ᓱᓇᒃᑯᑖᖃᕐᒥᔫᒐᓗᐊᑦ ᐱᖁᑎᓂᓪᓗ ᐊᑭᓕᖅᑕᐅᔪᓐᓇᖅᑐᓂᒃ 

ᐊᑐᐃᓐᓇᐅᑎᑕᐅᔪᓐᓇᖅᑐᓂᓪᓗ ᑭᒃᑯᑐᐃᓐᓇᕐᓄᑦ ᐱᖁᔭᐅᕌᖓᒥᒃ ᐃᖢᐊᖅᓴᐃᔨᒥᓄᑦ, ᐱᖃᖁᔭᐅᑐᐊᕋᒥᒃ.  

 

ᐊᑐᐃᓐᓇᐅᑎᑕᐅᔭᕋᐃᒻᒪᑕ ᐃᑲᔪᕈᓐᓇᓲᖑᔪᒍᑦ ᑖᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᖅᓯᐅᑎᒧᑦ ᐊᒃᑐᐊᒻᒪᖔᑖ 

ᐋᒡᒐᓘᓐᓃᑦ.  

 

ᐃᑲᔪᕈᓐᓇᕋᓱᓲᖑᔪᓄᑦ ᑕᒪᒃᑯᐊ ᐊᐱᖅᑯᑎᐅᔪᓪᓘᓐᓃᑦ ᖃᓄᖅᑑᕈᓐᓇᖃᑦᑕᕐᓂᐊᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. ᐊᑎᖁᑎᖃᙱᑕᐃᓐᓇᕋᒪ. ᒥᔅᑕ ᖃᑉᓗᑦᓯᐊᖅ, ᐊᑏ’, ᑲᔪᓯᒋᑦ.  

 

ᖃᑉᓗᑦᓯᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᒪᓕᒐᓕᐅᖅᑎᖃᑎᒐᒪ ᐊᐃᕕᓕᖕᒧᑦ ᕼᐋᓇᐅᑉ ᐅᖃᐅᓯᕆᐊᓂᓵᖅᑖ, ᕼᐋᓇ ᐊᖑᑎᐊᓘᑉ ᐊᖏᖃᑎᒋᔭᕋ. 

ᐱᑕᖃᕆᐊᖃᕐᓂᖓᓂᒃ ᑭᕙᓪᓕᕐᒥᐅᑎᒍᑦ ᑲᖏᖅᖠᓂᕐᒥ ᑕᐃᔭᐅᔪᖅ Boarding Home ᐋᓐᓂᐊᕐᕕᓕᐊᖅᑐᓄᑦ 

ᓇᔪᖅᑕᐅᓲᖅ. ᐱᑕᖃᕆᐊᖃᕐᓂᖓᓂᒃ ᐊᖏᖃᑎᒋᕙᕋ ᑕᐃᑲᓂ ᑲᖏᖅᖠᓂᕐᒥ. ᓄᖅᑲᖅᑕᕐᕕᐅᒐᔪᖦᖢᓂᓗ Hub, 

ᑕᐃᑰᓇ ᐱᑖᕆᐊᖃᕐᓂᖓᓂᒃ.  

 

ᑖᒻᓇ ᖃᓄᖅ ᑭᐅᓇᔭᖅᐱᐅᒃ ᐱᓕᕆᕝᕕᒋᔭᐃᑦ? ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ ᐊᐱᖅᑯᑎᐅᔪᖅ ᑐᓴᑦᓯᐊᙱᓐᓇᒃᑯ. 

ᐸᐃᑉᐹᓕᕆᕙᓚᑦᑐᒥᒃ ᑐᓵᓗᐊᓕᑲᐃᓐᓇᕋᒪ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᑉᓗᑦᓯᐊᖅ, ᐊᐱᕆᒃᑲᓐᓂᕇᑦ? 

 

ᖃᑉᓗᑦᓯᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᐱᖅᑯᑎᒐ ᐊᖏᖃᑎᒋᔭᕋ ᒪᓕᒐᓕᐅᖅᑎᐅᖃᑎᒐ ᐊᐃᕕᓕᖕᒧᑦ, ᕼᐋᓇ ᐊᖑᑎᐊᓗᒃ. ᐅᐊᑦᓯᐊᖅ 

ᐅᖃᐅᓯᕆᓚᐅᖅᖢᓂᐅᒃ ᑕᐃᑲᓂ ᑭᕙᓪᓕᕐᒥᐅᑎᒍᑦ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᖃᕆᐊᖃᕐᓂᖓᓂᒃ 

ᑲᖏᖅᖠᓂᕐᒥ.  

 

ᐊᐱᖅᑯᑎᒍ ᐃᕝᕕᑦ ᖃᓄᖅ ᑭᐅᓇᔭᖅᐱᐅᒃ ᑖᒻᓇ ᐱᒻᒪᕆᐅᓂᖓᓂᒃ ᑮᓇᐅᔭᓂᒃ ᐅᑭᐅᓂᒃ ᖃᐃᔪᓂᑦ 

ᓯᕗᓪᓕᖅᐸᐅᑎᓇᔭᖅᐱᐅᒃ ᑖᒻᓇ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᒃ? ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐳᕉᔅᑐ, ᐊᑏᒎᖅ. 

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᖕᒪᑦ.  

ᐃᖢᐊᕐᓂᖅᓴᒥᒃ ᐋᓐᓂᐊᖅᑐᓕᕆᓂᖅ ᐊᖏᕐᕋᒥ ᖃᓂᖅᓴᓂᖅᓴᒧᑦ ᑐᕌᒐᕆᓪᓚᕆᒃᑲᑉᑎᒍᑦ ᐋᓐᓂᐊᖅᑐᓕᕆᔨᒃᑯᑦ. 

ᑕᑯᔪᒪᔪᖃᓪᓚᕆᑦᓯᒪᖕᒪᑦ ᐃᒻᒪᖄ ᑐᔪᕐᒥᕕᖃᓕᖅᐸᑦ ᐋᓐᓂᐊᕐᕕᓕᐊᖅᑐᓄᑦ ᑲᖏᖅᖠᓂᕐᒥ ᖃᐅᔨᓴᖅᑐᖃᖅᓯᒪᕗᖅ. 

 

ᑕᕝᕙ ᑕᐃᒪ ᐃᓚᖓᑦ, ᓴᖅᑭᓗᐊᑕᖅᓯᒪᔪᖅ ᑕᒪᑐᒥᖓ ᖃᑦᓯᐅᒐᔪᑦᑐᑦ ᐋᓐᓂᐊᕐᕕᓕᐊᖅᑐᑦ ᑕᐅᑐᒃᑕᐅᓪᓗᑎᑦ 

ᖃᑦᓯᐅᓂᖏᑦ, ᐅᓐᓄᑕᒫᑦ, ᓲᕐᓗᒃ ᑐᔪᕐᒥᒋᐊᖃᖅᓱᑎᑦ ᐅᓐᓄᐊᖏᓐᓇᖅ.  

 

ᑐᑭᓯᐅᒪᑉᓗᒍ ᑖᑉᑯᐊ ᑮᓇᐅᔭᖃᕈᑎᒧᑦ ᐃᓗᓕᖏᑦ. ᐋᓐᓂᐊᕐᕕᓕᐊᖅᐸᑦᑐᑎᒃ ᑐᔪᕐᒥᒋᐊᓕᓐᓄᑦ ᐋᓐᓂᐊᖅᑐᓄᑦ 

ᓄᓇᕗᒻᒥ ᐃᑲᔫᑎᐅᕙᑦᑐᓄᑦ ᐱᓯᒪᕙᒻᒪᑦ. ᐊᐅᓪᓚᑦᓯᕙᑦᓱᑎᓪᓗ ᐊᐅᓚᑕᐅᑦᓯᐊᕆᐊᖃᕐᒥᒻᒪᑦ ᑕᒪᓐᓇ 

ᓇᓪᓕᐅᒃᑯᒫᖅᓯᐅᑎᓂᒃ ᐃᑲᔫᑎᐅᕙᑦᑐᑦ.  

 

ᐅᖃᖃᑎᒋᑦᓴᐃᓐᓇᖃᑦᑕᖅᐸᕗᑦ ᑕᕝᕙ ᒐᕙᒪᑐᖃᒃᑯᑦ ᐊᐅᓚᑕᐅᓂᕆᔭᖓ ᑕᒪᓐᓇ ᓇᓪᓕᐅᒃᑯᒫᖅᓯᐅᑦ. ᐅᕙᒍᑦ 

ᑕᑯᑎᑦᓯᒋᐊᖃᓪᓚᕆᓲᖑᒐᑦᑕ ᐱᔪᒪᔭᐅᓪᓚᕆᓐᓂᖓᓂᒃ ᑮᓇᐅᔭᖅᑐᖅᑐᓂᐊᕈᑎᒃ. 

 

ᐅᖃᖅᑲᐅᒐᒪ ᐅᐊᑦᑎᐊᖅ ᐃᒫᒃ 3,600 ᐅᓐᓄᐊᖅ ᑐᔪᕐᒥᕕᖃᓲᖑᔪᑦ. 2024-2025−ᒥ 12%−ᒦᓚᐅᕐᒪᑦ.  

 

ᑖᒃᑯᐊ ᐊᑐᖅᑕᐅᕙᓐᓂᖏᑦ 2025-2026 ᐅᓄᖅᓯᒋᐊᓚᐅᕐᒥᔫᒐᓗᐊᑦ 24%-ᒦᓕᖅᓱᑎᑦ ᐊᑐᖅᑕᐅᕙᑦᑎᖏᑦ. 

ᐅᓄᖅᓯᕙᓪᓕᐊᕋᓗᐊᖅᓱᑎᑦ ᑕᒫᓂ 76% ᐅᓐᓄᒃ ᐊᑐᖅᑕᐅᙲᓐᓇᖅᐸᓚᐅᖅᑐᑦ ᑐᔪᕐᒥᕕᒻᒥ ᐃᒡᓗᕈᓰᑦ. 2,700 

ᐅᓐᓄᑦ ᐊᑭᓕᖅᓱᖅᓯᒪᔭᕗᑦ. ᐋᓐᓂᐊᖅᑐᓕᕆᔨᒃᑯᑦ ᐊᑭᓕᖅᑕᐅᓃᑦ ᐅᑎᖅᑕᐅᔾᔮᙱᑦᓱᑕ ᐊᑐᖅᑕᐅᓚᐅᙱᒻᒪᑕ. 

ᓇᓪᓕᐅᒃᑯᒫᖅᓯᐅᑎᓂᒃ ᐃᑲᔫᑎᐅᕙᑦᑐᓂᒃ.  

 

ᑕᕝᕙ ᓇᒻᒥᓂᖅ ᐊᑭᓕᖅᓱᖅᑕᕗᑦ ᐋᓐᓂᐊᖅᑐᓕᕆᔨᒃᑯᑦ. ᓇᒻᒥᓂᕐᓗ ᐊᑭᑐᔫᓪᓗᓂ.  

 

ᐅᖃᖅᑲᐅᒐᒪᓗ ᐅᐊᑦᑎᐊᒃᑲᓐᓂᖅ ᐃᖅᑲᓇᐃᔮᕆᕙᓪᓕᐊᕋᓱᓪᓚᕆᒃᑲᓗᐊᖅᑕᕗᑦ ᐋᖅᑭᒋᐊᕆᓇᓱᑦᑐᑕ 

ᐱᔨᑦᓯᕋᐅᑎᓂᒃ ᓄᓇᕗᒻᒥ. ᐋᖅᑭᒋᐊᕆᓂᖅ ᑲᖏᖅᓯᓂᕐᒥ ᐋᓐᓂᐊᕕᖓᑦ, ᐱᔨᑦᓯᕈᓐᓇᓂᖅᓴᐅᓕᖁᑉᓗᑕ ᑕᐃᑲᙵᑦ 

ᐋᓐᓂᐊᕝᕕᖓᖕᓂ.  

 

ᐃᓚᒋᖃᓯᐅᑎᔪᖅ ᐅᕙᒍᑦ ᐱᓕᕆᐊᒃᓴᕆᔪᒫᕈᒪᔭᑦᑎᓐᓂᒃ ᑮᓇᐅᔭᖅᑐᕐᕕᒋᔪᒪᔭᑦᑎᓐᓂᒃ ᐊᑐᑦᓯᐊᓂᖅᓴᐅᖁᑉᓗᑕ 

ᐋᓐᓂᐊᖅᑐᓕᕆᓂᐅᔪᒥᒃ ᐊᖏᕐᕋᒧᑦ ᖃᓂᓐᓂᖅᓴᐅᔪᒥᒃ. ᑕᕝᕙ ᑕᑯᒍᓐᓇᖅᑕᐅᕙᑉᐳᒍᑦ−ᓕᖅᐳᒍᑦ ᑕᕝᕙ 

ᑲᖏᖅᓯᓂᕐᒥ ᐋᓐᓂᐊᕐᕕᓕᐊᖅᑐᓂᒃ ᐋᖅᑭᒋᐊᖅᓯᒪᓕᕐᓂᖏᖕᓄᑦ. ᐸᕐᓇᖕᓂᕗᑦ ᐃᑯᖓᒃᑲᓐᓂᖅ ᑲᖏᖅᓯᓂᐅᑉ 

ᐋᓐᓂᐊᕐᕕᐊᓂ ᒪᓕᑦᑐᒍᑦ, ᐱᔾᔪᑎᒃᓴᖃᓗᐊᕈᓐᓇᔾᔮᖏᓐᓇᑦᑕ ᑐᔪᕐᒥᕕᓕᐅᕈᒪᒐᓗᐊᖅᑐᑕ ᑲᖏᖅᓯᓂᕐᒥ. 

 

ᐃᒪᐃᒍᒪᕗᒍᓪᓕ ᐊᑐᑦᓯᐊᓂᖅᓴᕆᓕᕈᑦᑎᒍ ᐃᒡᓗᕈᓰᑦ ᐊᑐᖅᑐᐊᖅᑕᕗᑦ, ᑕᕝᕙ ᐋᓐᓂᐊᕐᕕᓕᐊᖅᑐᑦ ᐊᖅᑯᓵᖅᑐᑦ 

ᑲᖏᖅᓯᓂᕐᒥᑦ ᐅᓪᓗᐃᓐᓇᖅ ᐃᓪᓗᕈᓯᖃᕆᐊᖃᕈᑎᒃ. ᑖᓐᓇᑦᑕᐅᖅ ᑕᕝᕙᐅᒥᒻᒪᑦᑕᐅᖅ. ᐊᑯᓂ 

ᐅᑕᖅᑭᒋᐊᖃᕋᓗᐊᖅᓱᑎᒃ ᐅᓐᓄᐊᖅ ᓯᓂᑦᑕᕆᐊᑐᙱᒃᑲᓗᐊᖅᓱᑏᓛᒃ ᐃᓪᓗᕈᓯᖅ ᐊᑐᖅᑕᐅᔪᒫᕐᓂᐊᖅᑐᖅ 

ᐋᓐᓂᐊᕕᓕᐊᖅᑐᓄᑦ ᐊᑐᖅᑕᐅᒍᓐᓇᕐᒥᓗᓂᒃ ᐅᓪᓗᐃᓐᓇᖅ. ᑭᑐ ᐊᑐᐃᓐᓇᐅᑎᒋᕙᑦ ᑐᓴᐅᒪᑎᑦᓯᓂᖅ ᑕᖅᑳᓂ ᐊᒻᒪ 

ᐃᓕᓴᐃᓂᖅ ᐊᐅᓚᑦᑎᕙᒃᑐᓂᑦ ᐋᓐᓂᐊᕕᓕᐊᖅᑐᓄᑦ.  

 

ᖃᓄᖅᑑᕋᓗᐊᖅᑐᒍᑦ ᐱᐅᓯᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᐋᓐᓂᐊᕕᓕᐊᖅᐸᑦᑐᓂᒃ. ᐅᖃᐅᓯᓂᖅᐹᖑᖃᑦᑕᕐᒪᑦ ᐊᓯᖏᑦ 

ᐱᒐᓗᐊᖅᑎᓪᓗᒋᑦ ᐅᕐᓂᕐᓘᑕᐅᔪᑦ ᐊᓯᐊᓂᒃ ᐅᓂᕐᓗᕝᕕᐅᓂᖅᓴᐅᓕᕈᑎᒃ ᓇᓕᖅᓯ ᐅᖃᕈᓐᓇᓯᐊᕋᔭᕋᓗᐊᖅᑐᓯ.  

 

ᑭᓯᐊᓂ ᐱᒃᑯᓇᕐᓂᖓ ᐱᓕᕆᖃᑎᖃᕐᓂᕗᑦ ᐋᓐᓂᐊᕕᓕᐊᖅᑐᓂᒃ ᐋᖅᑭᒋᐊᕈᑎᒃᓴᐅᒍᓐᓇᖅᑐᓂᓪᓗ ᐋᓐᓂᐊᕕᒻᒥ. 

ᐃᓕᓐᓂᐊᖃᑦᑕᕋᑦᑕ ᑕᒻᒪᕋᐃᒐᑦᑕ ᑭᐅᔭᐅᔭᕌᖓᑦᑕᓗ ᖃᓄᖅ ᓲᕐᓗ ᑕᕝᕙᖓᑦ ᒪᓕᒐᓕᐅᕐᕕᒻᒥᑦ ᑭᐅᔭᐅᕙᒃᑲᑦᑕ.  

 

ᐊᑯᓂᐅᒐᓗᐊᖅ ᑭᐅᔾᔪᑎᖓ ᐱᒻᒪᕆᐅᒻᒥᖕᒪᑦ ᑕᒪᓐᓇ ᖃᐅᔨᒪᖁᔨᑐᐃᓐᓇᖅᐳᖓ. ᐊᒥᓱᓂᑦ ᐃᖅᑲᓇᐃᔮᖃᖅᓯᒪᒐᑉᑕ 

ᐸᕐᓇᓂᕐᒥᓪᓗ ᐋᓐᓂᐊᖅᑐᓕᕆᓂᖅ ᐊᖅᑭᒋᐊᒃᑲᓐᓂᕈᒪᓪᓗᑎᒍ ᑲᖏᓂᖅᓯᓂᕐᒥ. ᐃᑯᖓᒃᑲᓐᓂᖅ ᐸᕐᓇᐅᑎ 

ᐅᓇᐅᓂᖅᓴᐅᔪᖅ ᕿᓚᒥᒃᑰᖏᑦᑐᖅ. 

ᐅᑉᐱᕆᓪᓚᕆᑦᑕᕋᓕ ᓴᖅᑭᕐᔪᒥᒍᒫᕐᒪᑦ, ᐃᑲᓂᑦᓯᐊᑯᓗᖃᐃ ᑐᔪᕐᒥᕕᖃᕈᓐᓇᖅᓯᓛᖅᑐᖅ ᐋᓐᓂᐊᕐᕕᓕᐊᖅᑐᓄᑦ 

ᑲᖏᖅᓯᓂᕐᒥᑦ.  

 

ᑖᓐᓇ ᐱᓕᕆᖃᑎᒻᒪ ᐃᖅᑲᐃᑎᒻᒥᒫᖓ ᑖᒃᑯᐊ ᐋᓐᓂᐊᕕᓕᐊᖅᑐᒥᓂᕐᒧᑦ ᐱᔨᔅᓯᕋᐅᑎᓄᓪᓗ 

ᐅᓂᒃᑳᕐᕕᐅᒍᓐᓇᖁᓪᓗᓯ ᑐᑭᓯᐅᒪᑦᓯᐊᖁᓪᓗᓯ ᓂᕈᐊᖅᑎᖁᑎᓯ ᐋᓐᓂᐊᖅᑐᓕᕆᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᓈᓚᒃᓯᐊᕋᑦᓯ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕉᔅᑐ. ᐃᓵᔅᓯᒪᔪᖃᖅᐸᓪᓚᐃᒍᓐᓃᕐᖓᑦ ᐊᐱᕆᒍᒪᓯᒪᔪᒥᑦ. ᑲᑎᒪᔩᑦ 

ᐊᖏᖅᐱᓯᐅᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ $20,345,000.00? ᖁᔭᓐᓇᒦᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᐱᔭᕇᕋᑦᑎᒍᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒍᑎᓄᑦ ᐅᖃᐅᓯᔅᓴᖃᖅᑮᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᒍᒪᔭᒃᑲ ᐃᖅᑲᓇᐃᔭᖅᑎᐅᖃᑎᒃᑲ 

ᐅᕙᖓ ᓴᓂᐊᓃᒍᓐᓇᕋᑖᕐᖓᑎᒃ, ᐊᒻᒪᓗ ᐱᓕᕆᖃᑎᒌᑎᕗᑦ ᐋᓐᓂᐊᖅᑕᐃᓕᓕᕆᔩᑦ ᐊᑐᐊᒐᓕᕆᔨᐅᑉᐸᑕ 

ᐅᕝᕙᓘᓐᓃᑦ ᓄᓇᒥ ᐃᖅᑲᓇᐃᔭᖅᑲᑕ.  

 

ᐊᒻᒪ ᒪᓕᒐᓕᐅᖅᑏᑦᑕᐅᖅ ᑐᓴᕈᒪᓂᕆᕋᑖᖅᑕᖏᓐᓂᑦ ᖁᔭᓕᒻᒥᔪᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  

 

>>ᐸᑦᑕᑐᖅᑐᑦ 

 

ᐃᖅᓱᒃᑏ, ᑖᒃᑯᐊ ᐊᓂᑎᓚᐅᕐᒥᒃᑭᑦ ᐅᖃᕆᐊᖅᑐᖅᓯᒪᔪᐃᑦ. ᑲᑎᒪᔩᑦ ᓱᔪᒪᓕᖅᑲᑦ? ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᖁᔨᓕᕐᓗᖓ. 

ᖁᔭᓐᓇᒦᒃ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐱᖁᔨᕗᖔᕈᑎᑕᖃᕐᖓᑦ ᐱᕙᓪᓕᐊᓂᕋᐃᖁᔨᓕᖅᑐᒥᒃ ᐊᒻᒪ 

ᐊᐃᕙᒍᑎᔅᓴᐅᓇᓂ. ᓈᒻᒪᓴᖅᑐᐃᑦ ᐱᒋᐊᖅᑎᑕᐅᕋᑖᖅᑐᒥᒃ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᕗᖅ. 

ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᖁᔨᓗᖓ. ᖁᔭᓐᓇᒦᒃ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:36 ᐊᒻᒪᓗ ᑲᑎᒪᓂᖅ ᐱᒋᐊᒃᑲᓂᖅᑐᖅ 17:37  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ: ᐃᖏᓪᓗᓯ. ᑲᑎᒪᔾᔪᑎᑦᑕ ᓈᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑕᖅᑐᑦ ᐱᖁᔭᒃᓴᖅ 10-ᒥᑦ, 

ᑮᓇᐅᔭᓂᑦ ᑐᔅᓯᕋᐅᑎᓄᑦ ᑮᓇᐅᔭᓂᑦ (ᐊᑭᑐᔪᓄᑦ) ᐱᖁᔭᖅ, 2027-2028-ᒧᑦ ᐊᒻᒪ ᐱᕙᓪᓕᐊᓯᒪᓂᕋᕈᓐᓇᖅᓯᒪᑕ.  

ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᓈᒻᒪᒋᔭᐅᖁᓪᓗᒋᑦ ᐅᓂᒃᑲᖏᑦ. ᖁᔭᓐᓇᒦᒃ. 

 

ᐅᖃᖅᑎ: ᐊᐃᑉᐱᖅᑕᐅᕚ? ᒥᔅᑕ ᑕᖅᑐ. ᐱᖁᔭᔨᕗᖔᕈᒻᒥᑦ ᓈᒻᒪᒃᓴᖅᑐᑦ, ᐃᓵᓪᓕᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᑲᑎᒪᔾᔪᑎᑦᑕ ᓈᓴᐅᑎᖓ 21, ᐱᖓᔪᐊᓐᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 22. 

ᑲᑎᒪᔾᔪᑎᒃᓴᐃᑦ.  ᐊᓪᓚᑦᑎᒻᒪᕆᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒋᐊᕐᓗᓯ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᕐᖓᑕ 10-ᒨᖅᑲᑦ 

ᓇᓄᖅ ᑲᑎᒪᕕᖓᓂᒃ.  

 

ᑲᑎᒪᔾᔪᑎᒃᓴᐃᑦ ᓇᒡᒐᔾᔭᐅᓕᖅᑭ, ᐋᒃᑑᕝᕙ 27-ᒧᑦ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 



ᓇᒡᒐᔾᔭᐅ, ᐊᒃᑑᕝᕙ 26, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᕗᑦ ᐅᓪᓗᒥ ᓄᖅᑲᓚᐅᑲᓕᕐᒥᒻᒪᑦ ᖃᐅᑉᐸᑦ ᐊᐃᑉᐱᕐᒥ, ᐋᑦᑑᕝᕙ 27, ᓯᕿᙳᔭᖅ 

1:30-ᐸᑦ ᐅᓐᓄᓴᒃᑯᑦ. ᐅᑎᕈᒫᕆᕗᒍᑦ ᑕᕝᕗᖓ ᒪᓕᒐᓕᐅᕐᕕᐅᑉ ᑲᑎᒪᕕᖓᓄᑦ. ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᑦ 17:38:30ᒧᐊᖅᑎᓪᓗᒍ



 

 

 


